ДУСТОН, ЁДИ  ШУМО  БАЗМ  МАРОСТ
ЁДНОМАИ ХАБИБУЛЛО ФАЙЗУЛЛО
ДУШАНБЕ - 2005
Дару дарвозаҳои майдони адабиёт аз қадим то кунун ба-рои суханварони воқеан боҳунару ошиқ, косибони пургӯй ва дар бофтани осори «аз ҳунар орӣ» боҳавсала, боз онҳое, ки дар бисот ғайр аз ҳавою ҳавас чизе надоранд, баробар кушода аст. Яъне ҳар фард метавонад саре ба ин чаман бизанад, вале но-вобаста ба кӯтоҳӣ ё дарозии умр, шумораи ҷилди китобҳо, аз рӯи нақши созгор билохира дар ин паҳнои пурасрор, ҷойи худро биёбад. Дар ин майдон, ба қавле ҳақиқат ин аст:
Дар базми ишқ рутбаи хурду калон якест, Тифлон   баробаранд ба ҳафтодсолаҳо.
Мешавад, ки умри дарозе аз пайи орзуву ҳавасҳои хому хасакӣ, бо ранҷу азоб талаф, саҳифа-саҳифа коғазҳои сафед сиёҳ бикунӣ ва охири охирон осор ва чеҳраат дар муҳити адабӣ ва ёди хонанда шабаҳвор намонад.
Лек шахсиятҳои асили ҳунар бо заҳмат ва рафтору кирдо-. рҳои ғайриоддӣ аз ин варта мераҳанд.
Дӯсти равоншоди мо, шоири шӯридадил Ҳабибулло бо ву-ҷуди он, ки умре мисли барқ кӯтоҳ дид, бо шахсияти адабии дурахшон, шеъри тару дилпазир ва дӯстону мухлисони самимӣ идомаи умрро ёфт. Ва ёди неки дӯстон ва баррасии ашъори Ҳабибуллои азиз дар ин китоб гувоҳ ба ин гуфтаҳост.
АБДУЛҲАМИД   САМАД
СОТИМ УЛУҒЗОДА
БА ҶОИ САРСУХАН
Дар баҳори соли 1961 маро сафари кӯҳистон иттифоқ аф-тода буд. Дар Ховалинг навҷавони қишлоқие маро дар кӯча дида ба сӯям омад, шармгинона саломам дод, худро шиносонд. Ӯ барои тамом кардани синфи даҳум ба Кӯлоб рафта, дар ин шаҳр мехондааст ва ҳам дар газетаи районӣ мусаҳҳеҳ (коррек-тор) шуда хизмат мекардааст.
Ман ба тамошои гирду атрофи Ховалинг - ватани Восеъ баромада будам, ҷавон ба сифати роҳбалад ба ман ҳамроҳӣ кард. Дар аснои сайру гашт ӯ гуфт, ки гоҳо худаш шеър ме-нависад ва хоҳиш кард шеърҳояшро хонаду ман шунавам. Ман аввал ба шеърхонии ӯ дилу бедилон гӯш кардам, зеро ба ҷавонони ҳаваскори шеъргӯй ва шоиршав бисёр вохӯрда будам, дар аксарияти онҳо ҳавасро зиёдтар ва истеъдодро камтар мушоҳида менамудам. Аммо кам-кам дар ман нисбат ба шеърҳои ӯ мароқе ва таваҷҷӯҳе пайдо гардид: аз байни мисраъҳои саҳлу нимхому носуфта гоҳ-гоҳ мушоҳидаи борики шоиронае ё ташбеҳи тозаву обдоре, ё лавҳаи нафиси дилчас-пе баромада мемонд. Инҳо ҷавҳари истеъдодро ошкор месохтанд. Ман ҳатто бо андак тасҳеҳ ду-се шеъри ӯро ба чоп тавсия ҳам кардам.
Ин навҷавон муаллифи ҳамин маҷмӯа Ҳабибулло Файзул-ло буд.
Ман ба ӯ баъд аз хатми мактаби миёна ҳатман ба Душан-бе омада ба ягон омӯзишгоҳи олӣ дохил шуданро маслиҳат додам.
Ӯ имсол институти педагогии ба номи Шевченкоро тамом кард. Шеърҳои дар ин маҷмӯаи хурдтарак чопшуда маҳсули солҳои студентии Ҳабибулло мебошанд. Ӯ гоҳ-гоҳ шеърҳои навашро назди ман оварда мехонд, ман бо хурсандӣ медидам,
ки истеъдодаш аз шеър то шеър шукуфта истодааст. Дуруст аст, ки ҳоло лирикаи ӯ аз доираи «рози дил»-и шахсӣ, аз ча-ҳорчӯбаи ишқу сӯзи ҷавонӣ он қадар берун намебарояд ва баъзе ғазалҳояш анъанавӣ, тақлидӣ мебошанд. Аммо кадом шоир дар ҷавонӣ ин роҳ, ин марҳаларо тай накардааст? Дур нест, ки Ҳабибулло Файзулло ба мавзӯъҳои калони патриотиз-ми советӣ хоҳад расид. Ӯ бо кӯшиши тамом дар адабиёт пай-роҳаи хоси худро меҷӯяд ва ҷустуҷӯяш бемуваффақият нест. Вай рӯ ба   камолот рафта истодааст.
Ин ба мо умед мебахшад, ба мо ҳақ медиҳад, ки шоири ҷавонро бо «фотиҳа»-и нек ба шоҳроҳи адабиёти советӣ гусел кунем.
«Қатраи борон».
Маҷмӯаи шеърҳо.
Нашриёти «Ирфон». 1966
СОҲИБ ТАБАРОВ
МЕҲНАТ ВА ҶУСТУҶӮ АСОСИ   САМАРИ ЭҶОДИСТ
... Дар вақтҳои охир шоири ҷавон Ҳабибулло Файзулло маҷмӯаи нахустини ашъори худ «Қатраи борон»-ро манзури хонандагон гардонд. Мутолиаи ашъори 4-5 солаи дар он гир-довардашуда ҷустуҷӯи услуби эҷодӣ ва тарзи интихоби мав-зӯъҳои осори ӯ гувоҳи онанд, ки ба адабиёти тоҷик як шоири лирики ояндадор, як фатҳкунандаи қуллаи нави мушкилбарои назм қадами ҷиддӣ гузошта истодааст.
Ҳабибулло Файзулло ба сабаби ҷавонӣ ва камтаҷрибагӣ то ҳол мавзӯи марказии эҷодиёти худро наёфтааст. Ҳоло ҳам дар ашъори ӯ масъалаҳои муҳими иҷтимоӣ, гражданӣ, майлу пафосҳои барҷаста мақоми калонро ишғол намекунанд, асо-сҳои философиЮ' психологии назми ӯ чуқур ва мукаммал не-станд. Вале шоири ҷавон ҳатто дар аввалин шеърҳои шогир-донаи худ, ки бештари онҳо ишқу муҳаббати давраи ҷавониро тараннум мекунанд, симои индивидуалӣ-фардии худро муай-ян карда тавониста истодааст.. «Ҷаҳони одам», «Бо ту хушбах-там», «Монеаи умед», «Биё, ту пешвозам гир» барин якчанд шеъри лирикии Ҳабибулло Файзулло дар васфи ишқу муҳаб-бат, дар покдории меҳри ҷавонӣ, дар тозагии ахлоқи инсонӣ ҷолиби диққат буда, дар тарзи баёни баъзе ҷустуҷӯҳои адабӣ самимона ва бо маҳорат суруда шудаанд.
Шоир орзу ва мароми минбаъдаи гражданӣ ва инсонии қаҳрамони лирикиро дар шеъри «Дили ман ошёни орзуҳост» дар содиқона хизмат намудан ба халқ ва Ватан мебинад ва ин ғояро хеле самимӣ ба таври зайл ифода намудааст:
Қафас набувад дили ман,
Ошён аст орзуҳоро.
Шуморо бо суруди зиндагп бинмояд истиқбол.
Шуморо бо суруди зиндагонп мегуселонад
Ба сӯи кишвари иқбол...
Намунаҳои нахустини шеърҳои ба воқеаҳои конкретии зиндагӣ бахшидаи Ҳабибулло Файзулло гувоҳи он мебошанд, ки вай қодир аст назми имрӯзаи тоҷикро бо шеърҳои ба назар намоёни лирикаи гражданӣ ва философӣ бой намояд. «Қатраи борон», «Рӯди ором», «Шаби модар» ва «Ду дарё» нишонаи чунин шеърҳои ба талаботи хонандагони имрӯза ҷавобдиҳан-да шуда метавонанд. Тафовути ашъори лирикии Ҳабибулло Файзулло, аз ҷумла шеърҳои ҷудогонаи гражданӣ ва филосо-фии ӯ, аз дигар шоирони ҷавон пеш аз ҳама дар он аст, ки ӯ ба муҷаррадбаёнӣ, пардапӯшона ифода кардани фикр, ба мавҳум тасвир намудани образҳои шеърӣ роҳ намедиҳад, балки мавзӯю идея, мақсаду омол ва тарзи баёни шоиронаро хеле айёну конкрет ва хеле равшан ба қалам медиҳад, ки дар натиҷа мавзӯъ ва идеяи шеърҳои ӯ дар якҷоягӣ бо шакли баланди шеърӣ пурмазмуну ҷилодор мегарданд. Барои тасдиқу исботи ин фикр шеъри «Рӯди ором»-ро ба хотир овардан ки-фоя аст. Шоир мекӯшад, ки дар байтҳои зерини он шеър мав-зӯи борҳо дар назми муосири тоҷик инъикосёфта - тавсифи дарёҳои Тоҷикистонро бо санъату обуранги бадеии нав инъи-кос намояд:
Ин рӯди кӯҳистон аст,
дар домани кӯҳаш бин, Ҳам ҷӯшу хурӯшаш бин,
ҳам фарру шукӯҳаш бин. Бар санг занад худро, бар кӯҳ занад худро, Гирдоби бало созад, он ҷо фиканад худро.
Дар ин раҳи ноҳамвор сад пасту
баландп ҳаст. Бо ҷӯшу хурӯш аммо
садди раҳи худ бишкаст...
1965,  август «Ҳаёт, адабиёт, реализм»
13.1.1967
Рафиқи азиз Ҳабибулло Файзулло!
Баъд аз чоп гардидани китобча - маҷмӯаи шеърҳоятон чашмҳоям чор аст, ки боз ягон асари наватонро хонам. Албат-та, кори эҷодӣ ғайр аз истеъдоду илҳом боз мавзӯъ, кофтуко-ви сухану ибораҳои тару тозатареро талаб мекунад. Барои ҳамин аз ҳад саросема шудан лозим нест. Вале гоҳ-гоҳ чизҳои наватонро манзури хонандагон гардонед. Хомӯшӣ на ҳама вақт аломати хуб а.ст.
Ман одатан таърифу тавсифро бисёр дӯст намедорам. Аммо бо боварӣ гуфта метавонам, ки агар мағрур нашавед, гапи одамонро хуб гӯш карда, ҷавҳареро аз суханҳои онҳо қабул кунед (агар фикр солим, фоидабахш ва ба қабулатон мувофиқ бошад), дар оянда аҷоиб асарҳо эҷод хоҳед кард. Ба Шумо дар ин кор ҷой - макон, дар байни қаҳрамонони асарҳоятон будан бештар мадад расонда метавонанд.
Мақолаи ман дар бораи китоби Шумо албатта, ба табъи Шумо маъқул нашуд ва ин ҳодисаи табиӣ аст. Акнун бо ҳаёт сарукор доред, адабиёти бои классикии худамон, мероси пурмазмуну баландсанъати Пушкину Маяковский, Д. Бедный ва Вл. Луговской, Твардовский ва Смеляковро гаштаву баргаш-та хонед, бо сарчашмаҳои адабии ҳамаи халқҳо зиракона ошно шуда, муқаллиди кӯр-кӯрона нашавед, аз баъзе «навовариҳои» бемазмун, бе мундариҷаи ҳамқаламони камқобилиятатон ҳазар кунед, шеърро бисёр ҷилодор, шӯъланок, шаъшаъа-пош на-
созед, балки худи мавзуъ, образ, идея... ҳатман шеърро сод-да ва баландсанъат мекунанд. Шоири мавзӯъ ва махсусан об-рази шеърӣ наёфта, ба ҷилодорӣ, ба мавҳум, абстракт ифода кардани фикр мекӯшад. Ин роҳро пеш гирифтан зарари калон хоҳад овард.
Дӯсти ҷавонам, ҳамаи ин гапҳо фикри шахсии мананд ва қабул кардани онҳо ба Шумо шарт нест. Агар аз ин гапҳои ман аз 100/10 ҳиссааш ба табъи Шумо форида бошад, ман вази-фаи худро иҷрошуда мешуморам.
Хоҳишмандам, ки ҳар рӯз се-чор соат қалами назм дар дастатон бошад. Бигузор мисраъе иншо нашавад, вале 3-4 соатро ба ин кор сарф кунед.
Бо салом Соҳиб Табаров
Р.З: Ин хатро дар ҳангоми касалиам ба Шумо навиштам, афв фармоед барои дахолатам.
20 январи   1976
Дӯсти ҷавонам, Ҳабибулло!
Пас аз салом ва дуруд Шуморо маълум бод, ки хати бе-санадатон (аз мӯҳри Восеъ - 17.1) имрӯз дастраси банда гар-дид. Аз матни хат ва тезнависиатон маълум мешавад, ки андак саросемаед ва кадом талвосае дар дили ҳассосатон ҷой до-рад. Аммо касе худро ба адабиёт такдим мекунад.ҳама чизро қурбони он менамояд. Адиб барои халқ, барои Оянда, барои таърих зиндааст. Аммо Адиб аз Адиб фарқ дорад ва инро аз хотир набароред.
Муддаои Шумо Москва рафтан аст. Охир, Шумо маълумо-ти олӣ доред ва ба он мактаб чаласаводонро (шӯхӣ мекунам!) қабул мекунанд. Касе, ки қобилият дораду саводи казоӣ надо-
рад, ба он институт меравад. Аҷаб нест, Шуморо фиристанд... Ҳама гап ба худатон вобастааст: А. М. Горкии бузург маълу-моти синфи 2 дошт. Вале хониш, мутолиа, навиштан, навиш-тан ва навиштан ӯро гули сари сабади адабиёти ҷаҳон кард. Аз Горкий бисёр хондаед? В.В. Маяковский чанд синф савод дошт? М. Шолохов ҳамагӣ 7 синф маълумот дорад, аммо тақрибан 30 сол боз академики Академияи Улуми СССР аст. Академик!!! Бо мактабхонии хушкухолӣ кас шоир намешавад. Фақат меҳнат, шабзиндадорӣ, мутолиа ва ҳар рӯз 4-5 соат (ҳар рӯз, ҳар рӯз!!!) аз паси мизи корӣ нахестан касро ба мақсад мерасонад. Ҳеҷ медонед, ки Горкии бузург, ки ба арсаи ҷаҳонӣ расида буд, ришашро шаб, пеш аз хоб, метарошид, то ки пагоҳ, бо мияи тоза вақтро беҳуда сарф накунад ва ин соатҳою дақиқа ва сонияҳои пурқиматро пурсамар, ба кори эҷодӣ сарф кунад. Ману Шумо чӣ? Ҳамин қадар шароиту имкониятҳои бемислу монанд дорему вақтро зоеъ сарф мекунем. Дар бораи қимати сарфкунии Вақт бузургонамон беандоза бисёр суханҳо гуфтаанд...
Дар бораи шеърҳои наватон: редакция дар шумораи 12 як қисмашро чоп мекунад. М. Хӯҷаев (котиби маҷалла) ҳамин хел ба ман гуфт. Боз чизҳои нав ба нав нависед. Дар бораи таҳ-рир ҳоло чизе намегӯям. Ба оянда мавқуф мегузорам. Аммо аввалҳо Пушкинро муҳаррирон чунон таҳрир мекарданд, ки... «Облака в штанах»-ро магар айнан чоп карда буданд. Вақте ки Маяковский Маяковскии ҳақиқӣ шуд, ӯ шакли аввали дос-тонро барқарор кард. Шумо матни аслии худро гум накунонед, агар Шоир, ки шудед ва агар қабоҳати шеърҳои ҳозираатонро пас аз 15-20 сол худатон наёбед, марҳамат, онҳоро айнан дар маҷмӯаҳоятон чоп кардан гиред. Ба шарте ки ҳақиқатан шоир. шавед, на моир.
Суханҳои ғаразноки баъзе одамони қафомондаи бемадани-ятро такрор накунед, ин ба шаъни Шумо (агар худро Шоир шуморед) намеарзад...   Шумо фақат эҷод кунед.
Аз суханҳои сахти ман хафа нашавед. Агар ин хатҳоро гум накунонеду пас аз 10-20 сол боз гирифта хонед, хуб мефаҳ-мед, ки муаллим Табаров чи қадар суханҳои кӯдакона ба Шумо навиштааст.
Бо салом Табаров.
Рафиқи     азиз,     Ҳабибулло.     Саломи     маро     қабул намоед. Маяковский дар шеъре навишта буд:
Поэзия
вся!
езда в незнаемое.
Ба мазмуни ин мисраъҳо, ба мағзу ҷигар, ба ақоиди эсте-тии шоир диққат диҳед. Барои он ки ба мулку кишвару оламу кайҳони номаълуми назм қадам гузорем, мероси садҳо пайғам-барони онро дақиқкорона аз майнаи шоирона гузаронида, пас қалам ба даст гирифтанамон лозим аст. Шумо, ман аниқ ҳис мекунам, ба ҳамин олами ношиноси назм даромадан ва дар он кашфиёте карданро орзу мекунед. Дар ин майдон, дар ин олами ношиноси назм чунон меҳнат кардан лозим аст, ки самараи он насиби ҳазорҳо ва ҳатто миллионҳо хонандагон гардад. Барои ин худпараст, шӯҳратпараст будан душмани №1 аст. Фақат меҳнатпарастӣ, шабзиндадорӣ бо назм - ин аст дӯсти №1. Ба фикри ман розиед? В.В. Маяковский, Вл. Луговской, Мих. Светлов, С. Маршакро бисёр хондаед? Агар хонда бошед, зарар надорад, боз як бори дигар ҳамчун шоир ва ё шоирша-ванда онҳоро бодиққат, дақиқкорона хонда бароед. Шумо дар деҳотед: худи колхози ба номи Ленин ба Шумо даҳҳо мавзӯъҳо илқо мекунад. Табиати зебо, дарёву кӯҳҳои Ховалингу Сари-хосору Мӯъминободу Дашти Ҷум чандин хаёлот, орзу ва ма-фҳумҳои олиҷаноби манзумро ба Шумо тавсия карда метаво-
нанд. Фақат он лавҳа ва лаҳзаҳоро хонда тавонистан лозим аст. Чи тавре ки Пушкин, Лермонтов, Толстой, Николай Тихонов Кавкази ҳақиқиро хонда тавонистанд. Ба ин фикри «возеҳонаи» ман розиед? Достони, ба назарам, хуби Степан Шипачевро -«Звездочёт»-ро ки 20.1.1967 «Правда» чоп кардааст, хондед? Шоир-философ, шоир-публицист, шоир-муаррих ана ҳамин хел асар менависад. Сурудани ҳасбу ҳол, рӯҳияи щахсӣ - бадбах-тист барои шоир. Лермонтовро ба хотир оред. Ӯро бисёр хон-даед? Нахонда бошед, таҷрибаи Юсуфиро барқарор кунед. Юсуфии ҷавон ҷӯянда ва ҳам мавзӯъёб буд. Ҷавонони имрӯза метавонанд, баъзе чизҳоро аз онҳо бе ҳеҷ мулоҳиза омӯзанд ва пас инкишоф диҳанд. Ман ин гапҳоро барои он гуфта исто-даам, ки хати дирӯзаатон то андозае танбалиро ба вуҷуд наорад. Аз кам хондан, кам ҷустуҷӯ кардан, аз камқобилиятӣ баъзан шоирони ҷавон ба баҳонаҷӯӣ, ҳатто ба ғайбату ғаммозӣ қадам мегузоранд. Шумо, ки ба фикри ман, ояндаи хуб доред, ҳамаи ин гапҳоро паси сар карда, фақат эҷод кунед, эҷоди босамар, эҷоди фоидабахш, эҷод барои омма. Мавзӯъ бисёр, қаҳрамонон дар наздатон, ҷавонӣ дар дасти худатон. Камии вақт фақат эҷоди бузургро мепарварад. Газетаву жур-налу радиову телевизион бисёр, дар ҳама ҷо чоп карда ва хонда метавонед.
Аз ин сафсатаҳои пучи ман хафа нашавед. Ин ҳама гап аст. Кор одамро шоир мекунаду нодонро доно. Ман яке аз дӯстдо-рони шеърам, ки ин суханҳои пойдарҳаворо ба Шумо мегӯям.
Бо салом Табаров 21.1.1967
Р.З: Хоҳишмандам, ин хатҳои бекораи маро гум карда намонед! Рӯзе дар ягон баҳс онҳо даркор шуда мемондагис-танд.
АТАХОН    САЙФУЛЛОЕВ
ҚАТРАИ РУДХОҲ
Шеъри хуб кашфиёт аст. Онро мутолиа мекунию завқ мебарӣ, андеша меронӣ, олами маънавии худро бойтару зебо-тар мекунӣ. Ба ин маънӣ осори шоир олами зебоист, ки ба мо бахшидааст. Мо дар он ҳақиқати замони худро мебинем. Фа-қат ҳақиқатро тасвир карда қонуни зебоиро кашф кардан мум-кин аст, зеро бе ҳақиқат зебоӣ буда наметавонад. Аввалин маҷмӯаи шеърҳои шоири ҷавон Ҳабибулло Файзулло «Қатраи борон» дар ин бора шаҳодат медиҳад. Дар ин китобча чилу ҳафт шеър ҷамъ омадааст, ки баъзеи онҳо ҳамчун барномаи эҷодии муаллиф орзую умеди ӯро ифода менамоянд. Чунон-чи, Ҳабибулло дар шеъри «Қатраи борон» гуфтааст:
Қатри боронаму аз абри умед афтида, Дар худам акс кунонам рухи хуршеди баҳор. Бишканам ташнагии вунчаи навсабзида, Ё бишӯям зи рухи сабзаву гул чангу губор.
Ҳабибулло Файзулло, ки бо умеди хизмати халқу Ватан ба майдони адабиёт қадам гузоштааст, бо як кӯшишу ҷӯшиши шоирона ба ҷустуҷӯи «роҳи дилҳои мардум» пардохтааст. Маълум аст, ки барои ба дил роҳ ёфтан фақат ба қалам до-дани чанд шеъри хуб ҳанӯз кам аст, пеш аз ҳама муҳаббат ва самимияти комил лозим аст. Хушбахтона, дар «Қатраи борон» чунин самимияту садоқат ҳис карда мешавад.
Ҳабибулло ҳанӯз ҷавон аст. Вай ҳамин сол Институти педагогии шаҳри Душанберо хатм кард. Бо вуҷуди ҷавонӣ шеърҳои ӯ аз қобилият, мушоҳидот ва ҷустуҷую бозёфтҳои эҷодиаш шаҳодат медиҳанд.
Ёдномаи Ҳабибулло Фэпзулло
Ҳабибулло монанди дигар рафиқони ҳамқалами худ ошиқ аст. Бинобар ин лирикаи ӯ асосан ба ҳаёти ҷавонон, муҳабба-ту садоқат, шаҳди висол ва ғами ҳиҷрон, ба тасвири дилҳои беқарор ва олами маънавии ҷавонон бахшида шудааст. Як силсила шеърҳои ӯ, аз ҷумла «Бо ту хушбахтам», «Чӣ шавад боз маро ёд кунӣ», «Ҷониби оянда равем», «Ба ёди лаҳзае», «Бе ту охир кай тасаввур мекунам ояндаро», «Роз мегуфтем», «Биё, ту пешвозам гир» ва дигарон намунаҳои хуби асарҳои ишқӣ мебошанд, ки эҳтироси баланд, сӯзу гудоз ва шавқу завқи ошиқро тасвир мекунанд. Шоир дар сатрҳои зерин ман-зараи дилфиреберо ба вуҷуд овардааст, ки дар дили хонан-да ҳиссиёти наҷибе бедор мекунад. Баҳору ишқу ҷавонӣ ҳамчун мафҳум ва образҳое, ки якдигарро пурра мекунанд, ба ҳамдигар басе мувофиқ афтодаанд:
Баҳорон буд.
Вақти хандаи гулҳои наврӯзп,
Замин аз ҷастухези рӯдҳои кӯҳп меболид.
Сабо чун дасти модар
бо навозишҳою дилсӯзп, Сари сабзи ниҳоли арчаро оҳиста мемолид. Ману ту роз мегуфтем Дили ман ҳам баҳоре дошт, Апёми шукуфтанҳо. Назар афканда бар олам,
накарда фарқи неку бад. Нишаста дар таги ин арчаи сарсабз
мо танҳо, Ба уммеде, ки нахли орзумон
босамар гардад, Ману ту роз мегуфтем...
Ишқе, ки шоир васфи онро месарояд, меваи зиндагонии
озоду хушбахтона, зуҳуроти олами беғаши маънави, рамзи мардию қаҳрамонист, ки ҷавононро ба ҳам дӯст ва ҳаётро зеботар мегардонад. Шоир маҳбубаи бовафоро муҷассамаи бахту саодат мешуморад, вале ӯ хушбахтиро, ки аз висоли ёр ҳосил мешавад, пеш аз ҳама аз ягонагии орзую амал ва мақ-саду ақида медонад.
Бидидам дар булӯри дидаҳоят
сурати тақдир,
Шунидам аз забонат шоҳбапти орзуямро. Бидидам ҳосили ранҷи давиданҳои беохир Чашидам лаззати ишқу умеду ҷустуҷӯямро. Ман акнун бо ту хушбахтам!
Бе ишқ зиндагӣ сард аст. Ишқ бузургтарин неъмати ҳаёт аст, ки ҳар кас ба вай соҳиб шуда наметавонад. Хушбахт касест, ки дар дили худ ишқе дорад ва онро бо шӯълаи қан-дили вафо фурӯзон менамояд. Аз ҳамин ҷост, ки Ҳабибулло Файзулло ҳам ҷавононро огоҳ мекунад, ки дар роҳи ишқ хато накунанд ва бо тамоми дилу ҷон бинои муҳаббатро мустаҳкам созанд. Вай ба маҳбубае, ки дар ин роҳ андаке саҳв карда, нози дилбариро аз ҳад гузаронидааст, мегӯяд:
Гунаҳгорп, вале имрӯз наздам бегуноҳ оп, Барои он ки аз нав шӯълаи дилро фурӯзонп, Барои он ки бо ман ҷовидонп роҳ паймоп, Барои он ки суд орад
ба сарвақташ пушапмонп, Барои имтиҳони дил. Ба ёди рӯзи фирӯзе, Ки бо ман ошно гаштп, Ба ёди хандаҳои аввалину бӯсаҳои гарм, Ба ёди лаҳзае, ки ту аз ин роҳи хато гаштп,
Ба ёди лаҳзае, ки сурх шуд рухсораат
аз шарм, Туро ман дӯст медорам.
Қаҳрамони лирикии ашъори Ҳабибулло ҷавони соҳибдилу вафодорест, ки аз ишқу ошиқӣ лаззат мебарад. Ишқро покиза нигоҳ медорад ва онро сабаби ҳастии худ мешуморад. Вай булҳавас нест, балки ошиқ аст, дар роҳи саодат мубориза мебарад. Вай ҳам сӯзу гудозе, висолу нокомиҳое дорад, вале нолаю афғон намекунад. Мардонагию матонат нишон медиҳад. Қаҳрамони лирикӣ беҳтарин хислатҳои ҷавонони имрӯзаро, ки дар роҳи ишқ садоқату вафодорӣ нишон медиҳанд, маҳбубаи меҳрубони худро ҳамкору ҳамфикр ва мунавваркунандаи роҳи зиндагонии хушбахтона мешуморанд, ба хубӣ таҷассум карда-аст. Вай аз яъсу ноумедӣ дур аст, боварӣ ба дилбари боша-раф ва бахту саодати ҳаёт мояи зиндагии уст. Ҳабибулло ба ин маънӣ гуфтааст:
Садоқат раҳнамои ман,
умедам офтоби ман, Наёбп аз еубори бевафоп бар дил осоре. Биё, эй дилбари болоназар,
бар хонаи чашмам, Ман охир интизори ту дар ин
роҳи вафодорп.
Қаҳрамони лирикии Ҳабибулло дар бораи муҳаббат, оила ва ҳаёт мулоҳизаю муҳокима меронад. Ба ин восита на фақат рӯҳия ва олами маънавии ӯ равшан мегардад, балки ахлоқу одоб, маданият ва муносибати вай ба ҳаёт, ба муҳит ва ҷамъ-ият низ рух менамояд. Дар чунин шеърҳои Ҳабибулло ягона-гии ҷузъ ва кулл, фард ва ҷамъият, умумияти мақсаду амали ҷавонони мо хеле хуб ифода   ёфтааст. Дар ин хусус сатрҳои

зерин шаҳодат медиҳанд:
Аввалу охири ман, мақсади ҷовиди манп, Ҳодии роҳи вафо, партави хуршеди манп, Ҳам баҳори дили ман, ҳам гули уммеди манп, Охир олам ҳама поянда ба уммед бувад. Бахти куллию агар ист кунп, хона - дилам, Маи шодию фараҳ ҳастию паймона - дилам. Эй биё, фарши қадамҳои ту, ҷонона - дилам, Ҳарду ин олами шӯрида пур аз бахт кунем.
Ҳабибулло Файзулло пайваста барои такмилу маҳорати худ кӯшиш менамояд ва аз як шеър то шеъри дигар пешравии ӯ аён аст. Вай осори адибони классик ва муосирро мутолиа мекунад ва сабақ меомӯзад. Бо вуҷуди ин, агар ба қавли Сотим Улуғзода, гӯем, «ҳоло лирикаи ӯ аз доираи «рози дил»-и шахсӣ, аз чаҳорчӯбаи ишқу сӯзи ҷавонӣ он қадар берун намебарояд ва баъзе ғазалҳояш анъанавӣ, тақлидӣ мебошанд». Нақши тақлид дар порчаҳои «Оина ҳаргиз санг нест», «Рӯди ором», «Ракҳоса», «Пири садсола», «Якдил мешавад» ва «Фарқдорӣ» мушоҳида мешавад. Барои мисол ҳамин як ғазалро гирем:
Дар раҳи ишқи ту моро фикри ному
нанг нест,
Дар дилам аз ноумедп ҳеҷ як оҳанг нест. Мезанп санги ҷафо бар шишаи хотир, вале Андар он осори ин сон зарбаҳои санг нест. Зоҳиран дурем, аммо дар миёни мову ту Аз дилу аз орзу дурп ягон оранг нест. Чун ситора сайр кардам дар
самои зиндагп,
Ҳеҷ дил монандаи дилҳои мо
ҳамранг нест.
Ёдномаи Ҳабибулло Фапзулло
Марҳамат сози агар бар
ҷониби дилдодаат, Аз барои истиқомат дидаи мо
танг нест.
Нарму пок аст ҳар дили (?) ҷонона мегӯяд
Ҳабиб, Дил бувад оинаву оина ҳаргиз санг нест.
Чунин тарзи тафаккур ва изҳори ақида, ин гуна изҳори ишқ ва таърифи ҷонона, илтиҷою умед ва меҳрубонию марҳамат бисёр гуфта шудаанд. Бинобар он ба ҳамин сабк шеър гуфта сесаду шаст паҳлӯи суханро гардонем ҳам, сухани тозае гуф-тан маҳол аст. Ҳарчанд ки ҳар як шоир дар ҷавонӣ ин роҳ ва ин   марҳиларо   тай менамояд.
Ҳабибулло Файзуллоро лозим аст, ки дар адабиёт бо пайроҳаи хоси худ пеш рафта, симои хоси эҷодиашро нишон диҳад.
Ҳабибулло Файзулло истеъдоди худро дар лирикаи граж-данӣ ҳам санҷидааст. Ин санҷиши ӯ бемуваффақият нест. Гарчанде ки шоир дар гузоришу ҳалли масъалаҳои калони иҷтимоию сиёсӣ ҳанӯз мӯҳтоҷи имдод аст, масъалаҳои дар ашъори граждании ӯ инъикос ёфта сазовори диққат ва таваҷ-ҷӯҳанд. «Ду дарё», «Рӯ ба рӯи сурати модар», «Дили ман ошёни орзуҳост», «Моҳи оламтоб танҳо нестӣ» ва дигар шеъ-рҳои Ҳабибулло гувоҳӣ медиҳанд, ки ӯ дар ин боб ҳам қоби-лият зоҳир карда метавонад. Агар шоир дар шеъри «Ду дарё» - Вахшу Панҷ, ки «Ҳар ду як тан гашта Омӯ мешаванд», дӯстии халқҳои тоҷику ӯзбекро тасвир карда, «Дӯстии мо чу дарёҳои мост, дӯстӣ чун зиндагӣ беинтиҳост» гуфта бошад, дар шеъри «Шаби модар» дӯстию ҳамдардии халқи советиро нисбат ба модарони муборизи Вьетнам ифода кардааст. Шоир ба мода-ри пир, ки фарзанди ӯ дар мубориза аст, муроҷиат карда мегӯяд:

Ошуфта мабош, модари пир, Фарзанди ту байни корзор аст. Дар ҳифзи диёру ҳифзи ин хок, Пирӯзп варо ҳамеша ёр аст.
Ҳар қадаре ки мундариҷаи ғоявию мазмуни граждании ин гуна шеърҳо баландтар гардад, садои дили шоир ҳамон андо-за шӯрангезу муассир мешавад.
Ба ин силсила боз шеърҳои «Носири Хисрав» ва «Шеру шамшер»-ро, ки дуввумин дар ёди Ҳабиб Юсуфист, илова кардан лозим аст. Ба тасвири симои шоир ва мутафаккири забардаст Носири Хисрав ва шоири навовару ҷанговар Ҳабиб Юсуфӣ рӯ овардани Ҳабибулло Файзулло кори мусбат аст. Зеро ин ду марди таърихӣ на фақат дар олами адаб суханҳои тоза гуфта, роҳи наве дар эҷоди бадеӣ пеш гирифтаанд, бал-ки худ қаҳрамонию фидокорӣ нишон додаанд. Аммо қаҳрамо-нии Носири Хисрав ва Ҳабиб Юсуфӣ, ки ҳар яке фарзанди замони дигаранд, аз ҳамдигар фарқи куллӣ дорад. Аз ҳамин ҷост, ки дар шеър танҳо бо қайду таъкиди далелҳои таърихӣ ва маълумотҳои тарҷимаиҳолии шоирон маҳдуд нашуда, обра-зи хосе ба вуҷуд овардан мувофиқи матлаб мешуд. Ҳабибул-ло Файзулло дар ин роҳ кӯшиш карда, баъзе байтҳои таъсир-бахш гуфта бошад ҳам, тасвири образи комили шоирони мубориз камтар муяссар шудааст.
Ин шеърҳо аз баъзе ҷиҳатҳо ба ҳамдигар монанданд ва мушоҳида мешавад, ки шоир ин ҷо ба такрор роҳ додааст. Агар дар шеъри «Носири Хисрав» ин «шоири ошуфта», «чун гурез-гоҳи суруди нотамом» тавсиф шуда бошад, дар «Шер ва шамшер» Ҳабиб Юсуфӣ ба «Дили поки суруди орзуяш нота-мом» ташбеҳ шудааст, ки «Ҳамчу оина зи дасти қисмат афто-ду шикаст». Хулосаи ҳарду шеър мазмунан наздик аст. Дар «Носири Хисрав» гуфтааст:

Куҳ-модар дар бааал бигрифта зуд, Чун ниҳоли орзу бар дил нишонд. Шӯҳраташ чун кӯҳсори тоҷикон Дар дили халқи ҷаҳон
ҷовид монд.
Хулосаи «Шер ва шамшер» ин аст:
Зери сарве папкари хуншорро гӯрондаанд, То ки бар болои қабри ӯ бигардад соябон. То ки чун назми фалакпарвоз
бошад сарбаланд, То чу шеъраш, то чу меҳраш зинда
монад ҷовидон.
Яке аз хусусиятҳои хуби лирикаи Ҳабибулло Файзулло дар ҳамин аст, ки ӯ рӯҳия, фикру амал, ҷаҳони ботинӣ ва умуман олами маънавии одамро ба қалам медиҳад. Дар ашъори вай тапиши дил, ҳаракати фикр, мавҷи ҳиссу ҳаяҷон, парвози орзую умедҳои ҳаётӣ акс ёфтаанд. Шоир ба ҷамъбастҳои бадеӣ ва хулосаҳои фалсафӣ низ муяссар мешавад, вале ин дар ҳар шеър ба дараҷоти муайянест. Гоҳо шоир ба кашфи асрори ҷаҳони мураккаби инсон мепардозад, аммо фикру ақида, мақ-сад ва ғояи шеърро равшан ифода карда наметавонад. Дар шеъри «Ҷаҳони одам» шоир таъкид менамояд, ки тинати ода-мизод басе мураккаб ва даркнашаванда аст, вале муддаои ин суханҳо маълум намешавад. Хулосаи даркорӣ намебарояд.
Ин шеър ба тариқи зайл аст:
Чп медонам бисотатро, Чп медонам ҷаҳонатро, Муаммои ту сарбаста (?), Туро дарёфтан мушкил.

Агарчи дар кафам бинҳи дилатрову
забонатро (?)
Ҳамоно (?) боз мегӯям:
Туро бишнохтан мушкил.
Зи пайдои ту натвонам, ки пинҳони
туро хонам,
Гаҳе чун тифли навраҳгард шӯхп,
соддагуфторп,
Гаҳе пири хирадмандп, ба мисли кӯҳ
ботамкин.
Гаҳе чун мавҷҳои рӯди кӯҳистон
сабукборп.
Варақҳои дилатро боз бинмо, то бихонам
ман,
Ҷаҳонатро,
Ҷаҳони дар паси кирдорҳо ноаёнатро (?)
Мақоматро,
Мароматро, бузургии туро хонам,
Намоям кашф асрори замину осмонатро.
Пеш аз ҳама ин шеър такрори батафсили як рубоии худи Ҳабибуллост, ки гуфта буд:
Гоҳе ту мураккабию гоҳе содда, Гоҳ оқилию гаҳе ба ҷах/1афтода. Асрори вуҷуди ту надонам, инсон, Ё балки чунин туро табиат зода?
Ба замми ин як зиддияти мантиқӣ ва мухолифати фикр дар хотимаи шеър мушоҳида мешавад. Модоме ки одам дар назди шоир варакҳои дилашро боз намояд, яъне ҳамаи он чиро, ки дар дил дорад, ифшо кунад, ҳоҷат ба кашфи асрори замину осмони одамӣ намемонад. Зеро чизи маълуму равшанро не,
балки пушидаю сарбаста, пинҳону муамморо кашф менамоянд. Дар шеър ифода намудани афкори фалсафӣ фазилати бузур-ги шоирист, ки ба ғайр аз маҳорати адабӣ дониши амиқу ҷаҳон-бинии васеъро талаб менамояд. Дур нест, ки Ҳабибулло ба ин дараҷа ҳам мерасад, дар ашъори ӯ ақидаҳои фалсафию маз-мунҳои амиқи гражданӣ мавқеи намоён ишғол хоҳанд кард.
Дар ашъори ишқии шоири ҷавон ҳам гоҳо фикрҳои баҳста-лаб ба назар мерасад. Масалан, дар рубоии зерин қаҳрамони лирикӣ - одами имрӯза, ки ба духтаре дил бой додааст, ба ӯ арзи садоқат карда, дар айни замон талаб мекунад, ки духтар аз хати кашидаи ошиқ қадаме берун нагузорад:
Ман дар раҳи ту намудаам паргорп, То аз хати ман бурун қадам нагзорп. Он дил, ки туро чу тӯҳфа ман бахшидам, Аз даст маяндозп, ба кас маспорп.
Маҷмӯаи «Қатраи борон» нишон медиҳад, ки шоири ҷавон дар роҳи вусъат додани доираи мавзӯъ, гузоришоти масъа-лаҳои муҳими зиндагӣ ва ифодаи фикру ақидаи мустақилона қобилият дорад. Вай муғлақбаён нест, фикрҳои сарбастаю мубҳам, образ, таъбир ва ифодаю ибораҳои душворфаҳм дар эҷодиёти ӯ мушоҳида намешаванд. Ҳабибулло шеърро бета-каллуф ва сохтакорӣ мегӯяд. Фақат баъзан ҳангоми шикаста-ни арӯз ва дар дохили он ба вуҷуд овардани таркибҳои мах-сус, ки оҳанги наве ба шеър мебахшад, ба сакта роҳ медиҳад. Шоир дар тасвири манзара маҳорати хуб дорад. Баъзе шеъ-рҳои ӯ аз миниатюраҳои лирикӣ иборатанд, ки ба дил фараҳ мебахшанд. Шеърҳои «Ситора медурахшад», «Пири садсола», «Чанор» ва ғайра аз ҳамин қабиланд.
Забони ашъори шоири ҷавон рангин ва равону образнок, муассир ва тасвирҳояш ҳаяҷонбахш аст. Вай кӯшиш менамо-яд, ки калимаю ибораҳои образнок, таъбиру ифодаҳои нишон-

рас интихоб намояд. Дар ин роҳ у аксаран муваффақият ба даст меоварад ва шеъри ӯ пару боле ба худ мегирад. Аммо ин хусусият дар ҳамаи шеърҳояш мушоҳида намешавад. Шоир гоҳо калимаю ибора ва образҳои лафзию маънавиро беҷо кор мефармояд. Вай мегӯяд:
Чп медонам бисотатро,
Чп медонам ҷаҳонатро, Муаммоп ту сарбаста,
Туро дарёфтан мушкил.
Агарчи дар кафам бинҳп дилатрову
забонатро, Ҳамоно боз мегӯям:
Туро бишнохтан мушкил.
Таъбири «муаммои ту сарбаста» албатта саҳеҳ нест, зеро худи муаммо сарбаста гуфтан аст. «Ки кас накшуду накшояд ба ҳикмат ин муамморо» гуфтани Ҳофиз ҳамин маъниро тас-диқ мекунад. Ибораи «ба каф бинҳодани дил» маъмул аст, аммо «ба каф бинҳӣ забонатро» гуфтани шоири ҷавон дағал аст. Бо ҳамин чанд мисол иктифо карда, ба шоире, ки дили худро ошёни орзуҳо, сарчашмаи меҳру вафо ва шӯълае дар роҳи мардум эълон кардааст, ҳамовоз мешавем. Дар адабиёт ба ӯ роҳи сафед хоста, аз забони худи ӯ мегӯем:
Ба олам нурпошп кун, Чароаи рӯзгорон шав. Раҳи дилҳои мардум ҷӯ, Чу ахтар нури чашмон шав.
«Садои Шарқ» №12. 1966
ТАРОВИШИ ҚАТРАҲО
«Ба ҳукми як ниҳоли навбарам», - мегӯяд шоири ҷавон Ҳабибулло Файзулло. «Қатраи борон» бори нахустини уст. Дар маҷмӯаи шоир шеърҳое гирд оварда шудаанд, ки онҳоро му-аллиф асосан дар солҳои студентиаш, дар солҳои роҳҷӯӣ, дар солҳои сӯҳон задан ба табъ эҷод намудааст. Аз ин рӯ, шеъ-рҳои маҷмӯа дар интихоби ҳалли мавзӯъ, дар образнокиву мӯъҷазӣ якхела нестанд.
Ҳанӯз хаёлоти Ҳабибулло доманаи фаррох надорад. Тема-тикаи ашъори ӯро тараннуми ишқу орзуҳои ҷавонӣ ташкил медиҳад. Вай дар шеърҳои «Дар пушти тиреза», «Ба ёди лаҳ-зае», «Бо ту хушбахтам», «Бе ту охир кай тасаввур мекунам ояндаро», «Биё, ту пешвозам гир» ва ғайраҳо аз сӯзу гудоз, аз лаззати ишқи ҷавонӣ нақл менамояд. Яке аз хусусиятҳои барҷастаи лирикаи ишқии Ҳабибулло аз он иборат аст, ки қаҳрамони лирикӣ аз нокомиҳову нобаробариҳои роҳи ишқ рӯҳафтода намегардад. Вай ба васли ёр боварӣ дорад ва ба оянда бо чашми умед наззора мекунад:
Садоқат раҳнамои ман,
умедам офтоби ман,
Наёбп аз губори бевафоп
бар дил осоре
***
Зи роҳи аҳд ҳаргиз ман қадам
берун намемонам,
Дар ин раҳ гашта бо ман ҳамсафар
ишқу ҷавонмардп.

Қаҳрамони лирикии шоири ҷавон роҳи ишқро ҳамвор ва бемонеа мепиндорад. Вай дар ин роҳи пурпечутоб борҳо пеш-по мехӯрад ва меафтад. Шеърҳои «Монеи умед», «Роз мегуф-тем», «Ба ёди лаҳзае», «Доғи ишқ», «Маро дарёб» ҳамин мав-зӯъро дар бар мегиранд. Аммо Ҳабибулло Файзулло, ки шеърҳои худро бо оҳанги яъсу ноумедӣ эҷод намекунад, қаҳра-мони лирикии ӯ ба ҳаёту ишқ оптимистона назар меафканад:
Аминам, пардаи абри сиёҳи иштибоҳи ту, Напӯшад ҳеҷ гоҳе рӯи хуршеди муродамро.
Шоири ҷавон бо мавзӯи ишқу ошиқӣ маҳдуд намегардад. Вай мекӯшад, ки ба мавзӯъҳои дигар ҳам даст занад. Шеъри «Ду дарё» дӯстии ҷовидонии халқҳои тоҷику ӯзбекро тараннум мекунад. Ҳарчанд интихоби мавзӯъ ва ҳалли он нав нест, шоири ҷавон онро бо як ҳиссиёти ба худ хос менависад.
Ҳ. Файзулло ба он мекӯшад, ки бо забони муҷаррад сухан нагӯяд. Ашъори ӯро образҳои хуби бадеӣ обу ранги тозае мебахшанд:
Чп мушкил шуд забони дил, азобу
имтиҳони дил, Ба гирдоби хаёлат чун ҳубобе давр
мегаштам. Чу мавҷе сар шикастам борҳо дар
сахраи соҳил, Ки то аз тангнои санҷиши ишқи
ту бигзаштам. («Бо ту хушбахтам»)
Чашми ӯ дарёву ришаш обшор, Синааш - дашти фарохи босафо.
(«Пири садсола»)
Мисолҳои боло аз ҷустуҷу ва комёбиҳои шоири ҷавон гувоҳӣ медиҳанд.
«Қатраи борон» чакидаҳои аввалини табъи шоири ҷавон аст. Табиист, ки қадами аввал бе камбудӣ ҳам намешавад. Лирикаи ишқии ӯ, ба қавли нависандаи маъруф Сотим Улуғзо-да «аз чорчӯбаи ишқу сӯзи ҷавонӣ он қадар берун намебаро-яд». Қариб дар ҳамаи шеърҳои ишқии Ҳ. Файзулло такрори фикр ва якрангии мазмун мушоҳида карда мешавад. Шоири ҷавон шеъри «Раққоса»-ро бо чунин сатрҳо ҷамъбаст мекунад:
Ба фарқат осмон карда ситорарезапошиҳо, Сари таъзим орад пеши поят
моҳи оламтоб.
Чунин ҷамъбастро қариб дар ҳамаи шеърҳои ишқии ӯ дидан мумкин аст:
Эй, биё, фарши қадамҳои ту, ҷонона - дилам, Ҳар ду ин олами шӯрида пур аз бахт кунем.
(«Ҷониби оянда равем»)
Агар хоҳи, барои имтиҳонат, Фидо созам ман ин ҷони ҷавонп.
(«Агар хоҳи»)
Биё, эй дилбари болоназар, бар хонаи
чашмам, Ман охир интизори ту дар ин роҳи вафодорп.
(«Маро дарёб»)
Чунин  такрор ва якрангии фикр, албатта, хонандаро то як андоза дилгир мекунад.
Дар шеърҳои маҷмӯаи «Қатраи борон» бисёр кор фарму-

дани як ибора низ дида мешавад. Шоири ҷавон ибораи «пай-дову пинҳон»-ро гаштаю баргашта дар шеъри худ истифода мебарад:
Зи пайдои ту натвонам, ки пинҳони
туро хонам;
(«Ҷаҳони одам»)
Олами пинҳону пайдоям ҳамин;
(«Доаи ишқ»)
Ба чашми худ надиди олами
пайдову пинҳонам;
(«Монеаи умед»)
Сурудам ҳусни ту, пинҳону папдои
дили покат;
(«Бо ту хушбахтам»).
Ҳ. Файзулло дар баъзе шеърҳои худ ибораҳоро вайрон ва зиёдатӣ кор мефармояд.
Дар маҷмӯаи «Қатраи борон» мисли «Як дил мешавад», «Агар хоҳӣ», «Моҳи оламтоб, танҳо нестӣ» барин шеърҳои аз ҷиҳати банду баст ва ҳалли мавзӯъ суст низ вомехӯранд.
Дар пешгуфтори маҷмӯа чунин сатрҳо ба назар мерасанд: «Ҳ. Файзулло дар шеърҳояш орзуи ҷавонӣ, ишқи пок, корнамоии ҷавонони моро тараннум менамояд». Мутаассифона, дар маҷ-мӯа ягон шеъре ёфт намешавад, ки корнамоии ҷавонони моро инъикос кунад.
Ҳ. Файзулло ба кори душвор, вале шарофатманди эҷод-корӣ дил бохтааст. Шеърҳои «Қатраи борон» маҳсули таппи-ши аввалини дили ошиқ мебошанд. Шоири ҷавон роҳи худро меҷӯяд, овози хоси худро баланд мекунад.
Бувад ишқу ҷавонп ҳамраҳи ман,
Ба ҳар папроҳаи он мешитобам.
Ки шояд аз ҳамин пайроҳаҳо ман
Раҳи ояндаи худро биёбам, - мегӯяд шоири ҷавон. Ҳар як хонандаи «Қатраи борон» ба ин суханони самимии Ҳ. Файзулло бовар мекунад.
Рӯзномаи «Комсомоли Тоҷикистон»,
1966




ҒАФФОР МИРЗО
САД ДАРЕҒИ ҲАБИБУЛЛО !
Ҳабибулло дар тобут! Ҳамон Ҳабибуллое, ки аз ӯ қудрати софу саодати ҳаёт ва ҷавонӣ фаввора мезад ва кашф карда кушодагони ӯ роҳи чӣ дастур ба ифоқа овардан, роҳи чӣ тавр ба маҷрои тартиб даровардан ва мӯътадил намудани ӯро наёфтанд, ҳоло дар тобут ба дараҷае ором хоб аст, ки аз чунин оромӣ кас ба даҳшат меояд ва беихтиёр мехоҳад фарёд за-над, ки: Бархез! Охир мо ба ту ин хел «ором шав» нагуфта будем!
Ҳабибулло дар тобут ва дар гирди тобути ӯ садҳо нафар хешовандон, ёру дӯстон ва рафиқони ҳамкори ӯ ҳақиқати мудҳишро дарк карда истода, гиряву афғон мекунанд. Зане «вой ҷувонимарги ғофилмаргам!» мегӯяд ва бо алами модарӣ гоҳ заминро метапад, гоҳ тобутро.
Оре, Ҳабибулло ҷувонимарги ғофилмарг шуд. Тасодуфе,-ки чанд сол пеш аз ин сари як шоири ҷавонамон Ғоиб Сафар-зодаро хӯрда буд, сари Ҳабибуллоро ҳам хӯрд. Тасодуфе, ки чанд сол пеш аз ин як зани ҷавонро бо чор фарзанди ҳанӯз домангири ӯ бева карда буд, ин сафар ҳам айнан ҳамон касо-фати худро такрор кард. Тасодуфе, ки он дафъа ноил шуд, то қалами акнун тезкардаи шоиреро шиканад, қарзи хонадорӣ, падарӣ ва гражданиро ба субут норасонида мононад, ин дафъа ҳам айнан ба ҳамон гуна як қасди сиёҳи худ ноил гардид. Ду тасодуфи ба якдигар ҳамчун дугоникҳои монанд! Оё ин ишо-рат ба он нест, ки дар чунин тасодуфҳои фалокатангез нишо-нае аз кадом як қонуниятҳои таҳлил ва таъин нагардида ҷой дорад?
Не, тасодуф балои мутлақ ва беамон нест. Доҳиёни ғоявии мо моро таълим доданд, ки пеши роҳи ҳаргуна тасодуфро ба воситаи таҳлили бошууронаи сабаб ва ҳолати он гирифтан
мумкин аст. Агар душмани зуровари тасодуф дар ҳодисоти ҷамъият ва табиат илм бошад, дар рӯзгори одамон балогардо-ни зидди тасодуф андеша аст. Чуноне ки Ҳокимияти Советӣ ва Партияи Коммунистӣ садҳо тасодуфоти ҷамъиятӣ ва табииро аз сари халқи советӣ дафъ карданд, ҳар як одами советӣ ҳам қодир аст, ки ба воситаи ҳиссиёти масъулияти худ дар пеши Ватан, Партия ва Ҳукумат, дар пеши оила, фарзандон ва дӯсто-ну рафиқон, ба воситаи риоя кардани қоидаҳои зидди тасодуф пеши роҳи онро қадаре ҳам бошад, гирад. Ҷавононамон бисёранд.
Ҳазорон шукр ба сиёсатмадорони давру Давлати Советӣ, ки бо ҳазору як васила сулҳу амнияти моро ҳимоят мекунанд, ҷавононро аз ҷанг ва қурбониҳо эмин медоранд ва сафи онҳ-оро сол аз сол зиёд менамоянд. Аммо дар сафҳои ин армияи азамат ҳам ҳар як ҷавони алоҳида ҷои ба худ махсус, вазифа ва қарзи масъулиятнокро дорад, ӯ бояд дар роҳи баҷо овар-дани ин қарз ва ин вазифа худро аз ҳама гуна тасодуфи ҳало-катовар ҳимоя кунад. Ба хотири Ватан, ба хотири зану фар-занд, ба хотири масъулияти граждании худ ҳимоя кунад.
Оре, ҷавононамон бисёранд. Ман боварии комил дорам, ки ховалингиҳо дар асоси он пешрафти рӯзафзуни иқтисодӣ ва мадание, ки насибашон гардидааст, имрӯз ё фардо шоири ҷавони дигареро ба майдони адабиёти тоҷик, ба дови ҷавоно-ни боистеъдоди гӯшаҳои дигари республикаи пурганҷи одами-амон мефиристанд. Аммо даҳ нафар, ҳатто сад нафар шоири дигар ҳам бароранд, ҷои Ҳабибулло холӣ мемонад.
Сад дареғи Ҳабибулло! Сад дареғи навҷавони софдил, дилёб ва дидадаро. Сад дареғи қалами шикастаи ӯ.
«Маориф ва маданият». 1980

ЗИКРИ ХАИР
Чанд руз аст, ки дар Хонаи адибони республика ба номи устод Мирзо Турсунзода акси дӯсти ҷавонмаргамон Ҳабибул-ло Файзулло аз қоби сияҳпӯш ба сӯи мо менигарад. Чашмони ӯ чун ҳамеша равшану пурумед, лабонаш моили табассуманд. Афсӯс, ки ин ҳама дар сурат аст, дигар худи ӯ бо мо нест. Барои мо, ҳамқаламони ҳамсоли ӯ, навиштани сатрҳои алви-доъ бисёр сахт аст. Мо бо ҷавонии ӯ, бо зиндагии ӯ одат кардаем, мо бо шеъргӯию шеърдонии ӯ, бо ҷӯшу хурӯши ӯ дар маҳфилҳои шеър хӯ гирифтаем, овози ӯ пайваста дар гӯши мо садо медиҳад. Ва мо ҳаргиз қудрате надорем, ки ӯро аз ҷум-лаи гузаштагон шиносем ва бо ӯ, чун бо шахси марҳум, сухан гӯем.
Ҳабибулло ба чашмаи шаффофи кӯҳсоре шабоҳат дошт, ки дар худ рангу бор, бӯю накҳати кӯҳистонро таҷассум карда буд. Ин чашма бо лаҳни хосаи худ нағмасароӣ мекард, бо нирӯи шоистаи дили ҷавонаш майли ба дарёҳо пайвастан дошт. Роҳи дарёҳо мушкил буд ва ӯ бо умеди барори рӯзи фардо аз сахтиҳои ҷодаи худ ҳаросе надошт. Ва ҳамаи ононе, ки аз ин чашмаи нав қатрае нӯш кардаанд ё баҳрае бурдаанд, гумони комил доштанд, ки ӯ ба манзили умеди хеш мерасад.
Худи шоир ҳам ба оянда бо чашмони пурумед менигарист:
Ман ба уммеди ҳамон рӯзам, ки боз Ҳамчу ёре чашми худ во мекунад. Ман ба уммеди ҳамон субҳам, ки боз Орзуи тоза эҳё мекунад.
Роҳи эҷодии Ҳабибулло Файзулло аз маҷмӯаи «Қатраи борон» то ба «Дидори орзуҳо» роҳи ҷустуҷӯ ва бозёфтҳо буд. Моро ҳамеша муҳаббати солим ва бардавоми ӯ нисбат ба табиати Ватан, нисбат ба гузаштаи пурифтихори падарон шоду
мамнун месохт. Чашмаю рудхонаҳо дар шеърҳои у таронахони мекарданд, мурғакон дар шохаҳои шеъри ӯ лона мемонданд, барфу борон ба сухани ӯ тару тозагӣ ато мекарданд. Аз ҳамин рӯ, шоир ҳақ дошт, ки бо ифтихор гӯяд:
Дар олами ман ин дил Сад олам офарида.
Сад олами зебои офаридаи дили шеърҳояш поянда ва ҷовиданд. Онҳоро алоқамандони эҷодиёти ӯ, дӯстдорони шеъ-ри тоҷик барои худ кашф мекунанд ва хоҳанд кашф кард.
Соли оянда нашриёти «Ирфон» маҷмӯаи нисбатан мукам-мали шоирро чоп мекунад. Ҳабибулло ҳангоми сӯҳбатҳо ме-гуфт, ки ин китоб беҳтарин маҷмӯаи ашъори ӯ хоҳад шуд. Аммо надонист, ки ин маҷмӯаи охирини ӯ мешавад...
Вай ҳаёту зиндагиро бо ҳама тару хушкаш дӯст медошт. Шоир аз сахтиҳои рӯзгор намеҳаросид, аз он меҳаросид, ки зиндагӣ дар оянда ҳамеша зебою афсунгар мемонад ё на? Дар ин ҳарос як олам муҳаббати пок, як ҷаҳон дилбастагӣ ба ҳаёт эҳсос мешавад:
Ваҳми он аст, ки хуршед саҳар Ба ҷаҳон чеҳра намояд ё на? Ваҳми он аст, ки Маҳмуди дигар Ба ҷаҳон боз биёяд ё на!
Ин байтҳои пурармон ва пурумедро мехонеду ҳеҷ бовар намекунед, ки офаридгори онҳо дигар хомӯш аст.
Дӯсти азизи мо ҳамагӣ сию панҷ сол умр дид. Ӯ дар зод-гоҳаш Ховалинг, дар он замине, ки аҷдодонаш хок шуданд, мадфан аст. Ба гӯши ӯ шир-шири чанорону нағмаи чашмаҳо, чаҳ-чаҳи булбулони деҳааш мерасанд, гулбоди пуштаҳо ва дараҳо оромгоҳи ӯро поӣбӯсӣ мекунад. Зеро онҳо дар шеъри

шоир умри ҷовид ёфтаанд.
Шоирон марди роҳанд, марди роҳи ҷустуҷӯ, такопӯ ва талошҳо. Ва дар роҳ мемиранд. Магар онҳо мемиранд?
Худи Ҳабибулло Файзулло гуфтааст:
Гар ду сад бор зи дунё гузарем, Мо ду сад бор зи нав зинда шавем.
Бо Ҳабибулло Файзулло, бо рафиқи ҳамсолу ҳамқалами худ, мо алвидоъ намегӯем, зеро ӯ ҳамеша дар дилу дидаи мост.
ГУЛНАЗАР, ГУЛРУХСОР,
Аскар ҲАКИМОВ
Саидалп МАЪМУР,
Ҳақназар ҒОИБ
Бозор СОБИР
БО ДОҒҲО ДАР БОҒҲО
.. .Хабари рӯи ҷаҳон ҳар соат, Гирд гардад ба сарам чун гирдоб. Лек аз он дам, ки Ҳабибулло нест, Ман надорам хабаре аз Кӯлоб.
Ҳанӯз аз ҷилди китобаш бар ман, Сураташ тозаву тар механдад. Сураташ бехабар аст аз маргаш, Сураташ бин, чи қадар механдад...
Аз китоби «Бо чамидан, бо чашидан»
«Адиб».  1987

ШОИРИ ДАРДОШНО
Мисли ки дар ин олам як қонунияти ҳанӯз кашф нагарди-дае вуҷуд дошта бошад, истеъдодҳо дар ҷавонӣ ғолибан ба таври фоҷиавӣ аз дунё мераванд. (Ҳамон ишораи шоир, ки «Ба пирӣ мерасад хори биёбон, Вале гул чун ҷавон гардад, бими-рад».)
Шоири тавонои тоҷик Ҳабибулло Файзулло низ бо амри ҳамон қонуни нонавишта, мисли Пайрав Сулаймонӣ, Ҳабиб Юсуфӣ, Маҳмудҷон Воҳидов, Аҳмад Зоҳир, Михаил Лермонтов, Сергей Есенин, Фурӯғи Фаррухзод ва садҳо нобиғаҳои ҷавон-марг ҷавону зебо, бо дили қароргирифтаи моломол аз меҳри бузург бар ҳастиву зебоиҳои он ва лабони хомӯши саршор аз ҳазорон суханҳои ногуфтаи ширин, дунёро падруд гуфта буд. Вале яке аз вижагиҳои ин ҷавонмаргони ноком дар он аст, ки онҳо то вуҷуд доштани замину замон зебову ҷавон мемонанд. Дар ҳақиқат мо ҳамдарсони Ҳабибулло ба пирӣ наздикем, вале ӯ ҷавону бебоку ноорому ошиқ мондааст.
Яке бо умри гунча монда ҷовид, Яке садсолаву гумном мирад.
Ба таассуф бояд изҳор дошт, ки ҷавонони имрӯзаи Тоҷи-кистон аз сарнавишту аз андешаҳои ҷавонмаргони шеъри то-ҷик, чун Ҳабибулло Файзулло хеле кам огоҳанд. Шеършино-сону журналистон мавзӯи шеъру шоириро дигар дар таҳхонаҳои фарҳанг ҷой кардаанд, зеро харидорони шеър нотавонанду тавоноҳо шеъргурез. Соҳибони телевизион бошанд, аз заъфи салиқа экрани телевизионро ба саҳнаи кабаре табдил додаанд, ки ҳамвора аз фаросӯи пардаи он ҳофизаҳои ҳарза, раққосаҳои |ӯйгард зулфу камару кафал нишон медиҳанд.
Ба сад таассуф изҳор карданиам, ки 15 март матбуот ва радиову телевизион дар рӯзи 60-солагии таваллуди Ҳабибул-ло Файзулло хабаре ё барномае интишор накард.
Банда қарзи худ медонам, ки натанҳо ҳамчун як ҳамдар-саш, балки ба масобаи як истеъмолкунандаи босипоси шеъри Ҳабибулло, бо сатре чанд ба ёд оварамаш.
Нахуст бояд мухтасар бигӯям, ки Ҳабибуллоро мо ҳамсо-лонаш дар навҷавонӣ чӣ гуна дарёфта будем. Ба яқин мета-вон гуфт, ки дар солҳои таҳсил дар дабиристон, бо диди ғай-риодии хеш, аз ҳамсолон хеле фарқ мекард, хеле боло буд. Ҳабибулло ҳанӯз ҳангоми дар синфи 6-уми таҳсил дар дабири-стон ба навиштани порчаҳои шеърӣ оғоз карда буд ва бо вазну қофия дастболо буданашро бо як ғурури тифлона таъкид мекард. Дар гӯшаи ҳаҷвии рӯзномаи деворӣ шеърҳои худро ба табъи ҳамдарсон мерасонд. Бачаҳои ҳасуди мактаб дар раф-тору кирдори ӯ камбудие наёфта, бо ибораи «адиби ҷавон» мехостанд мавриди тамасхур қарораш диҳанд.
Шеърдониву шеърнависӣ ба Ҳабибуллои ҷавон рӯҳи хосае бахшида буд, ки наметавонист ором бошад. Мехост ҳама бо-хабар бошанд, ки ӯ ба дунёи шеър ворид шудааст, саманди суханро ром кардааст. Хешро чун мавҷи рӯди кӯҳӣ-ба сад соҳил мезад, то ба дарёи беканори шеъри тоҷикӣ дохил ша-вад. Ва дар ҳақиқат хеле ҷавон ба масири дарёи мақсуд роҳ пайдо кард. Бо устоди забардаст, Сотим Улуғзода дар овони мактабхонӣ шинос шуд. Устод раҳнамояш шуд ва ба зудӣ комил шуда, лоиқи таърифҳои устоди беҳамтои шеъри форсӣ Мирзо Турсунзода гардид.
Ҳамагӣ дар 15-соли зиндагии эҷодиаш шаш маҷмӯаи шеъ-рҳояш ба табъ расиданд.
Ашъорашро бо забонҳои русӣ, белорусӣ, арманӣ, литвонӣ матбуоти он кишварҳо интишор карданд. Нашрияи Маскав китобчаи ашъорашро унвонии «Яблонька» ба табъ расонд.
Дар бораи Ҳабибулло Файзулло хотираҳои ҷолиби зиёде-

ро рӯи коғаз овардан мумкин аст, вале дар ин фурсати маҳдуд, агар бештар аз шеъри ӯ ёдовар шавем, ба назарам равонаш шод хоҳад гашт.
Инҷониб гумон мекунам, ки солҳои зиндагӣ ва эҷоди Ҳабибулло Файзулло ва муосиронаш марҳилаи навине буд дар шеъри ҳазорсолаи тоҷик, ки ҳанӯз пажӯҳишгарони адабиёт таври дилхоҳ он марҳилаи эҷодиро таҳлил накарданд. Манзу-ри ман дар шеъри Ҳабибулло ва ҳамуслубонаш, бо вуҷуди идомаи назми классикӣ, таъсири шева ва услуби ашъори адибони русии солҳои 20-уми қарни гузашта, чун Сергей Есе-нин, Александр Блок ва солҳои 60-уми ин қарн Андрей Возне-сенский, Роберт Рождественский, Евгений Евтушенко, ҳамчу-нон пайравӣ бо шоирони муосири Ирон, чун Нодири Нодирпур, Фаридун Муширӣ, Ҳушанг Соя, Симин Беҳбаҳонӣ, Фурӯғи Фар-рухзод ва шеъри навини форсӣ, ки онро «шеъри нимоӣ» низ меноманд, баръало дида мешавад.
Дар баробари ин, шеъри Ҳабибулло Файзулло хеле миллӣ ва маҳаллӣ аст.
Ангезаҳое, ки Ҳабибуллоро ба навиштани сухани манзум водор кардааст, як вақт ишқ будааст, замоне фалсафаи зин-дагӣ ва бештару бештар меҳру дилбастагӣ ба сарзаминаш.
Агар мо тамоми зиндагии шеърии ӯро, ки дар куллиёташ хулоса шудааст, варандоз кунем (Ҳабибулло Файзулло, Кул-лиёт, Ирфон, с.1995), хоҳем дид, ки гоҳе ӯро кӯҳистони Вахё-ву оби Хингоб, гоҳе Фону Фалғару Яғноб («Ғурури қуллаҳо»), гаҳе кӯҳсорони Дарвозу Шуғнон («Дуои модари тоҷик»), рӯди Варзобу Зидеҳ, хишти қасри бостонии Истаравшан («Манзараи Истаравшан»), Панҷрӯди рӯдакизод («Панҷрӯд»), чун зодгоҳи азизи зебову беҳамтояш Ховалинг азизу мукаррам аст. Адабиётшинос ва шоири бузурги Ирон Маҳдии Ахавони Солис гуфтааст, ки «шеъри ҳар кас ба зодгоҳ ва тарбияти хоси минтақааш вобастагӣ дорад». Ба назари ман чунин вобастагии шоирро бо зодгоҳаш бештар аз дигарон дар шеърҳои Ҳабибул-
ло Файзулло метавон дарёфт. Дар ашъори ба зодгоҳаш, уму-ман ба деҳа бахшидаи ӯ, лаззати гумшудаи тифлиро эҳсос метавон кард:
Баҳорон бод месозад шабохун, Кунад борон навои хеш нохун. Ба табли тундару бо барқи гардун, Бароянд ёдҳои бачагиям.
Ба ёд орад маро селобҳояш, Ки пур мешуд ҳама сангобҳояш. Навозиш менамудп бо садояш, Маро дар хобҳои бачагиям.
(«Бачагп»)
Шоири хушзавқу тавонманд дар ашъори худ тавонистааст тасвирҳое пайдо кунад, ки хаёли моро беихтиёр ба деҳаи кӯҳии тоҷикӣ мебарад. Он ҷо, ки баргрезони тирамаҳро тасвир кар-дааст, дар «шохаҳои урёни дарахт», лонаҳои парандаҳоро чун «хаскулоҳҳое ба шохсорон дидааст». («Розҳо»).
Ва он ҷо, ки зимистони деҳаро бо як дарди ширин ба риш-таи назм мекашад, бо як вижагии марбути танҳо ба Ҳабибул-ло хос, манзараи боридани барф чун аз мӯқалами суратгари босалиқа тасвир шудааст:
Ба чашмам гӯиё пар мезанад барф, Чу кафтарҳо ба сӯи ошёнам. Нишинад лаҳзае болои дида, Ба рӯи мижаҳову абрувонам.
(«Барфи шодиёна»)
Баҳорро бо сабзаву гулу бо хондани мурғҳо ҳамаи шоиро-ну шоиртабъони ҷаҳон васф кардаанд.   Вале тавсифи баҳор

аз қалами Ҳабибулло рангу таровати нодиреро ба хонандаи нуктасанҷ мебахшад. Шоири ҳассосу нозукбин бо фаро раси-дани баҳорон садои дилро дар «чак-чаки борон», «овози дили булбул»-ро дар боди сабо дидааст:
Айёми баҳорон аст, Гулбод гулафшон аст. Гӯё ки садои дил Дар чак-чаки борон аст.
Дар боа наво резад, Сад гуна садо резад. Овози дили булбул Аз боди сабо резад.
Ҳабибулло зебоиҳои табиати Тоҷикистонро чун зебоиҳои машъуқа, чун арӯси ороставу пероста мебинад. Инҷониб чу-нин тасвирро ва усулан ин шеваи тавсифи ватанро ба таври умда дар ашъори Сергей Есенин дидаам. Дар сатрҳое, ки ҳанӯз солҳои 80-ум ба истилоҳи аврупоиҳо шлягер (вирди забони ҳама) шуда буданд, метавон монандии ишқи бепоёни Ҳабибул-ло Файзуллоро ба табиати дилрабои Тоҷикистон, бо ошиқии Сергей Есенин ба долу дарахту дашту дамани Русия дарёфт:
Бар кокулони борон, Чун бод шона мезад. Ҳар қатраи фитода, Чангу чагона мезад.
(«Дидори орзуҳо»)
Хуршед кашад шона, Бар кокули ҷонона. Шабнам ба кафи савсан,
Чун ҳадяи туёна.
(«Айёми баҳорон аст»)
Дар порчаи зайли шеъри Есенин дар муқоиса бо шеваи нигориши Ҳабибулло, як пайванди хосеро метавон мушоҳида кард:
Фасли баҳорон, Дар бешазорон.
Бишкуфта    ёсе,1 Чун зулфи ёрон.
Бар зулфи мапса, Гашта дурахшон Чун гӯшвори Соҳибҷамолон.
(Тарҷума аз Ҳ. Файзулло)
Ҳамин пайванд бо фарҳанги русӣ - бо шеваи нигориши шоире, ки ним аср қабл, дар сарзамини дигар зиндагӣ карда-асту ишқ варзидааст, бар асоси як зеҳни фавқулодда, бини-ши ғайриоддӣ ва самимияту дарде доштан сурат гирифтааст.
Ва ба назари мо арзиши шеър (умуман асари бадеӣ) нахуст дар самимият ва дарди дигаронро васф карда тавонистан аст. Шоир ҳанӯз дар синни навҷавониаш барои худ собит карда буд, ки танҳо дард шеъру шоириро ба дунё овардааст ва розҳои зиндагӣ бо дард пайванданд:
Агар дарде намебудп ба дунё, Набуд аз шоиру шеъраш нишона. На аз торе садое мебаромад, На аз най нолаҳои ошиқона.

Тамоми розҳои зиндагони Ҳама пайванд бо кафшери дард аст. Бигӯяд чашмаи хоро шикаста, Миёни дарду бедардп набард аст.
Сухани ишқу ҳадиси дилро классикҳои мо он қадар моҳи-рона тасвир кардаанд, ки гумон меравад пас аз гуфтаи он бузургон дигарон такрор гуфтаанду бас. Хабибулло ин мавзӯи чун дунё кӯҳанро тавре арза доштааст, ки гӯё ӯ ба бори аввал ишқро кашф карда бошад:
Аз хандааш болои барф, Гӯё ки барги лола рехт. Монанди борон аз дилам, Дарду аами садсола рехт.
(«Зимистони ошиқ»)
Дар раҳи умри ҷавонп мову ту, Чун ду соҳил гаштаем аз ҳам ҷудо. Лек дилро ҳамчу киштп бастап, Дар лаби дарё, миёни мавҷҳо.
(«Чашмони обп»)
Он чи ман ин ҷо чанд порчаи шеърии шоири нозукбаёни фақид Ҳабибулло Файзуллоро кӯшиши тасвир кардаам, ҳамон гуна ки дар ибтидо ишора шуд, аз дидгоҳи як ҳамзамону ҳам-сабақи ӯ манзури хонандаи гиромӣ гардид.
Умед аст, ки адабиётшиносони мо эҷодиёти Ҳабибулло Файзуллоро амиқ омӯхта, арзиши ҳунарии шеъри ӯро барои муосирон ва ояндагон бозгӯ мекунанд.
СТАНОВЛЕНИЕ ТАЛАНТА
БА ЁДИ ҲАМСАБАҚАМ ҲАБИБУЛЛО ФАЙЗУЛЛО
Омад у чун мард ба майдони шеър, Аз диёри дури кӯҳистони худ. Пои ӯ андар рикоби аспи роҳ, Шеър гуфт аз дафтари Хатлони худ, Дид мапдон пур зи човандози шеър, Ҳар саманде меҷаҳидп чун шарор. Дар талоши марра будп зиндагп, Шаҳсаворон беқарору беқарор. Дашти шеъру шоирп беохир аст, Дар замираш кашмакашҳои ҷиҳод. Он яке афтид аз зини баланд, Наъли аспи дигаре дар раҳ фитод. Лек ҳамроҳи ду-се ҳамсоли хеш, Аспи ӯ метохт дар мапдони шеър. Марра чун тай гашт бо он аспи худ, Боз рафтп сӯи кӯҳистони шеър.

В созвездии таджикских поэтов за последние годы появи-лось несколько ярких имен - Лоик Шералиев, Бозор Сабир, Гулрухсор Сафиева. Хабибулло Файзулло - один из этой плеяды. Он молод, но как поэт достаточно известен. А между тем стать читаемым поэтом в Таджикистане не так просто. Таджикистан - страна великих поэтических традиций. Как синие реки Гиссара и Тянь-Шаня берут свое начало в вечных снегах, так и традиции нынешней таджикской поэзии уходит в седую древность к легендарным именам Рудаки, Хайяма, Хафиза.
Наверно, из этих истоков в стихах Хабибулло возникает завидная широта охвата мира, легкость парения высот в раз-говорах о времени, о судьбах земли, об истории своей роди-ны:
Блещут в сердце моем Подмосковья снега,
И пустыни, и горы Памира.
И шумит, и поет золотая тапга,
И в грудь уместилось полмира.
Я не раз бывал в Таджикистане и хорошо знаю, какое впечатление производят на человека рыжие хребты Гиссара с белыми гривами снегов, синие реки, клокочущие в базаль-товых ущельях, зеленые долины Кафирнигана и Вахша. Мно-го красок, живописного буйства цветов природы вошло в по-эзию Хабибулло Файзулло. Но зоркость зрения - это лишь одна из сторон его таланта, который всей своей сущностью на-правлен на самое главное: на то чтобы сказать свое слово о своем времени, о его размахе, о человеке сегодняшнего дня.
Мечтанья, прибоп полноводноп реки, Меня вы несете всему вопреки. То к Марсу, в каналы его и бугры, То к чашам очеп родниковоп Зухры.
Хабибулло еще весь в становлении. Порой яркость и раз-нообразие окружающего мира настолько увлекают молодого поэта, что он не всегда справляется с обилием этих впечат-лений. Но ведь такое происходит от желания как можно силь-нее отозваться на каждый призыв жизни. А в этом - залог будущего развития таланта.
«Яблонька», Москва, «Молодая гвардия», 1972

АСКАР ҲАКИМ
ЧУ ҲАВОИ БАЪДИ БОРОН
Ба мо ҳар қадар, ки сол мегузарад, моро ҳамон қадар эҳсоси қарздорӣ аз дигарон, махсусан аз дӯстон бештар фаро мегирад. Қарзҳои мо гуногунанд: мо аз яке дӯстӣ, муҳаббату самимият, аз дигаре таҷрибаи зиндагӣ ва аз сеюмӣ, агар эҷод-кор бошад, таҷрибаи эҷодӣ қарздорем. Қарзи ҳар кас ба навъи зиндагӣ ва шахсияти ӯст.
Ман одат дорам сари ҳар чанд вақт китобҳои дӯстонамро, ҳарчанд ки қаблан хондаам, боз аз нав варақгардон кунам. Ҳамин тариқ, ҳар вақте ки куллиёти дӯсти шодравонам Ҳаби-булло Файзуллоро мекушоям ва аз саҳифаи аввали он сурати ботабассум ва ба назарам як андоза таассуфдори ӯро меби-нам, маро ҳамон ҳиссиёти қарздорӣ аз ӯ фаро мегирад ва ман пас аз боз овардани хотираҳо дақиқан дармеёбам, ки аз ӯ дӯстӣ ва муҳаббату самимият қарздорам. Вале баргардонидани ин қарз ҳоло душвор аст, зеро ӯ дигар ниёз ба чизе надорад, аммо ягона таскини дил он аст, ки ӯ ҳамчун ҳамаи эҷодкорони асил хонандагони мухлис - меросдорони ҳақиқӣ дорад, ки ҳар су-хан, ҳар воқеаеро, ки ба ӯ иртибот дошта бошад, бо иштиёқ хоҳанд шунид, то чеҳраи шоири азизи худро мукаммалтар тасаввур карда тавонанд.
Ӯ аз насли мо, дурусттараш аз пешравтарин насли мо буд, аз насле, ки дар охирҳои Ҷанги Бузурги Ватанӣ, яъне соли 1945 ва баъд ба дунё омад ва агар умраш вафо мекард, аз дурах-шонтарин чеҳраҳои мо буд, зеро олами шоиронае дошт, ки рӯз ба-рӯз пурҷӯшу хурӯштар ба зуҳур меомад.
Ҳабибулло Файзулло нисбат ба ҳамаи мо, шоирони ҳамнас-лаш пештар ба арсаи адабиёт қадам гузошт, маҷмӯаи аввали-наш «Қатраи борон», ки соли 1966 дар 21-солагии ӯ баробари Донишгоҳи омӯзгории Душанберо хатм карданаш ба нашр
расид, мушоҳидаҳое, тасвирҳое, маъниҳое дошт, ки шогирдо-на баён шуда бошанд ҳам, аз сиришти шоиронаи муаллифаш дарак медоданд. Дар оғози шоирӣ ин аз ҳама муҳим аст. Устод Сотим Улуғзодаро, ки ба ин маҷмӯа сарсухан навишта буданд, маҳз ҳамин чиз ба ояндаи дурахшони шоиронаи ӯ умед бах-шида буд.
Барои ман, ки он вақт донишҷӯи Донишгоҳи давлатӣ буда-му шеър машқ мекардам, китобчае бо сарсухани чунин усто-де доштан орзу буд, мо хушиқболии Ҳабибуллоро ҳавас ме-кардем ва шеърашро, ки ба рӯҳи ҷавонии мо созгор буд, дӯст медоштем.
Ошноӣ ва дӯстии шахсии ман бо Ҳабибулло каме дертар ба вуқӯъ омад. Ман баъди хатми Донишгоҳ, баъди панҷ-шаш моҳи кор дар шӯъбаи ҷавонии Кумитаи радио ва телевизиони ҷумҳурӣ соли 1967 ба хидмати ҳарбӣ даъват шудам ва баъди хидмат боз чанд моҳ дар ҷои аввалаам кор карда, соли 1969 ба аспирантураи Университети ба номи Ломоносови шаҳри Маскав дохил шудам.
Ҳабибулло бошад, соли 1971 ба курси дусолаи олии ада-биёт дар назди Институти адабиёти ба номи Горкий ба хондан омад. Ана аз он вақт мо ба ҳам қаробати дӯстӣ пайдо кардем, ба дидори ҳамдигар мерафтем, дар маҳфилҳои адабие, ки дар донишгоҳҳоямон баргузор мешуд, ширкат мекардем.
Вале ман он солҳо бештар масруфият доштам, зеро бе тайёрӣ яку-якбора ба аспирантура дохил шуда будам, ҳол он ки маъмулан аспирантшавандагон пештар ду имтиҳони мини-муми номзадиро аз фалсафа ва забони хориҷӣ супорида, баъд аз як фанни ихтисосашон имтиҳон дода дохил мешаванд, ки дар се соли аспирантура як имтиҳони минимуми номзадӣ аз ихтисос супоранду кори илмиашонро ҳам навишта тамом кар-да тавонанд. Ман, ки ин тавр накарда будам, аввал се имти-ҳони дохилшавӣ супоридам ва баъд дар давоми се сол се имтиҳони минимуми номзадӣ бояд месупоридам ва рисолаи

номзадиро ҳам навишта тамом мекардам. Ин албатта дасту пои маро мебаст. Вале ба ҳар ҳол мо аз аҳволи ҳамдигар ҳамеша воқиф будем.
Боре Ҳабибулло омад, ки биё хонаи устод Сотим Улуғзо-да меравем, устод он вақт дар хонаи маскавиашон мезистанд. Ман, ки дӯстии онро бо устод медонистам, бе ҳеҷ истиҳола розӣ шудам. Ин ба назарам аввалин дидори ман бо устод Улуғзода буд.
Устод моро хеле хушнудона пешвоз гирифтанд ва сӯҳбат-кунон худашон сарварӣ карда, барои мо оши палав пухтанд ва ба як ҳамсояи русашон палавро ситоиш карда, шояд ба шӯхӣ мегуфтанд, ки дар замонҳои қадим чанд хирадманди машриқ ҷамъ омадаанд, таоме тайёр кунанд, ки панҷ сифати хуб дош-та бошад: зуд пухта шавад, серғизо, хушмазза, зебо бошад, хӯрданаш гаронӣ наорад ва ҳамин тавр палавро фикр карда баровардаанд.
Дар болои мизи кории устод «Дон Кихот»-и Сервантес буд, гуфтанд, ки тарҷума карда истодаам. Ман дар ҳайрат шуда пурсидам, ки оё ин кор имкон дорад, зеро забону услуби гуф-тори қаҳрамонҳои ин асар, махсусан, Санчо Пансои он чунон пуррамзу киноя, маҷозу истиора ва зарбулмасалу мақол аст, ки муродифи тоҷикии онро ёфтан ва ё ба ҳамон рехтагӣ бар-гардон кардан ба назари ман ғайриимкон менамояд. Устод як хандаи фурӯтанона карданду гуфтанд, ки хуб, як зӯр зада бинем-чӣ... ва шоҳкоре ба вуҷуд оварданд, ки дар олами та-рҷумаи тоҷикӣ назир надорад. Ҳар дастоварди адабӣ мавриди имкон гардидани ҳар чизи ғайриимкон аст.
Ҳабибулло, ки дили дӯстхоҳ ва оғӯши ҳамеша боз дошт, бо ҳама зуд ошноӣ пайдо мекард ва улфат мегирифт. Ҳангоми дар Маскав хонданаш ба ҷавониаш нигоҳ накарда, бо машҳуртарин шоирони миллатҳои гуногун Владимир Солоухин, Андрей Вознесенский, Давид Кугултинов, Евгений Евтушенко, Михаил Синелников ва дигарон шиносоӣ ва дӯстӣ дошт, ашъ-
ори онҳоро ба тоҷики тарҷума мекард, бад-ин васила назараш ба шеър фарохтар ва таҷрибаи эҷодиаш ғанитар мегашт. Та-нҳо аз номгӯи муаллиф ва асарҳои тарҷумакардааш дарёфтан мумкин аст, ӯ ба чӣ андоза фарох оғӯш кушода будааст: Эврипид, Пушкин, Лермонтов, Чехов, Ҳӯте, Шелли, Некрасов, Есенин, Маяковский, Аҳматова, Марцинкявичюс, Зиёдонис ва дигарон. Вусъати назар тозагӣ ҳам бор меоварад, ки осори Ҳабибулло Файзулло аз он бархурдор буд.
Вақте ки соли 1972 мӯҳлати аспирантураи ман тамом шуд, ба ман лозим омад, ки барои тамом кардани кори номзадиам чанд моҳи дигар дар Маскав бимонам. Ҳабибулло маро ба хонаи хобгоҳаш овард. Он вақт ҳар ду дар як хона зистем ва ман, ҳамчунон, ки мегӯянд, ӯро ҳаматарафа нағзтар шинохтам.
Инсоне буд фаъол, серҳаракат, тамоми рӯз як лаҳза оро-му қарор надошт ва ман дар ҳайрат мешудам, ки дар ӯ ин ҳама қувват аз куҷост. Шабҳо одатан баъди соати дувоздаҳ ба хоб мерафт ва соати панҷи субҳ аллакай бархоста буд ва шеърашро ҳамон вақт менавишт. Танҳо дар ҳамон ҳангом ӯро зоҳиран ором, вале ботинан дар фикри шадиди эҷод медидам.
Ӯ бисёр ҳассос, табъан инсону шоири ғиноӣ буд, ҳиссиё-те, ки ӯро фаро мегирифт, зуд ба шеър меовард. Мо боре ҳамроҳи ҳамдарсони ӯ ба Тула, ба музей-зодгоҳи Толстой ба экскурсия рафтем. Ӯ аз тамошои музей ва шунидани қиссаи охири ҳаёти ин нависандаи оламшумул, ки чанд рӯз пеш аз маргаш васиятномае навишта аз тамоми ҳаққи мероси бузурги адабиаш даст мекашад ва рӯзи зимистон аз хона бадар раф-та, дар яке аз хоначаҳои сари роҳи оҳан аз олам дармегуза-рад, сахт мутаассир шуд. Субҳи дигар аллакай шеъри «Вафо-ти Толстой», ки аз 28 мисраъ иборат буда, бо ин байтҳои дарднок ба охир мерасид, тайёр буд:
Акнун ки дами марг нафасҳо ба шумор аст, Даймоҳу ҷаҳон дар назарам тираву тор аст.

Ман тарки ҷаҳон кардаму дунё зи ман имруз, Ҳаргиз ту маҷӯ давлати фардо зи ман имрӯз. Бинвишту баромад, Дигар ӯ боз наомад ба дари худ, Бишкаста чу шаҳбоз дами марг пари худ. Афтоду бишуд канда магар риштаи ҷонаш, Ин ҳарф бурун ҳамраҳи ҷон шуд зи забонаш: Аз омадану рафтани ин даҳр чп бок аст? Мероси ҷаҳон ҳамраҳи ман дар дили хок аст!
Ман ҳангоми баргаштанам аз Маскав чанд вақт мушкили манзили истиқомат доштам, ӯ маро ба ҷону ҳолам намонда, ба хонааш овард ва гуфт, ки тобистон аст, вақти таътили фарзан-дони ман, онҳо бо модарашон дар деҳ дар ҳавлии бибиашон ҳастанд ва то пайдо кардани ҷои истиқомат дар хонаи ман зиндагӣ мекунӣ. Вале баъди баргаштани аҳли хонаводааш ҳам чанд вақт маро ҷои дигар рафтан намонд, то дар рӯ ба рӯи бинои истиқоматиаш дар маҳаллаи микрорайони 33 бароям хонаи иҷора пайдо накард. Хуб, дигар чӣ ҷои сухан аз исботи дӯстию бародарӣ ва самимияти муносибати ӯ ба ман ва аз қарздории ман ба ӯ. Худ, ки бо сахтиҳо ба камол расида буд, қадру қимат, зарурати меҳрубониро дар рӯзи сахт медонист ва дар шеъраш мегуфт:
Дардошно нагардад, он ки зи дард дур аст, Бинотар аз нигоҳаш сад бор чашми кӯр аст.
(«Дардошно нагардад»)
Вақте ки ман дар хонаи ӯ мезистам, ӯ дар он хонаи чаҳо-рҳуҷрадор одатан дар хонаи пазироӣ, дар зол кор мекард, азбаски субҳи барвақт ба сари кор менишаст, хона хилват буд. Шеърашро зуд менавишт ва навиштан ҳамон ба ҳамон оҳанге, ки вазн тақозо дорад, бо ҳаракати дасту сарҷунбонӣ ва ҳатто
бо тамоми ҷисмаш алвонҷ хурда мехонд. Ҳоло ки китобашро варақ мегардонаму шеъри «Дарёи кӯҳӣ»-ро мебинам, чӣ тариқ дастҳояшро баланду паст карда, мисли мавҷ бо тамоми андо-маш хамидаю боло шуда, хонданҳояш пеши назарам меояд. Мегуфт, бубин, дарёю мавҷҳояшро чӣ гуна тасвир кардаам ва мехонду худаш ҳам кайф мекарду мавҷ мерафт. Аҷаб манза-раи шоиронае буд.
Дарё зи куҳ ҷорист. Соида санг бар   санг. Мавҷаш ба домани кӯҳ, Ҷангида чанг бар чанг. ...Пасту баланд гардад, Бо сад ҳазор оҳанг. Гаҳ рому гоҳ ваҳшист, Чун барра, гоҳ чун ранг. Тақдири одамизод Чун рӯди кӯҳсор аст. Шӯре, ки дар дили мост, Папгоми навбаҳор аст...
Шеъри шоири ғиноӣ таҷаллии шахсияти ӯст. Дар гуфтани шеър маҳорат метавон андӯхт, ҳунарро ба такомул метавон расонд, аммо агар шахсият нест ё шахсият ночиз аст, шоир ҳамон навъ аст. На зиёд, на кам, ин чиз дигар азалист, чора надорад, бо шахсияти паст шоири воло шудан ғайриимкон аст, шоирии ҳар кас баробари шахсияти ӯст.
Ҳабибулло шахсияти нотакроре буд, номонанд ба ҳеҷ касе, як олами пур аз шӯру ғалаён, ҳиссиёт, ҳаракат, шавқу завқ, агар меомад, бо худ як кӯчаро пур карда меомад, ҳатто тарзи роҳ-гардияш - дастҳояшро алвонҷ дода, васеъ-васеъ қадам монда омаданаш ба худаш хос, аломати дили бузургу пурҷӯшу хурӯш ва кӯдакона софу беғаши ӯ буд. Ҳамчунон, ки худ мегуфт:

Мо тифли навомухтем, Бо шеваи рафтори худ. Шаб роҳи худ афрӯхтем, Бо сӯзи оташбори худ. Бахту таваккал гуфтаем, Бо расми   ҳар чи бод, бод. Гаҳ суфта, гаҳ носуфтаем, Носуфтагиҳо зинда бод! Дил дар кафи дастони мо, Ҷоми пур аз эҳсосу меҳр. Ғунҷида дар   чашмони мо, Бо ин бузургиҳо сипеҳр.
(«Носуфтагиҳо зинда бод!»)
Ҳақиқат дар нӯги забонаш буд, онро ҳамеша хоҳ саратон кафаду хоҳ дандонатон шиканад, бе ҳеҷ истиҳола, бе рӯю риё мегуфт ва ба баъзеҳо, ки ба он одат накардаанд, таҳаммул душвор меомад.
Ҳамчунон ки Соиб мегӯяд:
Гуфтори рост бинои озор мешавад,
Чун ҳарфи ҳақ баланд шавад, дор мешавад.
Аммо сухани рост зеби мардон аст. Ин тақсири на гӯянда, балки онҳое буд, ки сухани ҳақро таҳаммул карда наметаво-нистанд, вале ба ҳар ҳол аз забони ростгӯяш гоҳо ноҳинҷорӣ мекашид, ки дар баъзе шеърҳояш ба он ишора кардааст:
Дили бедори ман акнун Намояд имтиҳони ман. Маро дил боз бардорад, Гар афтонад забони ман.
(«Достони дил»)
Шоири ғинои асосан аз шахс ва зиндагии худ сухан мегуяд, вале дигарон ба ӯ ҳамдил мешаванд. Сирри ин дар чист? Оё фақат дар шахсияти шоир аст, ки хонанда дӯст медорад ва ё дар иштиёқи ҳар чи бештар донистани он мебошад, ё хонанда ҳам дар ҳолатҳои отифӣ он лаҳзаҳоро аз сар гузаронида, азбаски забони шоирона надорад, ба умқи он рафта, ифода карда наметавонад ва бинобар ин, вақте ки онро аз забони шоир мешунавад, дар дилаш ҷой медиҳад. Ҳар чӣ ҳам бошад, ин сир, ин ҷозиба дар шахсият ва шеъри Ҳабибулло ҳаст, ки касро ба худ мекашад.
Бедордилему сарбаландем, Аз ҷодаи хештан нагардем. Мӯҳтоҷ ба некиҳои мардум, Бар ҳеҷ касе бадп накардем.
(«Дилам дарёст»)
Бедордилӣ, сарбаландӣ, дардошноӣ ва некхоҳию накӯкорӣ аз сифатҳои азалии шахсияти Ҳабибулло буданд, ин буд, ки шеъри ӯ ба дилҳо роҳ ёфт ва монд. Ман ин байтро аз забони ӯ бисёрҳо мешунидам:
Сад бор бадп кардию шарми ту наомад, Некп чп бадп дошт, ки як бор накардп?
Ва ҳоло дармеёбам, ки ӯ онро маҳз бо тақозои табиати некхоҳаш ҳамеша беихтиёр такрор ба такрор ба забон меовар-дааст.
Ман талқини некиро на танҳо дар ҳамон ашъори ӯ, ки мавзӯю мундариҷа, мӯҳтавояш некист, мебинам, балки онро дар нигоҳи некхоҳонаи ӯ ба тамоми мавҷудоти олами атроф дармеёбам, ки ин муҳимтар аст, зеро ҳолати ҳамешагии шоир-ро ифода мекунад. Бубинед, дар ин ду банд ӯ бо чӣ нигоҳи

гарми некхоҳонае ба дунё менигарад:
Боз дар гӯшаи порисаи боми падарп, Лола мерӯяду қумрп ба наво меояд.
Лона монанд зи нав достакони сафарп, Иди Наврӯз ҳама хонаи мо меояд. Амаки ҷуфтгарам ҷуфт кунад ҳотаи хеш, Бачагон гашта савори чапари молаи ӯ. Абри боранда   бирез оби бақо бар сари кишт, То ки афзун бишавад ҳосили имсолаи ӯ.
(«Иди Нарвӯз»)
Дар ин ҷо боз ду калимаест, пориса ва чапар, ки ман то ин шеъри Ҳабибулло, ки солҳои ҳафтоди асри гузашта навишта шудааст, дар ҳеҷ шеъри дигаре дучор наомадаам, яъне инҳо аз тозаистифодаҳои ӯ ҳастанд. Пориса калимаи зебоест, ки аз шеваи Кӯлоб омада, дар луғати забони адабии тоҷикӣ нест, вале бо ин зебоии сохт ва савту садо комилан ҳаққи умуми-тоҷикию адабишавӣ дорад ва чапар, ки дар луғатҳо бошад ҳам, истифодаашро дар шеъри ҳамасрон надидаам, бо меҳри гар-ми шоирона фаро гирифта шудааст.
Ҳабибулло, ки худ деҳотӣ буд, аз муҳити тару тоза ва саҳари шабнамхӯрдаи он шеър меҷуст ва суханҳоеро ҳам пайдо мекард, ки таровати бомдодони баҳории онро доштанд. Танҳо дар олами дастнахӯрда ва дилрабои деҳ боронро ша-беҳи кокулони майдабоф ва баргҳои сияҳгӯшро чун зулфони бирешимии духтаракон дидан мумкин аст, албатта, ба шарте ки назари шоирона дошта бошед.
Бар кокулони борон Чун бод шона мезад. Ҳар қатраи фитода
Чангу ҷаеона мезад. ...Аз зери тарма хомӯш, Сар мекашид вешим, Партофта сияҳгӯш Зулфони чун бирешим. Бо қомати камонп, Рангинкамон чу бархост, Дил гуфт зиндагонп Дидори орзуҳост...
(«Дидори орзуҳост»)
Дар ин ҷо зебоии дигар ҳам ҳаст, ки ҳаваси ҳар шоирро меорад, ин ба хидмати қофия омадани калимаҳои вешим ва бирешим аст, ки инро ҳам ман дар шеъри садаи гузаштаамон пеш аз ин шеъри Ҳабибулло дар ҳеҷ шеъре надидаам ва шуаро медонанд, ки қофияи тоза ба шеър то чӣ андоза таро-ват мебахшад ва онро хотирмон менамояд.
Вожаи зебои вешим ҳам, ки дар лаҳҷаҳо ҳасту дар луғати забони адабӣ нест, аз истифодаҳои шоир мебошад.
Дар шеър зебоиҳои бисёри аёну ноаён ҳастанд, ки онҳоро танҳо бо назари борикбин ва завқи нозук мешавад дарёфт, истифодаи калимаҳои тоза, сохтани қофияи нав аз ҷумлаи онҳост. Ин ба замми гуфтани маъно ва кашидани тасвири тоза ва дилфиребе, ки Ҳабибулло дар шеърҳояш дорад, ҳамчунонки дар ин шеъри кӯтоҳи манзаравии зебост:
Дар пардаи абри осмонп Чун қатра ситора медурахшад. Гуё, ки миёни дуди тира Як пора шарора медурахшад. Аксаш ба даруни чашмасорон Дар оинапора медурахшад. Чун дидаи интизори ошиқ Дар роҳи назора медурахшад.

Охири солҳои ҳафтодум буд, ки Ҳабибулло мошин харид. Жигулии зард. Мошинронӣ омӯхту ҳуҷҷати ронандагӣ гирифт. Нисфирӯзие омад, ки биё, ресторани ноҳияи Варзоб пешинхӯрӣ меравем. Рафтем. Дар роҳ мошинро босуръат меронд. Ман хаёл мекардам, ки хеле маҳорат андӯхтааст. Дар назди рес-торани Варзоб дар канори роҳ пеши мошинро рӯ ба рӯ ба як дарахте монд ва вақте ки бармегаштем, онро бояд аввал ба қафо дода, баъд ба роҳ рост мекард. Зеро пеши мошин ба дарахт хеле наздик буд, вале ҳамин ки ӯ суръатафзори мошин-ро ба кор меандохт, мошин пеш мерафту қафо не. Ду-се бор ин тавр кард, ки мошин ба дарахт батамом ҷафс шуд, бори дигар агар ин корашро такрор мекард, мошин ҳатман пачақ мешуд. Маълум буд, ки ӯ суръатафзори мошинро барои ҳара-кати қафо ба кор андохта наметавонист. Дукаса ба ин аҳвол механдидем, оқибат Ҳабибулло аз шиддати ҳаяҷон ба обу арақ ғӯтиду аз мошин фуромада, назди милитсионере, ки дар сари роҳ меистод, рафта хоҳиш кард, ки мошинро ба роҳ рост кар-
да диҳад.
Ман дар даруни мошин менишастам ва Ҳабибулло ба оинаи пеш ва қафои мошин ҳарфи «У» навишта часпонда монда буд, ки маънояш учебный, яъне мошини таълимист, маъмулан бо ин гуна нишона мошинҳои мактабҳои ронандагӣ мегаштанд ва дар паҳлӯи шогирд муаллим менишаст. Ҳабибулло ин корро барои он карда буд, ки ҳоло ронандаи навёдгир аст ва дигар ронандаҳо аз ӯ эҳтиёт шаванд. Милитсионер, ки албатта аз ин огоҳ набуд, ба тарафи мошин нигоҳ карда гумон кард, ки ман бояд муаллими ронандагӣ бошам ва гуфт, ки ба муаллимат гӯй, ки мошинро ба роҳ барорад.
Ҳабибулло ба милитсионер чизе гуфт, ки ӯ бовар накарда, ба назди мошин омаду ба ман гуфт, ки охир шогирдат, ки мошинро қафо ронда наметавонад, худат ба роҳ рост карда диҳӣ, намешавад? Ман ҳам сир бой надода, гуфтам, ки ман ба ӯ ёд додаам, акнун худаш бояд кунад, ҳол он ки он вақт ман
мошинрониро наметавонистам, баъд милитсионер асли масъ-аларо фаҳмиду мошинро ба роҳ рост карда дод. Акнун ман медонистам, ки Ҳабибулло то чӣ андоза дар рондани мошин «устост» ва дар роҳи баргашт ҳам, ки суръатро ба 90-100 км дар соат мебардошт, мани дар паҳлӯяш нишаста якзайл кали-маи шаҳодатамро мегардондаму ӯ механдид.
Хуб, дигар чӣ ҳам мекардам, ронанда дӯстам, Ҳабибулло,
шоир буд ва мошини шоир на аз рӯи суръатгири яку дую сею
чор, балки аз рӯи суръати баландпарвози шоирона мерафт.
Ӯ ҳамеша шитоб дошт, бо суръати олии шоирона мезист,
гӯё ҳис мекард, ки дар тӯли сию панҷ соли умри ҷавонӣ роҳи
ҳафтод-ҳаштодсолаи заминӣ ва абадиятро бояд бипаймояд.
Дар шеъраш ҳама аз парвоз, суръати олӣ, шитобу ҳаракат,
ҷӯшу хурӯш сухан мегуфт. Бубинед дар шеъри  «Фаввора» ин
ҷӯшу хурӯшро дар ҳамон солҳои ҳафтоди асри гузашта чи тару
тоза ва зебо ба тасвир гирифтааст:
Фаввора аз дили санг Ҷӯшад нафас кашида, Бар осмон чу тӯсе Қад бо ҳавас кашида. Хуршеди бомдодон Кокулфишон дурахшад, Андар танаш чу атлас Тиру камон дурахшад. ...Монандаи сафедор Қад рост мекунад об. Аз ошён чу кафтар Парвоз мекунад об. 06 аз гулӯи санге Чун аз қафас раҳида, Бо ҳар паридани он Дунё нафас қашида.




Вақте 8 июни соли 1980 хабари ҷонсузи дар тасодуми автомобилӣ ҳалок шудани Ҳабибулло ба Иттифоқи нависан-дагон расид, ман бо як гурӯҳ дӯстонаш барои дафни ӯ ба Ховалинг омадам. Наъши ӯро зери як дарахти азиме гузошта буданд, хешовандон ва занони деҳ дар сари тобуташ навҳа-гарии дилхункунандае доштанд, ки тоқати таҳаммулаш набуд, дидаҳо ҷӯйбори хун буданд. Онҳо ба наъши шоири худ, ки марги муфоҷояш рабуда буд, ҳамчун ба сари фарзанди азизи хеш бо ҷонгудозтарин суханҳо ва марсияҳои халқӣ ноларезӣ мекарданд ва ҳамчунон ки худи Ҳабибулло ҳам дар ҳақи кам-пирҳои деҳааш гуфтааст, онҳо он рӯз «саровози фиғону мотам» буданд.
Ҳар шоири асиле паямбари сарнавишти хеш аст, ӯ бисёр вақт нохудогоҳ аз фарҷоми хеш сухан мегӯяд, ки касро ба таҳайюр мегузорад. Ҳабибулло ҳам дар яке аз шеърҳояш гуфта буд:
Дар нимароҳи зиндагп Ногаҳ агар ояд дучор, Мардона чун сарбозҳо Ман маргро гирам канор. Ман монаму шабҳои тор Бо нақшаи фардои ман, Шеъри сафедам, ёр шав Бо қисмати танҳои ман.
(«Оям ба истиқболи ту»)
Он рӯз, ки дами вопасинаш расида буд, ӯ воқеан сари фармони мошин дар нимароҳи сафар ва зиндагӣ буд ва воқе-ан ҳам шеъраш ёру ҳамсафари қисмати ӯ гардид, ки давоми роҳи ӯро тай карда, ӯро ба олами абадият бирасонид...
Мо ӯро дар қабристони ғарибонаи деҳ ба хок супоридем. Он рӯз дар хотири ман ҷовидона доғи хуншор гузошт. Ва вақ-
те ки ман баъд аз ҳашт-нуҳ сол дар канори Баҳри Сиёҳ дар Абхазистон дар Хонаи эҷодиёти нависандагон дар Пицунда дар сари навиштани боби «Навҳаи модар (Талбаки талбидаам)» аз «Достони нону имон», ки ба Талбак Лолаеви данғарагӣ, ки ҳангоми аз сӯхтор наҷот додани гандумзори колхоз сӯхта ҳалок гашта буд, бахшида шудааст, фикр мекардам ва зарбу оҳанги онро меҷустам, ҳамон навҳагарии занони деҳ ба болои наъши Ҳабибулло ба ёдам расид ва дар асоси ҳолу аҳволи он боб қарор гирифт.
...Ман ба марги Ҳабибулло дар он боб нола кардаам...
Аз Ҳабибуллои 35-сола чаҳор писараки дустрӯ, ки ӯ онҳ-оро дар олам аз ҳама бештар дӯст медошт, монд ва онҳо номбардори падари равоншод гашта, ба ифтихори 50-солагии падар дар маркази Ховалинг нимпайкараи зебои ӯро гузоштанд, куллиёташро ба нашр расонданд, модарашон - Сафияхонум-ро, ки меҳрубону вафодори падарашон буду монд ва онҳоро бо нони ҳалоли омӯзгорӣ ба камол расонд, азизу гиромӣ дош-танду медоранд.
Ман ба Ҳабибулло Файзулло ду навъ руҷӯъ мекунам, гоҳо аввал шеъри ӯро мехонам ва назири тасвир ва воқеии онро дар олами атрофам мебинам, яъне аз шеъри ӯ ба олам менигарам ва гоҳи дигар манзара ва ҳодисаеро дар дунё дида, аз он ба шеъри ӯ рӯ меорам. Ва дар ҳар ду ҳолат ҳам ҳақиқат, ҳақиқати зебои шоиронаро дармеёбам, зеро ҳам олам дар шеъри ӯ шоирона зебо ба қалам меояд ва ҳам шеъри ӯ ба монанди як ҷузъи ин олам ҳастии зебост. Ҳоло ки баҳорон аст, қариб ҳар рӯз борони тароватбахш меборад ва баъди ҳар борон натанҳо мо, балки тамоми табиат нафаси тозае мекашад ва ин ҳангом ман аз баҳорону борон ва шеъри Ҳабибулло андар меравам, ки онро барои тамоми фаслҳо ва дилҳо ҷовидона тозаву ат-роггин ба қалам кашидааст:

Чу ҳавои баъди борон Дили безубор дорам. Бо ҷаҳони орзуҳо Ҳама дам баҳор дорам.
Ба мисоли барқ рахшам, Дили абрҳо фурӯзам. Ки садои раъд хезад Зи шарори синасӯзам. ...Гузарон баҳор бошад Чу насими бомдодп, Гузарад чу ошное, Ки ба раҳ салом додп. Фақат аз баҳор аксе, Ки ба ёдгор монад. Чу ҳавои баъди борон Дили беаубор монад.
(«Ёдгоре аз баҳор»).
Урдубиҳишт (майи) соли 2003.
ГУЛНАЗАР
«ХОКТА БУЛАПУМ»
Сурхоб ҷори буд, аз боронҳои баҳор ҷон гирифта, масти дошт. Ду соҳили дарё пурсабзаву лола буду атроф пур аз нағмаи мурғон. Ҳамроҳони ман Ҳабибуллою Ҳақназар ин ҷоро бисёр дидаанд. Устоди мӯътабар Ҷалол Икромӣ, ки сарвари мо буданд, низ борҳо аз ин мавзеъ гузар кардаанд. Аммо ман бори аввал ба ин диёр омадаам, чашмам аз сабзаву гул серӣ надо-рад, мехоҳам ҳар чи бештар синаамро аз ҳавои муаттар лаб-рез гардонам, то чанд рӯз дар муҳити пурғубори Душанбе давои ҷонам бошад. Қад-қади дарё, бо роҳу бероҳа, аз миёни Обда-ра равонем. Деҳае, ки дар саргаҳи дара воқеъ аст, замоне саҳнаи набардҳои шадиди босмачиён бо аскарони сурх буда-аст. Мардуми таҳҷоӣ мегӯянд, ҳангоми ҳамвор кардани зами-ни болои деҳа дар охури оғиле бисёр камон ёфтаанд, ки мар-бути йигитҳои Давлатманд будааст. Худи Давлатманд маҳз дар ҳамин ҷо ба   асорат афтодааст.
· Аз ин ҷо то Ховалинг роҳи ноҳамворе ҳаст, -  гуфт Ҳаби-
булло, - биёед аз ҳамин роҳ ба зодгоҳи ман равем.
· Роҳи ноҳамвор на ба ҳама мусофиру шофир маъқул аст.
· Не, - исрор кард Ҳабибулло, - роҳи нависанда ҳамеша
ноҳамвор аст. Мо аз пасту баландӣ наметарсем.
· Шофир чӣ мегӯяд?
-
Шофири нависандагон бояд аз нависанда кам набошад.
Шофири   мо Рустам табассум мекард ва равшан буд, ки
ӯ дудила нест.
Дар воқеъ, роҳи нишеби печидаи ноҳамвор барои сафар бехавф набуд. Аммо Ҳабибулло раҳораҳ қиссаҳои аҷиб ме-гуфт, табъаш болида буд, кӯшиш мекард, ки меҳмонони ози-ми зодгоҳаш хастагиро эҳсос накунанд.
-
Ана, чил чанори машҳури Ховалинг! - ногоҳ нидо кард




Ҳабибулло ва мо аз дур анбуҳи дарахти чанорро дидем, ки мисли мӯсафедони солхӯрдаи ҷаҳоншинохта давра ороста
буданд.
-
Аз чашмаи Чилчанор як қулт об хӯрем, хастагӣ рафъ
мешавад.
Мошин қарор гирифт. Сояи салқини чанорҳо зуд ба пайка-ри мо асар кард. Аз оби сард нӯшидан осон набуд, дандону забонро мезад. Аз боло ба сари мо нағмаҳои гуногуни ҳазорон мурғ мерехт. Сар боло кардаму бори аввал дидам, ки дар шохаҳои чанор ҳам мурғакон лона мебастаанд. Чанорони Ду-шанбе белонаанд.
-
Хоката булапум! - дод зад Ҳабибуло...
Мо ба ин нидои Ҳабибулло хӯ гирифта будем, ки он маъ-нои «хокатро бибӯсаму билесам»-ро дошт.
-
Акнун ба хонаи   падариат меравем, - гуфтанд устод
Икромӣ.
Ба ногоҳ чеҳраи Ҳабибулло ҳазин шуд, шодиву сурураш аз байн рафт. Ман ба таври худ дарёфтам, ки шояд бародаронаш интизори меҳмон нестанд, ё шояд ӯ гумон дорад, ки онҳо ба қадри меҳмононаш расида наметавонанд ва ғайра.
Гуфтам: - Устод, мо дар меҳмонхона мемонем, бигузор худи Ҳабибулло ба хонааш раваду аз ҳоли пайвандонаш хабар
гирад.
-
Не, - гуфт Ҳабибулло. - Ман намеравам. Рустам он ҷо
раваду аробачаро ба акоям Ҳадя диҳад.
Ба ёдам омад, ки Ҳабибулло дар Душанбе як аробачаи тифлон харида буд ва гуфта буд, ки бародараш писардор шудааст, барои ӯ тӯҳфа мебарад.
Гуфтам: - Хуб нест. Худат бару табрик кун. Мо ҳам пагоҳ як сари қадам медароем.
Ҳамин вақт дӯсти замони донишҷӯиямон Зафари Мирзо пайдо шуд, ба ҳолу аҳволамон намонда, хонаашон бурд. Сӯҳбат гарм шуд, аз нав табъи Ҳабибулло болид, шеър ме-
гуфт, баҳс мекард, аз як ҷо ба ҷои дигар менишаст, у ҳамин тавр буд, ба шавқ, ки меомад, дар як ҷо қарор гирифта наме-тавонист.
- Ҳабибулло, - гуфтанд устод Икромӣ, - акнун рав, аз ҳоли бародарҳоят хабар гир. Агар фаҳманд, ки ту ин ҷо ҳастиву наздашон нарафтаӣ, меранҷанд.
Не, нашуд, Ҳабибулло не гуфт, фақат ваъда дод, ки саҳар ҳамроҳи мо меравад.
Саҳар, баъди нонушта, Ҳабибулло дилу нодилон ҳамроҳи мо ба хонаи бародаронаш рафт. Онҳо дар қисми шимолии деҳа иқомат доштаанд. Хеле хуб пазироӣ карданд, шодӣ карданд, бародари калонии Ҳабибулло Ҳадя, ки занбӯрпарвар будааст, чанд навъи асалро рӯи хон гузошт.
Ҳабибулло оҳиста ба Рустам гуфт:  - Аробачаро биёру ба Ҳадя деҳ.
Аммо чеҳрааш гирифта буд. Хомӯш даромаду нишаст, хомӯш аз дари хонаи падариаш баромад.
«Хайр, гуфтам ба худ, шояд гапи бародарон гурехтааст. Ҳеҷ боке нест, хуб мешавад. Ҳабибулло дилкушод аст».
Баъди чанд рӯзи фавти фоҷиавии Ҳабибулло Файзулло ману Бозор Собир ба Ховалинг, ба хонаи акаи Ҳадя рафтем. Ғамзада буд, хомӯш пешвоз гирифту ба хона даровард.
Дар сари дастархон бо алам нақл кард, ки Ҳабибулло аз ӯ ранҷидахотир будааст.
Гуфт: - Қариб бист сол бо зани аввалаам зиндагӣ кардам. Фарзанд нашуд. Ба хулоса омадам, ки зани дигар бигирам. Ҳабибуло фаҳмиду норизоӣ кард. Ман ӯро мефаҳмам, зани аввалаам Ҳабибуллоро мисли модар калон карда буд. Вай намехост, ки янгаи мушфиқаш хонавайрон шавад. Аммо ба ман фарзанд даркор. Ҳамин тавр, зани дигар гирифтаму фар-занддор шудам, меҳри додар-дия, тоқат накард, аробача овард, аммо забонашро ба табрикам накушод. Дар дилаш ду хел ҳис буд.

«Ҳа, гуфтам ба худ. - Ману Ҳабибулло дусти наздик бу-дем, ягон роз байни мо пинҳон намемонд. Ҳеҷ гумон надоштам, ки дар дили беғами ӯ ҳамин хел «дарди бедармон» низ хона доштаааст».
ҲАҚНАЗАР ҒОИБ
КУ ҲАБИБУЛЛО, ҲАБИБУЛЛОИ АЗИЗ?
Як моҳ аст, ки пайваста ба ёдам Ҳабибулло Файзулло меояд, мехоҳам хотираеро сабти дафтар кунам, вале намета-вонам. Дар ин байн аз дуру наздик хотираҳои зиёде пеши рӯям меоянд, мехоҳам ҳамаашонро бе каму кост нависам, он қадар нависам, ки китоб... китоб шавад. Вале менависам мегӯяму чизе наменависам... Варақҳои холӣ интизоранд. Аз афташ, дар бораи одами ба дил наздик навиштан кори бисёр мушкил аст. Ё шояд айби ҳавсала бошад.
Пеш, менависам, мегуфтам, менишастаму менавиштам, ҳарчанд оғози кор бароям такони илҳомро мехост, вале ба ҳар ҳол, навиштаниҳоямро ба сарвақт менавиштам. Вале ҳозир не, ба сархорӣ ҳам вақт намерасад. Мешитобам.
Аз шитоб гоҳо гирифтани чизҳои заруриро ҳам фаромӯш мекунаму баъзан аз нимаи раҳ бармегардам...
Оҳ, аз нимроҳи ту, Ҳабибуллои азиз, ки ҳамеша шитоб доштӣ, нафаҳмидӣ, ки оқибати шитобат чист?... Ва дар ин дуне кӣ ҳам аниқ фаҳмидааст, ки ин шитобҳо барои чист?...
Ман лаҳзаеро кам дар ёд дорам, ки ту шитоб надошта бошӣ, ҳатто як қадаҳро низ, то имкон доштӣ, пеш аз ди-гарон нӯши ҷон мекардӣ ва ба мани дар ин кор ҳамеша танбал танбеҳ медодӣ, ки «ин корат намешавад».
Ту ба ин шитоб Кӯлобро ба бузургон шиносондӣ. Зодгоҳи падару бобо ва бобокалонҳои Ҷалол Икромӣ, Расул Ҳодизо-да, Аслӣ Бурҳонов, Аҳмад Бобоқулов ва дигаронро аз қалам-рави Кӯлоб пайдо кардӣ ва онҳоро ба Кӯлоб овардӣ. Ҷалол Икромиро ба Хоҷахалили Ховалинг бурдӣ, ки дар ин сафар ман ҳам ҳамроҳатон будам. Аввал рафтем ба хоҷагии Миралибо-бои раис, дар хонаи Саттор Шокирзода нишастем. Миралибо-бо бо дермонӣ омад ва гуфт, ки: «Агар кореро сари вақт ба ҷо

овардани боши, бояд худат он ҷо исти, вагарна кашол меё-бад». Ва накл кард, ки чӣ хел аз канал ба пахтазор обро ҷорӣ ва чӣ хел об хӯрдани ниҳолҳои пахтаро бо чашми худ тамо-шо карда, баъд ба инҷо омад.
Ин бисёр як хотираи дур аст, ки бо ту ва мо: устод Ҷалол Икромию Миралибобо ба Оби Дара рафтем ва як шаби маҳ-тобиро ба ҳам дар он ҷо рӯз кардему пагоҳаш бо роҳи Балҷ-увон ба ҳудуди ноҳияи Ховалинг - ба зодгоҳи бобою бобока-лонҳои Ҷалол Икромӣ Хоҷахалил рафтем. Аз Хоҷахалил танҳо ном боқӣ монда буд. Аҳли он кайҳо кӯч баста, ба дигар ҷойҳо рафта буданд. Бобокалони устод Ҷалол Икромӣ ана аз ҳамин тангно замоне ба фарохӣ, ба Бухорои Шариф рафта, дар он ҷо хонда, шахси бомаърифату бомартаба шуда будааст ва устод Ҷалол Икромии нависанда анъанаи фазилати ин оиларо давом-гузор шуд. Ӯ ба ҳар кӯи ин диёр бо нигоҳи нависандагӣ мени-гарист, чизеро меҷуст, ки дар китобҳои ояндааш истифода бурда тавонад. Ва дар бораи Миралибобо китобе навишт, китобе дар рамзу маъниҳое, ки барои китоби бадеӣ хос аст...
Ҳамин тариқ Расул Ҳодизода низ шахсан бо ҳидояти Ҳаби-буллои азиз ба Кӯлоб рафтуомадро оғоз бахшид. Ин сафарҳо ӯро ба навиштани китоби «Парвози Шоҳин» рӯҳ бахшид.
Номгӯи он бузургоне, ки маҳз бо раҳнамоии Ҳабибуллои азиз ба водии Кӯлобу ноҳияҳои ин минтақа омаданд, ҳисоб надорад. Ӯ аз Кӯлоб ифтихор дошт ва мехост, ки ҳамаро ба Кӯлоб оварда, ба ин мардум шиносонад, ки ӯ аз чи хел як диёри меҳмоннавоз, дилвасеъ ва ҳотамтабор ба дунё омада-аст, ва хоки ин сарзамин чӣ бузургонеро ба олами илму фа-рҳанг бо дасти дуои нек ба дуриҳо гуселонидааст.
Худи ин далеле, ки Ҳабибуллои азиз айёми навҷавонӣ бо устод Сотим Улуғзода дар гирдоварии мавод дар хусуси Во-сеъи қаҳрамон дар ин диёр аз ҷумлаи ҷоннисорон буд, досто-ни то ҳол ногуфта аст. Устод Сотим Улуғзода, ки аз ҷумлаи заршиносони истеъдод буд, ҷавони чусту чолок, рамузфаҳм ва
дидадаро - Ҳабибуллоро шинохт, ба мактаби олии шаҳри Душанбе дохил кунонд ва пайваста зери назар гирифт, ки истеъдодаш хор нашавад.
Бо ҳидояти устод Ҳабибуллоро ҳанӯз соли охири таҳсил дар Донишгоҳ ба узвияти Иттифоқи Нависандагони Тоҷикистон пазируфтанд.
Таҳсил дар курси Олии Донишгоҳи адабии ба номи Горкийи шаҳри Маскав чашми Ҳабибуллоро ба олами маънию рамзҳои шоирона васеъ кушод. Ӯро шоирони бузурги рус ҳамчун қоби-лият, истеъдоди тозаи адабӣ шинохтанд. Аҳли адаби Маскав Тоҷикистонро дар қатори дигар бузургон бо Ҳабибуллою истеъ-доди худододи ӯ эҳтиром мекарданд, ки каминаи камтарин шоҳиди   ин бузургии Ҳабибулло   будам. Онҳо ба истеъдоди шоирии ман танҳо бо тавсияи Ҳабибулло Файзулло эътибор медодагӣ шуданд.
Инро ҳам бояд қайд кунам, ки баъди Ҳабибулло аз байни мо он солҳо дигар шоире набуд, ки мисли ӯ ҳусни таваҷҷӯҳи бузургони адабиётро ба Кӯлоб ҷалб карда тавонад. Мо низ қадри имкон ҷунбуҷӯл мекардем, вале ҳаргиз ва ҳаргиз Ҳаби-булло набудем. Зеро ҷуръати ӯро надоштем. Корҳое, ки ӯ ба субут мерасонд, мо давомдиҳанда шуда натавонистем ва бисёриҳоеро, ки мисли устод Ҷалол Икромӣ, ки решаи кӯлобӣ доштанд, ба Кӯлоби адабпарвар, зодгоҳи Шоҳину Ҳоҷӣ Ҳусейн оварда натавонистем. Бале, Худо ба мо ҷуръат ва қобилияти Ҳабибулло барин шоирро надодааст.
Шахсан мани камҷуръат аз Ҳабибулло бисёр қарздорам. Ҳатто маро ба устодон Гаффор Мирзою Соҳиб Табаров Ҳабибулло шинос кардааст. Баростӣ ман ба василаи Ҳабибул-по ду маротиба меҳмони хонадони устод Ғаффор Мирзо шу-дам ва аз неъмати сӯҳбати ин марди бузург бархурдор гарди-дам. Аҷиб аст, ки ман бо Ғаффор Мирзо барои дар Ховалинг 5аргузор кардани ҷашни 70-солагияш ҳеҷ забон ёфта натаво-|истам. Вале агар Ҳабибулло барҳаёт мебуд, ҷашни ин усто-

ди бузург, - ҳам 60-солаги ва ҳам 70-солагияш, - дар Кулоб ё Ховалинг ҳатман баргузор мешуд. Зеро ӯ, танҳо ӯ метавонист ин корҳоро бо маҳорат, бе миннат, табиӣ иҷро намояд, ба ин қобилияти хоса дошт. Бо фаросати ояндабинӣ, ҷӯшу хурӯшаш ҳунари муаррифӣ кардани корҳои бузургро касе чун ӯ ба су-бут расонида наметавонист.
Ҳар кас, ки бо Ҳабибулло шиносоӣ дошт, дар ҳайрат ме-монд, ки ӯ бо ин қадар вақташро дар дигар корҳо бахшидан боз кай фурсат меёбаду шеър менависад.
Ҳабибулло истеъдоди худодод дошт. Ӯ дар андак вақт чизе менавишт, ки қобили қабул буд. Аз дигар ҷониб, ӯ ҷисман ҳам бақувват буд ва ҳеҷ гоҳ хастагиро намедонист.
Ман дар тӯли солҳои дӯстиам бо Ҳабибулло ҳеҷ гоҳ ӯро дар ҳоли хастагӣ мушоҳида накардам. Ҳамеша мардона ва сарбаланд буд. Гапашро рӯирост мегуфт. Он чиро мегуфт, ки муносиб ба он шахс буд. Дилаш ки соф буд, бо як чашм пӯшидан дарҳол хобаш мебурд, мисле ки тифл дар гаҳвора бо аллаи модар ба роҳат мехобад. Дили ӯ нисбати касе ғуборе надошт.
Бо ин ҳама Ҳабибулло масъулияти шоириро баръало ҳис мекард. Ӯ медонист, ки шиносномаи ӯ, чи дар зиндагӣ ва чи баъди он, шеър аст. Инро ман боз он вақт равшан эҳсос кар-дам, ки қариб шаш моҳ ҳангоми дар Душанбе кор карданам, бо сабаби бехонагӣ дар хонаи Ҳабибулло мезистам. Ман борҳо мушоҳида кардам, ки Ҳабибулло як поси шаб аз хоб мехеза-ду сари дафтар менишинад, вале аз ин ҳеҷ гоҳ гап намекушод. Саҳар чунон аз хоб бармехест, ки гумон намекардӣ, ки ӯ нис-фи шабро ба бедорхобӣ гузаронидааст. Дар чеҳрааш осори хастагиро намедидӣ. Ин танҳо хоси Ҳабибулло буд.
Аз ин рӯ, дӯсти ман ба ҳама кор вақт меёфт: вай ҳам шеър менавишт, ҳам тарҷума мекард, боз ҳамеша фурсат меёфт бо ёру дӯстон соатҳои дароз бодагусорӣ мекард, ҳам дӯстонро ба Кӯлоб оварда, чандин рӯзро бо онҳо   банди меҳмондорӣ ша-
ваду ҳам ба дустонаш ба дигар маҳалҳои Ватани Шурави сафарҳо дошта бошад. Ӯ пайваста дар ҳаракат ва иҷрои ко-рҳои муҳим буд. Ӯ гули сари сабади чи маъракаҳои худӣ ва чи «бегона» буд. Ӯ ба маънои томаш зинда буд ва зинда монд...
Маргаш ҳам шоирона буд. Гӯё бо шитоб ҳама корҳояшро буд карду рафт.
... Ман аз таҷриба пайхас кардам, ки бо одамони наздикам пеш аз реҳлаташон бо сабабҳое дидор мебинам. Ин охирин дидорбинӣ бо Ҳабибуллои азиз ҳам рух дод.
Он рӯз ба ҷое ба мошинаам нафтрезӣ рафта будам. Бинам Ҳабибулло бо оила ва фарзандҳояш он ҷост. Ман ҳамеша сӯҳбатро бо ӯ бо шӯхӣ оғоз мекардам:
-
Ҳа, боз ба Кӯлоб омадӣ-ку? Дигар ҷо наёфтӣ-чӣ?
Ҳабибулло табассум кард, аз чӣ бошад, ки аз хешон са-
букак гила оғозид ва аз тӯи хешон дар Ховалинг хабар дода, аз ман низ хоҳиш кард, ки ҳамроҳаш равам.
Ман бо сабаби банди кор буданам узр пеш овардам. (Он вақтҳо раиси бахши радиои вилоятӣ будам).
-
Ин хел, ки бошад, пагоҳ мебинем, - гуфт Ҳабибулло. -
Янгаатро ҳам меорам - таъкид кард боз.
Фардо воқеан ҳам дидор дидем, чи дидорбинии даҳшатбор. Ҳабибулло дар садамаи роҳи автомобилгарди Восеъ - Душан-бе сар ба хоби ҷовидон ниҳода буд ва ҷасади беҷони ӯро ба Кӯлоб оварда буданд.
Карахт шудам, лаҳзае чанд намедонистам, ки чи кор кунам ва изтироболуд қадам мезадам. Баъд ба сарам омад, ки ба ҷойҳои зарурӣ занг задан лозим. Ба котиби идеологии ҳизби коммунисти вилоят Робия Тағоева сим зада, хабари шумро расонидам... ва як ҷумҳуриро ин марги нобаҳангом, ба гу-монам,   ба ларза овард.
Тоҷикистон бе Ҳабибуллои азизаш монда буд, дареғо...
Ғаффор Мирзо дар ҷаноза ба ҳасрат гуфт: «Гумон доштам, ки Ҳабибулло тобутбардори ман мешавад, афсӯс, ки ман

тобутбардори Ҳабибулло шудам...»
Инак, имрӯз мо танҳо бо ёди Ҳабибуллоему шеърҳояшро хонда тасалло меёбем. Ҳабибулло умре бо шеърҳояш ҷӯшу хурӯше дошт. Вале баъди он рӯз афсӯс, ки дигар ҷӯшу хур-ӯши беҳамтои Ҳабибуллоро намебинем. Кореро, ки ба субут расонида наметавонем, бо дареғо мегӯем: «Ку Ҳабибулло, ку Ҳабибуллое, ки бо он шими аксар вақт почаҳояш лойолуд пайдо шаваду масъаларо ҳал кунад».
Ку Ҳабибулло, Ҳабибуллои азиз?
Бе ӯ, мо дӯстон, то ба охир худро танҳо ҳис мекунем...
Дар фавти ногаҳонии дӯсти ҳамқаламам Ҳабибулло Файзулло
Ногаҳонмирп дар ин аср гарон дард шудааст, Сархӯри ҷумла ҳамоину ҳамовард шудаст. Аз чп истораканиҳои фалак афзун шуд? Дар замин беш Аҷал дар талаби
мард шудаст.
Баргаки сабз чп осеби хазон бар ту расид? Рӯй бар хок зада чеҳраи ту зард шудаст. Хун гирифтаст чаро ин саҳарп чашми
шафақ? Чп бало бар сари хуршеди ҷаҳонгард
шудааст?
Чп асар бар самари боди сабо афтодаст, Ки ҷаҳон сар ба сар аз боди хазонгард
шудаст.
Ҳаваси сӯҳбати базме ба дилам нест дигар, Фасли гармои дилам аз чп чунин сард
шудаст?
САИДАЛИ МАЪМУР

КАРОМАТУЛЛО МИРЗОЕВ
АРМОН
Надонистам, ки кӯтоҳ аст умрат, Ту аз мо меравп айни ҷавонп. Дилат пуршӯру исён буд доим, Ту будп дар талоши зиндагонп. Ба сони рӯдҳои кӯҳсорон, Ту тезу тунд будп, эп бародар. Калону хурд баҳрат буд бефарқ, Ба худ ҳар шахсро хондп баробар. Агарчи зиндагонп буд ширин, Шикастп бо шароби талх армон. Сабукроп агарчи доштп ту, Набудп аз сабукборони даврон. Бигуфтам ин қадар маштоб, маштоб, Зи кӯҳ омӯз дарси сабру тамкин. Раҳат ҳарчанд пурхавфу хатар буд, Вале аз нав ба аспи худ задп зин. Ба тӯи дӯстдорон рафта будп, Бикардп бахти онҳоро таманно. Вале рафтем мо бар мотами ту, Чп армонҳо бимондп дар дили мо. Равам бар Ховалинг ин бор бе ту, Бигирам раҳ ба сӯи Чилчанораш. Сари сабзат бубинам аз чанорон, Садоят бишнавам аз чашмасораш.
Аз китоби «Рӯҳи баланд»,

САБЗАИ РУИ ХОК
Аз Шӯрои тарғиби адабиёт дар назди Иттифоқи Нависан-дагон ба идораи рӯзнома (он вақт дар рӯзномаи «Тоҷикистони Советӣ», ҳоло «Ҷумҳурият» кор мекардам), сим зада гуфтанд, ки гурӯҳи адибон ба ноҳияи Ховалинг сафар мекардаанд ва банда ҳам бо онҳо ҳамроҳ. Розӣ шудам. Хурсанд будам. Аз он шод набудам, ки боз тамошои диёри ҳамешабаҳори Ховалинг насибам меояд. На. Аз он сабаб ба Ховалинг равона будам, ки андаке пеш риштаи ҳаёти яке аз дӯстонам Ҳабибулло Файзулло ба таври фоҷиавӣ канда гашта, дар ин ҷо дар хок-дони аҷдодон манзили охират ёфта. Дар ҷанозааш набудам, рӯ ба манзили абадиаш оварда оромгоҳашро зиёрат карданӣ будам.
Ва аз ин рӯ чун он бегоҳирӯзии тирамоҳ ба Ховалинг ра-сидем ва бароямон дар меҳмонхонаи ҳукуматии даруни боғ ҷой муайян карданд. Ҳабибулло Файзулло, дӯсти азизамонро ёд овардам. Устод Убайд Раҷаб роҳбалади гурӯҳамон буданд, баъд нависандагон Абдулҳамид Самад, Абдумалик Баҳорӣ, шоирон Мастон Шералӣ, Низом Қосим ҳамроҳамон. Риштаи сӯҳбат ба ёди Ҳабибулло печид. Ӯ ҳамқалам, дӯст, рафиқи ҷонии ҳамаамон. Аз зиндагиномааш лаҳзаҳо ба хотирҳо мео-мад, насибамон шуда, ки як мавриди кӯтоҳе ҳамроҳаш дар ин дунё ҳамнишинӣ, ҳамсӯҳбатӣ, дӯстӣ дошта бошем. Бароямон аз Ҳабибулло Файзулло хотираҳо монда.
Аз ҷумла банда ва Ҳабибулло як донишгоҳ - Донишгоҳи омӯзгории шаҳри Душанберо хатм кардаем. Соле, ки мо -шоири тавонои миллат Лоиқ, нависанда, драматург, Раиси Иттифоқи нависандагон Меҳмон Бахтӣ, шоир Зариф Ибод ва банда соҳиби маълумоти олии донишгоҳ гаштем, Ҳабибулло дар курси дуюм таҳсил дошт. Ҳабибулло ҳам шогирди дониш-
гоҳи омузгори. Чанде баъд у дар рузномаи «Комсомоли Тоҷи-кистон» кор кард. Он солҳо муаллим будам. Ҳикоя менавиш-там, ҳикояҳоям дар рӯзномаҳо нашр мешуданд, вале аҳён-аҳён. Ҳикоянависӣ ба назарам осон менамуду чопи он душвор. Рӯзномаҳо аз нашри асарҳои адибони ҷавон худдорӣ мекар-данд. Анъана, расме буд, ки навиштаҳои ҷавонон бояд дар Иттифоқи нависандагон хонда шавад, адибони маъруф ба онҳо тавсия нависанд, кафолат диҳанд ва боз монеаҳои дигар.
Ва банда гоҳ-гоҳе ба идораи рӯзномаи «Комсомоли Тоҷи-кистон» (ҳоло «Ҷавонони Тоҷикистон») назди Ҳабибулло ме-рафтам. Ҳикояҳоямро мехонд, хурсанд мешуд. «Кароматуллоҳ, ба худо ҳикояҳои хуб менависӣ, ба ман маъқуланд. Лекин нигоҳи ҳамин мудири шӯъбаамон ба ту хуб нест. Ба худо касофат мепурсад, ки Кароматуллоҳ куҷоӣ аст?»- таассуф мехӯрд ӯ.
Ҳабибулло дар шӯъбаи пропаганда ва агитатсияи рӯзнома ходими адабӣ буд, навиштаҳои адибон ҳам дар ҳамин шӯъба ' хонда мешуданд. Аз ёдам намеравад. Ҳабибулло боре дар наздам аз мудири шӯъба хоҳиш карда буд, ки ба нашри ҳикояи банда иҷозат диҳад, имзо монад. Вале ӯ маънидорона лаб ба табассум кушода ҷавоб нагардонд. Баъд Ҳабибулло боз бан-даро тасаллӣ медод: «Ба худо, Кароматуллоҳ, ҳикояҳоят ба ман маъқуланд, ба худо рост мегӯям», хиҷолатмандона то таги дари идора гуселам мекард.
Ҳамин тариқ, кадом вақте аз деҳа ба шаҳр меомадам, ба идораи рӯзнома медаромадам. Ҳабибулло Файзуллоро меди-дам. Ӯ бо ҳамон мудири шӯъба ҳамроҳ, дар як ҳуҷра. Ману Ҳабибулло дар гӯшае дергоҳ дар сӯҳбат мешудем. Ба хаёлам ҳамгапии бардавоми мо ба ӯ хуш намеомад. Ҳанӯз вай дони-стан мехостааст, ки ҳамин Кароматуллоҳи нависандашав куҷоӣ бошад.
Солҳои муаллимиам бештар аз паи эҷод будам. Менавиш-там. Дар мактаб боз як аҳли эҷоди дигар буданд, муаллимам,

шоир Иззатуллоҳи Ҳусайни. Ва он кас ҳам яке аз дустони Ҳабибулло. Гоҳо Ҳабибулло меҳмонашон мешуд. Иззатуллоҳи Ҳусайнӣ аз ангури ҷавзи Роҳатӣ майи бисёр дараҷаи баланд тайёр мекарданд. Ва аксар ҳангоми меҳмондории Ҳабибулло Файзулло муаллим ба ақидаи худашон хуми майро ба миёни дастархон мегузоштанд. Албатта, устод Иззатуллоҳ Ҳусайнӣ шахси калонсол буданд, аммо Ҳабибулло ба эшон ба мисли як ҳамсол, як рафиқи қаринаш муроҷиат мекард:
-
Чӣ хелӣ, Иззатуллоҳ, мегум, ҳамин сирри майсозита ба
мо намегӯӣ, - сари дастархон нишаста ба гап сар мекард ва боз
мегуфт: - Биёр, Иззатуллоҳ, аз ҳамон солхӯрда, пиршудагиҳош
биёр ...
Мавсими пахтачинӣ буд. Аз идораи колхоз касе ба мактаб омада гуфт, ки Иззатуллоҳ Ҳусайнӣ ва Кароматуллоҳро раис меҷӯяд.
-
Чӣ гап доштаанд? - пурсидем.
-
Ҳабибулло Файзулло омадааст, - хабар расонданд.
Ҳабибулло Файзулло ва як-ду нафар адибони дигар дар
саҳро бо пахтачинҳо вохӯрӣ мегузаронидаанд. Ману Иззатул-лоҳ Ҳусайнӣ ҳам ба онҳо ҳамроҳ шудем.
· Кароматуллоҳ, - баъди вохӯрӣ Ҳабибулло маро ба кано-
ре ҷеғ зад, - дар боғут ангур дорӣ?
· Ангур лозим аст? Шофир қатӣ боғ рафта биорем? Ангур
ҳаст, - гуфтам.
· Ман худам ангур чидан мехоҳам, бо дасти худам, баъд
боғта мебинем, тамошо мекунем. Розӣ ҳастӣ?
· Албатта.

Он рӯзи тирамоҳ ҳамроҳи Ҳабибулло Файзулло ба боғи мо рафтем. Баъди борон хӯшаҳои ангури тоифӣ аз зери баргҳои зардшудаи ток суп-сурх, арғувонӣ менамуданд. Хӯшаҳои ангури тоифии лола барин суп-сурхро чидан ва аз даст рӯи ҳам ба қуттиҳо гузоштан ҳаловате дошт. Рӯи ангурҳо боронқатӣ, қат-раҳои борон мисли марҷон, марҷонҳои болои ангур. Аз зебоии
ангурҳои тоифи Ҳабибулло мафтун шуда. Он вақт у дар Шурои тарғиби адабиёт дар назди Иттифоқи Нависандагон кор ме-кард.
Ҳабибулло ба нашр расидани китобҳои авваламро дида буд. Ва баъд дар рӯзномаи «Комсомоли Тоҷикистон» солҳои зиёд кор карда будам. Тасодуфи аҷоибе. Вазифаи мудири шӯъбаи агитатсия ва пропаганда, вазифаи ҳамон мудир -шахсеро, ки баҳри нашри ҳикояҳоям ризоият намедод ва куҷоӣ буданамро пурсон буд, ба ҷо меовардам. Ҳуҷраи кор ҳам бароям ошно, ба ин ҷо назди Ҳабибулло омада мерафтам. Ва акнун Ҳабибулло гоҳе наздам меомад,   шеър меовард.
Ҳамин хел аст дунё, Кароматуллоҳ, ту худат акнун муди-ри шӯъба. Шеърҳоро ба чоп роҳӣ кун, зудтар чоп шаванд, - хур-сандона мегуфт ӯ.
Ҳамон соли аввали ба рӯзномаи «Тоҷикистони Советӣ» ба кор омаданам, 8-уми июни соли 1980 хабари марги нобаҳанго-ми Ҳабибулло Файзуллоро шунидам. Баъди аз он рӯз чор моҳ гузаштан ба Ховалинг омада будам. Аз меҳмонхона берун гаштем. Ба ҷониби қабристон мерафтем. Он ҷо мадфани Ҳаби-булло. Мо ҳамқаламон - дӯстонаш дастҳо пеши бар рӯ ба оромгоҳи ӯ меистодем. Ҳама сокит будем. Ғарқи хаёл, ғарқи дарёи ғаму андӯҳ. Чӣ дунёе, дунёи гузаро. Он рӯз дидаи мо бастаи сабзаи хоки Ҳабибулло буд ва рубоии машҳури ҳаким Умари Хайём дар он лаҳза ба ёд омада, ки ӯ гуфта:
Абр омаду боз бар сари сабза гирист, Бе бодаи араувон намебояд зист. Ин сабза, ки имрӯз тамошогаҳи мост, То сабзаи хоки мо тамошогаҳи кист?!

КАМОЛ НАСРУЛЛО
ЁДЕ АЗ ҲАБИБУЛЛО
Як ҷони ба шуру дидаи шапдо дошт, Як дил ба суроаи ҷумлаи дилҳо дошт. Дар сина аубори кинаро роҳ надод, Ҳарфе, ки ба дил буд ба лаб пайдо дошт. Дар зоҳиру дар ботини худ як рӯ буд, Чун гул ҳама рози рангу бӯ ифшо дошт. Ҳар гоҳ ки ба шӯр алайҳи ноҳақ мехест, Бар ҷопи силоҳ соаари мино дошт. Умре ба раҳи пасту баландии ҷаҳон, Пастп написандиду сари боло дошт. Осемасар омаду саросема гузашт, Як зиндагии кӯтаҳи барқосо дошт. Ҳарчанд ки пур нагашт ҷоми умраш, Лабрез дилеву ҷоми пурсаҳбо дошт. Дар назми муосир чу табассум шуд нақш, Он ханда, ки дар чеҳра Ҳабибулло дошт.
АБДУЛҲАМИД САМАД
ҶАВОНИРО САРОИДУ ҶАВОН   РАФТ
Эссе
Бо гурӯҳе аз аҳли адаб ва дӯстони Ҳабибулло Файзуллои равоншод дар ин моҳ (29.06.1995) ва фасле, ки ӯ бениҳоят хуш дошт меҳмононро дар зодгоҳаш бипазирад, ба Ховалинг раво-нам. Бо вуҷуди афзунии каму кост ва дарду доғи ҳаёт Ҳуку-мати ноҳияи Ховалинг 50-солагии Ҳабибуллои шоирро ҷашн мегирад. Ин фоли нек аз ба эътидол омадани рӯзгор башорат медиҳад. Дар оростани ин ҳамоиш завҷаи Ҳабибулло - Софи-ябону ва писаронаш ҳисса гузоштаанд. Ба ҳайат Соҳиб Таба-ров, Аскар Ҳаким, Гулназар, Ҳадиса, Шариф Шараф, Саидалӣ Маъмур, Абдураҳмон Абдуманнонов, Абдуфаттоҳ Одинаев, Усмон Назир, Шоҳҳайдар Ёдгорӣ ва аҳли байти Ҳабибулло шомиланд. Ба ростӣ, ман ба ҳайси ватандор ё соҳибхона дар дил як каме изтироб ҳам дорам. Аввалан, барои он ки бо ҳидояти пайвандони соҳибҷашн ва хоҳиши дӯстон (охир бар асари нобасомониҳо солҳо боз аз шаҳр берун нарафтаанд!) як рӯз пеш аз даъвати мизбонон ба роҳ баромадем. Мабодо дар пазироии азизон мушкилоте пеш ояд. Ва боз ҷашн чӣ хел мегузашта бошад?
Дертар расидем ба Ховалинг. Мошинҳо дар роҳ вайрон шуданд; чун аз Балҷувон гузаштем, дӯстон ҷо-ҷо лаби чашмаҳо сари по қадаҳ тоза ва ба гуфте чашм сурх карданд. Вале ман бисёр мехостам ҳангоми ғуруби офтоб аз фарози Пуштаи Шаҳид ҳамагон паҳнои сабзу шодоби қадоваи Ховалинг, талу теппаҳои гулпӯш ва сафи санавбарҳои чун арӯсон дилрабояш-ро тамошо бикунем. Зеботарин, марғубтарин манзара. Нозанин ар-арҳо, ки аз вазиши шамоли навозишгар хамёза мекашанд, ҳусну шукӯҳи водиро даҳчанд меафзоянд ва шояд умре дар хотир бимонанд.

Усмон Назир, ки ба ин минтақа бори аввал сафар карда-аст, дар фасли тобистон аз рангомезии ҳусни талу теппаҳо дар ҳар гардиш ба ваҷд омада мегуфт: «нисфи ин алафзор дар Масчоҳи мо мебуд, ҳар оила камаш сад бузу гӯсфанд, бист-сӣ гову гӯсола мекард. Умуман, айб аст, ки бо чунин замини фаровони ҳосилхез, азоби нодориву гуруснагӣ   бикашӣ».
Муаллим Соҳиб Табаров гӯё ба ҳамин ишора маътал буд, ки аз ин суханҳо ба хашму алам омада, ҳар қадар суръати мошин афзояд, ба ҳамон шиддат мардуми ландаҳур, танбал, сарсаригарду меҳнатгурезро коҳиш медод.
- Шумо гуман накунед, ки ман ҳамдиёронамро дӯст наме-дорам, - таъкид мекард ӯ ба Аскар Ҳаким ва Усмон Назир. - Аз алам мегӯям ин гапҳоро. Сӣ-чил сол боз менолам, касе ба ҳарфам гӯш намедиҳад...
Аз пеши назари ман сурати марди донишманду соҳибҳуна-ри замон, ба қавли Ҳоҷӣ Неъматуллоҳи Мӯҳтарам «суханса-нҷи волофитрату нуктараси нозуктабиат, дарёдили сонеъзамир, қаламзани бадеъпардоз...», оне, ки зодаи ин хоки пок аст ва бо фазилату истеъдодаш дар қораи Бухоро ғулғула андохта, баъди тавофи хонаи худо ва сайри нисфи ҷаҳон, ба зодгоҳ баргашта, манзили охиратро ин ҷо ёфтааст, Ҳоҷӣ Ҳусайн дур намешуд. Маҳз Ҳоҷӣ пас аз охирин ситораи тобноки назм дар Мовароуннаҳр Шамсиддин Махдуми Шоҳин аз ин қаламрав бархест ва парчами суханро бошарафона барафрошту дар адабиёт нақши устувор гузошт. Ҳазрати Ҳоҷӣ Ҳусайн баъди дидани биёбонҳои сӯхтаи араб диёр ва манзараҳои дилхурӯ-ши онро бо ифтихори беандоза дар достони «Комдӣ ва Ма-дан»-аш ин зайл васф карда:
Рафти сухан бар сари Хатлон бувад, Ҳубби ватан гӯшаи имон бувад.
Замин чун бар фалак н-ояд мубоҳп,
Ки Хатлон халқ кард аз вап илоҳи. Чу Хатлон хиттае кам офарида, Ки фирдавсе ба олам офарида. Чу бинад дидае аз апни инсоф, Риёзе сар зада аз дашти атлоф. Насими фапз бар хокаш вазида, Ғубораш то бихезад, гул дамида. Шамолаш гар бигардад, мушк резад, Ҳавояш чун бихандад, атр безад. Тамошояш бубинанд ҳуриён дӯш, Биҳишт аз ёдашон гардад фаромӯш. Чу наҳри шир ширин обшораш Лаби ширин канори ҷуйбораш...
Пирони рӯзгор, ки ҳазрати Ҳоҷиро дида ва ё аз бобо, би-биву бобокалонашон дар сифоти ӯ шунида буданд, мегуфтанд: марди назарбаланд, шуҷоъ, боғурур будааст. Бемуросо рӯ ба рӯ сухан мегуфтааст. Аз ин ҷиҳат дар ҳама ҷо бадхоҳ пайдо мекардааст. Шояд аз ҳамин ҷиҳат, бо вуҷуди он ки ҳангоми барҳаёт будан китоби ашъораш дар Тошканд нашр шуд, ба ҷуз дар «Тазкират-уш-шуаро»-и Мӯҳтарам дар «Намунаи адабиё-ти тоҷик» ва «Намунаҳо ...» низ номи Ҳоҷӣ ҷой наёфт. Худи ӯ низ ин ҳолати носозгорашро ҷо-ҷо ба қалам дода:
Зи дасти бетамизиҳои даврон зинда
дар гӯрам.
*   *   *
Мани Ҳоҷп бо дили нотавон чи кунам
шикояти ҳамгинон,
Ки зи заҳри наштари афъиён ба гурез ҳам
нараҳида ман.
Ва Ҳабибулло низ тақрибан ҳамин хел хуву хислат дошт.

Ҳарфи дил дар нуги забон, андешаашро, хоҳ талх бошад, хоҳ ширин, рӯйрост, ҷавонмардона мегуфт. Ва ин ба сараш моҷа-рову хархашаҳое ҳам меовард. Ана ҳамин Ҳабибулло баъди зиёрати хонаи деворҳояш кошикорӣ ва болору вассаҳояш бо намунаҳои нодири хат ва шоҳбайтҳо оро додаи Ҳоҷӣ, ки аз беаҳамиятӣ, балки аз бемаърифатии ҳамдиёрон харобу валан-гор шудааст, армону аламҳои ӯро эҳсос карда, бо номи «Хо-наи Ҳоҷиҳусайн» шеъри ҷонгудозе гуфт. Магар ин фоҷиаи бемаърифатӣ ва ношукрӣ нест, ки як ёдгории нодир ва нақши дасти ҳунарманди беназиру шоирро ҳифз карда натавонистем?
Дар ин деҳа
Фақат як хона нақшин аст,
Фақат як хонаро
Деворҳо пӯшида кошин аст,
Равоқу вассаҳояш
Лавҳаи Беҳзоду Мочин аст.
Ба меҳробаш чу дар авроқ
Тарҳи панди дерин аст.
Ба болораш хати бишкаста,
Бишкаста назарҳоро.
Дар ин ҷо санъати хаттот,
Пинҳон карда пайдоро.
Алиф бо қомати мавзун,
Асо   гашта Масеҳоро
Ва Бедил фош бинмояд,
Ба байте рози дунёро.
Ҷаҳонгардида  Ҳоҷп
Чун муаммо дар муаммо дид.
Амиру шайхро побанди ришва,
Макру савдо дид.
Бихонд илми нуҷуму
Тарҳи некп, фоли фардо дид.
Ба Восеъ хонд аҳсанҳо,
Чу он дасти тавоно дид.
Намуд иншо ба девораш,
Ба кошинҳои гулдораш,
Аз он табъи шарарбораш
Ғазаболуда ашъораш:
«Сад бор бадп кардиву ҳайфи ту наомад,
Некп чп бадп дошт, ки як бор накардп?»
Дар ин деҳа
Фақат дар хонае товуси ҳинду буд.
Дар ин деҳа
Фақат дар ҳавлие як сарви дилҷӯ буд.
Дар ин ҷо нолаи най буд,
Базму рақси оҳу буд.
Дар ин ҷо шеър буду ҳусн буду
Чашми ҷоду буд.
Дар ин деҳа
Кунун як хонае вайрона метобад.
Шикаста сақфу девораш
Магар бегона метобад.
Ба ҳар як вассааш
Шаҳмисраи фарзона метобад.
Харобу хаста чун сайёҳи
Дар афсона метобад...
Подомани қалъаи Балҷувон даме истодем. Беҳрӯз - писа-ри бузурги Ҳабибулло мошинро аз назар гузаронд. Се тан: ду мард ва як пиразан чанд қадам канортар лаби ҷуй нишастаанд. Муаллим Соҳиб Табаров, тасбеҳи каҳраборанг дар даст, аз мошин фуромада, асозанон ҷониби онҳо рафт. Ба ташвиш афтодам. «Ҳоло муаллим корнамоие нишон медиҳад», - гуф-там ба дил. Фурсате пас вай хашмгин баргашта башорат дод:
- Гуфтам, ки ба ҷои нишастан ягон кор бикунед, намеша-

вад? «Ин ҷо ғайри сангчини коре нест», - ҷавоб доданд. Ай мардуми ландаҳур, меҳнатгурез...
· Муаллим, табиат ба инҳо ҳама чизро муфт додааст: мева,
алаф...
· Тарафашона нагир, сафедашон накун! Бадбахтиашон ана
дар ҳамин аст! -   мегӯяд муаллим.
Ва бо ҳамин баҳсу мунозираҳо соати нӯҳи шаб ба Хова-линг- диёри чашмаҳои ҷӯшон, ҳавои хушу муаттар, боғзорони нопайдоканор расидем. Меҳмонҳоро чи хел ҷо ба ҷо бикунем?
Ба бинои ҳукумати ноҳия сар мезанем. Хайрият ҳама ин-тизоранд. Раиси ҳукумат, дӯсти деринаву қадрдонам Тоҷидди-ни Рауф бо ҳамон тамкин ва чеҳраи кушоде, ки мероси пада-ри бузургвораш бобои Абдурауф аст, моро гарму самимӣ пешвоз гирифт. Ва ба меҳмонсарои барҳавои боғ бурд. Дар оби зулоли чашма дасту рӯ шуста, яке ҳавои тозаву серун, дигаре ар-арҳои сар ба фалак ё осмони софу ситораҳои рахшонро бо ҳаяҷон меситоид.
-
Чӣ қадар тавонед, нафас бикашед. Ҳавои ин ҷо доруст.
Чангу ғубори ифлоси шаҳрро аз шуш берун мекунад, - гуфт
Аскар Ҳаким.
-
Осмона тамошо бикунеду ситораҳои рахшона! - ба гӯш
мерасид овози пурҳаяҷони Гулназар. - Эҳе, даст дароз бику-
ну ситора бигир...
Муаллим Соҳиб Табаров ҳанӯз дар идораи ҳукумати ноҳия дафтари ғафси 96 варақа талаб карду хома. Кормандони соҳаи савдо ба чор тараф давида, ниҳоят ду дафтар ва чанд хомаи худнавис ёфтанд. Муаллим дарҳол ба иншои сафарнома шурӯъ кард. Ман ба ғайрату заҳматписандии эшон аҳсан ме-хонам.
ШАБУ ЁДИ ҲАБИБУЛЛО
30.06.1995
Субҳи зарандуди Ховалинг. Шаб ҳама шаб Ҳабибулло пеши назарам буд. Эҳа, агар ӯ то ба имрӯз сиҳату саломат мерасид ва дар ҷашнаш ҳузур медошт, қиёматро қоим мекард: ховалин-гиҳо ба по мехестанд ва шоири 50-сола ҷигарбанду вассофа-шонро бо чӣ ҳангомае истиқбол мегирифтанд. Чаҳ-чаҳи мур-ғон аз оғӯши боғ, хомӯшии роздору пурнафосат. Боғ диламро ба сайр мекашад. Зарари зиндагии пурмоҷаро ба ин боғ ҳам расида. Дарахтон чандон навозишу меҳрубонӣ надида. Ҳайф. Дар оби зулоли чашма дасту рӯ мешӯям. Чашмаҳои Ховалинг манбаи илҳому ифтихори Ҳабибулло буданд. Ном ба ном дар куҷо будани чашмаҳоро медонист. Гардиш дар пайраҳаи бо-рики байни дарахтон. Ана тут. Ниҳоли тути рахшак. Сар ба навда дар ҳосили гулобӣ ғарқ аст. Як каф чида ба даҳон мепартоям. Ваҳ, аз шираву ширинӣ гулӯям месӯзад. Ва боз Ҳабибулло пеши назарам меояд. Ӯ тутро дона-дона не, каф-каф мехӯрд ва аз сари шавқ нидо мекард: «Хокта булапум Ховалинг, ба ин тутҳоте!...»
- Ин хел ҷо дар ихтиёри ягон пирамарди хуҷандӣ, фарғо-нагӣ ё самарқандӣ мебуд, гулистон мешуд, - овози баланди муаллим Табаров маро ба худ меорад. - Боғбонаш ба дараҷае коҳилу ландаҳур будааст, ки ҳатто шохҳои хушка барои ҳезум намебурад... Афсӯс... Пеш кардан лозим!
Назари танқидӣ ба ҳама чиз хоси муаллим аст. Аз эрод-ҳояш ҳаловат мебарам. Ва нуктагирияш ҳақ бошад ҳам, ба мардум намефорад. Ба қавле, «сухани ҳақ ба гӯши ҷоҳил чун тири сӯзон мерасад». Ва онҳо аз пеши роҳи домулло мегуре-занд. Ин ҳам боиси озору шикояти муаллим мешавад.
Баъди нонушта даста-даста ба сайри Чилчанори таърихӣ, ки дар ашъори Ҳабибулло бо ҳар ранг: нишони таърих, рамзи ғурур, пойдорӣ, фазои мусоиди бозигоҳи айёми кӯдакӣ, мисли

Тарзан ва ё дорбоз аз шохе ба шохе ҷаҳидану гузаштан ва ё макони ифшои ишқу розҳои ҷавонӣ ёд мешавад, баромадем.
Гӯиё бар навдаҳои нуқрафоми Чилчанор, Ҳамчу Тарзан меҷаҳему дорбозп мекунем. Рӯзқои ид андар пойгаҳ чобуксавор, Бо калонсолон баробар асптозп мекунем.
Сари роҳ нимпайкараи ҳоло латтапечи Ҳабибуллоро ба муаллим нишон дода гуфтам:
· Оянда нимпайкараро ҳо дар он чаман хоҳанд гузошт.
· Ҳайкали Вализодаро дар куҷо мегузоред?! - тунд пурсид
муаллим.
· Ҳайкал созанд, ҷояшро меёбанд, - посух додам ва афзу-
дам. - Ҷо бисёр, ба ҳама мерасад...
Такудав ва ташвиши роҳбарони ноҳия зиёд аст. Раҷабгул Назарова - муовини раис оид ба қисми фарҳангии ноҳия, масъули ҷашн, рӯяш арақшору арғувонӣ, карор надорад. Ҳола-ти ӯ ба ҳама маълум: ин маърака баъди ҷашни 100-солагии шӯриши Восеъ дуюмин имтиҳон аст, имтиҳони назокати меҳ-мондорӣ, маъракаороӣ, намоиши ҳунар. Ва бандаро, ки ба гуфте, ба як почаки гӯсола шарикам, нангу номуси диёрдорӣ андак-андак гӯшмол медиҳад. Ва боз ман назди рӯҳи Ҳабибул-ло қарздор ҳастам. Воқеан, аз нимаи дуюми соли 1965 ман бо Ҳабибулло бештар ошно шудам. Вай он вақт шоири аллакай намоён, гули сари сабади маҳфилҳо, донишҷӯи курси охирон, эркаи донишгоҳ буд. Дар ҳуҷраи алоҳидаи хобгоҳ мезист ва нозашро устодону донишҷӯён мебардоштанд. Маъмурияти факулта барояш чунон шароити зист омода кард буд, ки дар баробари таҳсил эҷодиёташ пеш равад. Ва дар маҳфили ус-тод Тилло Пӯлодӣ ӯ роҳбар ё ба таъбири шӯхиомези дониш-ҷӯён маликушшуаро буд. Як ҷавони чарс, оташниҳод, олуф-таву зебо, шӯху бебок ва дастпечу дидадаро, аллакай соҳиби
маҷмуа (бо фотиҳаи адиби забардаст Сотим Улуғзода!), аз барори таҳсил, кушоиши корҳои эҷодӣ сармаст, парвои дунё надошт. Ба ӯ ҳасад ҳам мебурданд. Охир бо он сари ҷавонӣ гоҳ-гоҳе ҳамнишину ҳамсӯҳбати мардони бузурги олами адаб: М. Турсунзода, С. Улуғзода, Б. Раҳимзода, Ғ. Мирзо, М. Қано-ат дар рӯзномаву маҷаллаҳо ашъораш тахта-тахта чоп мешуд ва аз ҷониби аҳли накд баҳои хуб ҳам мегирифт. Ба болои ин, роҳбарони ноҳия ва шахсони намоёне ба суроғаш меомаданд. Аз тариқи радио ва телевизион қариб ҳар моҳ сӯҳбату шеър-хониҳояш пахш мегардид. Ин хел бахту барор ба кам андар кам ҷавони эҷодкор даст медод ва донишҷӯён ӯро хуштолеъ меҳисобиданд.
Маро Ғоиб Сафарзода, ки чанд сол пеш ин донишкадаро хатм карда буд, бо Ҳабибулло шиносонд. Ӯ аз ман ду сол бузург буд, вале аллакай хатмкунанда. Ин маро дар ҳайрат гузошт: магар аз панҷсолагиаш ба дабистон рафтааст? Албат-та, табиати Ҳабибулло дигар буд. Вай мисли чашма меҷӯшид ва баъзан шабеҳи рӯди хурӯшон дар худ намеғунҷид. Ва нар-мтабиатии ман хушаш намеомаду гоҳе эътирозомез мегуфт:
- Чусту чолок бош, сағира! Ин ҷоро Душанбе меган, ҳаққи худата соҳиб нашавӣ, таги по мемонӣ...
Баъзан аз рафти таҳсил ва маишату зиндагиам мепурсид ва тавсия медод, ки бештар асарҳои классикҳоро бихонам. Бо умеди ваъзгӯии устодон рӯз кӯр накунам. Ва ё номаҳои аз аскарӣ барояш фиристодаи Лоиқ Шералиро мутолиакунон бо шавқаз истеъдоди баланду тавоноии ӯ ҳарф мезад. Вай «Сав-тҳои форсӣ»-и Сергей Есенинро дар тарҷумаи Лоиқ ба мо бахшид. Ин меҳрубониҳои Ҳабибулло барои донишҷӯи соли аввал хеле гап буд. Умуман, Ҳабибулло дар баробари шоирӣ нисбат ба ҳамсабақҳояш боз бартариҳое дошт: забони руси-ро хуб медонист ва доираи мутолиаву ҷаҳонбиниаш васеъ буд; бо хатти ниёгон осори ҳамзабононамонро зиёд мутолиа ме-кард. Ёдам меояд, ки ӯ чӣ хел бо муҳаббат девони ашъори

устод Халилуллоҳи Халилиро ба ман нишон дода, аз он по-раҳое қироат кард.
Баъди супоридани имтиҳонҳои нимсола ба аёдати падару модари пир ба деҳа рафтам, то онҳоро шод намоям. Аммо падар дар бистари беморӣ мехобид. Ранги рӯяш заҳир, мадори хес-тан надошт. Ҳафтае сари болинаш бемордорӣ кардам. Сипас бо исрори қиблагоҳ роҳи Душанберо пеш гирифтам. Дар хаё-ли мани содда сари вақт ба дарсҳо расидан аз бемордории падар муҳимтар намудааст. Ва барои ин рафтори бачагона то ҳанӯз худро маломат мекунаму хиҷолат мекашам. Чунки баъ-ди як ҳафтаи таҳсил хабари марги падар омад. Бо азобе ба деҳа расидам, лек ҷанозаи падарро дарёб накардам. Ва ин доғ то ҳанӯз ҷигари маро кунд-кунд месӯзад. Ғамноку дилҳазин баргаштам ва аҷиб ин ки пас аз ҳафтае азодорӣ ягона шиму пиҷаки нимдоштамро шабона дуздиданд. Ҳамкурсон аз ин воқеа дар ҳайрат монданд: охир дузд ба либосҳои наву муди дигарон даст нарасонда, чизҳои обшуста ва арзонбаҳои маро бурдааст. Аз афташ, ин ҳодисаи ногувор ба болои ғаму андӯҳ сад калтак гашт, ки дилам танг шуд ва назди Ҳабибулло раф-та роз гуфтам. Баръакси чашмдорам қиёфаи ӯ якбора ҷиддӣ шуд (ба ростӣ, ӯро ба ин хел ҳодисаҳо бепарво меҳисобидам). Вай пас аз андешае коҳишомез гуфт:
-
Чӣ хел дуздиданд? Чаро бепарво хобидӣ? Гуфта будам,
ки ҳушёр бош, ин ҷо Ховалинг нест.
Ман гунаҳкорона дам назадам.
· Э, бало ба пасаш, - бо чеҳраи хандон боз гуфт ӯ ва хам
шуда, аз таги симкат ҷомадонеро кашида баровард ва онро
кушода, як пиҷаки сип-сиёҳро гирифта ба ман доду афзуд. -
Бипӯш... Пул дорӣ?
· Каме ҳаст...
· Нағз. Як шими хушрӯ бигиру бо ин пиҷак бипӯш. Ҷои
хондан дур нест-ку. Ҳангоми барфу борон чӯҷадавак ба дарс
меравӣ...
Ман андешаманд, кастум дар даст, аз ҷо бархестам. Ҳаби-булло, ки акнун аз тиреза ба берун менигарист, якбора баргаш-ту таъкид кард:
- Лекин ин воқеаро ба хонавода ё хешон нагӯ. Хуб нест. Мегузарад...
Он зимистон дар Душанбе барф як маротиба меҳмон шуд, барфи тунук. Баҳор низ нарм омад. Вале, аз ҳама муҳимаш, ман дар сари қавл устувор истодам ва то хатми донишгоҳ аз он воқеа пеши хешон лаб накушодам.
Қатори мошинҳо ба мавзеи Садбаргҳо, ба маконе, ки мис-ли тахт ҳамвору баланд аст ва водии Ховалинг то дуриҳо чун дар кафи даст аз ин ҷо менамояд, равонанд.
Сари роҳ мардуми ҳар деҳ бо сӯзаниву қолӣ хонаҳои рамзӣ сохта, рӯи кату хонтахтаҳо дастархон густурда, онро бо фати-ру кулчаҳои гуногун ва косаҳои пури ҷурғоту саршир, пиёлаҳои пурмаскаву асал ва меваҳои рангоранг оро дода. Ҳар як хон аз дигаре афзалият дорад. Хонандагон бо гулдаста ва суруду мусиқӣ пешвоз мебароянд.
Аммо дар мавзеи Садбаргҳо - хоҷагии навтаъсисе, ки номи Ҳабибуллоро дорад, шукӯҳи истиқбол дучанд меафзояд. Из-диҳоми мардум меҳмононро гулборон мекунад. Рақсу шодии мизбонону меҳмонон бо ҳам омезиш меёбад. Худоё, рӯзҳои сиёҳу фоҷиабор мардумро чи қадар дилгиру ташнаи дидор ва пазмони сӯҳбатҳои гарму нарм карда. Хурду бузург ба қадри ҳар як лаҳзаи хуш мерасанд. Худи Ҳабибулло ҳамеша пайван-дгари дилҳо буд ва рӯҳаш имрӯз пиру барноро аз дуру наздик ба ҳам овард. Ин фоли нек ва кушоишест дар таҳкими сулҳу сафои меҳан. Воқеан, ховалингиҳо гила мекарданд, ки баъди Ҳабибулло омаду рафти адибону олимон ба ноҳия кам шуда-аст. Ҳабибулло соле як-ду маротиба шахсони маъруфро ҳат-ман ба Ховалинг меовард, ҷойҳои таърихӣ ва хушманзараро нишонашон медод, мардумро ба меҳмонон мешиносонд. Устод Бозор низ хеле баъд дар сӯгворие ба марги Ҳабибулло ба ин

маъни ишора карда:
Хабари рӯи ҷаҳон ҳар соат, Гирд гардад ба сарам чун гирдоб. Лек аз он дам, ки Ҳабибулло нест, Ман надорам хабаре аз Кӯлоб.
Ва инак, суханварону ҳунармандони маъруф, мухлисони шеъру сухан ба ин ҷо рехтаанд. Ва адибони хатлониро меби-нам, ки ёру ошноро ба оғӯш мекашанд, рақси гулдухтарон чӣ? Ҳуру фариштаҳое бо пироҳану сарандозҳои гулдузӣ, чашмҳо хумор, гӯё касеро намебинанд, озодона, чӣ қадар маҳин ва фаттону дилнишин бо нозу карашмаҳои мавзун арғушт мера-ванд. Аз аввал то охири деҳа пеши дарвозаи ҳар ҳавлӣ шабеҳи намоишгоҳ аст, деворҳо бо сӯзаниҳои рангоранг гулпӯшанд, хонҳо бо анвои хӯрданӣ ороставу пероста, пиру барно бо чеҳраҳои хандон меҳмонони азиз, ёрони Ҳабибуллоро хуш омадед мегӯянд. Ман ҳарф зада наметавонам. Ёрои овоз ба-ровардан надорам: дар лабам ханда, дар чашмонам ашк меҷ-ӯшад. «Э сағираи Ҳабибулло, - нидо мекунам дар дил, - кош ҳозир мебудиву ин шӯру ҳангомаро медидӣ. Ҳамааш ба хоти-ри шеъру истеъдоди туст». Ва чеҳраи офтобии ӯ бо лаби чун ҳамеша ҳангоми табассуми роздор як каме ба каҷӣ моил ва нигоҳи беғашу шараррезаш пеши назар, овозаш ба гӯш меояд:
- Э сағира, гуфта будам:
Афсӯс гаҳе зиндабузургон нашиносем, Он вақт шиносем, Ки пурсанд, куҷо шуд?
Оре, ба ёди устод Вализода гуфта будӣ ин гапа ва хеле баҷо. Лек хилқати инсон аз азал ҳамин аст. Ва боз бо ин андарз гуноҳашро пардапӯш ҳам мекунад:   «Қадри неъмат баъди
завол...»
- Э парво накун, сағира, - бебокона посух медиҳад ӯ ва дасте дар киса, лаб пури ханда меафзояд:
Байни амвоҷи заминему само, Ману дил киштии дарёгузарем. Мо дусад бор зи нав зинда шавем, Гар дусад бор зи дунё гузарем.
«Ин ҳам дуруст! -личирос мезанам ба худ. - Кош ... ҳозир зинда мебудиву ин тантанаро медидӣ, ба худо, ки мегуфтӣ: хокта булапум...»
Дар ин ҳайат устод Ғаффор Мирзо намерасад, ки понздаҳ сол пеш ба ҷанозаи Ҳабибулло ба Ховалинг омада буд. Ҳоло мардум аз ҳузур надоштани ӯ гила карданд. Ба ӯ аз ҳама пеш худам даъватнома додам. Вале ба омадан неву нестон кард. Гуфт, ки пеши киҳо меравам... Гапи мегуфтагӣ ҳам надорам. Не, дар дили устод гапҳо зиёданд. Аммо дилаш озурда ва аз ҳама мондааст. Ӯ, бо таъбири худаш, фарзанди ҳукумат аст ва дар зиндагӣ меъёр ва ҳақиқати худро дорад. Ва бо ҳама истеъдоду заҳмати зиёд «бебарорӣ»-и ҳаёти шоиронаи ӯ аз забони тез, зӯъмӣ, ёғигариву сарнофарорияш сарчашма гириф-та. Чанд рӯз пеш устод шеъраке хонд дар бораи дарахти пиру фатароти тути пушти бинои Иттифоқи нависандагон. Шеър аз дувоздаҳ мисраъ иборат аст ва ташбеҳу истиораҳои пуррамз дорад. Воқеан, дар танаи ин дарахт садҳо захми дами тешаву табар ба чашм мерасад. Вале ин фоҷиа ва ҳоли табоҳи дарах-ти пирро танҳо устод Ғаффор дақиқ дидаасту мо не. Ана он шеър:
Дур не, дар пушти Қасри шоирон,
Бар лаби як вақт гӯё ҷӯи об.
Як таҳамтан тути пир истодааст,

Ҳайкали таҳқиру ҷони дар азоб. Ҳар саҳар гӯё саги девонае, Аррадандоне, табар-ашке базӯр, Пораеро меканад аз ҷисми ӯ Бо усули нотавони носабур. Не, барои куштани ии гурди пир, Гиру дори саг намеояд ба кор. Одаме лозим варо кушад ҳалол, Ҳамчу  қурбонп, ки дар пои мазор.
Баъди мутолиаи ин шеър Ғаффор-муаллим бо ришханд гуфт:
Худо ба ман забон доду дигар ҳеҷ чиз... Дилам дар сина лағжид. Бархестам.
· Ба мардум чӣ бигӯям?
· Салом... Дигар ҳеҷ..
Аз рӯи лаълӣ се-сор дона себу купсултон мегирам:
· Купсултонҳои Ховалинг... - гуфтам.
· Ҳа, ниҳолҳора аз Ховалинг оварда буданд. Намедонам
ҳоло он ҷо ягон ниҳоли купсултон монда бошад ё не, - посух
дод ӯ ва маҷбур боғаш дароварда, як халта мева чида дод, ки
барои бачаҳои Иттифоқ барам.
Маҳфилоро Аскар Ҳаким аст ва ҳунарманди ҷавоне бо номи Ҷумъахон бо шеваву сабки Давлатманди Хол хеле дилнишин суруд мехонад, духтаракон бо арғушти ҷаззоб давраро гарм месозанд.
Овози сархушонаи Гулназар ба гӯшам мерасад:
-
Мардум, Ҳабибулло ин базму самимияти шуморо медид,
аз шодӣ қад-қад парида мегуфт: «Хокта булапум, Ховалинг!»
Май ба шумо мегӯям: «Мардум, ман ин хоки шумора булапум!»
Дар дил алам дорам. Чашмонам намнок аст. Мекӯшам ба ҳампаҳлуҳоям нанигарам ва ҳарфе назанам, то ҳоли табоҳам-ро пай набаранд. Овозам меларзад, буғз гулӯямро фишурда
аст. Барои Ҳабибулло менолам, ки байни мо нест. «Чаро бар-маҳал худро қурбон кардӣ, эй сағира, ай ҷону ҷигари Ховалинг!» Барои ин мардуми дилкушод ҳам... Дар ин айёми мушкилу тангдастӣ чи ҷашне оростаанд. Шояд устод Ғаффор барои ба ин ҳолати ногувор наафтодан худро канор кашид.
Абдураҳмон Абдуманнонов ин нуктаро ба ман гӯшрас мекунад. «Офаринашон! Дар   ин замон дигар чӣ мехоҳӣ?»
Лаҳзаҳои ҳассосу зебо зиёданд. Бисёриҳо афсӯс мехӯранд, ки истеъдоди нодири Ҷумъахон дар ин кӯҳистони дурдаст бетарбия мемонад ва ҷузъиёти аҷиби рақсҳои бебокона, караш-маҳои малеҳи духтарони деҳот, ки яке ба дигаре шабоҳат надорад, ба наворе сабт намешавад.
Ин оғози ҷашн аст. Меҳмонон бо табъи хушу болида дар ҳавои суруду мусиқӣ ва кафкӯбӣ сӯи Ховалинг раҳсипор ме-гарданд. Дар рости ҳар як русто хурду калон онҳоро бо гулу нону намак ва рақсу суруд истиқбол мегиранд. Дастаҳои ҳуна-рии мактабҳо аз ашъори Ҳабибулло суруд мехонанд, духтара-кону писаракони дустрӯ адибони аз ин пазироӣ сархушро ба давра мекашанд. Ман мекӯшам, ки кам таваққуф бикунем, то битавонем аз рӯи барнома ба зиёрати оромгоҳи Ҳазрати Сул-тон бирасем. Воқеан, солҳост, ки ба онҷо нарафтаам.
· Не, биродар, - эътирозомез мегӯяд Усмон Назир. - Мо ҳақ
надорем аз назди ин мардум зуд бигзарем. Чӣ қадар интизорӣ
кашидаанд. Аз рӯи одоб нест!..
· Ҳатман меистем. Барои эҳтиромашон. Лек ба гап дода
нашавем. Хоҳиш мекунам... - мегӯям ба ӯ.
· Биродар, инҳо ташнаи сӯҳбатанд. Шеърҳои Ҳабибулло-
ро мехонанд. Онҳоро гӯш накардан вубол аст.
· Фурсат танг аст, вагарна дил кандан мушкил. Агар то
Ховалинг даҳ деҳа бошад, даҳ маротиба ҳамин хел пешвозу
гусел пеш меояд. Вақтро ба ҳисоб гиред...
Ноилоҷ рости ҳар хиргоҳу базмгоҳ қатори мошинҳо меис-танд ва меҳмонон бо исрори мизбонон ҳаққи нону намак ме-

шаванд, аз нозу неъмат чошние мегиранд ва нушобаву шар-бат мечашанд. Дӯсти шоир ва донишманди мо Усмон Назир бо ҳаяҷон дар ҳузури одамон дам ба дам аз ман мепурсад:
-
Чаро мегӯянд, ки кӯлобиҳо зӯъманд? Ман ин ҷо ягон одами
дуруштро намебинам. Ин хел ҷӯшу хурӯш, меҳрубониву сами-
миятро дар куҷо меёбӣ? Дар ин замони бемаънӣ олиҳиммати-
ву сафоро бин. Ба худо, ки Ҳабибулло ҳузур медошт, девона
мешуд.
Нӯши ҷон созед, ҳар чи нӯш бод, Иди наврӯзист дидори шумо. Зинда бодо бонгҳои нӯшбод, Дил хумори шаҳди гуфтори шумо.
-
Хуб гуфтааст! Э Ҳабибуллое, - пичирос мезанам ва ба
ҷамъи дӯстон чашм медавонам. Аскару Абдураҳмон, Гулназа-
ру Саидалӣ аз рафти ҷашн қаноатмандӣ изҳор мекунанд. Устод
Соҳиб Табаров, Ашӯр Сафар, Ҳадисаву акаи Абдуфаттоҳ ва
Шоҳмузаффару Шариф Шараф аз дидорбинӣ ва сӯҳбатҳои
сарипоӣ бо мардум хушнуданд. «Илоҳо, ҳамааш хуб бигзарад»,
- мегӯям дар дил. Ва роҳи Мазорро пеш мегирам. Роҳеро, ки
ҳам Ҳабибулло ва ману чанде аз дӯстони мо борҳо пиёда тай
кардаем. Борҳо кафи пойҳо аз теғи сангҳои ин роҳ кӯфтаву
хуншор шудаанд, то ҳанӯз лаззат ва дарди ширини ба по
халидани неши хори ин ҷодаро эҳсос мекунем. Ва ташаккур
мегӯям ба сангҳои диёр, ки бо зарби худ моро аз хоби кӯдакӣ
бедор карда, сабру иродаи сангинамон бахшиданд.
Дар базми наврӯзии умр Як лаҳза гул бӯидаем. Аз сангҳои кӯҳсор, Мо нармдил рӯидаем.
Оре, аз неши хорҳо низ сипосгузорем, ки қатра-қатра хуни моро ба хоку гили диёр сириштаанд. Ва метапад дар қалби ин хок хуни тифливу наврасии мо.
То Мазор роҳу пули хубе сохтаанд ва хатти барқ низ ка-шида. Ин ҳамаро шод мегардонад. Охир, нишонаи ободист.
Аз пайроҳаи шинос, аз зери дарахтони азим ба дили ҷан-галистон - сӯи марқад меравем. Насими серун ва хушбӯ ма-шомро муаттар месозад. Сояи дарахтони анбӯҳ, ки сар офтоб-ро намебинад, накҳати гулу гиёҳ, хониши булбулону мурғон ва оромии пурҷозиба касро мутеъ ва дилбохта месозад.
· Баҳ-баҳ, чӣ бӯи хуше, як гӯшаи биҳишт... - оҳиста мег-
ӯяд касе. - Ана, ҷои орому мана ҷои истироҳат. Бузургвор
беҳуда ин ҷо манзили охират интихоб накардааст.
· Биҳиште дар рӯи замин! Чашмаҳоро бинед.
Нигоҳам аз баландӣ рӯ-рӯи оромгоҳи бузургвор мелағжад: чӣ хубе, онро хеле ба низом даровардаанд; сангдевор, дарво-заи нав сохтаанд, алаф, хасу хошок ва чӯбу чахси зиёдатиро тоза кардаанд.
Меҳмонон бо навбат аз оби зулоли чашмаҳо, ки ҳар яке ном дорад ва Ҳабибулло дар шеъраш «Чорчашма» онҳоро тасвир кардааст, ташнагӣ мешикананд.
•   Чорчашма,
Чорчашми интизори кӯҳсор... Чашмаи Бахту Муроду Чашмаи Меҳру Шифо...
Дар ин шеъри Ҳабибулло шаҳомату бузургии ин мӯъҷи-заҳои табиат, ки асрҳо боз зиёратгоҳ ва макони арзу ниёзи мардум мебошанд, бо муҳаббату самимият ситоиш меёбанд. Ва ҳоло мебинем, ки даста-даста ҷавонон аз чашмаи Бахт -бахт, аз чашмаи Мурод - мурод металабанд ва ба орзуи дар дил афрӯхтани шӯълаи меҳр сари чашмаи Меҳр менишинанд,

ранҷурон бо умеди ёфтани Шифо аз чашмаи Шифо об нуши ҷон мекунанд. Воқеан, аз оби яхосо сарди ин чашмаҳо ҳар қадар бинӯшӣ, дарди гулӯ ё нохушиеро эҳсос намекунӣ. Баръакс, дар вуҷудат роҳат меафзояд, иштиҳоят мекушояд, табъат болида, хотират осуда, рӯҳат сабук мегардад. Меҳмонон баъди соате сайру фароғат бо дили кашол, лек табъи хуш баргаштанд. Аз рӯи барнома боз маҳфиле онҳоро интизор аст.
Дар саргаҳи шаҳраки Ховалинг дар чойхонаи Петров (рӯҳаш шод бод, аз дӯстони Ҳабибулло буд ва барои ободонии ноҳия талошҳо варзид) директори хоҷагии ба номи Абдулхайр Қоси-мов, намояндаи Маҷлиси Олӣ Давлат Бозоров хони зиёфат оростааст. Суханрониҳо, муколама, баҳс, рақсу суруд ва гоҳе ранҷишу ноз... Вале, дар ҳама ҳолат, сӯҳбат перомуни шах-сият ва эҷодиёти Ҳабибулло шира мебандад. Ва номи сухан-варони намоёни миллат Турсунзода, Раҳимзода, Вализода, М. Қаноат, М. Шералӣ, Лоиқу Гулрухсор вирди забонҳо мегардад. Ногоҳ ба камина низ навбати сухан расид.
Аз ҳамаи суханварони зиндаву зинданоми Хатлонзамин маъзарат мехоҳам, - гуфтам, - Ҳабибулло бештар сазовори чунин ҷашн, тантанаву эҳтиром хидмат кард. Ва ин ҳам ҳақиқати талх аст, ки дар зиндагӣ чандон меҳру шафқат надид, ӯро нафаҳмиданд ё фаҳмида натавонистанд. Дар лаҳзаҳои мушкил мададаш ба бисёр шахсони аз худаш бузургу ҷавон расид, аммо номеҳрубониҳо, таҳқиру қадрношиносиҳо дид.
Дар роҳ фитодаро мададгор шудам, Бар дида нишондаму парастор шудам. Хори раҳи ӯ чида еофил мондам, Дар роҳ фитодаму худам хор шудам.
Вале ба табиати Ҳабибулло ғарибнолӣ ва ё хушунату кинаварзӣ хос набуд.
Мардум аз мардумшиносп панд
мегӯянд боз,
Лек ман фориг аз ин афсонаи деринаам. Дар дилам набвад барои дӯстон пӯшида роз, Ошкоро обшорам, покаму бекинаам.
Ва ё
Додааст бар ман табиат бачагии ҷовидон, Дар хаёлам ин ки бошанд одамон
монанди ман.
Бачагиямро кунам тақсим ба пиру ҷавон, То ҳама монанд шӯху меҳрубон монанди ман.
Ва ё
Чу ҳавои баъди борон Дили безубор дорам. Ба ҷаҳони орзуҳо Ҳама дам баҳор дорам.
Албатта, ӯ қонуни дурушту бераҳмонаи зиндагӣ ва кирдо-ри зишти инсонҳо «Ба хубӣ - бадӣ»-ро амиқ дарк мекард, лек некӣ ва хайрхоҳиро чун рукни ҷавонмардӣ авлотар медонист. Воқеан, бачагӣ олами зебо ва шодоби Ҳабибулло аст ва дар бисёр шеърҳояш ҷӯшу хурӯши ин айём зевари ороиш мебошад. Чун ман гоҳе аз кӯчаҳои гузари Сари Мазори шаҳраки Ховалинг қадам мезанам, ҳамеша пеши назарам писараке зардина, ба-ғайрат, чусту чолок, сарлуч, побараҳна, лабаш як каме ба каҷӣ моили пурханда, ҷабинаш ва либосҳояш хоколуд, чашмони сабзтобаш барқпошу аз ҳавасу орзу лабрез, аз гулгардише пайдо мешавад. Ӯ Ҳабибуллои азиз аст. Ман ӯро пешвоз мегираму ӯ маро. Ба ростӣ, маҳз Ҳабибуллои шоир тавонист дару дарвозаҳои дили мардуми моро ба рӯи дӯстони суханва-ру пурҳунари дуру наздик васеъ кушояд: онҳоро ба кӯлобиву

тарзи рузгорашон шиносонад. Часпу талошаш бар он буд, ки фарзандони номдори дигар минтақаҳои Ватан ба зодгоҳи ӯ биёянду бо чашми худ ҳунару истеъдод, ҳиммату ҷавонмардӣ, манзараҳои аҷиби ин гӯшаро бинанд, лаззат баранд. Охир, ин минтақа ва мардумаш ба ошноиву дӯстдоштан меарзанд. Ва боз меҳр дар чашм, гуфтаанд. Омаду рафт ва шину хези шахсиятҳои фарҳангӣ аз қадим беҳтарин омили сарсабзии ниҳоли дӯстӣ ҳисоб меёбад. Ҳабибулло дар пайванд кардани риштаи дилҳо устухон надошт, балки устод буд.
ПЕШ-ПЕШИ ХУРШЕД
1.07.1995.
Субҳи зебову ором. Мурғон аз дуру наздик ба гӯши боғи хоболуд навои бедорӣ мехонанд. Сапеддорони булуртан, пе-чида ба либосҳои ҳарири сабзфом, шабеҳи арӯси раҳпо хом-ӯшу андешаманд метобанд. Чашм ба роҳи боданд сапеддорон. Боде нарму шӯх мебояд, то зару зевар ва зулфакони онҳоро шоназанон бинавозад, ба нафаси атрогин ба гӯшашон ҳадиси ишқхонад. Дар ин лаҳза мебинед, ки чӣ хел дарахтон аз олами сукути пурроз якбора раҳида, бо карашмае хамёза мекашанд ва ҳар барг бо лаҳне гӯшнавоз суруди субҳи навро мехонад. Ва Ҳабибулло дилбохтаи ин лаҳзаи пурсафо, шефтаи ин манзараи ҳаловатбахш, борҳо аз сари шонаи Чилдухтарон бо шукӯҳу шаҳомат пеш-пеши хуршед мисли шир дамидани суб-ҳро пешвоз мегирифт.
Ман ба умеди ҳамон рӯзам, ки боз Аз гиребони саҳар во мешавад. Ман ба умеди ҳамон субҳам, ки боз Орзуи тоза эҳё мешавад.
Шаббода тамоми шаб бо баргҳои дарахтон роз гуфту бозӣ
карду рафт ва акнун тамоми мавҷудоти олам сар ба гиребони шакархоб ниҳода. Ва дил мехоҳад, ки оромии боғи дилкушоро чизе барҳам назанад. Аммо... бачаҳо як-як аз меҳмонхона берун меоянд; дар сар хумор ва ҳоли раҳмовар доранд. Сӯи дарахти шоҳтут мешитобанд, то тафси дилу ҷигар бо шираи тут бишинонанд. Мизбонон низ шитобон мерасанд ва моро меогоҳонанд, ки хони субҳона дар зодгоҳи Восеъ - Дараи Мухтор омода аст. Ба ҳоли онҳо раҳми кас меояд. Охир, дар ин айём, ки мардум аз моҷарову кашмакашҳои харобиовар ҳанӯз ба худ наомадаанд, меҳмондорӣ чӣ қадар мушкилу ташвишовар аст.
Ба Дараи Мухтор - зодгоҳи Восеи шуҷоъ, ки номаш чун марди озодихоҳ ва диловар кайҳо дар таърихи миллат сабт гардида, ҳуснбахши роман ва шеъру достонҳои адибони за-бардаст аст, роҳ пеш мегирем. Ҳабибулло низ дар ашъораш борҳо бо ифтихор аз Восеъ ёд карда:
Ба Восеъ хонд аҳсанҳо Чу он дасти тавоно дид...
Ва ё
Ба мардум, рӯҳи Фирдавсп, мадори тоза
бахшидп, Ки Восеъ сарнагун бинмуд мири
балҷувониро...
Сари кӯҳи Сурхсақова аз нурҳои офтоб бо маром зарҳ-алпӯш шуда. Омезиши шӯълаҳои хуршед бо рангҳои гулу гиёҳ. Пода аз пасаш чанги тунук бардошта, қад-қади рӯд ба чаро равон аст. Вале Дараи Мухтор ҳанӯз дар сояи кӯҳ ғунуда. Мошинҳо аз дарвоза ба боғ ворид мешаванд. Ва боз биҳишти дигаре аз бағали дара пеши назар ба ҷилва меояд. Дарахтони гелос саросар алвонпӯшанд, ниҳолони тути рахшаку музаф-

фари ба қавле «ана ман» гуён чашмак мезанад: шоху навдаҳои себ, ноку олу ва олучаву зардолу аз пурборӣ сар ба замин месоянд. Аммо ду чанори таҳамтани Восеъ, шоҳидони гирудор ва пирӯзиву нокомии соҳибашон, болотар аз ҷувозхона бо шукӯҳу азамате ба сукут рафта, гӯё аз чӣ қисса оғозидани сарнавишти талхи мардумро таҳаммул мекунанд. Ба вусъати Дараи Мухтор назар афканда, тозакориву созандагиҳоеро дида шод мешавам. Роҳравҳои ду тарафашон гулзор, ҷувозхона, кундаи ҷувоз, санги осиёи дастӣ, кӯзаву дос, панҷшохаву юғу сипор, чахдегу чахчӯб... ҳама нишонаҳои гӯёи таърих.
Нимаи аввали солҳои 70-уми асри гузашта се шабу рӯзро бо Соҳиб Табаров, Раҷаб Мардон ин ҷо бо набераи Восеъ бобои Камол (ҷояш ҷаннат бод!) гузаронида будем. Дарахто-ни ин боғ ҳама дастниҳолони он пирамарди ботамкин, хушфа-росат ва накӯкоранд. Ман акси бобои Камол пеши назар аз таҳҷои хонаи Восеъи қаҳрамон сӯи чашмаи Чир-чирак шитоф-там. Ва аз дилам гузашт, ки ин замин, он ҷангалаки рӯ ба рӯ ва ин чашмаи Чир-чирак низ шоҳиди чӣ қадар воқеаҳои муд-ҳиши таърихианд: хомӯшанду розҳои ниҳон доранд. Дар сояи ин чанорон чӣ қадар ёғиёни шердил, ёрони бовафои Восеъ нишаста сирри дил гуфтаанд. Ҳабибулло аз ин макон ва сафарҳояш бо устод Сотим Улуғзода ба деҳаҳои атроф чӣ қадар аҷиб ва бо муҳаббат ҳарф мезад.
Лаби чашма ҷо-ҷо кӯзаҳои қадима, офтоба, табақу косаҳои аз чӯби чормағз тарошидаро дида, дилам гум мезанад. «Хай-рият, - мегӯям дар дил, - ба қадри осори ҳунари дасти гузаш-тагон мерасем...» Аз новадон бо ҳамон лаҳни пешину ширин оби чашма рехтан дорад. Чир-чир, чир-чир... Ҳама бо навбат дасту рӯ мешӯем ва коса-коса оби сардакак меошомем. Дӯстон ба ҳар тараф пароканда мешаванд: яке ба шохи гелос мечас-пад, дигаре бо эҳтиёт тут мечинад. Ва саргарми гапу сӯҳбат, аз рӯҳи Ҳабибулло изҳори миннатдорӣ мекунанд, ки дар ин замони пурҳодиса ва фасли гарм аз ҳар водӣ онҳоро кашида
ба ин ҷо овард, то ин гушаи хушманзари орому таърихиро бубинад.
Дилам мехоҳад болу пар барорам ва дар як лаҳза сар то сари Дараи Мухторро сайр бикунам; бубинам, ки дарахтони пир - нишони дасти аҷдодон чӣ ҳоле доранд, гиёҳҳо мисли пеш зич, гулбасару дар сабзишанд, чашмасорону ҷӯйборҳоро барфу борон осебе нарасонда, лонаҳо барҷову мурғон фаровонанд. Гӯшу ҳуш ба атроф медиҳам, то чаҳ-чаҳи булбулро аз боғи бобои мулло Ятим бишнавам. Хомӯшӣ. Чаро намехонанд? Магар аз шӯру ғавғои одамон, ки аллакай сари шохи дарахтон баромада, гелос ё тут мехӯранд, булбулон ба ҳарос афтода-анд? Ва ё фирор карда бошанд? Аз Шоҳмузаффар, ки шабро бо Ашӯр Сафар, Саидҷон Ҳакимзода ва Ҳақназару дигарон ин ҷо гузаронидаанд, мепурсам:
· Шаб булбулон хонданд?
· Нашунидам...
· Ҳеҷ мумкин не! - мегӯям ранҷишомез. - Шояд эътибор
надодаӣ.
· Саҳар овози сочу майна гӯша кар мекард, - бо писханд
ба сӯҳбат шарик шуд муаллим Ашӯр Сафар.
· Бандаҳои шикам... Туту гелоси фаровона биёбед, овози
булбул ба гӯшатон намедарояд, - пичингомез наҳ мезанам.
· Э не, - мегӯяд Шоҳ - агар булбул ҳам дар ин замон омад-
омади ин қадар сухандонро   фаҳмида бошад, мегурезад. Ас-
лан ин ҷо булбул дошт?
Ин ҳангом аз саргаҳи Дараи Мухтор аз назди буттаи гулпӯш хониши як каме хастаи булбул баланд мешавад. Ва ҳамоно аз дуртар ҷуфташ бо шӯру шавқ сари овозашро мегирад.
· Шунидед? Чаҳ-чаҳи булбул!. Эҳе, вақти гули хор мебуд,
мастона мехонанд.
· Ҳаво гарму гули хор хушк шуд, булбули зор гунг шуд, -
боз ҳозирҷавобӣ мекунад муаллим Ашӯр Сафар.

Булбулаки шухи Дараи Мухтори, Чаҳ- чаҳ бизанп бо нолаҳову зорп. Дилхун зи нокомии Восеъ шудап, Ё ҳасрате аз марги  Ҳабибулло дорп?
Манзара ба ростӣ фараҳбахш аст. Ба гумонам ҳама дар сар як андеша доранд: дар муҳити пургулу сабза ва ободу хуррами Дараи Мухтор лаҳзае малулу дилшикаста будан савоб нест ва агар Ҳабибулло мебуд, аллакай ба чанд да-рахти туту гелос баромада, каф-каф, ғуҷум-ғуҷум мева мех-ӯрду ба атрофиён бебокона нидо мекард:
- Бихурен сағираҳо, ки охир зиндагӣ мехуратон!...
Вай ин андешаи пурмуамморо ҳангоми базм, сари хони зиёфатҳо зиёд ба забон меовард. Ҳабибулло аз умри кӯтоҳ бештар ком ситониданӣ будаасту мо намефаҳмидаем... Раф-тору хислатҳояш ғайриқолибӣ ва аҷиб буданд. Дар чунин маврид парвое надошт, ки сару либоси нав ва утукардаву оҳариаш аз шираи туту гелос пурдоғу ифлос мешаваду боз эродаш мегиранд. Ҳамеша дилаш дар кафи даст, ҳарфаш дар нӯги забон, бе макру риё озод зист, озод гуфт ва муҳокимаи сағиру кабир подошаш шуд. Ин муамморо худи ӯ чунин иброз медорад:
Моро зи ҳақпарастп, Бадному фитна гуфтанд. Оинаи дили мо Пурдоги кина гуфтанд.
Баъди таҳтул, вақти чошт ба зиёрати турбати Ҳабибулло ба мазори қадимаи Ховалинг, ки ба номи Хоҷа Аюби Ансорӣ ёд мешавад, рафтем. Дарахт намесабзад дар ин мазор; хокаш дар тӯли асрҳо аз хӯрдани нашъи зиёди одам таҳ ба таҳ равғанин шуда. Ва гунбад ё ба таъбири Ҳабибулло «обилаи гӯрҳо» дар
ду-се сол дар ин водии хомушон ба синаи хок фуру рафта, ба замин яксон мешавад. Аз пайроҳаҳои борики байни гӯристон сӯи оромгоҳи Ҳабибулло қадам мениҳем ва боз дар дил ӯро маломат мекунам: «Э сағирае... » Зану фарзандон ва хешону ҳамдиёрон бо ҷамъи меҳмонон атрофи оромгоҳ хомӯш меис-танд. Баногоҳ садои ларзону пуралами ҳамсари Ҳабибулло -хонум Сафия ба гӯш меояд: «Ана, бачаҳо омаданд, калон шудаанд... Ту ба орзуят нарасидӣ... Кошкӣ ҳоло онҳоро ме-дидӣ...» Оят хонданд ба рӯҳи Ҳабибуллову падари раҳмати-яш мулло Файзулло, ки паҳлӯ ба паҳлӯ манзили охират доранд. Ман дар дил ба Сафиябону санохон, - охир чор ятимписарро дар ин замон хуб тарбия кард, хононд ва ба пову роҳи зиндагӣ рост монд, - сӯи чашмаи Хоҷа Аюб меравам. Кош ин чашмаи таърихӣ пуробу ҷӯшон бошад. Охир, овозаи хушкиданашро шунида будам. На, харобу хушку ҳузновар аст таҳҷои чашма. Ҳайф, сад ҳайф! Касофати дар гирду атроф кандани чоҳҳои беҳуда ба чашмаи таърихӣ, ки фавворасон ҷӯш заданаш ҳама-ро дар ҳайрат мегузошт, расид, онро хушконд.
Моро хонаи падарии Ҳабибулло бурданд. Аввалин чизи ҷолибе, ки дар ин манзил ба чашм расид, дарвозаи дутабақаи нисбатан хурду дасттароши қадимист. Ба гуфти бародари Ҳабибулло, махдуми Ҳадятулло, ин дарвоза мероси бобояшон буда, зиёда аз як аср умр доштааст. Дарвоза бузургу нафис нест ва рӯи тахтаҳои ғафси он ба ҷои кандакорӣ ё нақшҳо пайи дурушти потешаро мебинед. Бо вуҷуди ин дарвоза чун нишо-наи дасти гузаштагон азизу гиромист. Ва хуб аст, ки соҳиби манзил бародари дуюми Ҳабибулло - махдуми Саидҳомид ба ҷояш дарвозаи наву пурҳашамат нашинонда... Ҳавлӣ обзада-ву рӯфта, дарахтон бонизом, гулбуттаҳо шукуфон. Нигоҳам дару девор ва бому бомгӯшаҳои хонаҳоро мепалмосад. Нишони Ҳабибуллоро, ки дар ин кулбаяк чашм ба олами ҳастӣ кушо-да, роҳгардиву сухангӯӣ омӯхта, аз нағмаи мурғону шукуфта-ни гулҳо зебоиро дарк карда, аз шарори чашмон ва табассуми

духтаракон оташи ишқ дар дил афрухта, бо ҳазорон орзу аз ин дарвоза ба шоҳроҳи ҳунар қадам ниҳодааст, меҷӯям. На-хустин мушоҳидаҳои шоиронаи ӯ аз ҳамин кулба, аз ҳамин диёр сарчашма мегиранд.
Боз дар гӯшаи порисаи боми падарп, Лола мерӯяду қумрп ба наво меояд. Лона монанд зи нав достакони сафарп, Иди Наврӯз   ҳама хонаи мо меояд.... Бӯи сабза, бӯи гул, бӯи замини падарп, Сӯи худ мекашад ин лаҳза маро аз раҳи дур. Ҷӯям аз кӯчаи деҳ ҳамсабақонро ба умед, Ҳамчу набзе, ки биҷӯяд ба тане одами кӯр Ошён деҳаву мо ҳар сӯ ба парвоз шудем, Ман ба дидори шумо гашта хумор омадаам. Боз чун сели кабӯтар ба сафарҳои дароз, Пешвози ҳаматон фасли баҳор омадаам.
Аҳли нишаст баъди расми дуову фотиҳа ба ҷо овардан ва ҳаққи намак шудан ба майдони назди қасри фарҳанги ноҳия барои пардабардорӣ аз рӯи нимпайкараи Ҳабибулло шитоф-танд. Ва ман раҳораҳ аз ҳиммату дастархондорӣ ва ҳунари бемисли нонпазии занону модарони тоҷик, ки Ҳабибулло аз он илҳом гирифта, бо номи «Нони Зидеҳ» шеъри пурифтихоре навиштааст, меандешам.
Касе дидаст кӯҳистони тоҷик, Шукӯҳу фапзи дастархони тоҷик. Ба сони офтоби бомдодп, Дурахшонрӯп рӯи нони тоҷик. Фатиру кулчаву нони расида, Чапотп даври рӯяш қубба чида. Ба шир молида нон, нони варақдор, Ҳазорон нақши мухпар офарида.
Чамани ҳамешасабзи шаҳраки Ховалинг лабрези пиру барност. Духтаракону писаракон либосҳои идона бар тан, бештар дар даст гулу гулдаста доранд ва дар лабонашон табассум, ханда ва шеър меҷӯшад. Раиси Ҳукумати ноҳия Тоҷиддини Рауф бо сухани кӯтоҳи пурмаънӣ маҷлисро ҳусни ифтитоҳ бахшид. Сипас С. Табаров, А. Ҳаким, Т. Дӯстов ва ҳамсари Ҳабибулло - Софиябону пораҳо аз хотирот дар бо-раи шоир гуфта, парда аз рӯйи нимпайкараи Ҳабибулло бар-доштанд. Мавҷи чак-чак, гулгузорӣ. Дар як лаҳза пояи нимпай-кара гулпӯш гардид. «Эҳ, Ҳабибулло, нисфи ин меҳру муҳаббатро дар зиндагиаш медид...», - мегӯям дар дил.
Амали пайкарасоз ба ман чандон намефорад. Ҳабибулло ҳаргиз ин хел карахт набуд, оромиро хуш надошт, ҷӯшу хӯруш ва бебокии ҷавонӣ ҳуснбахши шеъру шахсияти ӯ буданд. «Додааст бар ман табиат бачагии ҷовидон», - гуфтааст худаш. Бисёр мехостам, ки дар ҳамин сурат ва сифатҳо бубинам ӯро. Беҳрӯз нусхаи ӯст ва агар ҳайкалсоз андоми ӯро мекашид, беҳтар буд. Э ин андешаҳо дигар чӣ лозим?. Бубинед, Ҳаби-булло дар чамани Ховалинг рӯ ба рӯи мардум сари андеша нишастааст. Даста-даста, шоха-шоха гул мениҳанд хурду бузург пешаш. Ӯ дона-дона, мушт-мушт ашкрезии пайвандон-ро таҳаммул дорад. Писаронаш Беҳрӯзу Беҳзод паҳлӯи ним-пайкараи падар ба расми хидмат рост истодаанд. «Э сағира, рӯҳат ин манзараро мебинад ё не? Чӣ хел аҷибу самимӣ... Ту хушбахтӣ... лек... Чӣ чора, ки зиндагӣ ҳамин хел бозиҳо до-рад...» - мегӯям дар дил.
· Амак, падари ман одами маишатӣ буд, - мисли Ҳабибул-
ло табассуми нарм ба лаб, гуфт Беҳрӯз. - Дар Ховалинг ёру
дӯстони зиёд дорад, аз дастархони бисёриҳо нон хӯрдааст. Мо
бояд ба онҳо як пиёла чой диҳем...
· Кори ҷавонмардона мекунӣ, додар, - посух додам ба ӯ ва
афзудам, - умеди падарону модарон аз фарзандон ҳамеша поси
хотир аст.

Маҳфили ёдбуд ва зиёфату шабнишинии оростаи фарзан-дони Ҳабибулло дар оғӯши Дараи Мухтор хеле дилнишину муассир буд; ҳавои тоза, шаббодаи атрогин, хониши булбулон, моҳи тобону чашмакзании ситорагон ва хотироти ёру дӯстон, шеъри Ҳабибулло бо савту садои ҳофизони беҳтарини Хатлон Бобоҷон, Сурайё, Файзалӣ дар он айёми ҳанӯз пурташвиш, байтбараку маъракаороии Раҷабгули Назар ва Яъқуби Ҳикма-туллоҳ низ афсона менамуданд.
Лаҳзаҳои аҷибу хотирмон дар рӯзҳои ҷашни Ҳабибулло сари ҳар қадам рух медоданд. Ҳазлу шӯхиҳои сархушона ва бофтани шеърҳои пуртанз низ. Гурез-писари устод Ашӯр Са-фар баъди нимпайкараро кушодан омада бехи гӯшам ҷиддӣ мегӯяд:
· Э ака, атам дар муддати ин ҷашн фақат оби чашм мере-
зад.
· Барои чӣ? - пурсидам ташвишомез.
· Аз кори бачаҳои акаи Ҳабибулло ба риққат омадааст, -
ҷавоб дод Гурез ва боз афзуд. - «Куллиёт»-и Ҳабибуллоро
варақзанон ба акаи Шоҳҳайдар гуфт: «Шоҳҳайдар, илоҳо то
мурдани ман ту зинда бошӣ, агане шеърҳои парокандаи маро
кӣ ҷамъ меорад?» Ака, ту бигӯяш, ки бисёр ғам нахӯрад... Мо
дар зиндагиш ҳайкалаша мегузорем...»
Ба сурати Гурез чашм медавонам: ҷиддист ва бо панҷааш як даста мӯи нарми рӯи чашмонаш хамидаро боло мебардо-рад. Ва нигоҳам ба устод Ашӯр Сафар, ки дар ҷои соярӯшани таги дарахти гелос нишастааст, меафтад. Андешаманд аст. Эҳтимол мисли ман ва шояд дигарон нангу номус ва ҷавонмар-дии фарзандонро дар оянда пеши рӯ меорад. Оромиши рӯҳу ҷони инсон, балки армон ва орзуи ҳар падар ақлу заковат ва фаросату ҳиммати фарзанд аст. Аз ин ҷиҳат, рӯҳи дӯсти шоири мо, Ҳабибуллои ҷавонмарг, бешубҳа аз ҷавонмардии писарон ва эҳтироми ҳамдиёрон шоду қаноатманд хоҳад шуд. Оре, Ҳабибулло ҳамеша сарҷамъӣ, сидқу вафо, пайванд кардани
дилҳо ва суҳбату маҳфилҳои зеборо мепарварид. Ҷашни у, ба ростӣ, ба ҳамоиши дӯстиву бародарии фарзандони суханвари саросари Тоҷикистон табдил ёфт, ки алҳол барои таҳкими сулҳу ободии Ватан хеле зарур аст.
ШЕЪРИ НОБ - УМРИ ҶОВИДОН
22.01.2005.
Чеҳраи гарми Ҳабибулло пеши рӯ, бори дигар, «Куллиёт»-
ашро, ки соли 1995 бо кӯшиш ва эҳтимоми Шоҳҳайдар Ёдгорӣ
аз тариқи нашриёти «Ирфон» ба чоп расидааст, мутолиа ме-
кунам. Ҷӯшу хурӯши ҷавонӣ, ҷустуҷӯ, кушодагӯӣ, мушоҳида-
корӣ, талош ва олами розу ниёзҳои шоирона дар ҳар як шеър
саршор аст. Ва байни ҳар сатру банд тапиши дили поку орзу-
парвар, сӯзу гудози ошиқонаи фарди эҷодкор, ки бо ҷаҳони
умедҳо ва матлабҳо ба майдони шеъру сухан мустаҳкам қадам
мондааст, эҳсос мешавад. Ман Ҳабибуллоро мебинам дар
сурати қаҳрамони лирикии ошиқ ва меҳрпарвар, ҷӯянда ва
созандаву боҳунар. Шоир бебокона дари дил ба рӯи хонанда
мекушояд - бо нияти аз ниҳоли умр ба хони сухану маънави-
ят меваҳои хушранг, тару тоза ва лазиз афшондан. Вай, як
ҷавони орзупарвар, дар ин майдони пургирудори ҳунар ба
бадхоҳону ҳасудон, ки чун дев ҳамеша дар паҳлуи фаришта
ҷой доранд, аз нубуғ ва ҳадафи шоиронаи хеш фошофош
башорат медиҳад.
'••   ' ,
• ; ; Ту мапиндор, ки ман қатраи боронаму бас, Ки ба як чашмзадан ояму афтам сари раҳ. Луқмаи хок шавам, ё ки чу шабнам
дами субҳ,
Офтобам бикунад нӯш бо як ними нигаҳ. Қатри боронаму аз абри умед афтида, Дар худам акс кунонам рухи хуршеди баҳор.




Бишканам ташнагии еунчаи нав сабзида, Ё бишӯям зи рухи сабзаву гул чангу аубор.
Ва ё
Ба ҳукми як ниҳоли навбарам,
Пазмони хуршедам.
Парастори баҳоронам, ки механдад
гули мақсуд. Бирав, эй боди саҳроп, макун
якбора навмедам, Марезон барги гулҳоям Ки гардад зери по нобуд. Бимон   фапзи баҳорон бинаму
нашъунамо ёбам, Бимон то боебон дар шохсори ман
самар бинад.
Бубинед, дар ин пораҳо, ки таровиши ҳунари бист-бисту-яксолагии Ҳабибуллоанд, чи хел ӯ бе пархош, талху пичинг, бо дили оинавор соф, лаҳни нарму пуробуранг, ҷасорату ҷавон-мардии шоирона арзи иддао мекунад. Ин шеърҳоро шояд онҳое, ки ибтидои солҳои шастум дар Донишкадаи омӯзгории пойтахт муҳассил буданд, нағз дар ёд доранд.
Ҳабибулло он вақт роҳбарии маҳфили адибони ҷавони донишкадаро зери назари устод Тилло Пӯлодӣ ба ӯҳда дошт. Даврони шукӯҳи донишкада, бедории донишҷӯён. Чанд сол пеш аз ин дар донишкада ва маҳфил адибони номвар Ғаффор Мирзо, Файзулло Ансорӣ, Акобир Шарифӣ, Бобо Ҳоҷӣ, Убайд Раҷаб, баъдтар Ғоиб Сафарзода, Лоиқ Шералӣ, Меҳмон Бахтӣ ба арсаи адабиёт боли парвоз кушода буданд ва албатта мо аз ному осори эшон ифтихор ҳам мекардем. Он айём анъанаи хубе вуҷуд дошт. Ҳар сол ду маротиба: баҳор ва тирамоҳ дар толори тобистонаи Донишкада бо ширкати устодон Мирзо
Турсунзода, Сотим Улуғзода, Мирсаид Миршакар, Боқи Раҳим-зода ва дигарон базми шеър баргузор мешуд. Дар ин маҳфи-лҳо беҳтарин адибони ҷавони Донишгоҳи давлатӣ низ ширкат варзида, сабқати аҷиби ҳунару маҳорат меоростанд. Ва Ҳаби-булло ташаббускори ба ин базмҳои шеър гирд овардани ус-тодони калом ва навқаламон буд. Шоирони ҷавон шеърҳои нави худро мехонданд ва баъди кафкӯбӣ устодон ба ҳунару бозёф-ти онҳо баҳо дода, аз ҳамон саҳна, ба қавле, умедбахшҳоро зери чашм мекарданд. Чи хотирмону дилнишин буданд он маҳфилу сӯҳбатҳо. Ва имрӯз «Куллиёт»-ашро варақзанон ман ба ёд меорам, ки Ҳабибулло кадом шеърро, ки саршори орзу-ву омоли ҷавонӣ, ишқу ҳиҷрон буд, аз дафтарчаи киссагӣ бо ҳаяҷон дар он маҳфилҳо мехонду сазовори аҳсану офарин мешуд.
«Бунафша»
Дар саҳфаи китоби ман бунафшае ниҳодап...
«Раққоса»
Ба савти обшорон,. Наамаи муреони саҳаргард, Ба оҳанги рубобу нап Бирақс оҳунигоҳи ман.
«Тифли кӯҳ»
Ман он дарёчаи шӯхам, Зи қалби кӯҳсорон саркашида мавҷҳои ман. Чу тифлони навомӯзе раҳи тифлона мепӯянд, Ба гӯши сабзаву себаргаҳо афсона мегӯянд...
«Як лаҳзаи баҳор»
Абрҳо чун сели аспони бидав паҳну парешон,

Барқ мерахшад чу мори изтироболудае. Тундар акнун табли ҷангп мезанад
дар кӯҳсор, Қорч берун мешавад зери кулаҳ бо хандае...
«Орзуҳо»
Орзуҳо - мавҷҳои зиндагп,
Дар замин ҷавлони тӯфонп кунед.
Ман, ки инсонам, ниҳоли наврасам,
Ташнаам ман,
Лутфи боронп кунед.
Имрӯз аз сари инсоф ба осори Ҳабибулло нигарем, меби-нем: дар он айёми авҷи сабқати шиорпартоӣ ва бо дағдағаи «садоқатҳо»-и нӯгизабонӣ мавқеву мартаба ҷустани суханпар-дозон ӯ бештар аз пайи шеър гуфтан будааст ва бо дарки ин масъулият   дунёи худро дар шеър медидааст:
...Баногаҳ хомаам аз ман шикоят кард
бо ҳасрат,
Чаро дар хоби роҳат хуфтап, Охир медонп,
Ки умри одамп чун шабнами болои гул бошад, Фақат як субҳдам то омади Хуршед мерахшад... Фақат дар шеър нақши рӯзҳои
рафта мемонад.
Оре, нақши нафасу рӯзгор, самари умр, покиву ҳарорати дил, нафосати бинишу мӯъҷизаи олами афкор, часпу талош, шиддати эҳсосот, зиёда аз ин, ҳунари халлоқияти шоир маҳз дар сатрҳои ӯ ба ёдгор мемонад. Ба тарзи дигар, ҳақиқати талхро агар иқрор бикунем, баъди марг, - хоҳ умри кӯтоҳ дида
бошад ё бардавом, - номбардор ва бахшандаи умри дуюми эҷодкор на унвону ҷоиза, не аз худ бут тарошидану аз лой ҳалво сохтан ва ё тахта-тахта бо акс ва пешгуфтори бузурго-ни дуру наздик ба нашр расонидани навиштаҳои сусту беранг, ҷилд-ҷилд китоб чоп кардан (ин як воситаи ба гардани хонан-да бор кардани шахсияти худ ва осори камарзиш, бузургма-нишӣ ва ёфтани шӯҳрату обрӯи бепояву арзон аст, ки алҳол бадбахтона, хеле ривоҷ дорад!), балки танҳо мисраъ ва ё пораҳои зебои ҳунармандона, саршори меҳр, пурмағзу ҳаяҷон-бахшанд. Инро воқеияти рӯзгор собит карда. Гап сари ин ки ному осори чанде аз удабои соҳибунвону болонишини асри бист (хок хабар набарад) баъди амонат ба ҳақ супоридан (баъзе зиндаҳо низ) дар як фосилаи кӯтоҳ аз даҳон афтод. Вале Пӯлод Толис - нависандаи ҷавони беунвону ҷоиза, ки ним аср пештар дар синни 32-солагӣ шояд аз дуруштӣ, бетафовутӣ ва ноодилиҳои муҳит риштаи умри хеш барканда буд, бо як қис-саи кӯчакаш «Тобистон» то ҳанӯз дар анҷуману маҳфилҳо ба некӣ ёд мешавад. Яъне, Толиси ҷавон тавонистааст бо ин қисса умри дуюми бегазанду бардавом ва ҳайкали дӯстдош-тании худро ба мо ба мерос гузорад. Ва Ҳабибулло, ки дар синни 35-солагӣ зимни садама нокому ормонӣ аз ҷаҳон даргу-зашт ва ба гуфтаи худаш, «дар ағбаи умр зор монд армон»-аш, ба ин маънӣ ишораи зебое дорад:
Суруди мо, ки аз гаҳвораҳо оаоз меёбад, Ба анҷомаш сари китфаш кашонад
тобути моро.
Ҳабибулло дар ҳама мавзӯъҳо шеърро равон, самимӣ, бо нафаси гарм ва ҷӯшу хурӯши ҷавонӣ гуфтааст. Ва сатрҳои пурмаъниву номбардор, пораҳои ҳаяҷонбахш ва тасвирҳои тозаву зебо дар ашъораш фаровонанд:

Аз соҳиле ба соҳиле танҳо гузаштаам, Оташ ба дил, ман аз дили дарё гузаштаам.
Ханда резад аз лаби ҳар бом бо
лабханди ман, Чашмасорон ҳавли дил бо ханда
берун мекунанд.
Ҳар майсаи дамида, Гесу ба ҷӯй мешуст. Қарчи кулаҳрафида Гӯё,ки рӯп мешуст Аз зери тарма хомӯш, Сар мекашид вешим. Партофта сияҳгӯш, Зулфони чун бирешим.
Монанди гули сафеди садбарг, Маҳ дар кафи обҳо шукуфта.
Воқеан, Худованд ба ӯ «Чу ҳавои баъди борон, дили бе-ғубор» дода буд. Озодманишиву озодандешӣ ва нозу иззат-талабиҳои шоиронааш баъзан ба сари ӯ моҷарову мушкилиҳое низ меовард.
Имрӯз лаҳзаҳои умри ҳамеша пуртакопӯ ва даршитоби Ҳабибуллоро пеши назар меорам. Вай дасти бисёре аз ҳамқ-аламони аз худ бузургро дар ҳолатҳои мушкилӣ бетамаъ мегирифт. Ба яке аз Маскав тарҷумони боистеъдоду ҳалолкор меёфт, дар нашри китоби дигаре мадад мерасонд, барои ба-рқарор кардани оне, ки бо сабаби ёғигиву гарданшахӣ бо таъ-зиқу фишор аз сафи ҳизб хориҷ шуда буд, мусоидат ҳам мекард... Чунки дастпечу дилёбу дидадаро буд. Ва баъд ба ивази некиҳояш тамасхур, писханд ва ё таҳқиру нописандиҳо
медид. Вале эҳсоси ранҷиш дар шеъри Ҳабибулло бо хушу-нат ва кинаву адоват не, балки бо зарофати шоирона садо ме-диҳад:
Ҳангоматалоши нармгуфтор туп, Шӯҳратталабу ба худ гирифтор туп. Баъд аз сари мурдагон сано мехонп, Он мурданавози зиндаозор туп.
Имрӯз ба ман ба кина дарафтодп, Бар қасди яке хунинҷигар афтодп. Аз ёд баровардп, ки баҳри нафъат, Дирӯз ба пои ман ба сар афтодп.
Аз таърифи кас шукуфтанат мебинам, Ногуфтаи ту чу гуфтанат мебинам. Дар хандаи ту ҳазор макр асту ҳиял, Бо ханда чароа куштанат мебинам.
Соли 1966 китоби нахустини Ҳабибуллои донишҷӯ «Қатраи борон» бо фотиҳаи устод Сотим Улуғзода аз чоп баромад ва аз ҷониби суханшиносон баҳои баланд гирифт. Аз ҷумла, адабиётшиноси маъруф Атахон Сайфуллоев ҳамон сол дар маҷаллаи «Садои Шарқ» бо унвони «Қатраи рӯдхоҳ» перому-ни ҳусну қубҳи шеърҳои шоири ҷавон мақолаи доманадору хай-рхоҳонае ба нашр расонд. Худи ҳамон сол Ҳабибулло дар синни бисту як ба узвияти Иттифоқи нависандагони Иттиҳоди Шӯравӣ қабул гардид. Номи ӯ, ашъори ӯ чун падидаи адабиёт дар маҳфилу анҷуманҳои сухан садо медод. Ва дидадаро, ки буд, ҳамнишину ҳамсӯҳбати аҳли фазл мешуд ва аз ин ҳам файзе мегирифту илҳом. Хулоса, Ҳабибулло ба зинаҳои шӯҳрат хеле зуд ва ҷавон расид. Вале баъди хатми донишка-да аз пайи ишқ ба ноҳияи Восеъ рафт ва муддате дар рӯзно-

маи «Мубориз» кор кард. Албатта барои шоири ҷавоне чун Ҳабибулло, ки парвардаи муҳити адабии пойтахт буд, кору фаъолияти эҷодӣ дар ноҳия чандон созгор намеафтод. Аз ин рӯ, ба шаҳри Душанбе баргашт, лек бо зану фарзандон. Ва дар кӯчаи Халтурин, дар як кулбаи тангу назарногир иҷоранишин шуд. Ёдам ҳаст, ки ӯ аз ёфтани ин хонаи ба қавли худаш сағирагӣ (зимни сӯҳбат ӯ вожаи сағира ва сағирагиро фаровон истифода мебурд) чӣ хел шодӣ мекарду болу пар мебаровард. Ва баъзан на танҳо мо, донишҷӯёну дӯстони ҳамқаламаш, балки шахсиятҳои маъруфро бо дили кушод ба ин кулба ка-шида меовард ва ҳаққи намак мекард. (Кулбаи иҷораи Ҳаби-булло дар шафати манзили устод Мирзо Турсунзода, ки ҳоло Хона-музей аст, ҷой дошт ва устодон Носирҷон Маъсумӣ ва Холиқ Мирзозода низ дар он маҳалла мезистанд). Боре дар як рӯзи боронӣ Ҳабибулло ба ҳамсараш Сафиябону ботанта-на мегӯяд:
· Зуд палов бипаз, палови нағз, дастархона дурусттар
биоро. Ман ба хона устод Турсунзода, маълимҳоям Носирҷон
Маъсумӣ, Холиқ Мирзозодаро даъват кардаам.
· О ин чӣ хел мешавад? Хона тангу заҳ, худамон базӯр
меғунҷем. Шароит нохуб. Одамҳои бузург... Э худо, ту ҳуш
дорӣ ё не? - ба ташвишу воҳима меафтад Сафиябону.
· Ҳеҷ гап не, онҳо ҳам сағира буданд. Медонанд, ки хонаи
вазир не, ба кулбаи сағираи Ҳабибулло даъват шудаанд, -
посух медиҳад ӯ.
Сафиябону ночор сабзӣ пора мекунаду дегча болои при-мус мегузорад. Ва Ҳабибулло сари дав аз бозор меваву саб-завот меорад. Ва нисфирӯзӣ дар кулбаи иҷора, паҳлӯи гаҳво-раи тифлон, гирди хони сағирагии Ҳабибулло сӯҳбати аҷоиби устодон метасфад. Турсунзода шеър мехонаду Ҳабибулло, Мирзозода латифаҳои пурзарофат мегӯяду Маъсумӣ лаълича дар даст, ғазалҳои Ҳилолиро бо савти шашмақом замзама мекунад.
Ҳабибулло бо роҳхати Иттифоқи нависандагон барои таҳ-сил ба Курси олии Институти адабиёт ба номи М. Горкий рафт. Ин орзуи деринааш буд. Ду соли таҳсилу зиндагӣ дар Маскав ва ошноӣ бо шахсиятҳои намоёни адабӣ ба эҷодиёти шоир таккону таъсири амиқ гузошт. Силсилаи шеърҳояш дар тарҷ-умаи шоирони варзида дар мӯътабартарин маҷаллаву рӯзно-маҳои Россия нашр шуда, баҳои сазовор мегирифтанд (ба силсилаи шеърҳои ӯ маҷаллаи «Дружба народов» ҷоиза ҳам дод). Вале баъди бозгашт ӯ ба мушкилоти пайдо кардани ҷойи кор рӯ ба рӯ шуд. Ва ба кушодагӯиву риндигарӣ ва рафторҳ-ояш баҷову ноҷо хурдагирӣ оғоз ёфт. Муросо ба Ҳабибулло бегона буд. Вай ҳақиқати худро дар ҳар маврид, - хоҳ талх бошад, хоҳ шӯр, - рӯ ба рӯ изҳор медошт. Ва ин табъи касони нозуку қолибиро хира месохт ва баъзеҳоро ба даҳшат меовард. Дигар шеъри Ҳабибуллоро не, хислат, рафтор ва гуфтори ӯро тунду тез муҳокима мекарданд. Ва шоире, ки бармаҳал ба ҳамзамонону ҳамқаламон иброз дошта буд:
Хислати оина дорад покии пиндори мо, Фарқ набвад дар миёни гуфтаву кирдори мо, -аз ҳолати ногувораш ба танг омада ҳайратзада менолад:
Аз гардиши ин фалак чунон ҳайронам, Пайдо ба дилам, зи дидаҳо пинҳонам. Бар қуллаи мақсуд расидам, лекин Дар аабаи умр зор монд армонам.
Чанд рӯз пеш аз маргаш Ҳабибуллоро ғоибона дар маҷли-си ҳизбӣ сахт сарзаниш ва таънаву маломат карданд. Касе аз суханчинону аловмонҳо ин «хушхабар»-ро ҳамон шаб бо пар-дозу воҳима ба ӯ «ҳадя» карда. Ду-се рӯз Ҳабибулло музта-рибҳол, хиҷилу бедимоғ гашт. Ва дар чунин вазъ мӯяш паре-шон, гиребони пероҳан яктараф, гарданбандаш тарафи дигар

каҷ, шиму пиҷакаш ғиҷим, як даст дар ҷайб, ба яке аз роҳба-рон рӯ ба рӯ омад.
· Чӣ тӯрӣ, Ҳабибулло?
· Нағз. Худама ислоҳ карда гаштаам, маълимҷон, - бо
ришханд посух дод ӯ ва афзуд. - Агар гӯед, ранги мошинатро
ҳам дигар бикун - мекунам...
Солҳои шасту ҳафтоди асри бист зимни таълими сарна-вишт ва дурнамои забонҳо баъзе устодон қотеъона мегуфтанд, ки оянда забонҳои ҳамаи халқҳои шӯравӣ аз байн рафта, як забони муштарак ба вуҷуд меояд. Албатта ин фарзияи ҳузнан-гез чун нештар ба дили ҷавонони ватанхоҳ, фарҳангу адаби-ётдӯсти миллат мехалид ва онҳоро ба даҳшат оварда парешо-нҳол мегардонд. Ҳабибулло низ, аз рӯи гуфти шарикдарсаш Саломи Нурийёни Баравнӣ чунин иддаои дилхарошро аз усто-ди забоншиносе шунида, бо аламу дард мепурсад:
· Забони тоҷикӣ ҳам мемурад? Аз байн меравад?
· Бале, ин ногузир аст...
· Баъд мо шеъри Ҳофизро ба кадом забон мутолиа меку-
нем? - боз мепурсад Ҳабибулло
· Бо ҳамон забони нав... - бо лабханд ҷавоб медиҳад
устод.
· Номаъқул кардӣ! - якбора метаркад шоири ҷавон. - Ғаза-
ли Ҳофиз бояд ба забони худаш хонда шавад.
Ана ҳамин хел буд Ҳабибулло.
Ва боз як лаҳза. Боре дар анҷоми маҷлиси ҳисоботии Иттифоқи касаба чӣ шуду ӯро шӯхиомез раиси ҳайати ҳисобот интихоб карданд.
Маҷлис дар толори бузурги Иттифоқи нависандагон мегу-зашт. Ӯ бо табъи хуш ба минбар баромад ва дар фосилаи як-ду дақиқа шумораи овозҳои тарафдору зид ва бетарафро хонд. Аммо дар минбар истод.
-
Вазифаат тамом шуд, Ҳабибулло, фаро, - аз поин луқма
партофт касе.
-
Намефароям! - ҷавоб дод Ҳабибулло ва афзуд: - Дар
умрам нав ба ман минбар расид.
Мавҷи хандаву кафкӯбӣ толорро пур кард.
Ана ҳамин хел буд Ҳабибулло.
Худро бепарво меангошт, аммо дили нозук ҳам дошт. Баъзан ба шӯр меомад ва зимни нишаст, бодагусорӣ ва баҳ-сҳо агар ҳамқалам ё ошноеро меранҷонд, сари субҳ албатта бо дастовезе ҳалқа ба дари ӯ мезад ва ба пурсиш кушодади-лона посух медод:
-
Ҳабибуллоам, дарро кушо, сағира... Ин як сифати ҷавон-
мардии Ҳабибулло буд.   Хабари марги фоҷиавии ӯ чун тири
сӯзон қалбҳоро реш кард. Ва дар моҳи тутпази Ховалинг, ки
Ҳабибулло дӯст медошт ёронро ба сайри зодгоҳаш бибарад,
аҳли қалам бо андӯҳ ба ҷанозаи шоири ҷавонмарг рафтанд.
Тобут таги дарахти азими тут меистод. Ҳабибуллои хунинка-
фан бар хилофи хислат, аз шӯру шари дунё бепарво, дигар
ором мехобид. Болои тобуташ дона-дона тут мерехт ва аз
чашмони занону духтарони мӯягар мушт-мушт ашк. Ва кампи-
ри холааш Алломапошо - хазинаи байту рубоӣ, бо нолаи талх
модарвор ҷанозаи лахти ҷигар обод мекард.
Фарзанди ягонаам ту будп, писарам, Дар даҳр нишонаам ту будй, писарам. Бо рафтани ту хонаи дил вайрон шуд, Ободии хонаам ту будп, писарам.
Ман аз гаҳвора то тобут,
Нависам достони дил, - дар гӯшам садо медод овози Ҳабибулло. «Э сағирае... Худата аз кашмакашу азоби дунё раҳондӣ...»
Олами ҳунар саҳнаву бозиҳои аҷибе ҳам дорад. Баъзан мебинед, ки харакие бо бале-бале ва тела-телаи такдирҷун-бонҳо аз аспсаворон осон мегузарад. Ҳарчанд ин ришханди

рузгор гузарост, боиси азияти эҷодкорони ҳассос мегардад. Ҳабибулло низ аз беэътиноӣ ва хӯрдагириҳои атрофиён ошуф-таҳол, гоҳе дард дар дил ниҳон, ханда ба лаб айён, бо алам хитоб мекард: «Ҳабибулло дар кӯча намондааст...» Ва бо иншои шеърҳои нав ба нав ба «мурданавози зиндаозор»-он посух медод.
Дигар чп хоҳп, эп рақиб, аз имтиҳони ман, Оташ ба дил, ман аз дили дарё гузаштаам.
Устод Ашӯр Сафар барои беқарориаш бо навозиш Ҳаби-буллоро «гунҷишкак» ном мебурд. Шодравон Ғоиб Сафарзо-да ҷиҳати ногаҳон фошо-фош изҳор кардани ақидааш ҳазло-мез ӯро «рози ниҳон» меномид. Дар ҳар сурат, Ҳабибулло то нафаси охирин ба шеър содиқ монд, сатҳи эҷодиёташро паст нафаровард, китобҳои зиёде ҳам ба нашр расонд. Ҳарчанд дар бораи ашъораш қариб мақолаҳои тавсифӣ ба табъ нарасида-анд, вай беҳтарин унвонро чун ҳаққи ҳалол соҳиб шуд: Шоир!
На беномам, на марди номдорам, На маерурам, на он сон хоксорам. Ҳамеша дар раҳи паймони қавлам, Чу кӯҳистони мулкам пойдорам.
Қаламрави Ховалинг (шояд дар гузаштаи дур Ховарон), саросар чашмасор аст. Табиати дилрабо ва оби гуворову ширини чашмаҳояш асрҳост, ки марҳами ҷони мардуманд. Ҳабибулло дар ҳамин диёри биҳиштосо чун чашмаи шӯху ҷӯшон арзи ҳастӣ кард; даврони бачагӣ ва «ҷавонии ҷаҳонно-дида»-ашро бо шӯру қиём басо зебову рангин сароиду ҷавон рафт, ҷисман умри кӯтоҳ дид, лек ӯ аз ҷавонтарин насли ово-задори солҳои шастуми асри бист буд, ки дар адабиёт нақши дурахшон гузошт. Ва осори марғуб, пора-пора шеърҳои раво-
ну хубаш умри маънавии уро бардавом, ташнагони каломи мавзунро шодоб хоҳад дошт. Ва ин байти ӯ пешбиние шуд ба сарнавишташ:
Мо дусад бор зи нав зинда шавем, Гар дусад бор зи дунё гузарем...
Мутаассифона, ағбаи умри Ҳабибулло сивупанҷ будааст, чун умри Шамсиддин Шоҳини ҷавонмарг, хушбахтона умри маънавияш бардавом хоҳад буд. Ва боз ёрони ҳамқалам ва мухлисони сухан имсол дар бузургдошти 60-солагии ӯ гирд меоянд ва забон бо шеъри ӯ ширин ва хотир ба ёдаш шод мекунанд. Оре, мисраъ-мисраъ, пора-пора шеъри ноб ҳам ба шоир умри ҷовидона мебахшад.

ОМОН РАҶАБ шоири ӯзбекзабони Тоҷикистон
РАҲНАМО
Такдир дар як вақте ки дилам аз шеър, аз шоирӣ, аз шо-ирон ва ноширон тамом сард шуда буд, Ҳабибуллоро ба ман рӯбарӯ кард. Ба онҳо бо чашми нобоварӣ менигаристам. Дар назарам шеъру шоирӣ - ҳеҷ ва шоирону ноширон як гурӯҳи худбину бахил менамуданд. Гӯё ба ман дар гӯшаи адабиёт ҷой ҳам набуду роҳ ҳам. Ҳама орзуҳоям, саъю кушишҳои чандсо-лаам беҳуда. Ҳар боре, ки ба даст қалам мегирам, гӯё ба ман таъна мезанад:
-
Чаро ман ва худатро ин қадар азоб медиҳӣ? Менависӣ,
менависӣ, аммо бенатиҷа.
Ин ҳақиқат ба ёдам меомаду ман бениҳоят зиқ мешудам, дилам хунук, дастонам суст мешуд, қаламро бо ғазаб ба рӯи миз мепартофтам. Илоҷе намеёфтам.
Он вақтҳо (ба хаёлам, аввали соли 1979 буд) гурӯҳи ади-бон барои вохӯрӣ бо меҳнаткашон ба Ёвон омаданд. Ман ва Алимуҳаммад Муродиро низ дар ҳайат ворид карданд.
Муродӣ маро бо як ҷавони миёнақаду чеҳракушоду зарди-на шиносонд. Он ҷавон   - Ҳабибулло Файзулло буд.
Он кас ба ман маъқул шуд: нигоҳаш беғубор, аз кибру ғурур холӣ, гуфтораш бамаънӣ. Баъзан ҳазлу шӯхӣ мекард, аммо дар кор бағоят ҷиддӣ буд.
Мо назди меҳнаткашон баромадҳо кардем, шеърҳо хондем. Аммо шеърҳои Ҳабибулло, тарзи шеърхонии вай, овози вай ба мардум бештар маъқул гашт. Баъди вохӯриҳо Ҳабибулло ба ман гуфт:
-
Шеърҳоятро ба ман нишон деҳ!
Ман шеърҳои ӯзбекӣ, тоҷикӣ ва русиамро, ки дар Душан-бе, Тошкент ва Москва нашр гардида буданд, пешаш гузоштам.
Вай бафурҷа ҳамаи шеърҳоро як-як хонд. Дар чеҳрааш табассум ҳувайдо гашт, ба сӯям меҳрубонона нигарист ва пурсид:
-
Чанд маҷмуаат чоп шуд?
Ман «Ҳеҷ» гуфтам. Вай ҳайрон шуд.
-
Чаро? Шеърҳои хуб доштаӣ...
Ман алами диламро ба он кас ошкор кардам, аз нашриёт гила намудам. Баҳонаҳои онҳоро гуфтам. Ҳабибулло аз ҷояш хест.
-
Ин гапҳо беҳудаанд, - гуфт бо овози баланд.   - Шеърҳои
хуб бояд китоб шавад! Шоири хуб бояд роҳ ёбад! Адабиёт як
гулзор аст, бояд доим шукуфон бошад, бо гулҳои рангоранг,
хушатру зебо. Мо бояд аз гулзори адабиёти миллатҳои гуно-
гун гулдастаи шеъри зебо созем. Чаро шеърҳои   шоири  хуби
худиро - фарзанди диёрамонро чоп накунем? Ба ин рафтори
ноширон ман розӣ нестам!
Гапҳои бо ҳаяҷон гуфтаи Ҳабибулло ба ман форид, ба дилам хеле гармӣ бахшид. Кош, ҳама чунин фикр мекард. Фикраш олиҷаноб, лек кӣ инро амалӣ месозад?
Инро худи Ҳабибулло амалӣ сохт, ростии гапашро исбот кард. Холисона маҷмӯаи шеърҳоямро гирифту худаш ба пеши Боқӣ Раҳимзода бурд. Аз Иттифоқи нависандагон барои чопи китоб тавсия гирифт ва ба нашриёт бурда супорид. Дере на-гузашта маҷмӯа аз чоп баромад. Рости гап, аз хурсандӣ сарам ба осмон расид. Бе Ҳабибулло китоби ман боз чанд сол дар мизи кадом «муҳаррир!» мехобид. Ва ҳама орзуҳои маро сар-мо мезад.
Ҳабибулло дӯстона, холисона маро ба давра ва маҳфилҳои адибони маъруфи тоҷик - Мӯъмин Қаноат, Лоиқ Шералӣ, Бо-зор Собир, Қутбӣ Киром, Мастон Шералӣ, Гулназар, Саидалӣ Маъмур ва дигарон бурд. Ман бо онҳо шиносоӣ ва дӯстӣ пай-до кардам. Аз онҳо бисёр чизҳоро омӯхтам.
Ман ба воситаи Ҳабибулло бо тарҷумонҳои машҳури Мос-

ква ва Душанбе, алалхусус, бо Михаил Синелников шиносо шудам.
Ҳабибулло бо гурӯҳи адибон зуд-зуд ба Ёвон меомад. Ҳар дафъа маро ҳам назди меҳнаткашон мебурд, шеърхониҳо мекардем, ба халқ наздик мешудам.
Вай инсони соддаву покиза буд, ба ҳеҷ кас бадӣ намекард, вале сухани ҳақро дар ҳама ҷо беғаразона мегуфт.
Табиат ҳамчу барфи кӯҳсорон Маро бо дилсафедп офаридаст.
Ин мисраъҳо бо табиати ӯ хосанд.
Ҳабибулло ҷавони бисёр дилёб буд. Куҷое ки равад, дӯст меёфт. Вай табиатан одами дилёб буд ва аз байни миллатҳои гуногун дӯстони зиёд дошт.
Вай одами серҳаракат буд, як дам ором истода наметаво-нист. Барои иҷрои корҳои муҳим нотарсона ба ҳамаи ҷойҳо, идораҳо ва назди раҳбарон рафта, фикри худро мегузаронд ва корро ба ҷо меовард. Ҳар замон ба ман   ҳам таъкид мекард:
- Пеш рав! Натарс!
Як рӯзи баҳор мо гурӯҳе аз дӯстон бо Ҳабибулло ба кӯҳ баромада, назди чашмае базм оростем, шеърхонӣ кардем, гул чиндем, чунон ба сайругашт саргарм шудем, ки надонистем, чӣ тавр шом шудааст. Саросема анҷомҳоро ғундошта ба моши-нҳо бор карда, ба хона баргаштанӣ будем, ки ду духтар гиря-кунон ба пеши мо омаданд ва мадад талабиданд. Воқеа чунин будааст: як гурӯҳ духтарон бо як ҷавон барои сайругашт ба кӯҳ меоянд, сайр мекунанд. Бегоҳӣ фалокат рух медиҳад: пойи ҷавон мелағжад, вай ба ҷарӣ меафтад. Духтарон бо доду вой мехоҳанд ӯро бираҳонанд, аммо наметавонанд. Ҷойи безеб ва хавфнок. Онҳо ноилоҷ монда, як қисмаш ба сӯйи шаҳр, дуто-аш ба пеши мо имдодталабона медаванд. Тақдири ба ҷараф-тода номаълум буд.
Ҳабибулло: - «Рафтем, бачаҳо, наҷот медиҳем!» - гуфту ба роҳ даромад. Аз қафояш чанд ҷавон ҳам рафт. Ман «шумо наравед, ин бачаҳо ёрӣ мерасонанд» гуфтам, вале вай якравӣ карда, роҳи кӯҳро пеш гирифт. Мо дар ташвиш афтодем. Шом. Айни баҳор. Замин мулоиму лағжонак. Боз ҷарӣ. Онҳо чӣ хел роҳ меёфта бошанд? Ба сар хаёлҳои ҳархелаи воҳиманок медаромад.
Ду соат бо тарсу ваҳм гузашт. Як қисми мо ба ҷустуҷӯи рафтагон баромадем, вале аз торикӣ пеши поро дида намешуд, номи Ҳабибуллоро гирифта фарёд кардем, садое наомад. Ташвиши мо зиёдтар шуд.
Баъди ду соат Ҳабибулло бо ҳамроҳонаш як ҷавони даро зу паҳлавонҷуссаро бардошта омаданд. Мо аз шодӣ ҳамаро бӯса кардем, ба онҳо раҳмат гуфтем. Онҳо ба ҷавонмардии Ҳабибулло қоил шуданд.
Ҳабибулло куҷое, ки равад, маҳфили дӯстон хуш мегашт. Вай гули сари сабад не, ҷони ҳар давра мешуд. Сӯҳбати хушу гуворо дошт. Инсони хушгӯй буд. Дӯстон барои вай ҷони худ-ро дареғ намедоштанд, хоҳад-нахоҳад, барои вай базми ҷамшедӣ меоростанд. Чи хел давраҳои хуб буд он давраҳо!.
Ҳабибулло шоири худододу нотакрор буд, дар байни ҳам-солонаш тавонотарин ва пешқадамтарин шоир ҳисоб меёфт. Обрӯи баланд дошт.
Баъзеҳо ба вай бахилӣ мекарданд, аз қафояш ғаразгӯӣ мекарданд. Вале Ҳабибулло парвое надошт. Пайваста шеър менавишт, аз адабиёти ҷаҳон тарҷумаҳо мекард, дар Душан-бе, дар Москва китоб мебаровард, ба дигарон мадад мерасонд.
Ба Ҳабибулло ҳама чиз, гулу гиёҳ, санг, кӯҳ, роҳ, об, дарё, офтоб, маҳтоб ва ҳоказо илҳом мебахшид. Вай илҳомро на-меҷуст, илҳомро мунтазир намешуд, илҳом ҳамеша бо вай буд.
Ҳабибулло шеърҳои бисёр ва басо зебо, форам, дилчасп, тоза навишт. Шеърҳояш дар назар содда тобанд ҳам, басо

пухта, пур аз бозёфт, маъниҳои хубу бикр мебошанд, санъа-тҳои бадеӣ дар шеърҳояш бисёр аст. Аксари шеърҳояш наво-варона, бо як лафзи ширин навишта шудаанд, бағоят мавзу-нанд. Барои ҳамин бисёр шеърҳояш чун суруд ба дилҳои мардум роҳ ёфтанд.
Хулласи калом, вай барои одамон дурдонаҳо ба риштаи назм кашид ва тӯҳфа кард...
Ман бо Ҳабибулло қариб ду сол дӯстӣ кардам. Мо ба хонаи якдигар зуд-зуд рафта, аз ҳоли якдигар хабар мегириф-тем. Ман аз хонаи он кас бисёр нону намак хӯрдаам.
Охири соли 1979 ба ман китоби наваш - «Дидори орзуҳо»-ро тӯҳфа кард, соядасташ чунин буд: «Ба дӯстам Амон! Ҳаме-ша дар амон бош ва ба орзуҳоят бирас!» Ин дуои хайри дӯстам буд.
Ҳабибулло инсони ростқавл буд, дурӯғгӯиро бад медид, худаш ҳеҷ дурӯғ намегуфт, доимо ба ваъдааш вафо мекард. Вале дар лаҳзаи охири умр ваъдаашро иҷро накард: ба мо гуфта буд, ки баъди як ҳафта Ёвон меоям, интизор шавед. Сад дареғ, ки дар рӯзи ваъда хабари маргашро аз Кӯлоб шунидем. Хоки ватан кашида будааст. Аммо дар дили мо як дард монд! Агар ба Ёвон меомад, шояд ин фалокат рух намедод.
Аз байн қариб 25 сол гузашт, ки Ҳабибулло бо мо нест. Бо дуои хайри ӯ ман дар амонам ва ба сӯи орзуҳоям қадам ме-занам, то ба дидорҳо бирасам. Ман чандин китобҳо навиштам, баровардам. Дӯстҳои зиёд пайдо кардам. Аммо ҷои Ҳабибул-ло дар дили ман ҳамеша холӣ аст.
Баъзан ба мушкилиҳои ҳаёт, дунё, зиндагӣ дучор шуда, малул мешавам, диламро ваҳм фаро мегирад, намедонам чи кор кунам. Дар ин ҳолатҳо ногаҳ гапи Ҳабибулло дар гӯшам садо медиҳад:
- Пеш рав! Натарс!
Ман шод мешавам, дар дилам ҷасорате эҳё мегардад ва ба пеш қадам мемонам, барои раҳо ёфтан аз саддҳои зиндагӣ
ва расидан ба фарози орзуву армонҳо...

ҚАМЧИН ЧИЛЛАЕВ
Ноҳияи Ёвон, 7 октябри соли 2004

ТАРОНАИ КУҲСОР
Ҳабибулло Файзулло. Достони роҳ. Душанбе, «Ирфон», 1977.
Ҳабибулло Файзулло муаллифи чанд маҷмӯаи шеърҳост ва хонандаи худро дорад. Бо вуҷуди ин ӯ ҳанӯз дар роҳи такомули эҷодӣ, дар роҳи ҷустану ёфтани нақши хоси сухан-сароист. Аз ин ҷониб номи маҷмӯаи нави шеърҳои ӯ «Достони роҳ»-ро метавон рамзи ин маънӣ донист.
Шоир ба ҷаҳони ботинии инсон, ба зиндагии ҷомиаи инсонӣ, ба гузаштаву имрӯзу фардои ӯ назари маънидорона медӯзад. Ӯ бори андӯҳу шодии инсонҳоро ба дӯш бардоштан мехоҳад.
Яке аз мавзӯъҳои асосӣ ва басо муҳими маҷмӯаи «Досто-ни роҳ» бозгашти шоир ба саҳифаҳои хунину қаҳрамониҳои таърихи кишвари мост. Шоир шоҳиди бевоситаи воқиаҳои мудҳиши солҳои ҷанг набуд. Вай дар шеърҳояш ҷангро аз рӯи ёдҳое, ки дар дилу хотири мардуми советӣ мондааст, аз рӯи захмҳои мудҳише, ки ҷанг дар пайкари кишвари мо гузоштааст, тасвир кардан мехоҳад.
Лавҳаҳои шоиронае, ки Ҳабибулло Файзулло дар ин шеъ-рҳо нигоштааст, ба хонанда бетаъсир намемонад.
Шаҳрро ҳалқаи оташ Гӯп завлона бизад... Марг -Сӯи ҳама чун мор хазид...
(«Савганди аскари тоҷик»)
Модарам аз гушнагп дирӯз аз дунё гузашт, Баъди як соат ба рӯи ҷопгаҳ бобо гузашт.
Руи дастам додарам ҷон доду ман танҳо
ҳанӯз,
Марги худро интизорам дар лаби дарё ҳанӯз.
(«Дафтари хотира»)
Ин лавҳа фоҷиаест, ки аз мағзи он пайкари қаҳрамононаи инсони советӣ бо бовари ғазаболуд ва устувории оҳанин муш-ти кушанда бар сари душмани хунхор ҳавола кардааст. Ҳимо-ятгари шаҳри Ленинград сарбози тоҷик савганд ёд мекунад:
Ҷон супорем,
Валекин насупорем туро.
(«Савганди аскари тоҷик»).
Ашъори Ҳабибулло Файзулло аз зиндагии ҳамарӯза, зин-дагии мураккабу рангини мардуми советӣ, сарзамини тоҷик ҷудо нест. Шеърҳои «Афсонаи об», «Шабе дар баҳри Норак», «Таронаи роҳсоз», «Садди оташ» ва махсусан силсилаи шеърҳои «Пайраҳа» набзи зиндагии имрӯза, набардҳои қаҳра-мононаи созандагони имрӯзу фардои кишвари зебои тоҷик, симои имрӯзаи онро бо тасвироти рангин ва ҳарорати роман-тикӣ акс мекунанд. Силсилаи «Пайроҳа» шарҳи ҳоли шоиро-наи на танҳо худи муаллиф, балки садҳо ҷавонони тоҷик аст, ки аз пайроҳаҳои деҳоти дурдасти кӯҳӣ ба шоҳроҳи зиндагии бузург по мениҳанд. Пайроҳае, ки қаҳрамонро «аз деҳи ба-ланд» сӯи шаҳр, сӯи зиндагии фарох мебарад, шоҳиди таъри-хи қаҳрамониву нокомиҳои мардум аст. Руҷӯъҳои ривояту таърихие, ки қаҳрамон дар ин роҳ мешунавад ё ба ёд меова-рад, силсиларо аз муҷаррадии воқианигорона раҳонида, шид-дати бадеӣ, тантанаи романтикӣ мебахшад ва дар ниҳояти кор моҳияти ду зиндагӣ - гузаштаву навро дар муқобили якдигар гузошта, ҷавҳари онҳоро ошкор месозад.
Қаҳрамон дар назди деҳаи Нор-корзори навбатии мардуми

советӣ ривояте оид ба Вахши ваҳши мешунавад, ки «ҷонҳои ҷавон ба ком бурда»... ва сипас бо худи Вахш рӯ ба рӯ ме-ояд:
Аз дур садои таркиши кӯҳ Аз рӯзи зафар паём медод. Бикшода   бааал ду соҳили Вахш, Бар пиру ҷавон салом медод.
Акнун он пайроҳаи нокомиҳо, он корзори Восеи қаҳрамон барои озодии ранҷбарон чун рамзи тамоми кӯҳистони тоҷик табдили симо кардааст ва Тутқавули куҳану роздор «бо ҳусни ҷаҳонӣ медурахшад».
Якхусусияти дигари ҷолиби «Достони роҳ» дар шеърҳоест, ки ба бузургони рӯзгори гуногун бахшида шудаанд. «Панҷрӯд» ба ёди муҷассамаи шеъри тоҷик Рӯдакӣ, «Шоҳин» ба ёди шоири шаҳири тоҷик Шамсиддини Шоҳин, «Хонаи Хоҷиҳусайн» ба ёди шоири пандгузор Ҳоҷиҳусайн, «Луговский» ба ёди шоири рус Луговский, «Савол» ба ёди шоири халқӣ Саидалӣ Вализода, «Боли суруд» ба ёди Акашариф Ҷӯраев ва «Кулчаи ширмол» дар сипосгузории марди накӯкор Ҷумъа Салимзода ба маҷмӯа оҳанги махсуси инсондӯстӣ бахшидаанд.
«Достони роҳ» бо таронаи дилнишине дар васфи табиат оғоз ёфтааст.
Бар тор-тори борон, Чун бод шона мезад. Ҳар қатраи фитода, Чангу чаеона мезад.
Табиат дар ин шеъри Ҳабибулло Файзулло пур аз ҷӯшу хурӯш ва дурахши рангҳост, вале на ҳамаи шеърҳои ба таби-ат бахшидаи шоир дилнишинанд. Баъзе аз онҳо хоса баҳория,
чун шеъри дар боло номбурда зиндаву ҳаёти набаромаданд.
Чун сухан аз табиат рафт, бояд гуфт, ки китоби нави шоир аз оғози табиат нобаҳангом нест. Мундариҷаи китоб ҳидоят ба он мекунад, ки Ҳабибулло Файзулло шоири табиатсарост. «Субҳи баҳор», «Ёдгоре аз баҳор», «Дарёи Фон», «Искан-даркӯл», «Афсонаи об», «Шабе дар баҳри Норак», «Рӯди Варзоб», «Баҳория», «Чинористон», «Як лаҳзаи баҳор», «Ба-ҳори Зидеҳ», «Яхрӯд», «Ҳусни Ватан», «Шоир». Ин шеърҳо ё соф табиатро месароянд, ё ғарқи табиатанд.
Барои Ҳабибулло Файзулло табиат партавест, ки дар он падидҳои фараҳангез, фоҷеъ, қаҳрамониҳои инсонӣ рух меди-ҳанд. Табиат барои ӯ шоҳиди ҳама комрониву хорӣ, мардона-гиву разолат, бурду бохти инсон аст. Зиндагиву табиат барои ашъори ӯ чун тору пуд аст. Шеърҳои ба табиат бахшидаи Ҳабибулло Файзулло бо ҳамин хусусиятҳо аз шеърҳои дигар шоирон дар ин мавзӯъ фарқ мекунад. Чун мисол шеъри «Субҳи баҳор»-ро мегирем. Фоҷиаи Ленингради дар иҳотаи фашистон мондаро хурду бузург медонанд. Шоир низ лаҳзаеро аз он фоҷиа тасвир кардааст.
Барф чун болҳои парканда, Аз сари шохаҳо фурӯ мерехт. Ғулеули   ҷӯйҳои яхбаста, Шаҳрро об дар гулӯ мерехт. Хуфта фарёдҳои инсонп, Мапли бедориҳои нав доранд. Чашмҳо андар осмони соф, Донаҳои ситора мекоранд.
Шеъри «Ёдгоре аз баҳор» низ дар васфи баҳор суруда нашудааст. Дар он қаҳрамон на табиат, балки инсон аст. Мазмуни шеър ситоиши ботинии инсон, аммо тимсолҳои шои-рона ҳама падидаҳои табиатанд.

Хештанҷуи яке аз хусусиятҳои хоси эҷодиёти шоирони насли нави тоҷик буда, ҳатман нишонаи такомули шуури ҷомеии онҳо чун узви миллати худ аст ва бо таърихи иҷтимо-иву сиёсӣ ва фарҳангии халқ пайванди ногусастанӣ дорад. Қаҳрамони лирикии Ҳабибулло Файзулло низ дар роҳи хешта-нҷӯиву худшиносист. Вай худро на зодаи ногаҳонии табиат, балки давоми таъриху табиати халқу кишвараш медонад. Як силсила шеърҳои маҷмӯа ба таърихи кишвар бахшида шуда-анд. Дар ин сурудаҳо низ мавқеи табиат бузург аст. Табиат дар онҳо чун партаве хидмат кардааст, ки шоир дар он гузаштаи сарзаминашро мебинад. Қуллаҳои баланд, дарёҳои хурӯшон, даштҳои бепаҳно барои шоир чун шоҳиди падидаҳои рӯзгори кӯҳан, чун ниҳонгоҳи розҳои таърих ҷилва мекунанд. «Дарёи Фон», «Искандаркӯл», «Панҷрӯд», «Шаҳри Муғ»,. «Китоби даштҳо», «Ғурури қуллаҳо», «Панди Арасту», «Забони таърих», «Суруди дарё». Дар ҳар кадоме аз ин шеърҳо диди шоиронаи таърих дар партави табиат ҳувайдост. Чунончи, гузаргоҳи дарёи Фонро шоир «Чу тобути таърихи кӯҳсор» дидааст, ки
Давраш нишаста қуллаҳо,
хомӯшу сӯгвор. Дарё чу моми навҳагар
рухсора меканад.
(«Дарёи Фон»)
Ин қабил шеърҳои шоир аз меҳри ӯ ба таърихи хуншор, вале сарафроз, ба рӯҳи бузурги гузаштагон, ба падидаҳои фарҳангии халқи худ розгузорӣ мекунанд.
Беҳтарин образҳои бадеӣ дар ашъори Ҳабибулло Файзул-ло низ аз падидаҳои табиат офарида шудаанд. Шоир тавони-стааст табиатро барои гузориши хосту ғояҳои иҷтимоӣ, ахлоқӣ хуб истифода кунад ва инро аз комёбиҳои ӯ донистан равост. Бояд гуфт, ки хонандаи тоҷик парвардаи яке аз хирадмандтарин, зеботарин назмҳои адабиёти ҷаҳон аст. Хурдтарин саҳ-лангорӣ дар офаридани сухани бадеъ пеши ин хонанда хуб ошкор мешавад. Баҳои чунин хонанда ба асари хом ҳаргиз ба суди он суханофарин нахоҳад буд. Мутаассифона, камбудиҳои лафзиву маънавӣ дар офаридаҳои бисёр шоирони мо дучор меоянд. Шеърҳои Ҳабибулло Файзулло низ на ҳамеша аз чунин камбудиҳо холиянд. Чанд мисол: «Камон бар китфи сарҳад-бон» (26), «Чун шиша рӯз аз оҳам, гӯё ки занг баста» (32), «Алиф бо қомати мавзун, асо гашта Масеҳоро» (34), «Лавҳаи Беҳзоду Мочин» (34), «Саворашро ба даште гум намуда» (65), «Дафтару ҳам китобат аз тани ман» (69), «Як нота гар хато кунӣ» (77) ва чанде дигар. Сарҳадбони имрӯза на «камон», балки «туфанг» дорад. «Шиша» аслан занг намезанад Дар адабиёти гузаштаи мо ҳамчун ин тимсоле ба кор мерафт. Аммо он ҷо на «шиша», балки оина буд. Чун дар он рӯзгор оинаҳо аз филиз сохта мешуданд, табиист, ки занг ҳам мезаданд. Образи «Алиф бо қомати мавзун, асо гашта Масеҳоро», ҳам-чунин кӯҳна аст ва дар пешин мақсаднок истифода мешуд. Аммо дар ин ҷо ҳеҷ вазифаеро адо накардааст, яъне аз маъ-нии худ дур шудааст. Бо нигоркорӣ Чин машҳур буд на Мочин. Калимаи «намудан» дар сохти истифодакардаи Ҳабибулло Файзулло дар назми пешини мо ҳаргиз истифода нашудаааст ва имрӯз он ҷузви ҳамон ғалатҳои машҳур дохил аст. Ибораи «гум намуда»-ро агар ба маънии луғавӣ дуруст кор фармоем, «нобудро ошкор кардан» хоҳад шуд. Дар забони гуфтугӯ «тани ман» мегӯянд на «аз тани ман». Агар забони мо калимаи «пар-да» намедошт, «нота»-ро овардан шояд ҷоиз мебуд.
Инчунин дар ашъори Ҳабибулло Файзулло такрори бисёр-каратаи баъзе образҳо ва калимаҳо дучор мешаванд. Махсу-сан «қорч» бо тобишҳои гуногун, «афсона», «навор», «ҳафри-ёт» ва баъзеҳои дигар, ки ҷуз зиён суд надорад.
Ниҳоят нависандаи ин сатрҳо ва хосторони назми Ҳабибул-ло Файзулло соатҳои дигари фараҳбахш аз офаридаҳои ӯро

нигаронанд ва барояш сидқан комёбиҳои эҷодӣ орзу доранд.
«Садои Шарқ» № 4, 1979.
ҲАДИСА
ОДАМ ЯК ДАМ АСТ
Ба ёди Ҳабибулло Файзулло
Гуфтам: шитоб манмо, Ҳабиб,
Гуфтп, ки вақти ман кам аст...
Гуфтам: сарат   сабз аст, бин,
Гуфтп, ки одам як дам аст.
Гуфтп: ба Хатлон меравам,
Гуфтам: раҳат бодо сафед.
Гуфтп: чп орам баҳри ту?
Гуфтам: хабар аз рӯзи ид...
Достонҳои Миралп, гуфтп даруни синаам.
Чун мавҷ пуршӯру чу баҳр,
Соф ин дили бекинаам.
Гуфтам, зи чп шурӯ шарат?
Гуфтп: дилам баҳри дамон.
Гуфтам: куҷо амвоҷи ту?
Гуфтп, ки ман мавҷи замон.
Бояд нависам достон
Аз Роауну Боми Ҷаҳон,
Фурсат аанимат мешумор,
Дар гардиши чархи равон...
... Гуфтам шитоб манмо, Ҳабиб,
Гуфтп, ки вақти ман кам аст...
Гуфтам: сарат сабз аст, бин,
Гуфтп, ки одам як дам аст...

ҚУВВАТ ХОЛОВ
ФАРЗАНДИ ХОНАДОНИ МО
Ҳар гоҳе, ки номи ҲабибуллО Файзуллоро аз барномаҳои радиоиву телевизион мешунавам ва аз рӯзномаю маҷаллаҳо мехонам, рӯзҳои аввали шиносоиям бо вай пеши назар меояд. Охири моҳи августи соли 1961 буд. Дар рӯзномаи байниноҳи-явии «Ҳақиқати Кӯлоб» ходим будам. Рӯзе чун навбатдори шумора саҳифаҳои тайёршударо мехондам, ки посбони идора омада гуфт:
-Шуморо як бача мепурсад.
Азбаски хеле монда шуда будам, қаламро болои саҳифа ниҳода «бо ҳамин баҳона як шамол хурам»- гуфта берун ба-ромадам.
Дар назди посбон як писарбачаи 16-17-сола меистод. «Ана ҳамин кас, рафиқ Холов» - гуфта посбони идора маро бо ӯ шиносонд. Мо даст дароз карда бо якдигар вохӯрдем. Вай лифофаеро ба ман дароз карду гуфт:
· Апаи Бозоргул Умарова фиристод...
· Аз Восеъ? - пурсидам ман.
· Ҳа, аз Райкомкомсомоли Восеъ, - ҷавоб дод ҷавон.
Лифофаро кушода, мактубро хондам. «Салом, Қувваталӣ
- навишта шуда буд дар он. - Дорандаи мактуб писари амаи ман аст. Дар омӯзишгоҳи тиббӣ мехонад. Намедонам, бо кадом сабаб мактабро тарк кардааст. Табъи шоирӣ дорад. Номаш Ҳабибулло Файзуллоев, аз Ховалинг. Илтимос мекунам, агар имкон бошад, ягон ҷои кораш ёбед. Бо салом: Бозоргул Ума-рова».
Мактубро хонда ба андеша рафтам. «Ҷои кораш ёбед» навиштани апаи Бозоргулро бин-а. Ман барои ин бача чӣ хел ҷои кор меёбам. Мудир ё котибу ҷонишин набошам. Як муҳар-рири қаторӣ. Хайр умед карда фиристодааст, як назди муҳар-
рир медароям»...
-
Рафиқ Холов, саҳифаи ду тайёр, мехонем, - гуфтани
навбатдори ҳамроҳам Пирӣ Шукуров маро аз олами хаёлот
раҳонид.
Рӯзи дигар пагоҳии барвақт ба кор омадам. Ҳабибулло пеши идора меистод. Муҳаррир набуд. Бетоқатона интизор шудем. Вай омада ба дафтари кориаш даромаду ҷонишин ва котиби масъулро ҷеғ зад. Баъдтар ману Ҳабибулло ба дафта-ри муҳаррир ворид шудем.
-
Биёед, биёед, - гуфт муҳаррир ва моро ба нишастан
таклиф кард.
· Навбатдорӣ чӣ хел гузашт? - пурсид муҳаррир.
· Нағз. - ҷавоб додам ман.
· Хато нагузаштааст?
· Не, - гуфтам ман.
· Ягон хизмат бошад, марҳамат, - гуфт муҳаррир.
· Ҳамин мактубро мехондед, - гуфтам ман.
· О, ин барои ман не-ку? - Баъди шиносоӣ бо нома гуфт ӯ.
Ман одами гунаҳгор барин сарамро хам карда ба пешам
нигоҳ кардам. Муҳаррир, ки одами бомаърифат буд, «як ҷои кор дорем, маошаш 45-сум, мешавад?»- пурсид аз ману Ҳабибул-
ло.
-
Мешавад, - гуфтам ман.
Ба коллективи мо боз як ҷавони дигар ҳамроҳ шуд. Вай шабона дар мактаби миёнаи ба номи Ленини шаҳри Кӯлоб мехонду рӯзона кор мекард.
-
Ҷои хобаш хонаи Холов. - эълон кард муҳаррир.
Модари ман, ки аз деҳаи Даҳани Шоли Ховалинг буд, аз
омадани Ҳабибулло шод гардид. Ҳабибулло шабҳои дароз шеър азёд мекард. Шеър менавишт. Дар байни ҳамсинфҳояш обрӯю эътибори калон пайдо кард. Муаллимон ба донишу шеърхонии ӯ қоил буданд.
Мавсими ҷамъоварии пахта ману Ҳабибулло Файзулло (бо

ташаббуси худамон) рафтем ба муддати як моҳ пахтачини. Аз пахтачинӣ Ҳабибуллоро ҷавоб дода гуфтам: «Ба хона Ховалинг бирав, пахтаро худам мечинам»,
Ҳабибулло ҷавони зираку ҳушёр буд. Ба Сотим Улуғзода, ки барои навиштани романи «Восеъ» ба Ховалинг омада ма-вод ҷамъ мекард, шинос шуд. Ҳабибулло дар сафар ба Улуғ-зода ҳамроҳӣ кард. Ӯ ба устод Сотим Улуғзода писанд омад. Дар саҳифаҳои рӯзномаҳои «Ҳақиқати Кӯлоб» ва «Комсомоли Тоҷикистон» шеърҳояш пай дар пай чоп мешуданд. Баъди хатми мактаби миёна ба Институти педагогии шаҳри Душанбе дохил шуд.
Ману апаи Бозоргул Умарова дар мактаби олии ҳизбии Тошканд мехондем. Баҳори соли 1964 Ҳабибулло моро хабар-гирӣ ба Тошканд омад. Шеърҳои нави дар рӯзномаю маҷаллаҳо чопшудаашро хонда, аз ҳаёти донишҷӯияш нақлҳои аҷоиб кард.
Соли 1968 Ҳабибулло Файзулло дар ноҳияи Восеъ муди-ри шӯъбаи рӯзномаи ноҳиявии «Мубориз» буду ман ҷонишини муҳаррир. Апаи Бозоргул бошад, муовини раиси комиҷроияи ноҳия. Ҳамеша аз аҳволи якдигар бохабар будем.
Ҳабибулло Файзулло ҳамчун мудири шӯъбаи рӯзнома дар ноҳия обрӯю эътибори калон дошт. Бо шеърҳои намакинаш дар маъракаҳо маҳфилороӣ мекард. Дӯстдорони шеъраш зиёд буданд. Ба навқаламон дасти ёрӣ дароз мекард. Маъракаю шабнишиниҳо бе Ҳабибулло Файзулло намегузашт. Ӯ ҳамчун рӯзноманигор ва шоири ширинкалом шӯҳрат пайдо кард. Сипас барои кор ба рӯзномаи «Комсомоли Тоҷикистон» даъваташ карданд. Соли 1973 Донишгоҳи адабии ба номи Горкийи шаҳ-ри Маскавро хатм кард. Солҳо сипарӣ шуданду вазифаҳо дигар. Боре модарам пурсид:
- Бачам, Ҳабибулло куҷо шуд, ки дигар хона намеояд?
Ин гапи модарамро ба Ҳабибулло расонидам. Ҳабибулло Файзулло бо ҳамсару бачаҳояш Кӯлоб омада, дар хонаи мо меҳмон шуданд. Кампири модарам аз хурсандӣ ҷои нишасти
онҳоро намеёфт, гирди меҳмонон парвонавор мегашт.
Шабнишинӣ ташкил кардем. Ашӯр Сафар, Саидҷон Ҳаким-зода, Ҳақназар Ғоиб ва Маъруф Бобоҷон ҳузур доштанд. Гир-ди дастархон сӯҳбат аз шеъру шоирӣ тафсид. Модарам, ки кадбонуи хуб буд, хӯрокҳои болаззат тайёр карда: «хӯред, бачаҳои ҷон, нӯши ҷон шавад» мегуфт.
Ҷавони дидадаро, хушгуфтору меҳрубон буд Ҳабибулло. Дар оилаи мо ӯро ҳамчун фарзанди хона дӯст медоштанд. Ҳоло ҳам ба некӣ ёдаш карда, «ҷош ҷаннат бошад» мегӯянд. Ҳамин тавр аст қонуни зиндагӣ. Ёди дӯст дар дил, симои азизаш дар дидаҳо боқӣ мемонаду умре бо номаш ифтихор мекунӣ.

ҶАМОЛИ АБДУЛҲАЙ, рузноманигор
ШУЪЛАИ ШАМЪ
(очерк)
Фарзанд азиз асту аз вай дида одобаш азизтар мегӯянд. Ҳамчунин дар тарбия карда ба камол расонидани тифлон хизмати модар чашмрас мебошад. Ҳар қадар модар саводно-ку ҷаҳондидаву ҳаётро омӯхта бошад, ҳамон қадар ӯ дар тарбияи ҷигарбандонаш ба душворӣ дучор намешавад. Дар он оилаҳое, ки модарон бо ақлу ботамизанд ва донишманданд, фарзандони ин қабил модарон ниҳоят оқилу доно шуда, ба камол мерасанд. Модари Сафиямоҳ аз қабили чунин занони маърифатпарвар буд. Ӯ дар оилае тарбия гирифтааст, ки аҳли оила бе китоб умр ба сар бурда наметавонистанд. Аксари калонсолони деҳае, ки холаи Ниёзмоҳ дар он деҳа зиндагонӣ мекард, шахсони босаводу илмдӯст буданд. Чун анъана пиро-ни хирадманд ҳар сол ба шаҳрҳои азим сафар карда, аз паи омӯхтани илму маърифат ва баланд бардоштани савияи дони-ши хеш шуда, ба мадрасаву макотиби олӣ рафта, сабақ ме-гирифтанд. Муҳите, ки холаи Ниёзмоҳ дар он умр ба сар ме-бурд, ҳамчунин ниҳоят шахсони бамаърифату ғамхор, оқилу доно дошт. Ин ҷо манзиле буд, ки мақоли халқии «Бо моҳ шинӣ, моҳ гардӣ»-ро ба хотир меовард. Дар ҳақиқат дар муҳи-ти одамони донишманд зистан хуб аст.
Холаи Ниёзмоҳ аз кӯдакиаш ба илму дониш дилбастагӣ дошт. Вай пайваста аз сӯҳбати мардони носеҳ баҳравар ме-гашт. Ҳамин ҷидду ҷаҳд ва хоҳиши илмомӯзӣ доштан буд, ки холаи Ниёзмоҳ дар байни занони деҳа чун шахси бофазилат шӯҳрат пайдо кард. Соли 1940 буд. Ҳанӯз мардум аз оташи Ҷанги Дуюми Ҷаҳон огаҳӣ надоштанду барои ояндаи нек заҳ-
мат мекашиданд. Осудаҳол зиндагони мекарданд. Дар ҳар як оила шодию хурсандӣ ҳис карда мешуд. Сокини деҳа Абдуқо-дир ном марди чеҳракушоду хандонрӯ дар меҳмонхонаҳо ба ҳамдиёронаш суруд хонда, дили онҳоро шод мекард. Рӯзе аз рӯзҳои ҳини гарм кардани маъракаи як дӯсташ марде ба ӯ хушхабар расонда, ӯро гарму ҷӯшон ба оғӯш гирифта, ба муносибати падар шуданаш табрик кард. Ҳамаи ҳозирин Аб-дуқодирро муборакбод гуфтанд. Аз шодӣ Абдуқодир қариб дар куртааш ҷой намегирифт. Хурсандиаш ҳадду канор надошт. Он рӯз давраро бо чанд суруди форам гарм кард. Мурғи илҳомаш ба ҷӯш омад. Тори танбӯрашро боз соз карду оҳангҳои дилна-возро навохтан гирифт. Вай бо ин амали хеш исбот карданӣ мешуд, ки касе дили як бандаи мӯъминро шод гардонад, Худои мутаъол ба ӯ хурсандӣ мебахшад. Ба дунё омадани фарзанд барои падар чун дурахши ситораҳо менамуд. Акаи Абдуқодир дер боз интизорӣ мекашид, ки дар хонааш садои кӯдакро биш-навад. Дар деҳа ҳанӯз таваллудхона набуд. Танҳо дояҳо ба занони ҳомила кӯмак мерасонданд. Аз ин рӯ, падар дилпур буд, ки дар ҳамсоягӣ чанд тан чунин дояҳои пуртаҷриба ҳастанд. Ҳини ба хона даромадан он дояҳо ба ӯ хабар доданд, ки тиф-лаш ба осонӣ чашм ба дунёи равшан кушод.
Дар деҳа одати хубе буд. Ба дояҳо, ки вазифаи духтурро ба ҷо меоварданд, пулу мол надода, ҳатман ба онҳо либос такдим менамуданд. Падари ҷавон ба рӯи дояи фарзандаш, ки Рӯзимоҳ ном дошт, чашм дӯхта гуфт:
- Холаҷон, ман ба шумо сару либоси дилхоҳатонро меова-рам ва ин қавлашро зуд ба ҷо оварду бо маслиҳати дӯстон ба тифл Сафиямоҳ ном гузоштанд.
Волидайни Сафиямоҳ аз рӯзҳои аввали ба дунё қадам мондани фарзандашон ӯро бо роҳи нек тарбия намуданд. Ба он роҳ надоданд, ки фарзандашон эркаю якрав ба камол ра-сад. Ӯро фақат дар рӯҳи илму маърифатомӯзӣ тарбия карданд. Чун боғбони пуртаҷриба, ки аз паи парвариши ниҳол ҳамеша

заҳмат мекашад, онҳо ҳам барои тарбияи хуби ҷигарбандашон шуда, тифлро аз хурдӣ бо роҳи нек тарбия намуданд.
Барои боақлу бофаросат ва зираку чолок афзоиш ёфтани тифлашон аз тамоми имкониятҳои мавҷуда оқилона истифода мебурданд. Модар ҳар гоҳ, ки ба сари гаҳвора менишасту ба ӯ шир медод, барои ором хобидани фарзандаш бо овози маҳину форам алла мегуфт. Ба гӯши духтарчааш суруди форам мехонд. Бо тамоми ҳастиаш алла мегуфту орзу мекард, ки духтарчааш калон шавад, доно бошад, хушбахт гардад ва модар дар симои фарзандаш тамоми орзуҳои неки дар дил доштаашро бубинад.
Сафиямоҳ дар оилаи амаки Абдуқодиру холаи Ниёзмоҳ аввалин фарзанд буд. Аз ин рӯ модар ӯро чун ҷону ҷигар дӯст медошт, тамоми ҳастиашро барои духтараш мебахшид, ки ояндаи дурахшонро дар симои фарзандаш бубинад ва ба орзуҳояш бирасад. Нияти нек нисфи давлат аст мегӯянд. Инсон танҳо ба умеду орзу ва нияти нек умр ба сар мебарад. Назари поку дили соф доштан хислати накӯи инсон аст. Аз ин рӯ холаи Ниёзмоҳ, ки чун шахси накӯкор буд, дар симои фарзандаш ба орзуяш расид. Сафиямоҳ ҳини дар мактаби ҳамагонии рақами 3-и деҳаи Рарзи ноҳияи Айнӣ хонданаш ҳамеша дили модарро бо рӯзномаи пур аз баҳои аъло буда, мафтун мекард. Тамоми омӯзгорону сарварони мактаб ба модар салламно мегуфтанд, ки чунин фарзандро тарбия карда ба воя расондааст... Сафи-ямоҳ барвақт аз навозиши падари меҳрубонаш маҳрум гаш-тааст. Барои соҳиби маълумот шудани ӯ модараш бештар саҳм гузоштааст. Соли 1960 пас аз хатми мактаби миёнаи ҳамагонӣ ба донишгоҳ дохил шуда, соли 1965 шӯъбаи кимиё-ву растанишиносии донишгоҳи омӯзгории Душанбешаҳрро хатм кард. Дар донишгоҳ Сафиямоҳ худро чун духтари фаъ-олу кордон нишон дод. Вай чанд муддат сарварии хобгоҳи до-нишҷӯёнро ба ӯҳда дошт. Ҳамон сол як ҷавоне аз Ховалинг бо номи Ҳабибулло ва дигаре аз   Кӯҳистони Бадахшон бо номи
Ширинбек дар як кулба зиндагони мекарданд. Ҳар ду ҷавон шабҳои дароз нахобида шеъру суруд мехонданд. Ҳар гоҳ, ки оҳанги «Андиҷонӣ» дар иҷрои ин ду ҷӯраҳо баланд садо ме-дод, донишҷӯён безобита шуда, арзу шикоят мекарданд. Ҳатто лаҳзаҳое рух дод, ки мо ин ду ҷавонро барои бедорхобиашон дар шӯрои хобгоҳ муҳокима кардем, - мегӯяд Сафиямоҳ. Дертар маълум шуд, ки яке аз ин ҷавонон, ки Ҳабибулло ном дошт, машқи шеърнависӣ мекардааст.
- Ман ба шеъру суруд аз хурдиам дил бохтаам. Бо амри такдир бародари шоири ширинбаёни тоҷик Аминҷон Шукӯҳӣ устод Саидҷон Ҳоҷибоев ба мо аз фанни кимиё дарс гуфтаанд. Ба ин восита китоби шеъри адиби мумтозро, ки «Кӯчабоғи ошиқон» ном дошт, пурра аз бар кардем. Солҳои донишҷӯ буданаш Сафиямоҳ шеърҳои зиёдеро аз ашъори адибони намоёни форсу тоҷик аз ёд карда буд.
Вай кӯшиш мекард ҳар як шеърро аз эҷодиёти ин ё он шоир бе саҳву хато бихонад. Маҳфили адибони ҷавони донишгоҳи омӯзгорӣ мунтазам ба кори худ оғоз менамуд. Ҷавонони бои-стеъдоду шеърдӯст дар ҷамъомад фаъолона ширкат меварзи-данд. Сафиямоҳ яке аз духтарони фаъол буд, ки дар ин маҳ-фил иштирок мекарданд. Дар як ҷамъомад ӯ оиди ҳаёт ва фаъолияти эҷодии шоири машҳур Мушфиқӣ бо номи «Аҳли дардем, ин сухан дониста мегӯем мо» маърӯза кард. Шоиро-ни кӯҳансолу навқалам ин қадар шеърдӯстию шеърфаҳмии ин духтарро эҳсос карда, ҳар кадом ба ӯ бо эҳтиром муносибат мекарданд. Ҳабибуллои ҷавон, ки хеле чусту чолок ва дӯстдо-ри аҳли фарҳанг буд, ин қадар донишманд будани ин духтари кӯҳсорро дида, ба ӯ мафтун шуд. Ҳар замон ба назди Сафи-ямоҳ омада, аз шеърҳои тоза эҷодкардааш ӯро баҳравар мегардонд. Шоир оқибат ба духтари кӯҳсор ошиқ шуда дил баст. Ӯро ҳамеша аз ҳаргуна душвориҳо эҳтиёт мекард. Дар болои дари хобгоҳи Сафиямоҳ бо бӯр чунин навишта буд: «Ба ин кас даст нарасад». Ин ду ҷавони зебою илмдӯст чанд

муддат дар донишгоҳ хонданд. Ба ҳам меҳр бастанд. Ҳатто лаҳзаҳое рух дод, ки агар Ҳабибулло он рӯз Сафиямоҳро намедид, худро ноҷӯр ҳис мекард. Илҳомаш ба ҷӯш намеомад. Ҳамин ки духтари нозанинро медид, деги илҳомаш боз ба ҷӯш меомад.
Ин муҳаббати ҳақиқии ду ҷавони кӯҳистонро ҳама устодо-ну донишҷӯёни донишгоҳ медонистанд. Дар ҳақиқат ин ду ҷавон ба ҷуфти кабутарҳои баландпарвоз шабоҳат дош-танд.
Куҷое, ки Сафиямоҳ қадам мегузошт, он ҷо шоири дилдо-да Ҳабибулло ҳозир мешуд.
Соли 1965 буд. Ҳабибулло бо Сафиямоҳ маслиҳат карда ба тӯй тайёрӣ медиданд. Пеш аз он, ки тӯй баргузор гардад, Ҳабибулло чанд нафар хешонашро барои хостгорӣ ба зодгоҳи Сафиямоҳ ба деҳаи Рарз фиристонд. Худаш чун ронанда, онҳоро бо мошини шахсияаш аз миёни он роҳҳои каҷмакаҷу морпеч ба деҳа расонд. Сафиямоҳ бошад, чанд муддат пеш-тар аз онҳо ба назди модараш холаи Ниёзмоҳ омада, модарро огоҳ кард, ки ӯ ҷавони кӯлобӣ, шоири ҷавон Ҳабибуллоро дӯст доштааст. Онҳо чунон ба якдигар дил додаанд, ки ҳаётро бе якдигар тасаввур карда наметавонанд. Баробари шунидани ин суханҳо аз забони духтар холаи Ниёзмоҳ худро ноҷӯр ҳис кард. Чашмонашро сиёҳӣ пахш кард. Ба назараш рӯзи равшан ҳиҷрон шуд. Ӯ намехост, ки духтари дӯстрӯяш дар мусофирӣ умр ба сар барад. Модар хоҳони он буд, ки духтараш ҳамеша дар паҳлӯяш бошаду модаркалон гаҳвораи набераҳояшро ҷунбо-нида, онҳоро навозиш намояд. Сафиямоҳи нуктафаҳму зирак ин ҳоли ногувори модарро пай бурда, бо оромӣ ба ӯ фаҳмонд:
- Модарҷон, мо якдигарро дӯст доштем. Пеши роҳи муҳаб-батро касе дошта наметавонад. Ман оташи дили шумо мода-рҷони азизро хуб эҳсос мекунам. Шумо мехоҳед, ки ман ба ягон ҷавони ҳамдиёрам хонадор шаваму ҳамеша бо Шумо бошам. Ин орзуи як Шумо нест. Ҳама модарон чунин хоҳишу орзу до-
ранд. Лекин бидонед, ки барои чунин орзуву ният шуда, баъзе падару модарон духтарҳояшонро ба ҷавонони хешу табори худ маҷбуран ба шавҳар медиҳанд. Аз ин хел оилаҳои хешу табо-ри наздик буда, кӯдакҳои норасову касал таваллуд мешаванд. Наслашон ҳам хуб афзоиш намеёбад...
Холаи Ниёзмоҳ баъди шунидани ин суханони духтараш ӯро ба оғӯш гирифта гуфт:
- Духтарам, ҳеҷ модар намехоҳад, фарзандаш бадбахт шавад. Ҷони ман дар азоб аст, ки мабодо ба ҷои дур рафта, азоб накашӣ. Агар домод маъқул шуда бошад, ҳеҷ гап не духтарам, худо бахту кушоиш бидиҳад.
Ҳанӯз сӯҳбати модару духтар идома дошт, ки хостгорҳо омаданд. Сафиямоҳ чанд рӯз пешакӣ барои қабули меҳмонон тайёрӣ дида буд. Ба рӯи дастурхон нозу неъмати бисёр гузошта шуда буд. Одати хостгор ҳамин аст, ки ба дастурхон чашм дӯхта, сонӣ гап мекушояд. Аз рӯи неъматҳои тайёр карда шуда ба арӯсшаванда баҳо медиҳанд. Хостгорҳои аз Ховалинг ома-да бошанд, пешакӣ ба ҳунару қобилияти рӯзгордории арӯсша-ванда огоҳӣ доштанд. Аз ин рӯ баробари ба рӯи кӯрпачаҳо нишастан ҳис карданд, ки Сафиямоҳ модарашро ба гап даро-варда, розигии ӯро гирифтааст. Онҳо бо иштиҳои том ба дас-турхон даст дароз карданду сипас мизбонро ба назди худ даъват намуданд.
Домодшаванда бошад, аз мошин нафаромада интизорӣ мекашид. Дилаш гуп-гуп мезад, ки оё модари Сафиямоҳ розигӣ медиҳад ё на. Ҳабибуллои ҷавон ғарқи андеша буд, ки касе ӯро ба хона даъват кард. Ҷавони шармгину хушандом оҳиста-оҳис-та вориди хона гашт.
Баробари ба остонаи дар қадам гузоштан холаи Ниёзмоҳ дар пеши пояш пояндоз гузошта, дар ду китфаш чун одати кӯҳистониён орд молида, ба ӯ бахти сафед орзу кард... Моҳи августи соли 1965 буд. Аз деҳаи Рарз қатораи мошинҳо бо ду ҷавони зебо паси ҳам равон шуданд. Садои доираю рубоб

баланд гашт. Ҳама пиру барно ин ду ҷавону меҳмононро бо руи хуш гусел карданд. Қатораи мошинҳо ҳамон рӯз рост ба сӯи Ховалинг равон шуд. Мардуми ин диёр бо гулдаставу рақсу суруд ҷавононро истиқбол гирифтанд. Ҷавонон бошанд, ба хонаи акди никоҳ рафта, барои ҳамсари якумра шуданашон розигӣ доданд.
Тӯи арӯсию домодӣ хеле дилкашу хотирмон гузашт. Дар ҳақиқат ин шаби хурсандии шоири ҷавону ҳамсари дӯстдош-тааш дар хотири меҳмонон боқӣ монд. Ду модар холаи Ниёз-моҳу Азаматподшоҳ бо ҳам шинос шуда, ба фарзандонашон дуои нек доданд. Рӯзи дигар модари арӯсро тамошои дараи Мухтор бурданд. Он ҷойҳои қадамгоҳи қаҳрамони халқ Восеъ-ро ба ӯ нишон доданд.
- Мо ҳам ҷойҳои тамошобоб дорем, қудоҷон, гӯён холаи Ниёзмоҳ ба модари Ҳабибулло холаи Азаматподшоҳ муроҷи-ат карда ва илова намуд: - Агар худо хоҳад соли дигар ман шуморо бо домоду арӯс таклиф мекунаму ба тамошои тагобҳои Рарзу Мазор, Тагоби Миёна, Тагоби Сор мебарам. Ҷои мо ҳам чун Ховалинг манзараҳои зебову дилкаш дорад, - гуфт мода-ри Сафиямоҳ холаи Ниёзмоҳ ҳини сӯҳбат. Аз соли 1965 то соли 1968 арӯсу домод дар шаҳри Кӯлобу ноҳияи Восеъ кор карданд. Ҳабибулло Файзулло ҷонишинини муҳаррири рӯзно-маи «Мубориз» шуда кор мекарду ҳамсараш Сафиямоҳ Қоди-рова муаллимаи мактаби ҳамагонии рақами яки шаҳри Кӯлоб буд ва аз фанни кимиёву одамшиносӣ дарс мегуфт.
Рӯзи 6-уми ноябри соли 1966 ба ин оилаи ҷавон хушбахтӣ овард. Онҳо писарчадор шуданд.
Ба тифл номи шоирона - Беҳрӯз монданд. Тифли дӯстрӯяк калон мешуду ҳар сол ӯро Ҳабибулло Файзулло барои аёда-ти модарарӯсаш ба деҳаи Рарз мебурд. Писарча калон шуду ба сайри дараҳову мавзеъҳои хушманзар одат кард. Ҳар сол шоири дӯстдори табиат бо аҳли оилааш барои сайру тамошои ин ҷойҳои хушманзар мерафт. Пас аз дидани ин табиати зебо
илҳомаш ҷуш мезад. Шеърҳои тоза эҷод мекард. Баъзан шоир бо Беҳрӯз ба кӯҳ мерафту шикор мекард. Дар бозгашт шеър ҳам эҷод мекарду ба бонуи зебояш бо ин шеър муроҷиатку-нон мегуфт:
... Бидон аз роҳи дур аз роҳи
ноҳамвор меоям, Нафас печида аз гармп,
арақ шорида аз рӯям. Ба қарси худ шамолам деҳ,
ба мӯи худ    шамолам деҳ, Ба худ оям, забон бикшодаву
рози ниҳон гӯям. Биё, ту пешвозам гир... Барову пешвозам гир,
ба рӯи остони худ, Ки дилро тӯҳфа овардам.
Марду зани ҷавон ба Душанбешаҳр омада, маскан гириф-танд. Ҳабибулло Файзулло дар рӯзномаҳо кор мекарду Сафи-ямоҳ боз ба наврасон аз фанни кимиёву одамшиносӣ дарс мегуфт. Паси ҳам чор писар ба дунё омад. Дар давоми кору зиндагонии якҷоя Ҳабибулло Файзуллоро барои хондан ба шаҳри Маскав фиристонданд. Бори гарони зиндагӣ ба дӯши муаллима Сафиямоҳ Қодирова афтод. Ин бонуи заҳматкаш пагоҳии барвақт аз хоб хеста, фарзандонашро чун гулғунча пӯшонида, ба кӯдакистон мебурду боз роҳи мактабро пеш мегирифт. Худро чунон вонамуд мекард, ки касе ҳис накунад, ки дар набудани шавҳараш ба душворӣ дучор шудааст. Барои ин зани боақлу ботамиз ва фарзандон фақат набудани сардо-ри оила ҳис карда мешуду халос. Ҳабибулло Файзулло барои дилбардории ҷигарбандонаш, хусусан ҳамсари меҳрубонаш бо

а

шеър нома мефиристод. Сафиямоҳ чанд мисраъҳои ин шеър-ҳоро аз бар карда, ҳамеша дар кори хона зери лаб замзама мекард, ки матлааш ин буд:
Ҳар баҳорон мисли қумрп лона дар
боми дигар Ман насозам,
Чунки дорам ошён дар кӯи ту, Ман намехоҳам ба бонги шӯҳрату номи дигар Ҳамчу гирдобе шуда сарпеч оям сӯи ту. Ман ҳамонам дар раҳи мақсуд бе имдоди ту, Раҳ напаймоям.
Набинам дар нигоҳат  хандаро Нагзарад як лаҳзаи умри ҷавон бе ёди ту, Бе ту охир кай тасаввур мекунам ояндаро.
Ҳақ ба ҷониби шоир Ҳабибулло Файзулло буд, ки ӯ ҳаёт-ро як рӯз бе ҳамсараш тасаввур карда натавонистааст.
Баъзан дар ҳаёт баъзе духтарҳо барои шӯҳрат шуда, ба шоирон дил мебанданд. Аз он бехабаранд, ки барои ҳамсари шоир шудан иродаи мустаҳкаму тобу тоқати зиёд доштан лозим аст. Аҳли қалам шабзиндадорӣ мекунанду рӯзона аз паи ҷустуҷӯи мавзӯъ миёни халқ сайру гашт доранд. Шоир вақте надорад, ки бо аҳли оилааш ба кинову театр ва сайру гашт биравад.
Ҳамчунин рӯзҳое пеш меоянд, ки шоир ба пул мӯҳтоҷ мешавад. Рӯзгори бофароғат ҳам надорад шоир. Вай бо хаёли шоирона умр ба сар мебарад. Барои ҳамин ҳам ба бонуи шоир пуртоқативу сабр кардан лозим меояд. Вай барои он ки илҳ-оми ҳамсараш ба ҷӯш ояд, тамоми шароити зиндагиро барои ӯ бояд муҳайё созад. Бори гарони зиндагиро ба дӯши худ би-гираду барои баланд бардоштани шӯҳрати шоир ҷидду ҷаҳд намояд. Сафиямоҳ Қодирова аз рӯзҳои бо Ҳабибулло Файзулло
зиндаги кардан ҳамаи ин хислатҳои шавҳарашро ба инобат мегирифт. Баробари ӯ дар нашри китобҳояш меҳнат карда, ҳар як шеърро пас аз чопи мошинка бо диққат қироат менамуд. Ҳар боре, ки китобҳои Ҳабибулло Файзулло «Қатраи бо-рон», «Дунёи ҷавонӣ», «Афсонаи дарё», «Достони роҳ», «Ди-дори орзуҳо», «Обшори офтоб», «Чилчанор», «Зи нав зинда шавем» нашр мешуданд, он рӯзу он моҳ ва солро барои худ хушбахтӣ медонист. Сафиямоҳ Қодирова ҳар гаҳ, ки тарҷу-маҳои шавҳарашро мехонд, пай мебурд, ки ӯ барои тарҷумаи ҳар як шеъру асар даст намезанад. Ҳабибулло Файзулло ба хонумаш мефармуд, ки бештар аз эҷодиёти шоири рус Пуш-кин баҳравар шавад. Чунки Александр Сергеевич шоире буд, ки ба норасогиҳои ҳаёт тобу тоқат надошт. Камбудиҳои мав-ҷударо ҳамоно бо шеър ифода мекард. Аз боби даҳуми «Ев-гений Онегин» пас аз сӯзондан чанд мисраъ боқӣ мондааст, ки онро шоири тоҷик тарҷума карда, пешкаши мухлисони адиб гардондааст:
Бетамизу бехирад аҳкоми давр, Як гурӯҳи муфтахори нокасанд. Аз чп рӯ бо ин ҳама ноодамп Хешро аз халқ боло бишмаранд?
Ҳар як шеъру достон ва қиссаву очеркҳои эҷодкардаи Ҳабибулло Файзуллоро пеш аз ба дасти чоп расидан Сафи-ямоҳ Қодирова сатр ба сатр мехонду чун хонандаи фаъол ба онҳо баҳо медод. Шоир дар назди ҳамсараш гӯё ҳисоботи эҷодӣ медоду фикру андешаҳои ӯро мешунавид. Баъзан ба он сатрҳое, ки калимаҳо бемавқеъ кор фармуда шудаанд, эрод гирифта чун мунаққиди ҳақиқӣ барои ислоҳашон андеша меронд.
- Ҳар гаҳ, ки Ҳабибулло Файзулло ба тарҷумаи шеъри шоирони русзабон машғул мешуд, - мегӯяд худи Сафиямоҳ, -

баъзе ибораву калимаҳои тоҷикиро аз ман мепурсид. Агар калимаву ибораҳои рехтаву пурмаъниро мегуфтам, ӯ шод мешуд.
«Бахти мард зани нағз аст», - гуфта шудааст дар ҳикмати халқ. Дар муддати кӯтоҳ муаллифи 8 номгӯй китоб будан ба ҳар шахси эҷодкор муяссар намегардад. Дар ҳақиқат Сафия-моҳ Қодирова барои Ҳабибулло Файзуллои шоир бахту тахт буд. Рӯзгори орому осоишта ва бофароғате дошт ин адиби шодравон.
Такдири инсон дар ҳаёт як хел нест. Вай чун панҷ ангушт нобаробар аст. Худо ба яке умри дарозу ризқи фароз медиҳа-ду истеъдод. Дигаре умри кӯтоҳи бобаракат мебинад. Дар ҳақиқат ин умри кӯтоҳи шавҳар дар зиндагӣ ба гардани зан -модар бори гарони зиндагӣ меоварад.
... Сафиямоҳ бо амри тақдир мотамдор шуд. Ӯ ба сари тур-бати шоир нишаста нолишу фиғон мебардошт. Ашки ғам аз чашмонаш мисли борони баҳор ҷорӣ мешуданд. Фарёд баро-варда мегуфт:
- Эй мардум, Ҳабибулло маргашро пешакӣ медонист. Вай ба ман шеърҳои хайрбодиро чанд рӯз пештар хонда, аз наздик шудани марг маро огоҳ мекард. Ашъори ғамангези Евтушенко-ро ба хотир меовард:
Намехоҳам, ки аз дастам равп ту, Намехоҳам, ки бахтам ним бошад. Намехоҳам, ки аамҳои гузашта Миёни мову ту тақсим бошад...
Ҳар замон калимаи дареғу сад дареғро муаллима Сафия-моҳ такрор ба такрор ба хотир оварда, бо шахси аз ҳама азизаш, муҳаббати аввалину охиринаш хайру хуш мегуфт:
Дареао дунё ҷафо мекунад, Ки ёре зи ёре ҷудо мекунад...
Ҳини селаи одамон тобути Ҳабибуллоро бардошта ба сӯи мазори Хоҷа Аюби Ансорӣ бурдан, Сафиямоҳ илтимос кард, ки тобутро як лаҳза нигоҳ доранд, фарзандонаш Беҳрӯзу Беҳзод, Фаридуну Фирдавси як солу чормоҳа бо дастони хурдакакашон даст ба тобути падар бирасонанд ва бо чашмони ашколуд аз паси тобут истода, хайрбод карда, бо овози хастаю пур аз ғам мегуфт Сафиямоҳи он рӯз ғамзада:
Дар равшании шамъ ба шабҳои тор низ Карданд ошкор сар асрори ин ҷаҳон. Дар равшании шамъ ба
мерос мондаанд,
Ашъори ҷовидону абадзинда достон... Хамӯш менабош, Аё шамъ, шӯъла пош!
Сафиямоҳ ин шеърро қироат карду савганд ёд кард, ки рӯҳи шоирро то дар ҳаёт ҳасту қатраи хун дар бадан дорад, шод хоҳад гардонд. Ҳамин устуворию қавииродагии Сафиямоҳ Қодироваи заҳматдӯст буд, ки ӯ чор писари аз шоири ғӯрамарг хурд-хурд мондаро бо меҳру муҳаббати зиёди модарона тар-бия карда, ба камол расонд. Онҳо ҳар кадом соҳиби маълу-моти оливу касбу корҳои гуногунанд. Ҳамеша саъю кӯшиш мекунанд, ки модари ранҷидаву дилшикастаи худро дастгирӣ намоянд. Ба табобатхонаю шифогоҳҳо бурда меоранд. Ба ҳамаи ин нигоҳ накарда, ин бонуи шоир, ки бахту тахти ӯро, меҳри ӯро як лаҳза ҳам аз худ дур накарда, ҳамеша ёдбуди марди меҳрубонашро бо тамоми нишондодҳои Қуръони Шариф мегузаронад. Ва ҳамеша ба хотири рӯҳи поки ҳамсари шоираш Сафиямоҳ Қодирова чанд мисраи ӯро чун ёдбуд ҳар рӯз вир-

ди забон мегардонад:
Баъди мо мерос дар руи ҷаҳон, Одамиву қадрдониҳои мост...
НАДИДАМ БАД-ИН ФАРРУ МОНАНДАГӢ БО ПАДАР
Садои тифл тез-тез дар гаҳвора шунида мешуд. Вай ҳамагӣ як солу чор моҳ дошт. Гиряи тифлро шунида модар аз сари мизи кориаш ба назди ӯ омада, кӯдаки маъсумро ором кард. Ҳар гаҳ, ки тифл ба рӯи модар чашм медӯхту омадани пада-рашро интизорӣ мекашид, ашк аз чашмони модар ҷорӣ меш-гашт. Падараш одати хубе дошт. Ҳар рӯз пеш аз ба кор раф-танаш ё худ баъди аз кор баргаштан гаҳвораи фарзандашро кушода, ӯро дӯстдорӣ мекарду аз бӯи тифлаш ҳаловат ме-бурд. Ба ин восита илҳомаш ба ҷӯш меомад.
Пас аз марги шавҳар Сафиямоҳ дер боз ин лаҳзаҳои ҳаёт-ро ба лавҳи хотир меовард. Дилаш аз ғаму андӯҳ ба сӯзиш медаромад. Сӯзи дилашро танҳо ба воситаи резонидани ашк андаке ором мекард. Баъзан аз алами марги шавҳари шоираш чунон ашкаш ҷорӣ мешуд, ки қисме аз он донаҳои ашк ба рӯи тифл мерехтанд. Ҳоли ғамангези модарро тифл дар гаҳвора ҳис менамуд. Вай дастони хурду фарбеҳашро оҳиста-оҳиста ба сӯи модар дароз мекард. Модар ин ҳаракатҳои писарчаашро дида, андак худро ба даст мегирифт. Сипас чун рӯзҳои гузашта тифлро навозиш мекарду ба ӯ шир медод. Ҳарчанд кӯшиш мекард ғамро аз худ дур кунад, наметавонист. Ҳамеша ғам дили ӯро пахш мекард. Модар ба кӯдак сина медоду дар ан-дешаи он буд, ки бо кадом роҳ метавонад тифли чашм ба роҳи падар доштаро орому осоишта гузорад. Ҳарчанд фарзандони
калонашро назди гаҳвора меовард, тифл онҳоро мешинохт. Гаҳ-гаҳ ба рухсораи бародаронаш нигариста, интизори шӯхию бозиҳои ҳарвақтаи онҳо буд. Ҳайҳот, ки бародаронаш ҳам мисли пештара бо завқ намехандиданд. Сурудхонӣ ва шеъргӯӣ намекарданд. Гӯё аз ғаму андӯҳ аз дидаҳояшон аз таъсири андӯҳи падар хун меборид. Ин лаҳзаҳои ғамангезро эҳсос карда, модар боз ҳам дилшикаста мешуд. Роҳи халосӣ аз ғаму андӯҳро барои ҷигарбандонаш меҷуст. Ба фикр тез-тез фурӯ мерафт. Осмон баланду замин сахт. Аз дасти инсон бидуни сабру таҳаммул дигар кор намеояд. Вай бояд ба тақдир тан бидиҳад, - худ ба худ андеша мекард модар.
- Ягона роҳе, ки тасаллои дили фарзандонам мегардад, -ин ба хона овардани бародаронам аст, - мегуфт модар. Охир, беҳуда дар халқ нагуфтаанд, ки «Тағо ба ҷои падар аст». Ман бояд аз ҳамин рӯз сар карда, бародаронамро аз деҳаи Рарзи ноҳияи Айнӣ ба Душанбе оварам. Онҳо агар бо мо бошанд, пушту паноҳ мешаванд. Фарзандонам оҳиста-оҳиста бо тағо-ҳояшон одат карда, ғаму андӯҳашон кам шудан мегирад. Мар-думи кӯҳистон одати хубе доранд, онҳо одамдӯсту меҳмонна-возанд. Забони ширин доранд. Ба хурду калон бо лутфу зарофатгӯӣ муроҷиат мекунанд. Шояд ҳамин рафтори неки онҳо ба дили фарзандонам оромӣ бахшад, - андеша менамуд Сафиямоҳ.
Бо чунин ният ин модари меҳрубону ҳамсари вафодор бо талошҳои зиёд бародаронаш: Идимуроду Мирзомурод ва Бер-димурод Қодировҳоро аз деҳаи зикршуда ба шаҳр овард. Онҳоро бо ҷои кору истиқоматгоҳ таъмин намуд. Мирзомурод бошад, пеш аз ин дар деҳаашон омӯзгор шуда кор мекард. Ҳанӯз маълумоти олӣ надошт. Аз ин рӯ вай ба донишгоҳи тарбияи ҷисмонӣ дохил шуд. Ин ҷавони донишҷӯ ҳамеша дар паҳлӯи хоҳараш истода, барои тарбияи ҷиянҳояш саъю кӯшиш кард. Баробари тамом шудани машғулиятҳо зуд ба назди хешонаш бармегашт. Ҳамеша барои ҷиянҳояш тӯҳфа меовард.

Беҳтарин шираворро оварда, ба ҳар кадоми онҳо тақсим ме-намуд. Кӯдакон ба ин кор одат карданд. Ҳар рӯз омадани тағояшонро интизорӣ мекашиданд. Фирдавси хурдтарак бошад, сарашро аз гаҳвора бароварда, шарфаи пойи тағояшро эҳсос мекард. Баробари шунидани овози тағояш ӯ бетоқат мешуд. Худро аз гаҳвора берун карда, овезон шуда, ангуштони фар-беҳашро ба ҳар сӯ меҷунбонд.
Тифли маъсум гумон мекард, ки гӯё падари меҳрубонаш омадааст. Акнун ӯро гирифта навозиш мекунад. Мирзомурод бошад, баробари ба гаҳвора наздик шудан тифлро навозиш мекард. Ӯро ба оғӯш кашида, аз рухсораҳои сергӯшти ӯ ошноӣ менамуд. Ҷиянашро ба сари даст бардошта, бозӣ медошт. Ба назар чунон менамуд, ки гӯё бо тӯб машқи ҷисмонӣ дорад.
Ҳар қадар волидайн тифлашонро ба сари даст ё ба рӯи зону шинонда, ӯро ба ҷунбиш дароранд, тифл ҳамон қадар тезтар афзоиш меёбад. Солиму бардам ба камол мерасад. Ҳамин меҳрубониҳои падаронаи тағояш Мирзомурод буд, ки Фирдавси аз навозишҳои падар барвақт маҳрумшуда, худро бепадар ҳис намекард. Вай дар симои тағояш падарашро медид...
Фасли зимистон буд. Ҳаво торик шуд. Абри сиёҳ ҳама ҷоро пахш карда, рӯзи равшанро ба шаби ҳиҷрон табдил дода буд. Шамоли сахт аз қибла хест. Барф бо як шиддати зиёд ба дару тирезаҳо мерехт. Дере нагузашта заминро барфи сап-сафед пахш кард. Кӯдаки дар гаҳвора хобида аз садои сахти тӯфон бедор шуд. Бо овози тифлона модарашро фарёд кард. Сафи-ямоҳ, ки дар сари мизи кориаш нишаста, ба дарси навбатиаш омодагӣ медид, овози кӯдакро шунида, сӯи гаҳвора омад.
Тифли аз сардии ҳаво безобита шударо ором кард. Модар ба кӯдак шир медоду рӯ ба берун оварда, бо ғаму андӯҳ ба чеҳраи фарзандони бепадар мондааш чашм медӯхт. Ба хаёл фурӯ мерафт, ки пагоҳ онҳоро бо кадом сару либоси зимисто-на ба мактаб гусел мекунад. Музди кораш танҳо ба хӯрду
хуроки онҳо базур басанда буд. Фарзандонаш дар он синфхо-наҳое мехонданд, ки чанд тан одамони пулдор ба кӯдакошон либосҳои қиматбаҳо харида буданд. Беҳрӯзу Беҳзод ва Фари-дун либоспӯшии онҳоро дида, ба модарашон ҳикоят мекар-данд. Сафиямоҳ бошад чун омӯзгори пуртаҷриба фикру хаё-ли ҷигарбандҳояшро ба сӯи дигар равон мекард. Ба онҳо мефаҳмонд, ки ба инсонҳо на барои сурати зебояшон баҳо медиҳанд, балки барои донишу ақлу заковат доштан баҳо дода мешавад.
Кӯдакони аҳли фаҳм ҳушу гӯш дода, ба суханронии мода-рашон диққат мекарданд. Насиҳати модарро ба эътибор меги-рифтанд. Ҳеҷ гоҳ барои худ либосҳои пурарзишро аз модар талаб намекарданд.
Сафиямоҳ бошад аз андӯҳи дили фарзандонаш огоҳӣ дошт. Вай ба сари гаҳвора меомаду дилашро бо қироат кар-дани ашъори ҳамсараш шодравон Ҳабибулло Файзулло та-саллӣ медод. Баъзан суруди аллаи модарро хонда, дили ғам-парвари хешро андаке ором мекарду худ ба худ ба чеҳраи дилкаши кӯдаки дар гаҳвора будааш назар афканда мегуфт:
Ганҷи шаҳворам ту бошп, Бахти бедорам ту бошп. Дар ҷаҳони номдорон Номбардорам ту бошп.
Модар ҳамеша орзу дошт, ки тифлаконаш солиму бардам ба воя расанд. Рӯзҳои некро бубинанд. Охир, худи ӯ низ барвақт аз меҳрубониҳои падар бенасиб мондааст. Ин муал-лимаи мушфиқ барои тарбияи кӯдаконаш тамоми қувваю ғай-рати худро сарф кардааст. Дар давоми бист соли пас аз ва-фоти шавҳараш то калон шудани фарзандонаш ба рухсатӣ набаромада, корро пеш гирифтааст. Ин модари ғамдида ҳини таълиму тарбия кардани чор нафар писаронаш ба он аҳамият

додааст, ки дар вуҷуди ҷигарбандонаш маҳалгарои ҷой наги-рад. Онҳоро ҳар сол дар давоми таътили тобистона ба ду гурӯҳ ҷудо карда, ба ноҳияи Ховалинг барои аёдати хешони шавҳ-араш мефиристод. Ду нафари дигарро ба зодгоҳаш назди хоҳару хешу таборҳояш равон мекард. Ҷавонон бо ин роҳ тарбияи хуб гирифтанд. Онҳо бо ҳаёти мардуми ду ноҳия аз наздик шиносоӣ пайдо карданд. Меҳри хешон дар дили кӯчаки онҳо баробар ҷой гирифт.
Модар аз хурдӣ фарзандонашро дар рӯҳи меҳнатдӯстӣ, инсонпарварӣ, хоксорӣ ва омӯхтани илму маърифат тарбия намуд. Аз тамоми имкониятҳои мавҷуда оқилона истифода бурда, кӯшиш ба харҷ дод, ки фарзандонаш соҳиби маълумо-ту касбу кори дилхоҳашон гарданд. Натиҷаи ғамхориву заҳ-мати зиёди модар ва хешу таборҳояшон буд, ки имрӯз ҳамаи фарзандон соҳиби маълумоти оливу касбу кори гуногунанд. Онҳо модари ғамхорашонро ҳурмат карда, ӯро чун гавҳараки чашм эҳтиёт менамоянд. Ҳар сол барои барқарор кардани саломатии модарашон ҷидду ҷаҳди зиёд карда, ӯро бо роҳха-тҳо ба табобатхонаву истироҳатгоҳҳо мефиристанд.
Фарзанди хурдии Сафиямоҳ Фирдавс бошад, имрӯз ба яке аз муассисаҳои намоёни шаҳри Қӯрғонтеппа сарварӣ мекунад. Ҳар рӯз ба воситаи техникаи ҳозиразамон бо бисёр мамолики ҷаҳон гуфтугузор дорад. Аз ҳаёти мардуми ҷумҳурӣ дӯстони берунмарзиро огоҳ месозаду барои минбаъд рӯ ба беҳбудӣ овардани ҳаёти халқи кишвараш саҳми арзанда мегузорад. Аз хурдӣ азбар кардани илму маърифат ва донистани шеъру суруд, ин гӯё нақш бар рӯи санг аст, ки дер боқӣ мемонад. Ҳар гаҳ, ки Фирдавси ҷавон ба чеҳраи пурнури модараш чашм медӯзад, ҳамоно шеъру сурудҳои ҳини тифлӣ аз забони ӯ омӯхтаашро ба лавҳи хотир меоварад. Хусусан, чунин мисраъ-ҳоро, ки аз аллаи модар шунидааст, ҳеҷ гоҳ аз хотир фаромӯш нахоҳад кард:
Тифли гирёнам калон шав, Ҷопгири рафтагон шав!
Оре, имрӯз бародарон: Беҳрӯзу Беҳзод, Фаридуну Фирдавс ҷойгири авлоди гузаштагонанд. Онҳо ҳар кадом анъанаи некро пеш гирифтаанд. Дар коргоҳу кӯчаву хиёбонҳо, бозору маҳал-лаҳо бо тифлони бепарастор вомехӯранд, бо меҳрубонӣ сари онҳоро сила карда, навозиш мекунанд. Ба эҳтиёҷмандон дас-ти ёрӣ дароз мекунанд. Хислатҳои хуби падару модарашонро дар худ пурра ҷой додаанд.
Бародарон Файзуллоевҳо чун падар ба аҳли илму маъри-фат дилбастагӣ доранд. Ба қадри инсонҳо мерасанд. Ҳар ка-дом чун себи дукафон хислату хусусиятҳои неки падарро доранд. Аз ин рӯ ба хотирам чунин мисраъҳои ҳазрати Фир-давсӣ омад, ки гӯё маҳз ба ин бародарон тааллуқ доранд:
Надидам ман андар ҷаҳон тоҷвар Бад-ин срарру монандагп бо падар.
Ҳафтаномаи «Оила», №40, 4-уми октябри соли 2002

МАҲСИДДИН  САИДТОҶОВ ҶУМЪАХОНИ  САЙИДАЛИ
Ӯ ОРОМИРО НАМЕДОНИСТ
Мусоҳиби мо Маҳсиддин Саидтоҷов мудири шӯъбаи фар-ҳанги ноҳияи Ховалинг бо Ҳабибулло Файзулло то лаҳзаи охири ҳаёташ якҷо буданд.
· Мегӯянд шумо бештари вақт ҳамроҳи шодравон
Ҳабибулло Файзулло будед. Ин наздикиатон дар кадом
замина буд?
· Ҳабибулло Файзулло хоҳарзодаи падари ман - Каримов
Саидтоҷ буд ва қариб, ки дар тарбияи он кас ба воя расида-
аст. Онҳо се бародар буданд, ки ҳоло ду нафарашон дар
ноҳияи Ховалинг зиндагӣ мекунанд. Дар навбати худ дар тар-
бияи ман шодравон саҳм дошт.
· Шодраеон нахуст табиб шуданро интихоб карда, си-
пас аз баҳри он мегузарад. Ин чп сабаб дошт?
· Ӯ пас аз хатми синфи ҳаштум ба омӯзишгоҳи тиббии
шаҳри Кӯлоб дохил мешавад ва шеърҳояш ҳамзамон дар
рӯзномаи ноҳиявии Ховалинг ва вилоятии «Ҳақиқати Кӯлоб» ба
табъ мерасанд. То ҷое, ки огаҳӣ дорам, ҳангоми таҳсил як
шеъри танқидӣ нисбат ба директори ҳамонвақтаи омӯзишгоҳ
менависад. Бо ҳамин иллат муносибаташон бад шуда, аз
баҳри таҳсил мебарояд. Ва ба ноҳияи Ховалинг баргашта,
хонданашро дар мактаби ноҳия давом медиҳад.
· Саҳми устод Сотим Улугзодаро дар кашфи ҳунар ва
кушодани роҳи эҷодии шоир бузург медонанд.
-
Албатта, аввали солҳои шастум вақте устод Улуғзода
барои ҷамъ овардани далелу хотираҳо роҷеъ ба зиндагии
Восеи қаҳрамон ба Ховалинг меравад, меҳмони падари ман
мегардад. Дар маърака Ҳабибулло Файзулло ба дасти меҳмо-
нон об мерезад. Ва ҳамин ҷо як дафтари шеърашро ба устод
медиҳад. Ғайр аз ин дар муддати сафари устод Ҳабибулло Файзулло роҳбаладаш мешавад. Устод пас аз шинос шудан бо дафтари шеър ба Ҳабибулло тавсия медиҳад, ки ба пойтахт омада, ба ягон донишкада дохил шавад. Ҳамин тавр, Ҳабибул-ло ба Донишкадаи омӯзгории шаҳри Душанбе ҳуҷҷат месупо-рад. Пас аз анҷоми имтиҳонҳои дохилшавӣ аз нарасидани як хол ба сафи донишҷӯён дохил намегардад. Ҳамон шабу рӯз устод Улуғзода аз Маскав бармегардад. Ҳабибулло ӯро дар фурудгоҳ пешвоз мегирад. Дидан замон устод мепурсад:
-
Ҳабибулло,   корҳоят чӣ тавр?
Ҳабибулло ноком гардиданашро баён мекунад, ки бо ноду-руст ҷавоб гуфтани соли таваллуди яке аз шоирони классик баҳои чор мегирад ва он сабаби аз конкурс нагузаштанаш мешавад.
Устод бо ректори Донишгоҳ телефонӣ сӯҳбат карда, соли таваллуди ҳамон шоирро мепурсад. Ректор мегӯяд, ки агар даркор бошад, ман аниқ карда, ба шумо ҷавоб мегӯям. Устод Улуғзода бо ҳазл мегӯяд, ки дар ҳоле мову шумо баъзе сана-ҳоро аниқ намедонем, пас аз як ҷавони кӯҳистонии мактабхон чӣ гила? Хуллас, Ҳабибулло бо дастгирии устод донишҷӯ мешавад.
-
Дар муддати бо шодравон ҳамроҳ будан аз ӯ чп сабақ
омӯхтед?
· Ҳар рӯзи бо ӯ будан бароям як дарс буд. Шоҳиди он
будам, ки аксари шоиру нависандагон новобаста аз синну солу
бузургиашон ба хонаи ин шоири ҷавон меомаданд. Сӯҳбати
дароз доштанд ва ман дар хизматашон будам. Ҳангоми до-
нишҷӯ буданам доимо таъкид мекард, ки кам чойхонанишинӣ
кунам.
· Дар яке аз маҷмӯаҳои нахустинаш шеъре дорад бо
номи «Кӯлчаи ширмол». Ин шеърашро ба Ҷумъа Салимзо-
да бахшидааст. Чп иртиботе дорад ин мард ба шоир?
· Ҷумъа Салимзода корманди шӯъбаи маориф буд ва дар

ҳамсоягии мо зиндаги мекарданд. Баъдтар онҳо ба ноҳияи Мир Сайид Алии Ҳамадонӣ кӯч бастанд. Вақте Ҳабибулло дар синфи сею чор мехондааст, ҳамин шахс мегуфтааст, ки агар ҳар гоҳе баҳои «панҷ» гирӣ, ба ту як кулча тӯҳфа медиҳам. Ҳамин тариқ, шоири оянда ҳар рӯз баҳои «панҷ» гирифта, пас аз дарс рӯзнома дар даст давида, рост ба хонаи Салимзода мерафтааст. Ӯ низ то рӯзи он ҷо буданаш шарташро иҷро мекардааст. Ҳамин хотираи нек, ҳамин ҳидояти шавқангез барои аъло таҳсил кардан ва боиси пайдо шудани ин шеър шудааст.
· Рӯзи ба садама дучор гардиданаш мегӯянд, ки бисёр
парешонхотир будааст, ин ҳақиқат аст?
· Он рӯзро ман ба хубӣ дар хотир дорам. Ҳабибулло бо
аҳли оилааш ба тӯйи як нафар аз наздиконамон омада буд. Тӯй
се рӯз давом кард. Пас аз он мебоист ҳамроҳи ман ва писа-
раш Фаридун, ки дар синфи сеюм мехонд, аввал ба Ёвон, назди
рафиқаш Кароматулло, ки корманди рӯзномаи ноҳиявӣ буд,
мерафтем, сипас ба Душанбе. Мехост дар ҷамъбасти соли
хониши Фаридун дар мактаби мусиқӣ иштирок бикунад. Вале
чӣ шуд, ки сафари ман ба таъхир афтод...
Соати панҷи бегоҳ занги телефон садо дод. Аҳли оила ҳама дар ҳавлӣ будем. Кадоме аз хонаводаамон гӯшакро гирифта ба падарам гуфт: «Сулаймонов шуморо мепурсад». Сулаймонов котиби аввали ҳизби ноҳияи Восеъ буд. Ҳеҷ аз ёдам намера-вад, ки падарам «ҳа,ҳа» гуфтанду гӯшӣ аз дасташон афтида, ба қади девор такя карданд. Ба Ҳабибулло чӣ ҳодисае рух додааст гуфта, ҳамсарашон аз ҷой хестанд...
Дар роҳи Восеъ-Душанбе ба мошинаи пешорӯомада бар-мехӯранд. Вақти берун оварданаш охирин суханаш ҳамин будааст, ки аввал кӯдакро гиред. Қабл аз сафар парешонхо-тириашро ҳис накардам ва сабабе ҳам барои ин набуд. Онҳое, ки ӯро аз наздик мешинохтанд, медонанд, ки Ҳабибулло бисёр ҳассос, беқарор буд. Ҳеҷ ором намеистод.
Рӯзномаи «Минбари халқ», N° 23-24, 30 марти соли 2005
СОФИЯ ҚОДИРОВА
МАНУ ҲАБИБУЛЛО
Ман духтараки табиатан шӯхи кӯҳистонӣ, аз айёми хурд-солиам орзуи табиб шуданро дар дил мепарваридам. Аммо такдир маро ба дигар ҷо бурд. Дар рӯзҳое, ки тайёрӣ барои дохилшавӣ ба мактабҳои олӣ мегузашт, аз падари азизам ҷудо шудам. Марги нобаҳангом якбора ба тани падарам панҷа зад. Дигар ман ба орзуи худ расида натавонистам. Ба Донишгоҳи омӯзгории Душанбе ба шӯъбаи оламшиносӣ дохил шудам. Соли 1961 ман донишҷӯи курси дуюм будам. Хобгоҳи мо, ки дар шафати донишгоҳ ҷой дошт ва солҳои пеш мактаби олии партиявии Тоҷикистон буд, ректори ҳамонвақтаи мо устод Солибоев, сонитар профессор, олими растанишинос Ориф Шукуров буданд. Дар солҳои донишҷӯии мо қоидаҳои хобгоҳ, тартибу рафтори донишомӯзон доимо аз тарафи маъмурияти донишгоҳ назорат карда мешуд ва ҳар ҳафта дар шӯрои хоб-гоҳ ва донишгоҳ мавриди муҳокима қарор мегирифт. Азбаски дар он хобгоҳ аз ҳар факулта донишҷӯёни курсҳои гуногун мезистанд, дар масъалаи тартибу интизом ва тозагӣ байни факултаҳо мусобиқа сурат мегирифт. Ягон донишҷӯ ҳақ на-дошт, ки тартиботи хобгоҳро вайрон кунад. Хусусан ба духта-роне, ки аз ноҳияҳои дур омада буданд, диққат ва назорат бештар буд: тозагӣ, тартиби утоқҳо, оромӣ, рафтуои бармаҳал ё дер назорат карда мешуд.
Газетаи деворӣ бо ёрии донишҷӯёни курсҳои болоӣ баро-варда мешуд, ки дар он ному насаби донишҷӯй, - хоҳ духтар бошад, хоҳ писар - сабт карда мешуд. Ман ҳам узви ҳайати шӯрои-хобгоҳ будам. Дар рӯзҳои иди 7-ноябр пас аз парад (намоиши студентон ва ҷавонон) дар як ҳуҷра қариб 8-10 на-фар донишҷӯ бо овози баланд байтбарак карда, оромии хоб-гоҳро вайрон карданд. Сардори хобгоҳ, ки як марди қадпасти

бадҷаҳл буд, дар ин хусус ба мо хабар дод. Мо се нафар ба он ҳуҷра ворид шудем, баъзеҳо рост, баъзе нимхез, аз болои ду симкати бистарҳояш бетартиб ҳайрон-ҳайрон ба мо нигари-ста, мусиқӣ ва суруду шеърбаракро бас карданд. Назоратчӣ як-дуто гапи обдор гуфту рафт. Мо ду нафарро, ки ҳоло сухан накушода будем, яке гуфт: - Марҳамат бо мо нишинеду шеър ва суруд гӯш кунед. Дигаре ҳазломез ба ману рафиқе, ки аз курси болотар буд, ишора карда, пичинг зад: «химикҳо маънои шеърро чӣ медонанд?» Духтараки қоматбаланд ва дар синну сол калонтар, ба донишҷӯи дар даст рубоб бо забони бадах-шонӣ чизе гуфта, сипас ба мо гуфт: - Шумоён ҳоло кӣ будани инҳоро намедонед, ки ба сари мо омадед? Ман гуфтам: «Ману ту барин донишҷӯ, дар сарашон ягон шох надоранд, ки фарқ кунанд». Ин гап гӯё ба оташи онҳо об рехт, ки ҳама аввал ором шуданд, баъд ғур-ғур карданд: «Худи ту кистӣ?». Дар ин ҳолат ҷавони рубоббадаст ба хондан тайёр шуда, шеърҳои Пӯло-диро бо лаҳҷаи бадахшонӣ замзама мекард, ки номаш Ширин-бек будааст. Рубобро пас аз фурсате ба дасти донишҷӯи паҳлӯяш дода гуфт: «Ҳабибулло, ҷони ширин, полкаи Андиҷо-ниро навоз. Меҳмонон мерақсанд». Ман гуфтам: «Беҳтараш шеърҳои шуморо гӯш мекунам. Пас аз 40 дақиқа ҳама бояд хоб раванд». Онҳо бо як овоз «Ҳабибулло, шеъри худатро хон» гуфтанд. Ҷавон як мисраъро хонду гуфт, ки давомашро наме-донад. Мисраи аввал чунин буд:
Дар аамат дилро фигору хаста мегӯем мо.
Хомӯшӣ. Ман якбора:
Аҳли дардему сухан дониста мегӯем мо - гуфта, илова кардам, ки ин шеъри Мулло Мушфиқист.
Ҳамин тавр аз шеърҳои Зебуннисо, Бедил, Ҳофиз байтба-
рак авҷ гирифт. Сипас ба ҳуҷраҳои худ рафтем.
Шиносоии мо бо Ҳабибулло аз байтбарак сар шуд.
Ман аз ӯ мегурехтам, зеро дар саҳни донишгоҳ ё дар то-лор, дар хобгоҳ маро дидан замон, давон омада рӯ ба рӯям истода: «Ҳа, шоира» - мегуфт ва маро шарм медоронд...-.
Айёми ҷӯшу хурӯши ба имтиҳонҳо тайёрӣ дидан буд. Пас аз санҷишҳои хаттӣ ва семинарҳо донишҷӯён ҳаракат мекар-данд, ки нимсоларо бо баҳои хубу аъло ҷамъбаст кунанд, чунки бо баҳои «3» ё бад супоридани имтиҳонҳо аз маош (стипендия) маҳрум мекард. Барои ҳамин ҳам ҳар кас талошу хоҳиши донишомӯзӣ дошт. Лекин дар ҳуҷрае, ки Ҳабибулло ва Ширинбек зиндагонӣ мекарданд, то бевақтиҳо садои полкаи андиҷонӣ ва суруди «Муҳаббат омаду олам дигар шуд» садо медод. Ин боиси нооромӣ ва эътирози донишҷӯён мегардид. Ҳар моҳе дар як гӯшаи газетаи девории хобгоҳ ҳаҷв, дар гӯшаи дигараш шеърҳои Ҳабибулло нашр мешуданд. Аммо ӯ аз ин парвое надошт. Ман дар курси се ва Ҳабибулло дар курси дуюм мехондем. Дар рӯзи иди Якуми Май ба ғайр аз ӯ, дар дасти ман ва духтараки дигар сурати доҳиён ва пешвоёни партия ва ҳукуматро доданд. Ман сурати В.И. Ленинро пешопеш мебур-дам. Баногоҳ Ҳабибулло аз байни қаторҳо гузашта ба ман наздик шуда, бо тамоми овоз «Надежда Крупская» гӯён ҳама-ро хандонд. Духтарон ва писароне, ки дар атроф буданд, чанд вақт маро «Надежда Крупская» ном мебурданд.
Дар оғози соли нави таҳсил, пас аз таҷрибаи саҳроӣ, ки дар дараи хушманзараи Ромит мегузашт, баргаштем. Ҳабибулло ин рӯзро интизор будааст, шиму костюми нави сиёҳи андаке васеъ пӯшида, намоишкорона дари ҳуҷраро кушода, «ҳа, дух-тари хола» гӯён даромад. Ман ӯро «Гаврош» гуфта, ба ҳуҷра даромадан намондам. Рӯзи дигар ба кӯчаи К. Маркс, ки тағо-бачаи модарам Бобоҷон Норов зиндагонӣ мекарданд, мераф-там. Он кас модари пир доштанд. Бо хоҳиши модарам ба дидорбинии кампир рафта будам. Як вақт бинам, Ҳабибулло

аз қафоям чолокона бе иҷозат вориди ҳавли шуд. Тағоям, модарашон, завҷаашон (муаллимаи институти забонҳо), дух-тари 10-15-солаашон дар рӯи кати чӯбӣ чой менӯшиданд. Тағоям муовини раиси комитети иҷроияи шаҳри Душанбе буданд. Баробари маро дидан онҳо аз ҷой хеста, пурсупос карда, аз хешон ва модарам пурсон шуданд. Аз он ки Ҳабибул-ло дар пушти беди назди дарвоза паноҳ бурда буд, бехабар буданд. Магар чашми саги хобида ба Ҳабибуллои дар паси дарахт пинҳоншуда афтидааст, ки бо як ҳамла аз бари костю-ми наваш дошт. То давида рафтани тағоям ва духтарашон, аллакай якчанд қисми шим ва костюми Ҳабибуллоро саг пора-пора карда буд. Тағоям аз вазъияти рӯомада хеле дар изтироб афтода, ҳам ман, ҳам Ҳабибуллоро сарзаниш карданд, ки ту чаро ин йигитро ба ин аҳвол овардӣ. Тағоям шим ва костюми писарашон, ки камтар куҳнатар буд, ба ӯ пӯшониданд. Сони-тар пас аз 2-3 сол тағоям ҳар вақт хотирнишон мекарданд, ки ин донишҷӯй бо ҳама рафторҳояш ба ман маъқул шуд, шахси ҷасур, нотарс ва қавиирода, мардакча будааст. Ба издивоҷи мо худашон иҷозат дода, солҳои дароз аз ин корашон хурсандӣ мекарданд. Мо ана ҳамин тавр шинос ва рафиқи ҳаётӣ шудем. Тағоям пас аз марги фоҷиавии Ҳабибулло солҳо такрор ба такрор афсӯс хӯрда, ҳайфи ҷавонмард гӯён маро тасалло медоданд.
То давраи издивоҷи ману Ҳабибулло чандин маротиба чунин воқеаҳои ғайричашмдошт ва аҷиби дар он синну сол фақат ба наврас хос, такрор мешуд.
Ҳабибулло пас аз ду соли гирудорҳои беохираш гуфт:
- Ман аз имтиҳони ту ба хаёлам гузаштам. Аз ҳад гузарондӣ, париваши кӯҳистонӣ...
Ман хушбахттарин зан будам, ки ҳастии ҳаётро бо ин марди дарёдил, боҳунар тақсим кардам. Чӣ афсӯс, ки ӯро то ба имрӯз бо худ оварда натавонистам. Ман мехоҳам ҳар як духтар ва ҷавони тоҷик, умуман насли инсон мисли мо чунин
рузҳои нек, фаромушнашаванда ва пур аз шӯру шукӯҳи ҷаво-ниро аз сар гузаронанд. Лаззати ҳаётро то дами пирӣ бинанд, дар нимароҳ намонанд, мисли мо фарзандони хуб тарбия кунанд. Ҳаётро дуруст дарк карда, зиндагонии бошарафона кунанд.
Қиссаҳои ҷавонии ману Ҳабибулло охир надорад. Сад ҳайф, ки Ҳабибулло дар паҳлӯи ману фарзандон ва байни ёру дустонаш нест...

ҚУРБОНАЛИ РАҶАБ
БА ЁДИ ҲАБИБУЛЛО
Ба мошинат савору шеър гуфтп, Зи ҳар банди нави дар дил нуҳуфта. Аҷоиб шеърҳоят банду басташ Ба сони кокулони ёр суфта. Ба роҳ мерафт ҳар як чархи мошин, Ба сони хонарӯбе руфта руфта. Шудп шоир дучори марги бераҳм, Туву мошин ба хоку санг куфта. Дареао, ки ту будп як ҷавоне, Зи сад гул аз ту якто ношукуфта.
*   *   *
Буд он Ҳабибуллои Файзулло Шоири дарёдиле аз мулки мо. Дар дабистон бо ҳавас по монда буд, Илмро бо хуни дил пур хонда буд. Бо умеде хонда буд шоир шавад, Пандомӯзи ҷавону пир шавад. Орзуяш буд чун Ҳофиз шавад, Шеъри ӯ панде ба ҳар оҷиз шавад. Ё адиб чун Аҳмади Ҷомп шавад, Чун Низомп дар ҷаҳон номп шавад. Дошт дар қалбаш ҳазорон фикри боб, Қалби ӯ буд маскани шеъру китоб.
Чеҳраи шоду дили бекина дошт, Кӯҳ-кӯҳи орзу дар сина дошт. Дар насибаш лек умри кам будаст,
Аз паи ҳар шодмонп аам будаст. Сад фиаон аз ҷабру напранги аҷал. Зад ба шоир ногаҳон чанги аҷал. Аз аамаш гар доду сад афзон кунем, Рӯзу шаб гар дидаҳо гирён кунем. Дӯстон Ҳабибулло аз хоки тар, Пеши моён барнамеояд дигар. Лек моён то даме, ки зиндаем, Зиндасози номи некӯи ваем. Гӯиё Ҳабибулло номурда аст, Кони дурр   дар сина бо худ бурдааст. Дӯстон, гӯед султони ҷаҳон, Ҷопи ӯ созад биҳишти ҷовидон.
Феврали 2005

ҲАСАН ҶАББОРИ
ЁДИ ОШНО
Ҳабибулло шоири хушзавқу хушзеҳн буд. Бо шеъру таро-наҳои ширинаш дили мо, дӯстонашро шод мегардонд.
Ӯ ҳар як шеъри навиштаашро дар назди мо мехонд. Аз мо дӯстонаш Лоиқ Шералӣ, Меҳмон Бахтӣ, Шералӣ Раҳмонов, ки дар як хобгоҳ мезистем, ёрию маслиҳат мегирифт. Дар ёд дорем, ки соли 1964   6-март буд.
Дар донишкада эълон шуд, ки дар толор вохӯрии шоираҳо Гулчеҳра Сулаймонова, Мавҷуда Ҳакимова баргузор мегардад.
Ҳабибулло ба назди ман омада гуфт, ки: - Ҳасанҷон, ха-бар дорӣ. Имрӯз вохӯрии донишҷӯён бо шоираҳо мешавад, чӣ маслиҳат медиҳӣ?
Айни муддао. Ду рӯз пештар ӯ шеъри «Кампирҳо» ва чор рубоии эҷодкардаашро дар назди ман хонда буд.
Ман ба ӯ гуфтам. -Охир ту тайёр ҳастӣ, ташвиш накаш, шеъри «Кампирҳо» ва рубоиёти нав эҷодкардаатро қироат мекунӣ.
Ӯ кӯдаквор маро ба оғӯш кашида гуфт: - Офарин, барода-ри азизам, бе шумо корам пеш намеравад.
Дар толор зиёда аз 300 нафар донишҷӯён, муаллимон, меҳмонон ҷамъ шуда буданд.
Вохӯриро бо шоираҳо роҳбари шӯъбаи таъриху филология Умар Тоиров кушод.
Сипас шоираҳо Гулчеҳра Сулаймонова ва Мавҷуда Ҳаки-мова сӯҳбат карданд. Онҳо дар боби шеъру шоирӣ, нақшаҳои эҷодӣ сухан ронда, якчанд шеър низ қироат карданд. Пас сухан ба донишҷӯён дода шуд. Чанд донишҷӯ паи ҳам баромада аз ашъори шоираҳо пораҳо қироат карданд.
Навбат ба Ҳабибулло расид, ки он сол ба синни 19 қадам монда буд.
У бо ҷиддият ва тамкин ба шоираҳо аз номи донишҷӯён миннатдорӣ изҳор намуда, аз кисабағалаш дафтарчаашро баровада, шеъри «Кампирҳо»-ро хонд, ки чунин аст:
Шумо кампирҳои деҳаи ман, Занони некрою некхоҳед. Чу бинам мавҷи лабханди шуморо, Гумон созам, ки тифли бегуноҳед. Чу тори анкабутон нақш баста, Ба рӯтон чину ожанги зиёда. Бувад аз шодию аам тору пудаш, Варо чархи фалак чилтоб дода. Ба пайроҳи дарози рӯзгорон, Бо ҳар пасту баландй ошноед. Ҳама хушку тари олам бидонед, Саросар достони ёдҳоед. Шумо аз моми миллат ёдгоред, Шумо з-аҷдодҳои мо нишонед. Шумо, кампирҳои деҳаи ман, Ҷавонеду ҷавони ҷовидонед.
Пас, рубоии:
Ҷуз рӯи ту рӯи дигаре нест маро,
Ҷуз кӯи ту кӯи дигаре нест маро.
Занбури асал шавам, ба гулзор равам,
Ҷуз бӯи ту бӯи дигаре нест маро,- ро бо як эҳсо-соти баланд хонд. Аҳли толор, шоираҳо ба ӯ офарин гуфта, дуру дароз кафкӯбӣ карданд.
Пасон шоира Гулчеҳра маҷмӯаи шеърҳояш «Ду шохаи олу» ва Мавҷуда   «Суруди кӯҳсорон»-и худро ба ӯ ҳадя намуданд. Аз он вақт 31 сол гузашта бошад ҳам, ҳанӯз ин шеърхонии Ҳабибулло пеши назарам аст.

Афсус мехурам, ки имруз Ҳабибулло дар байни мо нест. Аз тарафи дигар шодам, ки аз худ нишонаҳо боқӣ гузоштааст, ки ӯро мудом зинда нигоҳ медоранд.
Ёдат ба хайр, рӯҳат шод бод, Ҳабибуллои ҷавонмарг.
ШОҲҲАЙДАР ЁДГОРИ
ЗИ НАВ ЗИНДА ШАВЕМ.
Гар дусад бор зи дунё гузарем, Мо дусад бор зи нав зинда шавем.
Кӯҳистони Ховалинг аҷаб мавзеи хушманзару дилрабоест. Табиаташ қариб тамоми фаслҳо зебу зиннати хосеро дорад. Бо сердолу дарахтӣ ва чинорҳои осмонрасаш боғшаҳрро ме-монад.
Ҳанӯз фасли сармо ба итмом нарасида, аввалин нишонаҳои баҳор - гулҳои наврӯзӣ пеш аз ҳама ин ҷо аз синаи замин неш зада мебароянд. Талу теппа, кӯҳу дара ва раҳу рӯро қабои рангин мепӯшонаду пайғоми онро бачаҳои гулбадаст хона ба хона мебаранд. Миёни онҳо писараки зардинае, ки аз дигарон шӯху беқарортар аст, навиди арӯси солро ба буни гӯшу таги тоқӣ монда, аз омад-омади баҳор бебокона мехонад:
Баҳор омад ба некрӯзп, Бичин гулҳои наврӯзп. Бипӯш тоқии зардӯзп. Баҳори нав муборак бод!
Ӯ Ҳабибулло ном дорад ва шояд ин шӯхтабиатӣ аз он бошад, ки арафаи баҳор дар 15 марти соли 1945 ба дунё омадааст. Падар тифли дӯстрӯякро бо сад орзую омол Ҳаби-булло ном ниҳода, аҳли ёру диёрро ба ин маънӣ фаҳмондааст, ки ӯ дӯстдошта, маҳбуби ҷамоа гардад.
Аз миён соле чанд гузашту Ҳабибуллоро ба мактаб до-данд. Ҳабибулло пас аз ҳашт соли таҳсил роҳи Кӯлобро пеш гирифта, ба омӯзишгоҳи тиббӣ ҳуҷҷат супорид. Дохил шуду қариб якуним соли ҳаёташро ин ҷо гузаронд, лекин аз таҳсил

рози набуд. Чунки меҳри шеъру адабиёт торафт уро ба суи худ мекашид.
Рӯзе расид, ки Ҳабибулло омӯзишгоҳро тарк карду ба доираи рӯзноманигорон роҳ ёфт ва ба сифати мусаҳҳеҳ ба газетаи «Ҳақиқати Кӯлоб» ба кор даромад. Вале таҳсилро шабона дар мактаби коргарҷавонон идома дод.
Ҳабибуллои беқарору шӯхтабъ, ки мехост дар ҳама ҷо ҳозир, аз ҳама гапу кор бохабар бошад, бо мақолаю хабарна-висӣ қонеъ намешуд. Дар талоши он буд, ки худро дар эҷоди шеъру касби шоирӣ нишон диҳад. Боре Ҳабибулло бо он ғуру-ру сипоҳӣ, ҷуръату матонати ба худ хос назди муҳаррири газета даромад. Бе ҳеҷ муқаддима дафтари шеърҳояшро ба муҳаррир пешниҳод кард.
Муҳаррир дафтари ашъори ӯро кушода чанд шеърашро хонд. Аз шавқу завқ, орзуи ширини ӯ огоҳ гашт. «Бад не» - гуфт ва ба дили орзупарвари ӯ умед бахшид. Ана ҳамон рӯзҳо аввалин шеъри Ҳабибулло дар газетаи «Ҳақиқати Кӯлоб» чоп шуд. Он шеъраки хурд, мисраъҳои шогирдона оғози шеъру шоириаш буданд.
Ҳабибулло мактаби шабонаро ба итмом расонду таҳсил-ро дар донишкадаи олӣ идома додан хост. Дар ин бора ба гуфте   «одамони нек» раҳнамун шуданд.
Алалхусус, баҳори соли 1961 дар лавҳи хотири ӯ як умр боқӣ монд. Яке аз он рӯзҳо дар Ховалинг шунид, ки аз пойтахт нависандаи маъруф Сотим Улуғзода омадаанд ва нияти сафа-ри ноҳияҳои гирду атрофи Ховалингро доранд. Аниқаш дар бораи Восеъ ва корнамоиҳои вай роман навиштанист.
Албатта, барои адиб роҳбаладе лозим буд, ки деҳаҳои Ховалингу Балҷувонро ба хубӣ донад. Кӯҳансолонро шиноса-ду бо онҳо муносибат карда тавонад, то аз он воқеаи бузурги таърихӣ шунидаҳояшро ҳикоят кунанд.
Роҳбаладҳо ёфт шуданд, вале қатори онҳо ҷавони кунҷко-ву шоиртабъ Ҳабибулло ҳам буд.
Ба таври дигар, дар ин сафари эҷоди Ҳабибуллои ҷавон ҳамсафари беминнате буд, ки устод Сотим Улуғзодаро деҳа ба деҳа раҳнамоӣ карда, то ба зодгоҳи қаҳрамони халқ Восеъ - Дараи Мухтор бурдааст ва бо набераи ӯ - Бобои Камол шиносондааст.
Устод Сотим Улуғзода дар ин роҳ дар бисоти ҳамсафари ҷавонаш шавқу завқеро нисбат ба шеъру шоирӣ мушоҳида кард.
Ҳабибуллое, ки соле чанд бо мо буду бо он гуфтору раф-тор, беқарорию шӯхтабиатиаш фарқ мекард, пеш ҳам чунин буд. Гапаш дар нӯги забонаш, ба ҳар сухане ҷавобе медод, дили худро мекушод.
Ана бо ҳамин дили кӯчаку боҷуръатӣ боре Ҳабибулло дари эҳсоси қалби худро ба устод Сотим Улуғзода кушод. Устод аз миёни мисраъҳои нимхом ва носуфтаи Ҳабибулло баъзан мушоҳидаҳои борики шоиронае ё ташбеҳи тозаву обдореро шунид.
Аз хусуси он рӯзҳои сафари эҷодӣ Ҳабибулло дар «Шино-соӣ бо устод» ном мақолааш чунин қайд кардааст: «Ман на-зди устод аввалин шеъри худро, ки ба модар бахшида шуда-аст, хондам:
Ин қадар дар васфи ту бисёр мебошад
суруд,
Ин қадар ҳам меҳри ту пурҷӯш мебошад
чу рӯд.
Ин қадар дар васфи ту гуфтанд одамҳо
дуруд,
Шояд аз ин рӯ, ки овардп ту инсон бар вуҷуд.
- Бисёр нағз, - таъриф карданд ва баъд илова намуданд. - Аммо калимаи «дуруд» бемавқеъ омадааст...
Ҳабибулло баъдтар ин шеърро, ки «Модар» ном дорад, бо

андаке таҳрир дар маҷмуаи «Қатраи борон» дохил кардааст.
Баъди баргаштан аз сафари Ховалинг устод Сотим Улуғ-зода чанд шеъри Ҳабибуллоро дар матбуоти республикавӣ пешкаши хонандагон гардондааст.
Ҳабибулло соли 1961 ба Институти давлатии педагогии ба номи Шевченко дохил мешавад. Панҷ соли таҳсили самара-бахш дар донишгоҳ ҷаҳони маънавии ӯро ғанӣ гардонд ва пухтаю батаҷриба кард.
Акнун Ҳабибулло донист, ки маҳз ин ҷо, дар маркази илму маърифат метавонад ҳама он орзую омолашро амалӣ кунад. Ҳам хуб хонду бо аҳли адаб аз наздик шинос шуд ва ҳам шеър навишту чоп кунонд.
Маълум, ки ҳар он чи эҷод мекард, лоиқи чоп набуд. Ба-рои он ки шеъри хуб нависаду мазмуну мундариҷаи наве дошта бошад, бештар меомӯхт ва ба ҳаёт наздик мешуд. Ӯ баъдтар дар ин бора гуфтааст:
Боз таълими саводам медиҳад, Зиндагп ҳар рӯз бо ранги дигар. Ҳамчу тифле ҳарф ёдам медиҳад, Мекунам ҳар гуфтаи ӯро зи бар.
Аввалин чакидаҳои бо сад орзую умед гирдовардааш соли 1966, соле ки донишгоҳро хатм намуд, бо номи «Қатраи борон» ба табъ расид. Боз устоди арҷмандаш Сотим Улуғзода, ки Ҳабибулло аз панду маслиҳатҳояш ҳамеша баҳравар мегар-дид, ба маҷмӯаи шеърҳояш пешгуфтор навишт:
«Кам-кам дар ман нисбат ба шеърҳои ӯ мароқе ва таваҷ-ҷӯҳе пайдо гардид: аз байни мисраъҳои саҳлу нимхому носуф-та гоҳ-гоҳ мушоҳидаи борики шоиронае ё ташбеҳи тозаву обдоре, ё лавҳаи нафиси дилчаспе баромада мемонд. Инҳо ҷавҳари истеъдодро ошкор месохтанд... Ӯ ба кӯшиши тамом дар адабиёт пайроҳаи хоси худро меҷӯяд ва ҷустуҷӯяш бемув-
вафақият нест. Вай ру ба камолот рафта истодааст...» - навиш-тааст устод Сотим Улуғзода.
Ҳабибулло он сол акнун синни бистуякро пур карда буд. Ин синну сол барои инсон, барои эҷодкоре, ки навакак хома ба даст гирифта, изҳори ҳастӣ мекунад, ба тулӯъи офтобе шабоҳат дошт, акнун пагоҳирӯзӣ баромада, аз қуллаҳри ос-монбӯс нурҳои ҷонбахши худро ба дунёи бекарон саховатман-дона мепошад.
Устод Мирзо Турсунзода ҳанӯз соли 1966 аз минбари ан-ҷумани V нависандагони Тоҷикистон ба чанде аз адибон, аз ҷумла ба шоири ҷавон Ҳабибулло Файзулло баҳои баланд дода гуфта буд: «Мо хурсандем, ки ба сафи якдилу меҳрубо-ни шоирони мо доимо ҷавонони пуристеъдоде омада истода-анд. Мо аз ҷумла Лоиқ Шералӣ, Мавҷуда Ҳакимова... ва шо-ири хеле ҷавон Ҳабибулло Файзуллоро бо мамнунияти тамом зикр менамоем. Албатта ба онҳо ҳанӯз бисёр чизҳоро омӯхтан лозим аст, аммо муваффақиятҳои аввалини онҳо хеле умед-бахш мебошанд...»
Ин суханони нек, ин баҳои баланд гувоҳи он аст, ки устод Мирзо Турсунзода истеъдоди Ҳабибуллоро пай бурдааст. Шоири ҷавон бошад, каломи мавзунро маҳаки пайванди дилҳо ва воситаи хушбахтӣ меҳисобад:
Ба роҳи чашми равзан роҳ мепӯям, Барои ақпи равшан роз мегӯям. Кушоед одамон дарвозаҳои чашмҳои хеш, Ки ман роҳи дили мардум Зи роҳи чашм меҷӯям.
Дар ҳар як касбу ҳунар шахси болаёқату соҳибистеъдод ба зудӣ шинохта мешавад. Алалхусус дар шеъру шоирӣ.
Ҳабибуллоро баъди нашри «Қатраи борон», соли 1967, дар бистудусолагӣ ба аъзогии Иттифоқи нависандагони СССР

қабул карданд.
Истеъдод, шавқу завқи баланд ба Ҳабибулло ҳамеша мададгору раҳнамо шудааст. Ҳар як пешомади неку муваффа-қиятҳои эҷодӣ ба ӯ рӯҳу завқи баланд бахшидаанд.
Вай соли 1973 курси олии адабиёти ҷаҳонии назди Инсти-тути адабии ба номи Горкии шаҳри Москваро хатм намудааст. Ӯ ин ҷо на танҳо ҷаҳони маънавии худро аз назарияи адабиёт, шеъру шоирӣ ғанӣ гардонд, балки бо чанде аз адибон шино-соӣ пайдо карда, лабараторияи эҷодии онҳоро омӯхтааст.
Хусусан, шиносоӣ бо адибони рус ба фаъолияти эҷодии Ҳабибулло таъсири зӯре бахшидааст. Асосан аз ҳамон солҳо баъзе шеърҳои Ҳабибулло ба русӣ тарҷума шуданд ва ӯ низ чандин асарҳои адибони русу халқҳои дигарро ба забони Рӯдакию Фирдавсӣ, Айнию Турсунзода гардондааст.
Аз он солҳо дар фаъолияти тарҷумонии Ҳабибулло комё-бии назаррасе ба чашм мерасад.
Фаъолияти эҷодии Ҳабибулло понздаҳ сол зиёдтар давом кардааст. Дар тӯли ин солҳо вай аз худ мероси арзандае боқӣ гузоштааст.
Ҳабибулло солҳои ҳаёт буданаш эҷодҳои худро дар маҷ-мӯаҳои «Қатраи борон» (с.1966), «Дунёи ҷавонӣ» (с.1971), «Афсонаи дарё» (с. 1974), «Достони роҳ» (с.1977), «Дидори орзуҳо» (с.1979) ва дар маҷмӯаи ба забони русӣ баромадаи «Яблонька» (с.1972) чун гулҳои дастабастаи кӯҳистонаш гирд овардааст. Баъд аз сари ӯ китобҳои шеърҳояш бо номи «06-шори офтоб» (с.1981) ва «Чил чанор» (с.1982) аз чоп барома-данд.
Асарҳои шоир мисоли дили гарму ҳассоси ӯ рӯҳбахш, шавқовар ва саршори меҳру муҳаббатанд. Ҳамин ки эҷодиёти Ҳабибуллоро аз назар мегузаронед, пеш аз ҳама ба ҷустуҷӯ, мавзӯъёбию офариниш ва маҳорати шоирияш қоил мешавед, ки то чи андоза ҷӯянда буду мавзӯъҳои обнарасидаро ба қалам медод.
Пурмазмунии эҷодиёти Ҳабибулло асосан аз маҷмуаи дуюми ӯ «Дунёи ҷавонӣ» маълум шуда меистад. Агар дар «Қатраи борон» доираи нисбатан танги хаёлот, бо таъбири устод Сотим Улуғзода «...Ҳоло лирикаи ӯ аз доираи «рози дил»-и шахсӣ, аз чаҳорчӯбаи ишқу сӯзи ҷавонӣ он қадар бе-рун намебарояд ва баъзе ғазалҳояш анъанавӣ, тақлидӣ...» мушоҳида шаванд, дар маҷмӯаи «Дунёи ҷавонӣ» ин норасоиҳо нисбатан ислоҳ шудаанд.
Ҳабибулло дар маҷмӯаи «Қатраи борон» «Ҷӯй» ном ғаза-ле дорад. Ин ғазал васфи дарёчаест, ки он, ба гуфти шоир шабу рӯз дар шитоб асту биёбонро гулистон мекунад. Аз назари имрӯз нисбат ба эҷодиёти Ҳабибулло ин як шеъри оддиест, ки шоири навқалам ҳисси меҳру муҳаббаташро ба диёр, сарзамину одамони вай изҳор намудааст. Шеър мувофиқи таҷрибаи қаламкашии муаллиф дар он солҳо содда, равон ва самимӣ аст.
Вақте ки дар ҳамин мавзӯъ аз «Дунёи ҷавонӣ» шеъреро бо номи «Чорчашма» аз назар гузарониданӣ мешавед, бовар ҳосил мекунед, ки шоир нисбатан пеш рафтааст. Шеърро бо обуранги бадеӣ офаридааст:
Чорчашма,
Чор чашми интизори кӯҳсор,
Ном дода халқ ҳар як чашмаро
Номҳое, ки ба роҳи зиндагп
Мешавад бар насли инсонп дучор -
Чашмаи Бахту Муроду
Чашмаи Меҳру Шифо.
Ҳабибулло аз шеър то шеър пеш рафтааст. Дар ҳалли мавзӯъ маҳорат пайдо намуда услуб, роҳу равияи эҷодии худро муайян кардааст.
Бо шеърҳои «Чашмони обӣ», «Забони ишқ», «Шабҳои са-

фед», «Нигоҳ», «Рози дардҳо» агар шоир ҳолатҳои гуногуни рӯҳию ахлоқӣ, самимият, ишқу муҳаббати поки ҷавонӣ ва дар шеърҳои «Ҷустуҷӯи дил», «Ватан», «Қарзи фарзандӣ» дӯстию рафоқат, муҳаббат ба Ватани Советӣ, халқу бунёдкориҳои вайро ба қалам дода бошад, дар «Дунёи ҷавонӣ», «Орзуи бачагӣ», «Алифбои умр», «Ману хуршед», «Дунёи умр» барин асарҳояш орзую омол, рози дилу ҷаҳони маънавии худро ку-шода додааст:
Барои он маро зоданд, Ки гӯям бар ҳама розам. Барои   ин ба ман доданд, Забону шеъру овозам.
Умуман, Ҳабибулло кӯшидааст, ки дар ҳар шеър байту сухани наве гӯяд, образи тозае офарад.
Аксари шеърҳо аз созу сузи ҷавони, ҷаҳони бои маънавию ботини шоир башорат медиҳанд. Қаҳрамони лирикии шоир ҳамеша ҳассос, мушоҳидакор ва бо бурдборӣ моро сӯи фар-дои фирӯз даъват мекунад. «Ба сӯи қуллаҳо», «Дилам дарёст», «Бачагии ҷовидон», «Таронаи тифлӣ», «Баҳори бачагӣ» ва ғайра аз ҳамин қабил шеърҳоянд.
Ҳабибулло дар мавзӯъҳои иҷтимоӣ, ҷангу сулҳ низ шеърҳо дорад. Шоир дар «Садои ноқусҳо», «Зиёрати шаҳидон», «Бай-ти ҷонбарориҳо», «Савганди аскари тоҷик», «Забони шаҳидон» он даҳшати ҷангу хунрезӣ, бадбахтиҳоеро, ки душманони ра-зил ба сари халқи мо овардаанд, бо як хашму ғазаб ба қалам дода, дасти ҳамеша болои ҳақиқатро тараннум мекунад.
Ҳабибулло дар шаъни Ватан-модар, Тоҷикистону одамони бунёдкори он, қаҳрамониҳо дар солҳои ҷангу замони осоишта, ишқу муҳаббати поки ҷавонӣ, дӯстию бародарӣ, шеърҳои зи-
ёде таълиф кардааст.
Ҳабибулло борҳо барои шеъру силсилаи шеърҳояш сазо-вори мукофотҳои газетаю журналҳои республикавӣ ва умуми-иттифоқӣ гардидааст. Ба чанде аз шеърҳои ҷудогона ва бал-ладаи «Садди оташ»-и Ҳабибулло бастакорон оҳанг бастаанд.
Фаъолияти тарҷумонии Ҳабибулло низ назаррас аст. Вай асарҳои чанде аз классикони адабиёти ҷаҳонӣ, адибони бузур-ги гузаштаю имрӯзаи советӣ: А.С.Пушкин, Н.А.Некрасов, М.Ю. Лермонтов, В. Шекспир, В. Гёте, П. Шелли, С. Есенин, В.В. Ма-яковский, А. Блок, А. Ахматова, Е. Евтушенко, Д. Кугултинов ва боз дигар адибонро ба тоҷикӣ гардондааст.
Чунон ки аз осори Ҳабибулло маълум аст, ӯ дар хусуси жанр, тарзи баён, воситаҳои тасвири бадеӣ, вазну қофия ва умуман кулли масъалаҳои эҷодӣ раҳу равияи худро дошт. Мо ин ҷо танҳо хонандаро андаке ба тарҷимаи ҳол ва фаъолияти эҷодии шоир шинос намудем.
Дар охир ҳаминро бояд гуфт, ки Ҳабибулло Файзулло умри кӯтоҳ дид, вале ба қадри ҳол дар равнақи адабиёти советии тоҷик ҳиссагузор шуд.

ХОЛМУРОД ШАРИФОВ
ҶАВОНМАРДИ ОДАМПЕЧ
Ба қарибӣ бо шоири халқии Тоҷикистон Раҳмат Назрӣ дар Иттиҳодияи нависандагон сӯҳбати дилпазире доштем, ки аз чи боисе номҳои шоирон Ашӯр Сафар, Ҳабибулло Файзулло ба забон омаданд...
- Ҳабибулло Файзулло хело барвақт аз ҳаёт рафт, дар айни камолоти эҷодиаш оламро падруд гуфт, - иброз намуд Раҳмат Назриву афзуд, - гарчанде беҳад барвақт умраш хазон шуд, аммо аз худ гулбоғи бехазони назмро мерос гузошт, - ва ӯ беихтиёр мисраҳои зеринро ба ёд овард:
Барои он маро зоданд, Ки гӯям бар ҳама розам. Барои ин ба ман доданд Забону шеъру овозам.
Сипас фикрашро давом дод:
Дар ҳақиқат Ҳабибулло аз худ нафақат номи неку ёди наҷиби инсонӣ гузошт, бемуҳобот, бештар асарҳои рӯҳафзои замонавӣ ба мерос монд, ки ба қалби ҳазорон ташнагони ка-ломи сеҳрангези назми дарӣ роҳ ёфт.
Ҳақ ба ҷониби Раҳмат Назрӣ. Камина масъули корҳои табъу нашр ҳам будам, огоҳам, ки Ҳабибулло Файзулло, дар қатори шоирон Лоиқ Шералӣ, Ғоиб Сафарзода, Шоҳмузаффар Ёдгорӣ, яке аз беҳтарин ва сермаҳсултарин буд, китобҳояш ҳам дар ҷумҳурӣ ва ҳам берун аз он нашр мегардиданд, ки «Қатраи борон», «Дунёи ҷавонӣ», «Афсонаи дарё», «Яблонь-ка» аз қабили онҳоянд.
Имрӯз, ки аз ёди он ҷавонмарди зиндаёд - Ҳабибулло сухан меравад, ба пеши назарам чеҳраи дӯстрӯи ӯ, лабони
ҳамеша пурхандааш, чашмҳои барқосояш, лаҳни ширини гуф-тораш, шӯхиҳои намакинаш намоён мегарданд, дил мехоҳад пурсад: «Ҳабибуллоҷон, кадом шайтони бадхӯ туро аз роҳ зад, чи ҳол дорӣ, додарам?! Ту фаромӯш нашудаӣ, дар ёди дӯсто-нату мухлисони бешуморат ҳастӣ...»
Ба ростӣ, Ҳабибулло ҳарчанд ҷавон буд, вале ба ҳадди шахсияти баркамоли эҷодӣ расида буд. Беҳуда нест, ки ус-тоди устодон Мирзо Турсунзода аз минбари баланди анҷума-ни панҷуми нависандаҳо иброз намуда буд:
«Мо хурсандем, ки ба сафи якдилу меҳрубони шоирони мо доимо ҷавонони пуристеъдоде омада истодаанд. Мо аз ҷумла Лоиқ Шералӣ, Мавҷуда Ҳакимова ва шоири хеле ҷавон Ҳаби-булло Файзуллоро бо мамнунияти тамом зикр менамоем...»
Дар хотирам ҳаст, ки дар вақти дар Кумитаи Марказии ҳизб кор карданам, Ҳабибулло Файзулло омаду аз сафари эҷоди-аш ҳикояти дилпазире кард. Ӯ дигарон барин ғулингхойӣ накар-да, фикрашро аниқу равшан ифода мекард ва пешниҳодҳои му-фид менамуд. Дар мулоқоти номбурда Ҳабибулло барои худаш чизе напурсид, аммо дар хусуси дастгирӣ кардани ҷавонони соҳибистеъдод, нашри китобҳояшон, муҳайё намудани шаро-ити кору зиндагӣ бо далелҳо сухан меронд. Аз нуқсонҳои услуби кору фаъолияти маҷаллаву рӯзномаҳо низ ибрози назар
дошт.
Бемуҳобот ба Ҳабибулло эҳтирому эътиқоди хоса доштам ва дар мавриде, ки ӯ бо дигар соҳибқаламон дар донишкадаи адабиёти ба номи Максим Горкий таҳсил мекард, хабараш
гирифта будам.
Боре дар намоишгоҳи комёбиҳои хоҷагии халқи СССР рӯзҳои Тоҷикистон гузаронида шуд, ки ман яке аз масъулони гузаронидани ин маърака будам. Дар расми кушод аксари тоҷикистониҳо, аз ҷумла Ҳабибулло Файзуллоро низ даъват кардем. Дар он маросим аз Сафири Тоҷикистон дар Москва Ҳотам Солеҳбоев хоҳиш кардам, ки ба Ҳабибулло Файзулло

сухан диҳад. Ҳабибулло аввал як шеъри ба руси тарҷума шудаашро хонду баъд намунаҳоеро аз осори шоирони бузург Пушкин, Лермонтов, Блок дар тарҷумаи худаш.
Сомеъон ӯро хуш пазируфтанд. Сафирамон Ҳотам Солеҳ-боев аз ман миннатдорӣ кард, ки баромади Ҳабибуллоро ба барнома дохил кардем. Ба Солеҳбоев гуфтам, ки аз ман не, аз Ҳабибулло сипосгузор шавед, ки ӯ истеъдоди худодод дорад ва метавонад дили сомеъонашро ба шӯр оварад, метавонад ба шӯҳрати миллаташ шӯҳрат афзояд.
Имрӯз, ки дар арафаи ҷашнвораи Ҳабибулло Файзулло аз сифатҳои наҷиби инсонии ӯ сухан меронем, нақлҳои ҳамсояи бузургворам Сотим Улуғзода ба лавҳи хотир меоянд:
· Нияти навиштани романи «Восеъ»-ро доштаму ҳис мекар-
дам, ки маводи   казоӣ надорам ва лозим донистам, ки ба
ноҳияҳои минтақаи Кӯлоб сафар кунам. Дар Ховалинг Ҳабибул-
ло ном ҷавонмарди хушфеъл ба ман вохӯрду гуфт, ки: - устод,
агар зид набошед, ман метавонам ба шумо роҳбаладӣ кунам,
мардуми инҷоро мешиносам, бо роҳбарони ноҳияҳову ҷамоа-
тҳо ошноӣ дорам, метавонам ба шумо ёрдам расонам.
· Розӣ шудед? - пурсидам аз Сотим Улуғзода.
· Медонед, аввалҳо шубҳа ҳам доштам, ки ин ҷавони ре-
запайкар ба ман чӣ кӯмак мерасонида бошад. Аммо вақте ки
ӯ маро то Дараи Мухтор роҳбаладӣ карду шахсҳои лозимаро
ба сӯҳбат пайдо намуд, беҳад қаноатманд шудам ва худ ба
худ мегуфтам : -«Аз куҷо худо ин ҷавонмарди хайрхоҳро ра-
сонид, ки кори маро сабук кард». Баъдтар, дар сӯҳбатҳо
фаҳмидам, ки Ҳабибулло шахси соҳибистеъдод ҳам будааст,
ба худ диди хосу ҳавои ҷилодори шоирӣ доштааст: гуфт ус-
тод Улуғзодаву аз дафтарчааш мисраҳои шеъри Ҳабибулло-
ро, ки ба модараш бахшида шудааст, хонд:
Ин қадар дар васфи ту бисёр мебошад
суруд,
Ин қадар ҳам меҳри ту пурҷуш мебошад
чу рӯд,
Ин қадар дар васфи ту гуфтанд
одамҳо дуруд,
Шояд аз ин рӯ, ки овардп ту инсон бар вуҷуд.
•
Сотим Улуғзода ихлосманди ин навҷавон шуда ба ӯ меҳр мебандад ва ба маҷмӯаи нахустини шеърҳои Ҳабибулло пеш-гуфтор менависад, онро ба нашр тавсия менамояд. Ин икдоми устод Сотим Улуғзода барои Ҳабибулло Файзулло роҳнамои нек гардид.
Дар хусуси саъйи ҷавонмардонаи Ҳабибулло Файзулло доир ба ҳамсафариҳояш бо устод Сотим Улуғзода яке аз шах-сиятҳои обрӯманди миллати тоҷик Мирзо Бобоев ҳам дар ки-тобаш «Андешаҳо» басо ба маврид қайд кардааст:
Дар вақти сафарҳояш ба ноҳияи Восеъ дар Балҷувону Ховалинг, ки он ҷойҳо ба ҳудуди ноҳияи Восеъ дохил буданд, бо баъзе авлодони Восеъ, ҳамдиёрони ӯ вохӯрию сӯҳбатҳо дошт. Ҳар гоҳе, ки ба ноҳияи мо меомад, ӯро шоири ҷавони боистеъдоду уммедбахш Ҳабибулло Файзулло, ки зодаи Хо-валинг, ҳамдиёри Восеъ буд, ҳамроҳӣ мекард. Дар мавриди ҳамин гуна сӯҳбатҳо онҳо гоҳ-гоҳ шеърхонию баъзе шеърҳоро таҳлилу таҳқиқ мекарданд, - мегӯяд Мирзо Бобоев ва фикраш-ро идома медиҳад, - Дар ёд дорам, як бегоҳ Ҳабибулло шеъри навэҷодашро бахшида ба Смолнийи Ленинград қироат кард. Улуғзода ба шеъри Ҳабибулло баҳои баланд дода, шарҳ дод, ки «Смолний» пеш аз Инқилоби Октябр ҷой (мактаби) духта-рони некахлоқу болатофат будааст... Пасон дар сӯҳбате, дар Шӯрои кӯҳансолон, Мирзо Бобоев гуфт, ки аз муомилаи хуши Улуғзода ба Ҳабибулло Файзулло ҳаминро дарк кардам, ки устод нисбат ба роҳбаладаш ихлосу дилбастагии падарона доштааст.
Устод Сотим Улуғзода аз сафари Хатлонзамин баргаш-

ту гуфт:
· Аз сафарам хеле қаноатмандам, аввало ин, ки барои
асарам маводҳои заруриро пайдо кардам ва дар ин гардиш
барои худам ду кашфиёти   дилпазир ҳам намудам.
· Чи кашфиётҳо, ки дилпазиранд?   - пурсидам.
· Ба ростӣ, ки корам омад карду дар он кофтукоби эҷодӣ
бо шахсияти наҷибе аз наздик шинос шудам. Одина Ҳошим,
ки маро бо ҳунари беҳамтояш моту мафтун кард, дуюмаш
шоири ҷавон, инсони одампеч Ҳабибулло Файзулло, ки дар
борааш ба шумо ҳикоят кардам, - гуфт устод Улуғзода.
Одатан камина доир ба ирсият, меросӣ будани истеъдод, хулқу одоб боварии комил надорам. Аммо, солҳои зиёд аст, ҳаргоҳ, ки ба идораи Иттиҳодияи нависандагон биравам, писа-ри Ҳабибулло Файзулло - Беҳзодро вомехӯрам ва дидан ҳамо-но падари зиндаёдаш ба ёдам меояд, зеро, ки Беҳзод зоҳиран ва ботинан бисёр сифатҳои хуби қиблагоҳашро табиӣ мерос гирифтааст - услуби хуши муомила, сухангӯӣ, инсондӯстӣ, меҳ-натқаринӣ, ҷӯяндагӣ, садоқату рафоқат ва ғайраро пос медо-рад.
Ҳар боре, ки ба чеҳраи шукуфони Беҳзод менигарам, бе-ихтиёр ба назарам симои дилангези он ҷавонмарди ҳунарман-ду фидокор, ки Ҳабибуллоҷонаш мегуфтем, падид меояд.
Хушиқбол аст инсоне ки агар фарзандҳояш номбардори падар бошанд. Агар Ҳабибулло Файзулло ба қалами сеҳрно-каш, бо асарҳои пурарзишаш дар таърихи адабиёти навини миллат дар асри XX нақши худро гузошта, мақоми хосае пай-до карда бошад, фарзанди бунёдкори вай Беҳзоди Файзулло бо поягузории муассисаи компютерии «Вавилон-Т»-аш таҷас-сумгари хиради техникӣ гардид, барои ба даст овардани прогресси техникӣ дар ватани азизаш Тоҷикистон саҳми арзан-дае гузошт. Аҳсант ба сулолаи Файзуллоевҳо!
Чун аз Ҳабибулло Файзулло сухан меравад, ҳамсари муш-фиқи ӯ Сафиябонуро мехоҳам ба некӣ ёд оварам, ки борҳо пас
аз вафоти ҳамсараш ба Кумитаи табъу нашр омада, бобати нашри асарҳои шоир масъала мегузошт ва аз вазъи таҳсили фарзандонашон    ҳикоят   мекард.
Ҳамин ташаббуси Сафиябону буд, ки як қатор китобҳои шоир ба табъ расиданд.
25 феврали соли 2005 ш.Душанбе

одил исломи
ПАРАНДАИ ХИЁЛ
Соли 1972 Ҳабибулло Файзулло дар институти адабиёти ба номи Горкийи шаҳри Москов таҳсили илм мекард. Ман ҳамон сол ба унвони мудири қисми адабии театри ҷавонони шаҳри Душанбе ифои вазифа менамудам. Иттифоқан, моҳи январи 1973 маро ба курси такмили тахассус дар назди институти театрии ба номи Луначарский ба шаҳри Москов фиристоданд. Табиист, ки ман баъд аз хонаву ҷо гирифтани худ дар шаҳри Москов аввалин коре, ки кардам, ба дидани дӯстам Ҳабибул-ло шитобидам. Ӯ дар хобгоҳи институти адабиёт зиндагӣ ме-кард. Қаблан телефон карда, ӯро аз омаданам огоҳ намудам. Сипас, ба наздаш рафтам. Дар утоқе зиндагӣ мекард. Ҳамди-гарро гарму ҷӯшон ба оғӯш кашидем. Зимни сӯҳбат дар чеҳра ва гуфтораш осори ташвиш мушоҳида кардам. Инро ба ӯ гуф-там. Ҳабибулло гуфт:
· Рост мегӯӣ. Дишаб бо яке аз шоирони маъруфи Москав
Иван Старков сари масъалае баҳси беҳуда карда, ҳоло дар
ҳалли он саргардонам. Ҳабибулло гуфт:
· Иван Старков яке аз шоирони маъруф ва мудири яке аз
маҷаллаҳои адабии Москов мебошад. Ман бо ӯ дар яке аз
маҳфилҳои адабии хонаи адибони Москов ошно шудам.
Дишаб дар Хонаи адибон ба ман мушарраф гардид, ки бо ӯ дар сари мизе нишаста шом бихӯрем ва чақ-чақ кунем. Ба тасодуф сухан аз боби афсонаҳои халқӣ ба миён омад. Стар-ков нақл кард, ки дар дунё ҳеҷ афсонанависе ба Андерсен баробар намешавад ва яке аз афсонаҳои ӯро бо номи «Фақат ҳалолзодагон мебинанд» ба таври мухтасар бозгӯ намуд. Ман, ки сарам каме гарм шуда буд, гуфтам:
-
Ин Андерсен дузд аст. Аксари афсонаҳояшро аз мо -
тоҷикон медуздад. Ҳамин афсонаашро ҳам аз мо дуздидааст.
Аз ин эътирози густохонаи ман Старков аввал ҳайрон шуд, баъд ба раги ғайраташ бархӯрд ва ба иззати нафсаш сахт расид. Он гоҳ ба оҳистагӣ гуфт:
-
Дӯстам, Ҳабибулло, ба фикрам беандеша сухан гуфтӣ.
Ман одат дорам, ки ба шахсони лофӣ ҷазо диҳам. Ҳоло бо ту
як шарт ба миён мегузорам. Ба ту як ҳафта мӯҳлат медиҳам.
Агар дар ин муддат исбот карда тавонӣ, ки Андерсен ин аф-
сонаашро аз форсҳо дуздидааст, ман ба ту қавл медиҳам, ки
худи ҳамин сол китоби шеърҳоятро ба забони русӣ чоп хоҳам
кард. Вале агар исбот карда натавонӣ, ман ҳеҷ гуна узратро
қабул намекунам ва то   вақте ҳастам, намегузорам, ки ҳатто
ягон шеърат дар матбуоти Москов чоп шавад.
Он вақт, ки ҳанӯз сарам гарм буд, аз аспи ғурур нафуро-мада, эълон доштам, ки исботи ин барои ман мисли ду карат ду чор аст. Ҳамин фардо субҳ исботашро ба дастатон меди-ҳам.
Субҳ тоза аз хоб хеста будам, ки занги телефон баланд шуд. Ин Старков буд. Ӯ гуфт:
-
Ҳабибулло, шарт аз ёдат наравад. Ман то як ҳафта
мунтазири исботи туам, дониста бош. Ва гӯширо гузошт. Аз
телефони ӯ маст будам ҳушёр ва хоб будам бедор шудам.
Фавран ба телефон ба ҳамаи олимону донишмандони шиносам
аз як сар тамос гирифтам. Аввалин касе, ки аз ӯ ёрӣ хостам,
устод Сотим Улуғзода буд. Ӯ бо афсӯс гуфт, ки то ҳанӯз
афсонаеро ба ин монанд дар адабиёти форсу тоҷик вонахӯр-
дааст. Бо вуҷуди ин аз донишмандони маъруфи шарқшинос
Бобоҷон Ғафуров, Брагинский, Комиссаров, Бертелс, Болдиров,
Рубинчик ва дигарон суол кардам. Гӯё, ки ҳамаашон бар зид-
ди ман   забон як карда бошанд, ҳамон як гапро ба такрор
мегуфтанд, ки мо назири ин афсонаро дар адабиёти форсӣ
нахондаем ва ба эҳтимоли қавӣ эҷодкардаи худи Андерсен
мебошад.
Ман пурсидам:




-
Он афсона, ки гуфтед «Фақат ҳалолзодаҳо мебинанд»
мазмунаш чист?
Ҳабибулло мазмуни афсонаро бароям нақл кард. Вақте ки мазмуни афсонаро фаҳмидам, якбора хандаам гирифт. Ҳаби-булло сабаби хандаамро пурсид. Ман гуфтам:
-
Агар ман исбот кунам, ки воқеан ин афсона дар адабиёти
форсу тоҷик ҳаст, ту ба ман чӣ медиҳӣ?
Ҳабибулло бовар накарду гуфт:
-
Агар ту аз ҳалли ин кор бароӣ, ҳар чизи қимате, ки аз ман
бошад, аз ту.
Ман ба Ҳабибулло шарҳ додам, ки дӯсти ҳардуямон Зафар Мирзо аз Афғонистон бароям китоберо бо номи «Афсонаҳои Ирон» овардааст, ки қариб сад афсонаи ирониро дар бар мегирад. Ман, хушбахтона, ҳамон китобро бо худ овардаам, ки дар вақтҳои бекорӣ бихонам. Иттифоқан, ҳамин афсонаро бо номи «Парандаи хиёл» дар он китоб хондаам.
Ҳабибулло дигар аз шодӣ рақс мекард. Бо ҳам фавран ба хобгоҳи ман рафта, китобро гирифтем. Ҳабибулло ба чашмо-наш бовар накарда, афсонаро як-ду бор хонд. Сипас, ба на-зди телефон давида, бо овози мутантан Старковро бегоҳӣ ба Хонаи адибон даъват кард. Мо ҳамроҳи Ҳабибулло дуруст сари соати 7-и бегоҳ ба Хонаи адибон ҳозир шудем. Дере нагузаш-та Старков ҳам ҳамроҳи як дӯсти нависандааш ҳозир шуд. Баъд аз он ки дар сари мизи зиёфат қарор гирифтем, Старков гуфт:
-
Хуб, Ҳабибулло, беҳтар, ки сӯҳбатро аз ҳалли масъалаи
дишаба оғоз кунем. Ҳоло бигӯ исботи ту чист?
Ҳабибулло, ки бетоқатона ҳамин лаҳзаро мепоист аз ҷо баланд шуд ва китоби «Афсонаҳои Ирон»-ро, ки бо хатти форсӣ чоп шуда буд, аз дасти ман гирифт ва эълон кард:
-
Дӯстони азиз, ман бо эътиқоди тамом боз мегӯям, ки
Андерсен мазмуни афсонаи худро аз адабиёти форсӣ гириф-
тааст. Афсонаи мазкур бо номи «Парандаи хиёл» дар ин ки-
тоб мундариҷ аст, муаллифи ин китоб Амирқули Амини қайд кардааст, ки ин афсонаро аз як китобе гирифтааст, ки он ки-тоб 400 сол пеш мураттаб ва навишта шудааст. Ӯ инро гуфт ва ҷои афсонаи «Парандаи хиёл»-ро боз карда ба Старков дароз кард. Старков, ки дар чеҳрааш осори ҳаяҷон ва ҳайронӣ хонда мешуд, китобро гирифт ва ба сатрҳои аҷибу ғариб чашм дӯхт. Сипас, гуфт:
-
Ман форсӣ балад нестам. Чӣ касе онро мехонад ва барои
мо тарҷума мекунад?
Ҳабибулло ба ман ишора карду гуфт:
-
Ин китоб аз они ин дӯсти ман аст, ки тоза аз Душанбе
омада ва агар шумо ба ӯ бовар кунед, бароятон мехонаду
тарҷума мекунад.
Зимнан, Ҳабибулло маро барои Старков ва дӯсташ муар-рифӣ кард. Старков маро бо нигоҳаш озмоиш карду гуфт:
-
Ман ба ин ҷавон бовар мекунам.
Он гоҳ ман чанд порча хонда, мазмуни умумии афсонаро нақл кардам. Старков ва дӯсташ аз ҷо хеста Ҳабибуллоро ба оғӯш кашиданд, дасти маро фишурданд ва содиқона дурустии иддаои Ҳабибуллоро эътироф карданд ва зимни нӯшбодгӯӣ баён доштанд, ки онон боз як бори дигар дар назди бузургии миллати   форсу тоҷик сари таъзим хам мекунанд.
Хулласи калом, тирамоҳи ҳамон сол китоби Ҳабибулло Файзулло бо номи «Яблонька» «Себак» аз чоп баромад, ки аз дурустии қавли мардии бародарони рус гувоҳӣ медиҳад.

АМИРХОН САИДЗОДАИ МУНКИ
ҲАМТАҚДИРИ ШОҲИН
Вақте ки саҳифаҳои бо мурури замон зардшудаи рӯзнома-ро варақ мегардонам, дар қатори бисёр хабару мақолаҳо ха-барҳои бо дили пурэҳсосу саршори муҳаббат ба ҷодаи эҷоду ҳунар навиштаи шодравон Ҳабибулло Файзуллоро менигарам, мурғи хаёлам ба дуриҳо парвоз карда, сайри олами адаб менамояд.
Варақ мегардонаму имзоҳои зери хабарчаҳо, ки гоҳо «Ҳ. Файзулло», гаҳи дигар «Ф. Ҳабибулло» ва «Ҳабибулло Файзул-ло» сабт аст, мебинам, вуҷудамро ҳаяҷон фаро мегирад. Саҳифаҳои бо мурури замон зардшудаи аввалин чакидаҳои хомаи шоир, ки то ҳол рӯи чопро надидаанд, дар даст китобҳои аввалину охирин навиштаи ӯро муқоиса мекунам, ба гирдоби дарёи андеша фурӯ меравам...
Ӯ истеъдоди худододи модарзодӣ дошт. Ҳанӯз ба олами илму адаб аз давраи кӯдакӣ меҳр пайдо карда буд. Аз синни 10 солагӣ шеър мегуфт, менавишту хомӯш мегашт. Ин меҳр ӯро дар синни 10-12-солагӣ ба идораи рӯзномаи ноҳиявии «Ҳақиқати Ховалинг» овард. Бо маслиҳати муҳаррир аввалин хабару мақолаҳо рӯи чопро медиданд, хурсандӣ дар дилаш бештар маъво мегирифт, менавишту менавишт. Ҳоло аввалин чакидаҳои хомаи шоир, ки дар синни 12-солагиаш навиштааст ва дар «Ҳақиқати Ховалинг», 2 сентябри соли 1957 чоп шуда-аст, даста-даста шеъру ҳикояҳо, ғазалу рубоиҳои шоир, ки то ҳанӯз чоп нашудааст, гирд оварда дар музеи нав таъсисёфтаи шоир ба намоиш гузошта шудаанд.
Шодравон Ҳабибулло Файзулло умри кӯтоҳ диду ба худ дунёи фарҳанге дошт. Ҳаёту фаъолияти адабии ӯро меомӯза-му ба зиндагиву эҷодиёти Шамсиддини Шоҳин муқоиса меку-нам, дар вуҷудам эҳсоси хосае пайдо мегардад. Ҳарду ин
шоирони ҳамдиёр қариб ҳамқисматанд. Падари ҳарду Мулло Амину Мулло Файзулло ном доштанд. Нигоҳи ҳарду ба илму адаб монанд, истеъдоди ҳарду модарзоди пурҷило. Олами кӯдакиву ҷавонии онҳо қариб монанд буд. Баҳсу мунозираҳо дар дунёи адаб, ғурури ҷавонӣ, дили ҳассос, номуси кӯҳисто-ниашон якхела.
Ҳабибуллои ҷавон аз курсии мактабӣ (соли 1961) устоди бузург С. Улуғзодаро ҳангоми навиштани романи «Восеъ» роҳбаладӣ кард. Устод Улуғзода Ҳабибуллоро чун шогирди наздик дастгирӣ намуда, ба олами адаб дуо дод. Шоҳин бо устодаш Аҳмад Махдуми Дониш низ ҳамин тавр буд...
Ҳабибулло Файзулло (1945-1980), Шамсиддин Махдуми Шоҳин (1859-1894) ҳарду дар синни 35-солагӣ аз дунё даргу-заштанд. Ҳар ду дар роҳи сафар оламро падруд гуфтанд. Кӣ медонад онҳо чӣ умеду орзуҳо доштанд...
Гумон мекунам, ки ҳарду низ нисбати илму фарҳанги мар-думи Хатлонзамину ҳар ваҷаб замини пурганҷу боғановати ин гӯшаи хоки кишвари тоҷик фикрҳои наҷибу тозае доштанд. Ба хусус ба таърихи бою ҳанӯз мавҳум ва зери чангу хоки ин диёр меандешиданд.
Шоҳин зимнан дар охири яке аз ғазалҳояш чунин нигошта-аст, ки онро мо бе шарҳи комил меорем:
Ҳосили Шоҳин шафқати Фалотунӣ. Пас аз ин ба Хатлон ҳам гирудори Юнон шуд. Шодравон Ҳабибулло Файзулло низ таъриху фарҳанги диёрамонро хеле хуб меомӯхту медонист. Ӯ аз роҳи тайкардаи адабӣ, илму фарҳанг, дили ҳассосу эҷоди-ёти рангин ва дигар тарафҳои зиндагиву эҷодкории Шоҳин бохабар буд. Зимнан, дар васфи Шоҳин ғазале дорад.
Диққати Ҳабибуллоро таъриху фарҳанги диёраш низ ба худ кашида буд. Ӯ зимнан оиди боқимондаҳои шаҳри Мунки бос-тонӣ, ки Ховалинг як гӯшаи кӯчаки ӯст ва диловариву набарди Хатлонидухтар Рухшона (Роксана ё Рушанак ҳам мегӯянд) дар шеъре бо номи «Шаҳри Мунк» чакидаҳое ба қалам додааст.

Шеър чунин сар мешавад:
Дар ин шаҳри куҳан афсонаҳо бар ёд
меоянд,
Саворон, тоҷирон аз Ҳулбаку Сайёд меоянд. Садои попҳо ҳамчун аиреви тундарп хезад, Зи қаъри ҳасрриёт он лашкари
искандарп хезад...
Ҳабибуллову Шоҳин пайраву шогирдони зиёд доштанд. Аз шогирдони Шоҳини баландпарвоз Туғрали Аҳрорӣ барин шогир-ди вафодори соҳибдевон боқӣ монда бошад, аз Ҳабибулло низ имрӯз шогирдон ба майдони адабиёт баромадаанд...
ЗИЁ АБДУЛЛО

МАҶИД САЛИМ
ЁД
Дар забонат ҳадиси дунё буд, Рӯз гул-гул шукуфта дар ҷонат. Бааале гул туро ба фардо буд, Мебарад вақт мушти сутхонат.
Зиндагп тангсинае, гӯё, Метапад ҳамчу дил дар ӯ одам. Ҳар кп дар хеш агар намеаунҷад, Кап биаунҷад канори ин олам.

1980

КАФИ ХОКИ МАЗОР
•
Сабзаҳо рӯянд дар болои гӯр, То биҷунбад гӯр боре дар баҳор. Гӯрҳо обилаҳои дардҳо, Раста гӯё дар кафи хоки мазор.
Ҳар боре ба санги мазораш менигарам, пардаи ғам пеши чашмонамро мегирад, фарёд мезанам: «Куҷост он шоире, ки абёташ дилҳоро ба ҷӯш оварда буд? Дареғо, риштаи умраш бармаҳал канд».
Имрӯз ҳам гӯристон хомӯшии гароне дорад. Танҳо шоху навдаҳои ниҳолони канори мазор ва сабзаҳои рӯ ба хазон рафта ба оҳистагӣ алвонҷ мехӯранд. Онҳо мехоҳанд, ки хоти-ри дар хокуфтодагонро нороҳат кунанд. Ба пояи санги мазораш гулдаста гузошта, хостам пас гардам. Вале нашуд. Як қувваи беруние баданамро месӯзонд. Дилам мегуфт, ки лаҳзае анде-ша намоям ва зиндагиро бо ҳама пастиву баландиҳояш аз лавҳи хотир гузаронам. Андешамандона ба мисраъҳои рӯи санги гӯр нигаристам:
Баъди мо мерос дар рӯи ҷаҳон Одамиву қадрдониҳои мост.
Катибаи мазорро такрор ба такрор мехонаму хаёлан кито-бҳои Ҳабибулло Файзулло «Қатраи борон», «Дунёи ҷавонӣ», «Афсонаи дарё». «Достони роҳ», «Дидори орзуҳо», «Обшори офтоб», «Чилчанор», «Зи нав зинда мешавем»-ро варақ меза-дам. Симои ҷавони кӯҳистонӣ, ки чашмони мешиву абрӯвони зебояш ӯро ситорагарм намудааст, падидор мешавад, мехоҳам лаҳзае бо ӯ гуфтугӯ намоям, аммо Ҳабибулло ҳамоно хомӯш
аст ва гуё ҳоло ҳам ба ёди мисраи наве хуни дил мехурад.
Гаштаю баргашта ашъорашро мехонам. Ва як чиз маро ба ҳайрат меорад. Мавзӯи одаму одамгарӣ ва дарди зиндагӣ, ҷан-баи асосии эҷодиёташро ташкил кардааст. Ҳабибулло ҳам зин-дагиро бо ҳама бурду бохташ дӯст медошт. Аз одамони дур-ӯяву фиребгар менолид. Афсӯс мехӯрд, ки баъзеҳо шеърро барои шӯҳратхоҳӣ иншо мекунанд, ҳар сол китоб чоп мекунанд. Вале китобҳояшонро касе суроғ намекунад ва солҳо дар ра-фҳои китобхонаҳо зери чангу хок мехобанд, ӯ барои мардум, барои оянда эҷод мекард. Дарди дилашро ба воситаи шеър мегуфт. Аз ҳама беш ӯро зиндагӣ ба ҷӯш меовард.
Ҳар гоҳ қадам ба зодгоҳаш мениҳод, ба тамошои дараву пуштаҳои атроф мебаромад. Аз чашмаҳо.и зулолу обҳои раво-наш нӯши ҷон намуда, бо дили пур аз фараҳ ба оғӯши кӯҳҳо роҳ пеш мегирифт. Шоирро хониши булбулону кабкони кӯҳӣ ба илҳом меовард. Вай ба пайраҳаҳое, ки як вақтҳо Восеи дило-вар ҷангида буд, баромада пайи қадамҳои ӯро ҷӯё мешуд. Дар ин мавридҳо ба ёд меовард, ки чи тавр бо устод Сотим Улуғ-зода дӯстӣ пайдо кард ва нахустин шеърҳои худро ба устод нишон дод. Ин лаҳзаҳоро ба хотир оварда меболид, ки маҳз Сотим Улуғзода якумин китобашро ба чоп тавсия дода, ба ӯ роҳи сафед хостааст. Ҳабибулло суханҳои устодро, ки дар ҳаққаш навишта буд, аз ёд медонист ва боз аз нав ба дил такрор мекард: «Ӯ бо кӯшиши тамом дар адабиёт пайраҳаи хоси худро меҷӯяд, ҷустуҷӯяш бемуваффақият нест. Вай рӯ ба камолот рафта истодааст...» ва ӯ боз он лаҳзаро ҳеҷ фаромӯш карда наметавонист, ки баъди нашри маҷмӯаи «Қат-раи борон» соли 1967, дар 22-солагӣ ба узвияти Иттифоқи нависандагони СССР пазируфта шуд. Аз ин муваффақиятҳои ӯ устод Сотим Улуғзода аз ҳама бештар шод гашта буд ва ифтихор дошт, ки шогирдаш хеле ҷавон ҳасту аллакай чун шоири шинохташуда ном баровардааст. Ҳабибулло ҳамаи инро медонист. Вале як гӯшаи дилаш ғамгин буд. Ғам мехӯрд, ки

баъзан зиндаги қонунҳои нонавишта дорад ва басе соҳибҳу-нарҳоро дар нимароҳ ормонӣ мекунад. Ва ӯ аз умри гул меан-дешид. Ошиқон сайри гул мераванд. Ба якдигар гул такдим мекунанд. Афсӯс, аз шукуфтан то пажмурдан як нафас аст. Ошиқон то фасли дигар интизораш мешаванд...
Ҷавонии ҷаҳон нодидаи ман, Ҷавонии ба мақсад норасида. Ҷавонп ашк дорад, сӯз дорад, Шаби бехобу субҳи нодамида.
Ҳабибулло Файзулло гӯё аз қисмати худ пешакӣ огоҳӣ дошта, ки ҳамвора дар ҷустуҷӯи шеър буд. Ба мавзӯъҳои калону муҳим даст мезад. Мехост аз хеш сухан боқӣ гузорад. Ин буд, ки дар як муддати кӯтоҳ силсилаи шеъру достонҳои ӯ «Барге зи боғи Пушкин», «Садои Хатин». «Бистари вафо-дорӣ», «Садди оташ», «Достони роҳ» аз чоп баромада, аз та-рафи хонандагону муҳаққиқони адабиёт хуш пазируфта шу-данд. Нашриёти адабии Маскав маҷмӯаи шеърҳои Ҳабибуллоро бо номи «Яблонька» (1972) ба табъ расонд, ки дар он синну сол ин як комёбии калони эҷодӣ буд. Аммо тақ-дир ба ӯ бераҳмӣ кард. Дили орзупарвари шоири умедбахш хеле бармаҳал аз задан бозмонд. Гӯё Ҳабибулло аз «гардиши фалак» беҳуда шикоят накарда буд:
Аз гардиши ин фалак чунон ҳайронам, Пайдо ба дилам, зи дидаҳо пинҳонам. Бар қуллаи мақсуд расидам лекин Дар аабаи умр зор монд армонам.
Афсӯс, сад афсӯс, ки Ҳабибулло Файзулло ҳамагӣ 35 сол умр дид, 8 июни соли 1980 дар роҳи сафар аз садамаи авто-мобилӣ аз дунё даргузашт.
Ҳоло у дар зодгоҳаш Ховалинг, дар мазори Хоҷа Аюби Ансорӣ мадфун аст. Барои пос доштани хотири шоири ҷавон-марг дар Ховалинг корҳоеро анҷом додаанд. Сараввал атрофи оромгоҳашро маҳкам карда, болояш лавҳаи ёдгорӣ мондаанд. Ҳамчунин кӯчае ба хотири шоир номгузорӣ шудааст.
Ба лавҳи мазор ва мисраъҳои ҷонгудози шоир дида дӯхтам. Андешаи каломи нозукаш маро боз ба худ кашид ва беихтиёр шеъри шоир «Дар сари қабри Анна Ахматова» ба ёдам омад. Шеърро зери лаб мехондаму ҳайратам дучанд мешуд. Хаёлам ин мисраъҳоро шоири ҷавонмарг Ҳабибулло Файзул-ло барои худаш иншо намудааст:
Дар паноҳи арчазорон дидаам, Қабри ту рамзи ҷаҳони орзуст. Сангҳо болои гӯрат, гӯиё Санг баста қатраҳои ашки туст. Орзуҳоят кабӯтарбачаанд, Дар мазорат ошён бинҳодаанд. Чун сурудат гӯп парвозп шуда, Сӯи дилҳо болу пар бикшодаанд.
Он вақт дар бораи Анна Ахматова чунин рӯирост намена-виштанд, чун шоира қурбони солҳои шахспарастӣ ва карахтӣ гашта буд.
Ба оромгоҳи Ҳабибулло Файзулло видоъ кардам. Атроф ҳамоно ором буд. Танҳо селаи гунҷишкакон аз куҷое парвоз карда, ба гирди қабр нишастаанд. Онҳо чирик-чириккунон суруд мехонданд, суруди зиндагӣ, суруди умри кӯтоҳи шоир-ро...

ҲОМИН САИДОВ
«
раиси ҷамоати деҳоти Зидеҳ
ДАРДИЛУДИДА
Манзараҳои дилфиреби Зидеҳ ва рӯдҳои хурӯшону чаш-маҳои ҷӯшонаш ҳамеша манбаи илҳоми шоирону нависанда-гон будааст. Аз ҷумла, устод Мирзо Турсунзода дӯст медош-тааст, ки дар сабзазори соҳили ороми рӯди Майхӯра нишаста шеър эҷод бикунад. Аз оғози фасли баҳор то охири тирамоҳ шоирону нависандагони дигар ҳам омада бо мардуми меҳмон-навози Зидеҳ сӯҳбатҳо баргузор мекарданд. Вале дилбаста-гии шоири боистеъдод шодравон Ҳабибулло Файзулло ба Зидеҳ ва мардуми он бештар эҳсос мешуд. Вай, ки дар идо-раи тарғиби Адабиёти Иттифоқи нависандагони Тоҷикистон кор мекард, ҳар сол ҳатман устодон Боқӣ Раҳимзода, Убайд Ра-ҷаб, Қутбӣ Киром ва дигаронро ба Зидеҳ меовард. Сӯҳбатҳо-ву шеърхонии адибон хеле аҷиб ва дилнишин сурат мегирифт. Сипас адибон ба сайри ҷойҳои хушманзара мебаромаданд. Ҳабибулло Файзулло дар Зидеҳ, албатта ба хонаи мудири мактаб Ҳоҷӣ Холов, ки шиноси деринаш буд, меҳмон мешуд. Ёд дорам, ки ҳангоми чунин як нишаст, муаллим Холов маро даъват ва хоҳиш кард:
- Меҳмонҳоро ба тамошои гирду атроф бибар. Коре бикун, ки зиқ нашаванд.
Мо аз деҳа берун рафтем. Ҳабибулло Файзулло, ки ҷавон буд, зуд болои теппае баромад ва гиёҳу торон чида гуфт: «Ошно, устод Раҳимзодаву дигарҳоро ба ҳоли худашон мегу-зорем. Мабодо ба баландӣ баромадан вазнинӣ кунад. Худамон ба чор тараф медавем». Ҳангоми сайру гашт ӯ мисли кӯдак шодикунон мегуфт, ки аҷоиб диёри зебо доред. Вақти дар соҳили Яхрӯд нишаста торонҳоро тозаву ба намак молида хӯрданамон ба талу теппаҳои то домани кӯҳҳои баланд саб-
заву гулпуш ошиқона нигариста мегуфт: «Ман дар бораи таби-ати зебои Зидеҳ, баҳори Зидеҳ, чашмаҳои софи Зидеҳ, нонҳои бузургу болаззати Зидеҳ шеърҳо   менависам» .
-
Кош ба ваъда вафо бикунед, - гуфтам. - Дар он сурат дар
дили мардуми Зидеҳ якумр ҷой мегиред.
Шоир баъди каме андеша пурсид:
· Номи ин дарё чист?
· Яхрӯд - посух додам. - Дар ҳақиқат ин дарёча аз яхҳо
сарчашма мегиранд.
Ӯ боз пурсид:
· Баҳори Зидеҳ кай оғоз меёбад?
· Моҳи май, - гуфтам.
· Аҷоиб, - хаёлмандона гуфт ӯ. - Аз Душанбе чандон дур
несту иқлимаш тамоман фарқ мекунад...
Баъди хеле сайру саёҳат мо ба хонаи муаллим Ҳоҷӣ Хо-лов баргаштем. Ҳабибулло бо шодиву шавқ ба ҳамроҳонаш нақл кард, ки баъди чандин бор ба ин ҷо сафар кардан акнун манзараҳои хело аҷиби Зидеҳро дида тавонист. Ва дафъатан аз соҳибхона хоҳиш кард, ки нонпазии кадбонуҳои деҳаро ба ӯ нишон диҳад.
-
Рӯз бегоҳ шуд, - ҷавоб дод Холов, - ҳоло кӣ нон мепазад?
Вай баъди каме андеша ба ман гуфт:
-
Саидов, аку худат медонӣ. Ку бирав, деҳаи калон аст,
шояд...
Деҳаро гаштем ва хонандагонро ба чор тараф фиристодем, то бубинанд, ки аз кадом хона аз танур алови баланд меба-рояд. Фурсате нагузашта бачае тозон омад ва шодиёна гирифт:
-
Маълим - маълим, биё, зани бобии Бобобек фатирпазӣ
дора!
Ман аз ин хушхабар шод шудам ва гуфтам:
-
Устод, дар ҳақиқат дилу ниятатон хуб будааст. Зани
бобои Бобобек нонпази номдори Зидеҳ аст. Медонӣ, нонҳои
бузурги пухтаи холаи Давлатбибӣ дар намоишгоҳи шаҳри

Маскав гузошта шуда буд. Вай даҳ кило ордро бо ширу рав-ған як фатир мекунад.
Мо сӯҳбаткунон ба хонаи амаки Бобобек расидем.
-
Ассалом, холаи Давлатбибӣ! - гуфтам. - Ман як меҳмони
азизро овардам. Шоир Ҳабибулло Файзулло аст. Мехоҳад, ки
нонпазии шуморо тамошо бикунад.
Хола, дар як дасташ рафида, дар дасти дигараш остинча, аз назди дегдон бархест ва бо хурсандӣ гуфт:
-
Э биёе, биёе, азизо. Биёе, дар пеши потун бимурум.
Ҳабибулло даме ба дегдони тафсону ба чеҳраи  аз гармӣ
лолагуни холаи Давлатбибӣ ва гиру мони нонбандиву нонка-нии ӯ нигариста, гуфт:
-
Дар ҳақиқат кори осон набудааст. Офарин, холаҷон!
-
Э додарҷуне, азобай. Лекин гузаштаҳомун ҳамин хел нон
мепухтан...
Баъди манзараи нонпазиро хеле тамошо кардани меҳмон холаи Давлатбибӣ фатири бузургеро болои рафида ба мо мурооткунон хост онро бишканад.
· Холаҷон, нонро нашиканед, - бо ҳаяҷон гуфт Ҳабибулло.
- Нони хушрӯ ҳайф мешавад.
· Ин хел нагӯ, додарҷун. Ин нон барои хӯрдан аст.
· Хайр, ин фатир, ки ҳаққи мо бошад, - гуфтам ман, - ме-
баремаш. Он ҷо меҳмонҳои мӯътабари дигар ҳастанд. Ҳам
ҳунари нонпазии шуморо мебинанду ҳам нонро мехӯранд.
· Хайр барен, ҷуни хола, фидои сартун, - гуфт хола. Хуш
омаден...
Бо нон баргаштем. Устодон аз дидани фатири гарму хуш-лаззати бузург хеле шод шуданд.
Қисса кӯтоҳ, соли дигар Ҳабибулло Файзулло бо чанд адиби дигар боз ба Зидеҳ омаданд. Вай се китоб бо худ овар-да, якеро бо соядаст ба муаллим Ҳ. Холов, дутои дигарро ба ман супорида таъкид кард:
Яктаашро ба холаи нонпаз бидеҳ ва бигӯ, ки ин тӯҳфаи
ҳамон шоир аст. Дигарашро барои ту, додарҷон, овардаам.
Номи ин китоб «Достони роҳ» мебошад. Вақте ки ман ки-тобро варақ задам, дар оғозаш «Достони ғурури қуллаҳо» ҷой дошт, ки аз гузашта ва имрӯзи мардуми Зидеҳ ҳикоят мекунад. Дар ин маҷмӯа Ҳ. Файзулло аз мушоҳидаҳояш дар Зидеҳ чанд шеъри хонданбоб, аз ҷумла «Баҳори Зидеҳ», «Нони Зидеҳ», «Яхрӯд»-ро ҷой додааст. Махсусан шеъри «Нони Зидеҳ», ки бо самимият ва ифтихори бузург эҷод шудааст, ба ман хело писанд афтод. Ман пагоҳаш ҳамин шеърро ба оҳанг даровар-да, бо ду нафар хонанда ҳангоми вохӯрӣ назди меҳмонону мардум сароидем.
Касе дидаст кӯҳистони тоҷик, Шукӯҳу файзи дастархони тоҷик. Ба сони офтоби бомдодп, Дурахшонрӯй рӯи нони тоҷик.
Бори дигар, вақте ки устод бо шоирону аҳли оилааш меҳ-мони мо шуданд, дар аснои ба мактаб ворид гаштанамон гуфт:
· Мо боз омадем, ки шуморо ташвиш диҳем.
· Ҳеҷ гап не, устод, - гуфтам. - омадани адибон барои мо
ид аст...
Ҳангоми вохӯриҳо чун хонандагон аз ашъори Ҳабибулло Файзулло ва дигар шоирон суруд мехонданд, вай аз шодӣ мешукуфт. Аз ҳунари хонандагон ҳаловат бурда дам ба дам мегуфт:
-
Ман беҳуда ба ин диёр ва мардуми меҳмоннавозаш меҳр
набастаам. Зидеҳ барои ман беҳтарин ҷо аст.
Омӯзгорони мактаб ба ӯ самимона мегуфтанд:
-
Шумо барои мо беҳтарин шоир ҳастед, ки шӯҳрати нону
намаки мардуми Зидеҳро дар адабиёт ҷо кардед. Шумо ҳар сол
биёед, Зидеҳ пешкаш.
Вақте мардуми Зидеҳ хабари марги фоҷиавии Ҳабибулло

Файзуллоро шуниданд, зану мард бо андуҳ «во дареғи шоир, мегуфтанд. - Ҷавонмард   ҳайф шуд».
Аммо ҳанӯз ҳам китобу аксҳои ин шоири ҷавонмарг дар ҷои намоёни мактабу китобхонаҳои ҷамоати деҳоти Зидеҳ чун хотираи некаш нигоҳ дошта мешаванд. Ҳабибулло Файзулло як умр дар дилу дидаи мардуми Зидеҳ зинда мемонад.
МИРЗО БОБОЕВ
ХОТИРАЕ ЧАНД
..,•'••..•;
Шиносоии ман бо хешону наздикони Ҳабибулло хеле бар-вақт, соли 1952-и асри XX оғоз ёфтааст, соле ки дар Ховалинг ба кор таъин шудам. Дар шаҳри Кӯлоб ба воя расида, Хова-лингро надида будам.
Он вақт то Ховалинг роҳҳо дар баҳору зимистон ҳамвор набуданд. Оби мазор дар тобистон хушку дар баҳор сероб мешуд. То Ховалинг аз ин дарё ду бор гузаштан лозим меомад. Он вақт болои дарё пуле насохта буданд, аз ин ҷиҳат ҳангоми обхезию сел аз он гузаштан хеле душвор буд. Ҳатто мошину тракторҳои тасмачарх аз он гузашта наметавонистанд. Ман, ки ба Ховалинг рӯзи селборони моҳи март рафта будам, то ҳозир ба хотирам ҳаст, ки тракторҳо дар обу рег ғӯтида буданд. Мошину тракторҳои ғарқшударо фақат тобистон кофта аз таги сангу рег мебароварданд.
Ховалинг аҷоиб диёри зебою хушманзар мебошад, обу ҳавои форам дорад, махсусан дар фасли баҳор дилкашу дилрабо менамояд.
Дар ин ҷо ман бисёр дӯстону ҳамфикрони хуб пайдо кар-дам, ки то имрӯз ба ҳамдигар содиқу қадрдон боқӣ мондаем. Дӯстони аввалини ман дар ин ҷо хешовандони Ҳабибулло Файзулло буданд. Худи Ҳабибулло нав 7-сола шуда буд ва бояд ба синфи 1 дохил мешуд. Тағои хурдии Ҳабибулло Са-идтоҷ Каримов, иштирокчии Ҷанги Бузурги Ватанӣ дар вази-фаҳои комсомолию ҷамъиятӣ кор карда, вазифаи судяи ноҳи-яро низ бар ӯҳда дошт. Соли 1952 Сардори идораи хоҷагии қишлоқ буд. Кори ман, ки маҳсулоттайёркунӣ буд, бо соҳаи хоҷагӣ зич вобастагӣ дошт. Барои ҳамин мо масъалаҳоро бо маслиҳати ҳамдигар ҳал менамудем. Саидтоҷ (ӯро баъзеҳо Саидтоҷиддин ҳам мегуфтанд) марди хушмуомила ва бисёр

зиндадил буд. Бо хислатҳои некаш одамро ба худ ҷалб ме-кард. Хоҳишу дархости ӯро иҷро накардан номумкин буд. Борҳо мо ба хонаи ҳамдигар меҳмон шуда, нону намак хӯрдаем. Пас аз вафоти И. Сталин соли 1953-и асри XX Хрушёв ба тағйир додани сохторҳои давлатӣ мароқ зоҳир кард. Дар баробари дигар вазоратҳою кумитаҳо вазорати маҳсулоттайёркунии СССР-ро низ чандин маротиба ё барҳам медод, ё бо вазорати кишоварзӣ якҷоя мекард. Барои ҳамин гоҳ ман сардори управ-ления мешудаму Саидтоҷ муовин ё ӯ сардор мешуду ман муовин. Аз ин амали Хрушёв мардум норозигӣ мекарданд, ла-тифаҳо мебофтанд. Дар ҳақиқат азнавсозиҳои бемавриди Хрушев дар дили роҳбарон ноумедиро ба вуҷуд меовард, интизомро дар байни онҳо суст мекард.
Тағои калони Ҳабибулло Саидкабир марди камгапу ботам-кин, вале оқилу бофаросат буд.
Бори аввал, ки моро Саидтоҷ ба хонааш даъват кард, бо бародараш Саидкабир ва ҳамсари ӯ шиносонд. Гуфт, ки Са-идкабир акаам ва ҳамсараш апаам мешаванд. Ман ҳайрон шудам, ки чӣ тавр акаю апаи ӯ зану шавҳар шуда бошанд. Асрори ин воқеаро баъдтар фаҳмидам. Вақте ки падари Саид-кабир дубора хонадор мешавад, аз зани аввалаш писар (Са-идкабир) доштааст. Ҳамсари наваш ҳам аз шавҳари аввалааш духтар доштааст. Ҳамин, ки ба балоғат расиданд, онҳоро байни ҳамдигар издивоҷ мекунанд.
Рӯзе шоир Ислом Холов дӯстони дилхоҳашро ба зиёфат даъват кард. Мавсими баҳор буд, барои ҳамин аз рӯи анъана бештар таъомҳои баҳорона тайёр мекарданд. Саидкабир аз доираи дӯстони И. Холов буд, аммо бо сабабе ба зиёфат нарафт. Аз ин Ислом каме ранҷид, дар ҳаққи ӯ шеъри ҳаҷвие навишт ва дар байни дӯстон паҳн кард.
Дар ин шеър Ислом ба бисёр масъалаҳо дахл карда, ин-чунин аз баъзе дӯстону наздикон гиллаю шикоят мекард. Аз он
ҷумла, дар ҳаққи Саидкабир гуфта буд:
Яке дусти азизам Саидкабир аст, Худаш доно монанди вазир аст. Надидаст ҳеҷ гоҳе хонаи ман, Хаёл кардаст, ки ин хона ҷазир аст.
Ҳабибулло дар синни хурдиаш аз падар маҳрум мешавад. Мегуфтанд, ки падараш Мулло Файзулло шахси босавод буд, дар Бухоро хонда, ҳуруфи арабиро нағз медонистааст. Лекин умраш ба 50 нарасида аз дунё чашм мепӯшад ва азобу ранҷи тарбияи фарзандон ба дӯши модари босаводу бофарҳангаш меафтад. Дар тарбияву ба воя расонидани Ҳабибулло саҳми тағояш Саидтоҷ низ хеле бузург аст. Тағоёни Ҳабибулло Са-идкабиру Саидтоҷ одамони босаводу дар Ховалинг маълуму машҳур буданд ва чи тавре ки дар боло қайд шуда буд, дар мақомоти роҳбарикунандаю ҳифзи ҳуқуқ кор кардаанд. Албат-та, ҳамаи ин ба тарбия ва бедор кардани завқи шеърдӯстию шеърэҷодкунии Ҳабибулло таъсири мусбат расондаанд.
Бо худи Ҳабибулло ман бори аввал солҳои дар ноҳияи Восеъ кор карданам вохӯрдам. Он солҳо вилояти Кӯлоб вуҷуд надошт ва мавзеҳои Ховалингу Мӯъминобод, Балҷувону Совет ва Кӯлоб (ба ғайри шаҳр) дар ҳайати ноҳияи Восеъ дохил буданд. Баъди он ки ҷияни дӯсти наздикам Саидтоҷ будани Ҳабибуллоро донистам, нисбати ин ҷавони зираку доно, чобу-ку чолок ва бисёр фаъолу серҳаракат эҳтироми махсус пайдо кардам. Вай ҳам инро пай бурда, тез-тез наздам ба комитети партиявӣ меомад ё бо телефон занг мезад. Аз ин хурсанд мешудам. Ҳар вақт чизи тозаеро нақл мекард, аз эҷодиёту бо одамони бузург вохӯрданаш хабар медод. Доимо шод буду чеҳрааш кушоду хандон. Ягон бор ӯро ғамзадаю дилшикаста надидаам. Ҳамон вақт Ҳабибулло ба ман китобчаи хеле хур-дакаки чопи Покистонро бо ҳуруфоти арабӣ ҳадя кард. Ман ба

хати ниёгон балад набудам, барои ҳамин ба вай гуфтам, ки китобчаро бо худат бимон. Аммо ӯ қатъан китобчаро ба ман дод. Вақти дар Афғонистон кор карданам бо хати ниёгон каму беш ошно шудам ва ин китобчаро хонда, аз рубоиҳои беҳта-рини Умари Хайём, ки дар китобча гирд оварда шудаанд, лаззат бурдам. Китобча чунон хурд аст, ки дар пешкиса баҳу-зур ҷой мегирад ва кӯҳнаю фарсуда шуда бошад ҳам, гоҳ-гоҳ аз вай истифода мебарам.
Ҳабибулло баъди хатми донишгоҳ ба ноҳияи Восеъ омад, вале кам кор кард. Ӯ бо дастгирию мадади устодаш Сотим Улуғзода боз ба Душанбе баргашт. Дар Восеъ худаш рӯзно-манигор буду ҳамсараш дар мактаб омӯзгор. Он вақтҳо фаром-ӯшнашаванда мебошанд. Дар ҳама корҳои ҷамъиятии мактаб ва ноҳия бисёр фаъолона иштирок мекарданд, ташаббускору ташкилотчии беҳамто буданд. Вақти дар ноҳия кор карданаш ва баъди ба пойтахт баргаштанаш тағояш Саидтоҷ аз ман хоҳиш мекард, ки аз ӯ бехабар намонам. Ҳабибулло бо шах-сиятҳои шинохтаи шаҳри Кӯлоб, адибону рӯзноманигорон, шоири халқ Саидалӣ Вализода ва дигар адибон ошноӣ пайдо карда, худро ба оғӯши онҳо мезанад, ба шеъру шоирӣ машғул мешавад, дар ин роҳ дар давоми 15 соли эҷодиаш ӯ ба дас-товардҳои аҷиб ноил мегардад.
Ҳабибулло баъд дар курси олии донишгоҳи адабии Мос-ква хонда, ҳангоми дар пойтахт кору зиндагӣ карданаш ҳам алоқаашро бо ман қатъ намекард. Рушду камолоти Ҳабибул-ло бо суръат идома меёфт. Ин сабаб дошт: «Ҳеҷ кас аз пеши худ чизе нашуд»- мегӯянд. Ба одами боистеъдод ҳам пире, устоде лозим аст. «Бе пир марав дар амонӣ, ҳарчанд Сикан-дари замонӣ» гуфтаанд бузургон, ки ҳақасту рост. Бахти Ҳаби-буллои ҷавон хандиду нависандаи бузургу маъруфи тоҷик Сотим Улуғзода устодаш шуд.
Сотим Улуғзода ба Ҳабибулло некиҳои зиёди падаронаю беғаразона кардааст. Ба Душанбею Москва рафта, хондану
таълим гирифтан, узви Иттифоқи нависандагони Тоҷикистон шудану аз чоп баромадани китобҳояш бо дастгирии маънавию ёрии бевоситаи устодаш Сотим Улуғзода ҷомаи амал пӯши-данд.
Шиносоии Ҳабибулло бо Сотим Улуғзода хеле барвақт, ҳанӯз аввали солҳои 60-уми асри гузашта оғоз ёфтааст. Дар ин вақт устод дар фикри навиштани романи «Восеъ» буд. Барояш роҳбаладе лозим буд, ки ҷойҳои мубориза ва зисти Восеъро, хешу табор ва шахсони аз ҷанги Восеъ бохабарро бубинад, бо онҳо сӯҳбат бикунад. Албатта, роҳбаладон барои устод кам набуданд. Аммо Ҳабибуллои ҳушёру чобук ва ни-ҳоят серҳаракат тавонист худашро ба устод наздик кунад ва ҳамчун роҳбалади беҳтарин ба эшон дар хидмат бошад.
Ба устод Сотим Улуғзода Ҳабибуллои шеърдӯсту адаби-ётшинос маъқул мешавад ва ӯро, чун зодаи ин диёр ба худ раҳнамо интихоб мекунад. Ҳар гаҳ, ки устод Сотим Улуғзода ба ноҳияи мо меомад, ҳатман ӯро Ҳабибулло ҳамроҳӣ мекард. Ман чандин маротиба дар сӯҳбати устод Улуғзода иштирок карда, маслиҳатҳои пандомези ӯро шунидаам. Дар ёд дорам, як бегоҳ Ҳабибулло шеъри навэҷодкардаашро дар ситоиши «Смолний»-и шаҳри Ленингради онвақта қироат кард. Улуғзо-да ба ин шеър баҳои баланд дод ва дар баробари ин гуфт, ки «Смолний» пеш аз Инқилоби Октябр ҷои духтарони некахлоқу болатофат буд ва бояд дар баҳодиҳӣ ин чиз ба ҳисоб гириф-та шавад. Дар ҳақиқат дар ин шеър гап дар бораи хизматҳои «Смолний» барои Инқилоби Октябр мерафту дар бораи таъ-рихи вай чизе гуфта намешуд. Баъди аз чоп баромадани Кул-лиёти шеърҳои шоир соли 1995, дидам, ки ӯ маслиҳати усто-дашро ба инобат гирифта, хеле шеъри хуб эҷод кардааст.
Ман он қасрам, ки дар озӯши ман
Дӯшизаҳои дилрабо
Мастона рақсиданд, - боз ин мисраъҳо, ки аз таъ-

рихи «Смолний» дарак медиҳанд:
Ман он қасрам, ки дар оаӯши ман, Зи батни модари апём,
Тифли Инқилоб омад, - хеле хуб ва шоирона ома-даанд.
Сухан чун дар бораи Куллиёти Ҳабибулло рафт, мехоҳам зикр кунам, ки Шоҳҳайдар Ёдгорӣ ба дӯсташ Ҳабибулло садо-қати беандоза нишон дода, дар ин кори хайр заҳматҳои зиёд кашидааст, ки боиси таҳсину офаринҳо мебошад.
Хеле афсӯс, ки Ҳабибулло бармаҳал аз олам гузашт, лекин ашъораш давоми умри шоир аст.
МУҲТОҶ ЮСУФИ ВАНҶИ
ЛАҲЗАҲОИ НОТАКРОР
Телевизор тамошо мекардам, симои устоди бузурги насри тоҷик Сотим Улуғзода ҷилвагар шуд. Сӯҳбатро аз аввал то охир гӯш карда, беандоза лаззат бурдам. Баъди тамошо ба фикр фурӯ рафтам, ки чаро чунин одамони маҳбуб аз сар мераванд, ҳарчанд медонам, ки ҳукми такдир чунин аст. Дер ё зуд ба сафари охират хоҳӣ рафт. Дар сари ҳамин андеша будам, ки чеҳраи шоири ҷавонмарг, ҳамсабақи меҳрубонам Ҳабибулло Файзулло намоён шуд. Чанд лаҳза ба ёдам омад.
Ба воситаи ӯ чанд бор дар сӯҳбати ин марди шариф бу-дам. Бори аввал вақте ки Ҳабибулло маро ба сӯҳбати устод бурданӣ шуд, рад кардам. Охир, барои назди устод рафтан ман асосу сабабе надоштам. Ман на нозим шуданияму на носир, вагарна кӣ дар сӯҳбати чунин шахси бузург будан намехоҳад.
-
Рафтем, натарс. Охир, ҳама шоир ё нависанда намеша-
ванд, ту бошӣ хонандаи хуб ҳастӣ, вазн, таносуби суханро
мефаҳмӣ. Рафтем, аз сӯҳбат баҳравар хоҳӣ гашт, - гуфт Ҳаби-
булло.
Рафтем, ба утоқи устод наздик шудему қадаммониам суст гашт, қариб ки аз онҷо бармегаштам. Ҳабибулло, ки ин беҷруъ-атии маро пай бурд, гуфт:
-
Мӯҳтоҷ, мард шав, буздилӣ накун. Охир дар байни ҳам-
курсон аввалин шуда, худат «Восеъ»-ро хондӣ. Акнун Восеъ-
вор қадам бимон.
Боодобона вориди утоқи устод гаштем. Вай аз ҷой бархе-сту даст дароз карда, вохӯрӣ намуд. Ман аз ин хоксориву боназокатии эшон мот гаштам ва ноаён ба чеҳраи Ҳабибулло нигоҳ кардам. Парвое надошт. Охир борҳо бо устод вохӯрӣ кардааст. Ва писархонди устод ҳам буд ва устодро падари маънавияш меҳисобид. Баъди пурсу пос устод ба сари мақсад

омада гуфт:
-
Ҳабибуллоҷон, мақсади омаданат чӣ аст?
Ҳабибулло аз кисааш чанд варақ бароварда, сӯи устод
дароз кард. Устод ҳамаашро як ба як хонда, каму костиашон-ро ислоҳ карда гуфт:
-
Хело хуб...
Ҳабибулло, ки шӯхтабъ буд, хандида «Устод як бор хело хуб неву бисёр хубро кай шунавам?» гуфт. Устод бо завқ хандид ва илова намуд:
-
Барои бисёр хуб гуфтан бармаҳал аст. Ҳоло барои ман
ҳам касе бисёр хуб нагуфтааст. Барои ба ин мақом расидан
чанд вақт ва меҳнати зиёд зарур аст.
Сипас устод ба ман ишора карда, аз Ҳабибулло пурсид:
-
Ин писарам чӣ хизмат дорад?
Ҳабибулло гуфт, ки ҳамроҳи ман омадааст. Ин кас аз мухлисони эҷодиёти шумо мебошанд. Лекин шеърҳои навқа-ламонро ба зери танқид мегирад. Баъзан кор ба дараҷае мерасад, ки байни мо - навқаламону ӯ хархаша ба амал меояд.
Устод хандида гуфт:
-
Ин хуб аст, ки дар байни шумо ҷарроҳи шеъру гуфтор
вуҷуд дорад.
Ҳангоми баромадан устод хоҳиш кард, ки он ҷойҳои хат кашидаи шеърҳоро ислоҳ намоед ва боз пеши ман биёед. Дар роҳ хомӯш мерафтем. Ман хиҷолатмандона гуфтам:
-
Ҳабибулло, чӣ бало зад? Ту ин хел набудӣ-ку. Малол
нашав. Нонпази ботаҷриба ҳам ҳамеша нони хуб намепазад:
гоҳе нонаш туруш, камнамак ҳам меояд.
-
Гапат дуруст, - андешамандона гуфт Ҳабибулло, -
ҷустуҷӯ бояд кард, то пухта шавад хоме.
Ман ба шӯхӣ ба ӯ гуфтам: - Ҳабибулло, шеъри ба духта-раки Ванҷӣ бахшидаро нахондӣ?
-
Чандон киро надорад. Шӯхӣ буд, дар ҷое чоп нашудааст.
Онро фақат худат медонию мехонӣ. - гуфт ҷиддӣ Ҳабибулло.
Дар хобгоҳ баъди каме дам рост кардан, ман рубобчаам-ро, ки дар девор овезон буд, гирифта он сурудро замзама кардам.
Эй шӯхи гуландоми ман, Бинмо қабул пайгоми ман. Номи накӯят бар дилам, Шуд манбаи илҳоми ман. Худро чунон анбозп ту, Ба ҷону дил андозп ту. Косаи сабри ман шикаст, Аз ишваю аз нози ту. Эй мавҷаи дарёи Панҷ, Эй духтари барнои Ванҷ. Аз ишқи худ бинмудап Қалби моро маъвои ганҷ.
-
Ана ҷӯра, ту ки ванҷӣ ҳастӣ, пайваста онро мехонӣ, -
хандида гуфт Ҳабибулло. - Барои ман дар он лаҳза духтара-
ки ванҷӣ маъқул шуд, ба хотираш ин шеърро сурудам.
Ман ҳам ба шавқ омада гуфтам:
-
Як бор Ховалинг рафта бубинам, ягон духтари ховалингӣ
маро ҳам ба ваҷд меоварда бошад, ки барояш як суруд хонам.
Ҳама ҳамкурсон, ки дар ин сӯҳбат иштирок доштанд, хан-диданд ва Ҳабибулло шӯхиомез гуфт:
-
Равем, албатта туро чандтоаш ба ваҷд меорад, духтарҳои
мо паривашанд...
Дар ҳақиқат ба Ховалинг рафтанӣ будам, зеро оромгоҳи бобоҳоям   он ҷост.
Дар таътили зимистона ҳардумон ба Ховалинг рафтем. Ҳабибулло маро бо ҳамдиёронаш, ки он шаб ба дидани меҳ-мон ба хонаи Ҳабибуллоино омада буданд, шинос намуд. Чанд тан изҳор карданд, ки бобоят Маҳмадбекро ба хубӣ мешинох-

тем. У марде буд шух, хушсуҳбат, дутори, ҳофиз ва бузкаш. Ҳақиқатан ҳам ҳамин хел будааст бобоям, ӯро аслан барои он ба Ховалинг муҳоҷир кардаанд, ки шахси мансабдоре, ки ба аспаш ошиқ будааст, онро азони худ бикунад.
Мардуми кӯҳистон, ки шеъру санъатдӯстанд, аз ман илти-мос карданд, ки навасаи он кас бошам, суруд хонам. Азбаски мо гурусна будему аз сардии ҳуҷра базӯр тоқат мекардем, ҳатто ёрои ором сухан гуфтан надоштем, ночор дуторро гириф-та, як рубоии Маъдани шоирро хондам.
Гул бар сарам неҳу рангам бин, Шамшер ба дастам неҳу ҷангам бин. Ҳамчу  тамбур шиками холп дорам, Нон ба дастам деҳу оҳангам бин.
Ҳама хандиданд. Дарҳол дастархон густурданд. Пас аз зиёфат марди шӯхе гуфт: - Ҳа ванҷӣ, боз чӣ узр дорӣ?
Ман гуфтам: - Тамом, масъала ҳал. Як дутор, як дойра бошад, бас.
Чанд ғазале аз Ҳофиз, Бедил, Шоҳин, Камол хондем ва дар охир ҳамон суруди «Духтараки ванҷӣ»-и Ҳабибуллоро сурудам. Ҳабибулло хиҷолатомез гуфт:
-
Э, сағираи ванҷӣ, агар медонистам, ки бо ин суруд ба
ҷонам мезанӣ, наменавиштамаш.
Дар факулта чанд нафар шеър менавистанд. Аз ҷумла, Лутфишо Додои Бадахшонӣ ҳам, вале навиштаҳои ӯро касе намедиду намехонд. Фақат гоҳ-гоҳ шеърҳояшро аз рӯзномаи «Омӯзгори ҷавон» мехондем. Боре дар танаффус сухан аз боби шеъру шоирӣ рафту бо чӣ сабабе алами Лутфишо боло гирифт. Ман ба китфи ӯ даст зада гуфтам:
-
Хафа нашав, Лутфишоҷон. Ман туро ҳамчун шоир мепи-
сандам ва фикре дар бораи ту дорам.
Ҳама хомӯш шуданд. Меандешиданд, ки ман чӣ мегуфта
байн зикр мешуд, одат ҳам карда будем.
Каме аз шоирон ба илтифоти устодони сухан, Мирзо Тур-сунзодаву Сотим Улуғзода мушарраф шудаанд, вале чунин шараф ба Ҳабибулло Файзулло насиб гардид. Мирзо Турсун-зода дар маърӯзаи ҳисоботии ба анҷумани панҷуми Нависан-дагони Тоҷикистон (1966) навиштааш дар қатори номҳои шои-рони ҷавон Лоиқ Шералӣ ва Мавҷуда Ҳакимова номи «шоири хеле ҷавон... ва умедбахш» Ҳабибулло Файзуллоро низ зикр кардааст, ки ҳамон солҳову имрӯз ҳам барои як ҷавони ҳава-си шеъру шоирӣ дошта бахти баланд буд. Заршиносии усто-ди адабиёти нави тоҷик Сотим Улуғзода ҳам дар қиёси шинох-ти истеъдоди шоирии Ҳабибулло Файзулло низ дар таърихи адабиёти тоҷик як саҳифаи алоҳида аст. Аз ин ҷо барои шак-лгирии маҳорати шоирии Ҳабибулло Файзулло ва ёфтани мавқеъ дар муҳити шоирии солҳои 60-70-и асри XX машвара-ту маслиҳат ва дастгириву мусоидати устодони адабиёт дар сарнавишти шоирии «ин ҷавони кӯҳистонӣ» нақши муҳим бо-зидаанд. Ҳавасҳои ҷавонии Ҳабибулло Файзулло дар андак вақт ба ниятҳои ҷиддии ифшо кардан, шеър гуфтан ва, дар маҷмӯъ, ба адабиёт хизмат кардан табдил ёфт. Камолоти шоирии ӯ низ, чун умр вафо накард, дар ҳамон даҳсолаи ҳаф-туми асри XX қарор гирифт...
Мунаққидони тоҷик номи Ҳабибулло Файзулло ва шеъри ӯро ҳар чӣ бештар дар мақолаҳояшон зикр мекарданд. Ба қавле, номи шоиру шеъри ӯ акнун дар забонҳо буд. Аз махсу-сияти шеъри Ҳабибулло ва нақши он дар рушди назми тоҷи-кии солҳои 70 беистиҳола сухан мекарданд. Чанд шоири таҳ-сили Маскавдида дорем, ки сохтор ва техникаи шеърашон зарбу таҳрир хӯрдааст. Ба ин ҷумла аввал Ҳабибуллову шеъри ӯ дохил мешаванд. Муҳити адабии Маскав, маҳфил ва маъра-каҳои шеърӣ диди Ҳабибуллоро дигар карданд. Дар ин бора мақола ва хотироти хуби Аскар Ҳаким («Адабиёт ва санъат», 2003, 20 июн, № 25) чоп шуд. Сухан дар ин мақола аз омӯзиш,

ташаккул ва таҳаввули роҳи эҷоди, мояи назар ва биниши Ҳабибулло Файзулло мерафт. Хотираҳои маҳзи шоир ҳам дар он чанд сатри бо ихлос сутуда моя ва қимати адабӣ касб кардаанд. Андӯхтаҳои адабии Ҳабибулло Файзулло на танҳо ба таҷрибаи эҷодии шуарои ҳамзамони худ Владимир Соло-ухин, Андрей Вознесенский, Евгений Евтушенко, Михаил Си-нелников ва... пайванд хӯрдааст, балки таассуроти ӯ аз ному эҷодиёти саромадони адабиёти рус Пушкин, Толстой, Блок, Есенин маншаъ мегирад. Аскар Ҳаким зимни мулоҳизаҳои худ ин нуктаро, ки «дили дӯстхоҳи» ӯ ба чунин майл гаравида буд, бамаврид ба сифати махсусияти эҷодии Ҳабибулло Файзул-ло зикр кардааст. Дар воқеъ, барои шаклгирии маърифати шоирии Ҳабибулло замини русу шеъри русу шуарои рус сахо-ватманд будаанд. Инро ба назар гирифта яке аз ҳамсинфону ҷӯраҳои даврони бачагии Ҳабибулло Зафар Мирзоев дар ма-қолааш «Шоири дардошно» («Тоҷикистон», 2005, 28-апрел, № 17) аз вусъати маърифати эҷодии Ҳабибулло сухан ба миён оварда, махсусияти омӯзиш ва сатҳи андӯхтаҳои ӯро аз ада-биёт ва фарҳанги Шарқу Ғарб тахсис медиҳад. Маълум, ки дар чунин умр ва роҳи эҷодии кӯтоҳ Ҳабибулло Файзулло тавонист аз паҳлӯҳои гуногун ду маърифат мустафид бошад. Маърифа-ти Шарқу Ғарб, хусусан адабиёту фарҳанги он барои шоире чун Ҳабибулло Файзулло асоси омӯзиш қарор гирифт, ки имрӯз барои муайян намудани симои ҳақиқии шоирии ӯ ин «андӯх-таҳои дуқутба» ва маърифати таърихии Шарқу Ғарбу намоян-даҳои алоҳидаи он мусоидат менамоянд. Муаллиф бар он аст, ки дар шинохти шеъри шоиру махсусияти биниши бадеии ӯ, ки «пайванд ба фарҳанги русӣ»... сифат ҳам шудааст, тадқиқи муҳиту ангезаҳои берунӣ заруранд. Бо ибораи дигар, агар мо хоҳем, ки симои шоирии Ҳабибулло Файзулло ва шоирони ҳамзамони ӯро ба хубӣ шинохтаву тахсис бидиҳем, бар ило-ваи он чӣ дар фавқ ишора рафт, бояд ниёзҳои маънавӣ, пай-ванду ҳамбастагии рӯҳонии онҳоро бо арзишҳои бузурги гузаш-
таву муосир, дар як низоми бархурдҳои фарҳангии ҳамон солҳо ба тадқиқ бигирем. Аз ин гузашта, Зафар Мирзоев барҳақ менависад, ки «солҳои зиндагӣ ва эҷодии Ҳабибулло Файзул-ло ва муосиронаш марҳилаи навине»... дар масири шеъри тоҷик буд ва алоқамандони ин адабиёти ин давраи таҳаввули шеъ-ри тоҷикро афсӯс, ки жарфтар тадқиқ накарданд. Манзури муаллиф омӯзиш ва тадқиқи дар маҷмӯъ силсилавист, ки эҷодиёти Ҳабибулло Файзулло низ ба чунин бознигарӣ сахт ниёз дорад. Ин ниёз дар вусъати ду-се адабиёт ва сатҳи маърифати қаламраве аз он густурдатар ба назар мерасад. Хулоса ин, ки тадқиқ ва шинохти арзишҳои бадеӣ ва ҳунарии осори Ҳабибулло аз он, ки манзур бишавад, воқеитар аст. Махсусияти фанни шеъри ӯ дар моварои бархӯрдҳои фарҳан-гии Шарқу Ғарб-форсӣ ва русӣ таҷзия дида, мукаммал шуда-аст. Ин ҷиҳати эҷодиёти ӯ низ табиитар аз он аст, ки тасаввур мешавад.
Солҳои 70-и асри гузашта ҳам дар шеъри форсӣ ва ҳам дар шеъри русӣ даврони интибоҳи ҳунар ва таҳаввули диду назар буд. Дар фаросӯи шеъри тоҷикии он солҳо дар меҳвари таҳаввулоти адабиёти саросарӣ шинохти шеър арзиши дигар касб кардаву мавҷҳои дилхоҳи навӣ ва навангезӣ аввал аз қаламрави форсӣ ба Тоҷикистон, ба Душанбе омад, ки дар сарҳалқаи ин мавҷҳо Нодири Нодирпур ва шеъри ӯ қарор ги-рифта буд. Майли худшиносӣ ва худифшоӣ дар шеъри нави тоҷикии хусусан муҳити адабии Душанбе падидаи хуш ва мақбул буд. Шоирони тоҷик ба зудӣ ба чунин майли адабӣ ва таҷзияи бадеӣ хӯ гирифтанд. Аз тарафи дигар як силсила шоирони пешрави рус ва шуарои халқҳои дигари бародар, аз адабиёти тоҷик - Мӯъмин Қаноат, бо истифода аз фазои сиёсӣ ва иҷтимоии созгор ва муҳити мувофиқи солҳои 60 аз боди мурод илҳом гирифта, ҳамчунин майлҳои худшиносиро ба зудӣ қабул карданд. Дар ин миён, табиист ки адабиёти рус пешрав буд ва шуарои тоҷик, бо истифода аз фазо ва воҳиди ягонаи

давлати ба омузиш ва истиқболи суннатҳои шеъри рус пардох-танд. Ҳабибулло Файзулло ва шоирони ҳамсолу ҳамзамони ӯ ба ин қатор шомил буданд. Омӯзиши андӯхтаҳои адабиёти рус ва қаламрави форсӣ барои Ҳабибулло Файзулло мактаби воқеии адабӣ гардид. Шеъри Нодири Нодирпур, Сӯҳроби Си-пеҳрӣ, Симин, Фурӯғ ва ... аз адабиёт ва қаламрави форсӣ, ҳамназарӣ бо шеър ва эҷодиёти Роберт Рождественский, Евгений Евтушенко, Андрей Вознесенский, Мӯъмин Қаноат, Размик Давоян, ва ... даҳҳо дигар адибони русу фазои шӯравӣ муносибати Ҳабибулло Файзуллоро ба шеъру шоирӣ тағйир дод. Таҳсили дусолаи олии адабӣ дар Маскав барои Ҳабибул-ло дунёи дигар буд.
Эҷодиёти Ҳабибулло Файзулло гувоҳӣ медиҳад, ки аз ҳамаи он шоироне, ки ӯ осорашонро омӯхтааст, муносибаташ сари шеъри Есенин ва пайравӣ аз ӯву тарҷумаи шеъри ӯ дигар будааст. Шеъри манзараи рус, адабиёти шифоҳии он, шеъри ғиноӣ ва бофти он барои Ҳабибулло қиблаи ҳунар буд. Шеваи тасвир ва тавсифи Ватан, шинохти муқаддасоти он, арзишҳои миллии таърихӣ барои Ҳабибулло Файзулло пурмоя буданд. Инҷониб, ки перомуни эҷодиёти Сергей Есенин ва таъсири шеъри ӯ ба шуарои тоҷик, сифати тарҷумаи осори Есенин як силсила мақолаҳо ба табъ расонидаам, баъди муроҷиат ба шеъри Ҳабибулло Файзулло холигоҳи афкори илмӣ ва мояи ками осори мавриди тадқиқро дар ин мавзӯъ ба шеъри Ҳаби-булло Файзулло ба зудӣ ҳис кардам. Намунаи шеъри Есенин дар тарҷумаи Ҳабибулло Файзулло дар мақолаи мазкури За-фар Мирзоев, намунаҳои дигари тарҷумаву эҷодиёти Михаил Лермонтов, Пушкин, Некрасов ва даҳҳо шуарои халкҳои баро-дар, ки дар «Куллиёт»-и шоир гирдоварӣ шудаанд, ба ин ми-сол шуда метавонанд.
Дар маҷмӯъ андӯхтаҳои шоир аз шеър ва маърифати ҷаҳонӣ дар бунёди худ қазия ва фишурдаҳои хурд-хурди илмӣ ҳам ҳастанд, ки онҳо барои пурра омӯхтан ва дақиқ муайян
намудани симои шоирии Ҳабибулло Файзулло ва коргоҳи эҷодии ӯ мусоидат менамоянд. Шеъри Ҳабибулло Файзулло ба тахмин понздаҳ соли саҳифаҳои таърихи адабиёти нави тоҷик-ро пур кардааст. Аниқ гуфта наметавонем, ки Ҳабибулло Файзулло нахустин шеърашро кай гуфтааст. Вале гумони ғолиб он аст, ки ҳамон рӯзи 8 июни соли 1980 савори мошин, дар роҳи Кӯлоб, шеър дар лаб ҳалок гардидааст. Намедонам ба чӣ сабаб мураттиб Шоҳҳайдар Ёдгорӣ, ки саҳмаш дар нашру табъи осори Ҳабибулло Файзулло калон аст, ҳангоми тартиб додани «Куллиёт»-и шоир (1995), сана,таърихгузории шеърҳо ва тартиби онҳоро сарфи назар кардааст, ҳол он ки шоир худаш шеърҳояшро дар дастнавис санагузорӣ кардаву ҷой ва мако-ни таълифи ҳар яки онҳоро нишон додааст. Масалан, дар да-сти ман дастнависи як шеъри шоир бо номи «Хоб мебинам туро...» маҳфуз аст, ки дар варақҳои блокнот-дафтарчаи киса-гии андозааш 11,5 бар 21,5 ЗА/1-80(панҷ рӯз қабл аз ҳалокаташ!) ва бо ҳуруфи арабӣ «шаҳри Душанбе» навишта шудаву дар «Куллиёт» дар саҳифаи 188 бе таҳрир ва зикри санаву ҷои таълиф ҷой дода шудааст. Аз чопи шеър маълум, ки он таҳ-рири ҷиддӣ нахӯрдаву балки дар ҳамон шакл, аз маҷмӯаҳои қаблии шоир гирифтаву чоп шудааст. Андак таҳрир ва ислоҳ дар бандҳои 2,3 ва 4 ва ғ. дида мешавад. Инак матни пурраи шеър, ки дар се саҳифаи варақҳои дафтарчаи кисагии ӯ бо дастони худи шоир навишта шудаанд:
Хоб мебинп марову хоб мебинам туро, Дар лаби дарё шаби маҳтоб мебинам туро. Аз нигоҳат об мегирад нигоҳи ташнаам, Чун ниҳоли гарқи гул шодоб мебинам туро.
Мавҷи дарё мезанад, бар сангҳо гул мекунад, Дида дарё моҳро дар тангно гул мекунад. Пора-пора абр андар осмони бегубор

Аз еубори нури маҳ доманкушо гул мекунад.
Бӯса мегирам лаби дарё зи лабҳои тарат, Бӯсаҳо ларзону ларзад дар канорам пайкарат. Панҷаҳоям панҷаки мӯи туро дорад ҳисоб,
Бо умеде то саҳаргаҳ барнахезам аз барат.
Бӯса рӯяд, дар лабони обдори мову ту, Ҳастии дунё бувад дар ихтиёри мову ту. Зинда бодо сарзамини бӯсаҳои ошиқп, Дар ҷаҳони хобҳо гаштугузори мову ту.
Хоб мебинп марову хоб мебинам туро, Дар лаби дарё шаби маҳтоб мебинам туро. Аз нигоҳат об мегирад нигоҳи ташнаам, Чун ниҳоли гарқи гул шодоб мебинам туро.
Тавре ки аз матни дастнависи шоир пайдост дар сохтори мисраъ ва бандҳо баъзе таҳрир ва тағйирот ба назар мерасад, ки ин падида ҳангоми кор дар коргоҳи эҷодии шоир ва тадқиқи симо ва шахси шоир, тарзи нигориш ва услуби эҷодии ӯ му-ҳиманд.
Коргоҳи (лаборатория)-и эҷодии Ҳабибулло Файзулло ин ҷаҳони шоирии худи ӯву асрори маърифати бадеии ӯст. Сухан аз коргоҳи эҷодӣ ҳамеша дар худ асрори эҷодро ҷой медиҳад ва ифодагари ҳар падидаи мақбули адабӣ мебошад. Сарчаш-маҳои маърифати шеъри Ҳабибулло Файзулло ва бунёди мушоҳидаву таассуроти бадеии тору пуди осори ӯ дар маҷмӯъ вижагии шеъру услуби эҷодии ӯро муайян кардаанд.
Дар дасти ман як дафтари калони шеърҳои Ҳабибулло Файзулло маҳфуз аст. Он дафтари шеъру дубайтиву рубоии шоир аст, ки таълифоти ӯро аз 8 феврал то 15 -маи соли 1980 дар бар мегирад ва яке аз дастнависҳои охирини шоир ҳам ба

ҳисоб меравад, ки он шеърҳо дар дафтари бузурги сурхи олуранги андозааш 9,5 см. ба 18 см. гирдоварӣ шудаанд.
Аксари он шеъру шеъргуна ва рубоиву дубайтиҳо дар «Куллиёт»-и шоир, ки аз ҳисоби маҷмуаҳои солҳои гуногун мураттаб гардидааст, ҷой ҳам ёфтаанд, вале чӣ тавре, ки таҳлили шеъри «Хоб мебинам туро...» нишон дод, ба таври муқоиса бо дастнависҳои шоир омӯхтани онҳо аҳамияти махсус дорад. Ин гуна шеърҳо, ки дар дастнавис дигару дар шакли чопӣ дигар бошанд дар осори шоир, аз ҷумла дар «Кул-лиёт» фаровонанд ва дар ҳар мисраву байту бандҳо қайдҳо ва таҳрири шоир ҳаст, ки ба таври муқоиса омӯхтани онҳоро осон мекунад. Дар «Дафтар»-и шоир якчанд шеъру дубайтиву рубоӣ ба назар расидаанд, ки дар «Куллиёт»-и шоир нестанд. Вази-фаи мо -адабиётшиносон аст, ки шакли пурра ва тамомиятёф-таи онҳоро дар таҳриру такмили охирини бо дастони худи Ҳабибулло Файзулло анҷомёфта дастраси хонандагон гардо-нем. Вобаста ба санаҳои ҷашни шоир дар саҳифаҳои матбуот мақолаву хотироти олимону шоирон, арбобони фарҳанги тоҷик, дӯстону ҳамзамонон ба табъ мерасанд. Ҳамаи онҳо пурқима-танд ва саҳифаҳову лаҳзаҳои рӯзгори кӯтоҳи Ҳабибулло Фай-зуллоро аз ин ё он ҷиҳат пурра мекунанд. Вале ягон чиз ҷои қимати он чиро, ки маҳсули биниши бадеии шоир ва афкору эҳсоси тозаи шоиру дастони худи ӯ бошад, гирифта намета-вонад.
Ҳабибулло Файзулло шоири навовару навписанд буда дар осори ӯ ҳамагӣ чанд ғазалгунаву дубайтиву рубоӣ ба назар расиданд. Таассуроти бадеии шоир бештар дар шакли шеъру бандгуфтаҳои дарозу кӯтоҳ ва чанд достон ифода шудаанд. Ин ҳам имконият медиҳад бигӯем, ки ба шеъри наву ифодаи нав диди ӯ махсус буда, маҳсули андӯхтаву таҷзияҳои шоир аз шеъри ҷаҳонӣ ҳамчунин муносибати нав мехоҳанд.
Ҳабибулло ин шоири ҷавонмарги тоҷик бо он умри кӯтоҳе, ки дошт, барои адабиёт хизмати хуб кард. Агар умр вафо

мекард у, бешубҳа, аз шоирони пешрави имрузи тоҷик мешуд. Он чанд ишорае, ки дар фавқ аз боби омӯзиши мероси адабии шоир изҳор шуд, оғози андешаҳо ва муносибати дигар сари осори шоиранд.
Номи Ҳабибулло Файзулло дар таърихи шеъри нави тоҷик мондагор хоҳад буд. Ӯ дар роҳи мошингарди Душанбе-Кӯлоб аз садамаи мошин ҳалок шуд. Ӯ, ки аз Душанбе ба Кӯлоб паёми шодӣ бибурдаву аз Кӯлоб ба Душанбе ҳамчунин муж-даҳои буду боши мардуми кӯҳистон, атри нафаси насими диёр ва хусусан салому паёми Ашӯр Сафару Одина Ҳошиму Салим Муқиму Ҳақназарро меовард, шеър дар лабу паёми ошноӣ дар дилу чеҳраи дӯстону фарзандон дар пеши назар аз ҷаҳон рафт. Ӯ дигарбора аз Кӯлоб ба Душанбе наёмад. Аҷаб сарнавишт, ки шоири дунёбину дунёшинос дар як гӯшаи мазори Хоҷа Айюби Ансорӣ, дар зодгоҳаш Ховалинг маскани абадӣ ёфту ҷойгоҳи адабиаш дар Душанбе ҳанӯз ҳам холист.
Имрӯз, дар ибтидои асри XXI ҳам, ки ҳама ҷо манбаи ах-бору иттилоот асту ҷаҳон дар як они воҳид метавонад ҳазор ранг битобад ва мо тавонем аз дурдасттарин гушаҳои дунё хабаре дошта бошем... вале аз Ҳабибулло Файзулло, аз ин пули адабиёти байни Кӯлобу Душанбе дигар дараке нест. Бозор Собир ин дарди умумии моро дар як қитъаи шеъри «Бо доғҳо дар боғҳо», ки маъмулан дардномаи миллист, аз Ҳабибулло чунин ёд кардааст:
Хабари рӯи ҷаҳон ҳар соат, Гирд гардад ба сарам чун гирдоб. Лек аз он дам, ки Ҳабибулло нест, Ман надорам хабаре аз Кӯлоб...
ш. Душанбе 2-майи соли 2005
